
  څو خبري
  

ينو نورو عنعنـاتو او  د نړۍ ملتونه يو له بله د كلتور، دود، ژبي او ځ      
ايـډيالوژيكي مشـتركاتو پـر اسـاس سـره پېژنـي او د روابطـو پـه اســتحكام         

دغــه ډول د نــورو ملتونــو او اقوامــو د  . كــي دغــه چــاري خــورا مهــم رول لــري 
نظريــاتو او مفكـــورو پــه را انتقـــال كــي يـــوازنۍ ارزښــتمنه او ګټمنـــه لاره د     

بېلــو ملكونــو لــه هــر  ترجمــې هغــه ده، چــي لــه دې لاري كېــدلاى ســي، د بېلا 
ډول حالاتو څخه په ژوره توګـه خبـر سـو او د ګټـي بـل اړخ يـې دا دئ، چـي           
زمــوږ پــه بــاب د نــورو نظريــات او خيــالات هــم را نقلــولاى ســو، چــي لــه دې      
  .لاري به مو ګواكي د خپل ځان په اړه د بل چا تحليل  او نظر اروېدلى وي

مرغــه د ژبــاړي لكــه څرنګــه چــي پــه پښــتو ژبــه او ادب كــي لــه بــده  
ــو پــر همــدې بنســټ            ــر وروســته پــاتى او ټكنــى دئ، ن ــر تــر نــورو ژبــو ډې بهې
زياتره مهال د ژباړي پر اصل او ارزښت خبري كېـږي، خـو زمـوږ پـه وطـن          
كــي د مختلفــو بخولــو او ســتونزو لــه وجــي او د نامســاعدي زمينــې لــه املــه د  

ونــه چــي ژبــي پــه هــيڅ اړخ كــي هغونــه ژبــاړه نــه ده را منځتــه ســوې، لكــه څ   
په دغه جريان كي چي څه نا څـه ترجمـې سـوي        . توقع كېږي او يا اړتيا ده     

دي، ټولي له هره پلوه تكميلـي ګـڼلاى نـه سـو، ځكـه چـي يـا خـو پـه زيـاتره                    
ژباړو كي انتخـاب د تأمـل وړ وي او داسـي اثـر را ژبـاړل سـوى وي، چـي پـه                   

رو كلــه لــه كمــزو   -اصــطلاح پــه لومړيتوبونــو كــي نــه راځــي او يــا هــم كلــه        
  .ترجمو او يا كمزورو آثارو سره مخ كېږو



زما د معلومـاتو لـه مخـي پـه پښـتو ژبـه كـي د فيصـدۍ پـه لحـاظ د                
داستاني ژباړو ګراف لـوړ دئ، چـي دا پـه خپـل ذات كـي د پښـتو داسـتاني                    
ادب پــر كوټــه يــوه ښــه اضــافه ده، خــو لــه بــده مرغــه د علمــي اثــارو د ژبــاړي  

ه ټيټه ده، چـي د دې كـار لـه ځينـو عواملـو څخـه يـو علـت                شمېره بېخي ډېر  
هم دا دئ چي موږ پښتانه لا تر اوسه د ژباړي بهير ته د زړه لـه اخلاصـه ور         
ننوتلي نه يـو او ارزښـت تـه يـې پـه تمامـه معنـا قايـل سـوي نـه يـو او ځكـه نـو                   
كله نا كله چي د ځينو ځوانانو له خوا ژبـاړي كېـږي، نـو بـس پـر دغـه ځينـي               

ني آثارو يې لاس صاف وي او په همدې خاطر زياتره مهال په پښـتو      داستا
كـي لـه ترجمـه سـوو نـاولونو او داسـتانونو سـره مـخ كېـږو، چـي دا كـار خپــل            
ارزښت له ځانه سـره لـري، مګـر د دې تـر څنـګ د علمـي او تحقيقـي اثـارو           
ترجمه هم د چـولاوه پښـتو لـه پـاره د ونـي سـايه او تـر هغـې را لانـدي د اوبـو                     

  .پونه ګڼل كېږيغوړ
 بحرانـي كلونـو   -له نېكه مرغه د دې وروستيو څو بوختـو سياسـي       

پـه جريـان كـي پښــتو تـه پـه ډېـر تعــداد سياسـي او تحليلـي آثـار را ترجمــه          
سوي دي، چي د دې ولس په ويښتيا او خبرتيا كي يـې ونـډه اخيسـتې ده،       
چــي پــه دغــه لــړ كــي دا دئ د ښــاغلي غــلام ولــي نــوري پــه همــت او بركــت د   

تــر عنــوان لانــدي لــه انګرېــزي ژبــي څخــه يــو كتــاب ژبــاړل ســوى  ) كــرزي(
دئ، چي د يوه دباندني ليكوال له لوري د ولسمشر حامـد كـرزي پـه اجـازه      
او موافقه ليكل سوى، چي پـه هغـه كـي د ولسمشـر كـرزي پـر ژونـد او دوى          
پوري اړوند ټولو حالاتو رڼا اچول سوې او ضمناً د افغانستان د تېـرو كلونـو           

ر سياسي حالاتو هم بېلابېل بحثونه لري، چي لوستنه يـې د معلومـاتو پـر                پ
ــه بلــل كېــږي    ــه زياتون ــي ځــوان      . خزان ــوري د پښــتو ژب ــي ن ښــاغلى غــلام ول

ژباړونكى دئ، چي له څه وخت راهيسي يې مـوږ پـه پښـتو خپرونـو كـي لـه              
امـر  (ژباړلو مضامينو سره مخ كېـږو او همـدا ډول يـې څـه وخـت تـر مخـه د                



پــه نامــه يــو مســتقل اثــر هــم ژبــاړلى دئ، چــي دا دئ پــه دوهــم   ) وفبــاالمعر
  .نومي كتاب سره اشنا كېږو) كرزي(ګام كي يې موږ له 

ــلي         ــه اصـ ــپيناوي تـ ــړو سـ ــو او پرېكـ ــو پېښـ ــاب د ټولـ ــوړي كتـ د نومـ
  .ليكوال پرېږدو او د ژباړي په برخه كي يې قضاوت لوستونكو ته

ركۍ تـر څنـګ، ده   موږ ښاغلي غـلام ولـي نـوري تـه د كتـاب د مبـا              
ته د اوږده او باثمره ژوند غوښتونكي يو، چي د اسكېرلي پښتو لـه پـاره پـه       

  .پراخه كچه ارزښتمن آثار را وژباړي
  

  په درنښت
  د ويښ ملګري فرهنګي ټولني نشراتي څانګه

   افغانستان-كندهار
 



 

  
  
  

  د ژباړن خبري
  

 خـو خپـل ځـان    ،دا نصيب هم په سـړي نـوري كـوي روان  كنـدهار تـه وم              
ار  چـي د كنـده  ، مـه وه 12 م كـال د اكسـټ      2007دا د   . مي په كاناډا كي ومونـد     

 لكه تقدير چـي د افغانسـتان   داسي ښكارېده. ښار ته نژدي مي موټر ټكر سو      
   .نه وه نويشته كړېاو پاكستان په نسخو زما روغتيا 

 ، چـي زه يـې   څخه پـه مننـه   غرب د عصري او پرمختللي ټكنالوژۍخو د 
 قلــم راپورتــه لــي خــواركۍ پښــتو پــه ننــګ  دي جوګــه كــړم چــي د خپ  بيرتــه د
ــه خــوا كېــده    دا ځــل مــي درمنلــه د ي ــ  . كــړم ــاډايي ډاكټــر ل پــر كــټ تــر    . وه كان

 ــ  كښېنســتلو ه مخــي افغــاني ټــولي نســخي او ايكســرې     وروســته مــي د عــادت ل
 چـي  ، وهې، خو افغاني ايكسرې حتى په دې كي هـم پاتـه راغلـې     ړښكاره ك ور

 چـي  ډاكټـر هغـه ايكسـرې وكتلـې،    . ي دروزنـه ونيسـي  زما د سر پـه كـوپړۍ ك ـ       
كسـرې خـوني    كبلـه يـي زه د اي     لـه همـدې   . يجي يې نه ځني واخيسـته     كومي نت 
 15تقريبـا تـر   . ږ وركـړم ي د عصـري ايكسـرې ماشـين پـه غې ـ       م هلتـه ي ـ   لتته بـو  

  . وم، چي ور څخه بيولي يې يي زه بيرته هغه خوني ته راوستمدقيقو وروسته
 چـي د  ،تر لږ ځنډ وروسـته د اوو ډاكټرانـو يـوه ډلـه راغلـه راتـه ويـې ويـل         

  .وري دي دا هډوكي دوه ځايه درز كړى دئ پوځو له منځ څخه بيا تر نزلېور
  ! اوه زما خدايه
   دا څه اورم؟

س  بـل څـوك يـې ح ـ   دلرې كوم په هغه وخت كي چي پر ما څه تې     فكر نه 
  .يوړاندي به خوار انسان څه وكړ خو د تقدير په ،كړي

  ما وويل نو چاره څه ده؟ 
ه  چــي مــوږ بايــد ســتا ســر د يــوه غــوږ څخــه تــر بل ــ  ، وويــل چــاره دا دهدوى

 ســو هغــه هــډوكي دننــه تــداوي او لــه نــس  پــوري عمليــات كــړو تــر څــو وكــولاى 



 

چــي د هــډوكو د   ،ركــړو و و مــخ تــه يــې  څخــه دي غوښــه پريكــړو د هغــو وينــو    
  . دلي او د مغزو پر خوا تللي ديماتېدو پر وخت بهې

 د اې.  نـه وي نـو زه خـوار بـه څـه وكـړم      يا پاكه ربه چي سـتا فضـل او كـرم        
پـاره  ه خپـل هيـواد ، اسـلام او ژبـي  د چـوپړ ل ـ     د  زه دي لكه چي   !ه  كايناتو خالق 

  .مو او كار ه بس تاسي پوهيږئنور نه وم په كار؟ رب العالمين
لـه ډاكټــر څخــه مــي وپوښــتل كــه چيـري زه عمليــات ونــه كــړم نــو څــه بــه    

 چـي سـتا د سـر     وويل چي ته په بخـت ډېـر بيـداره يـې،    وسي؟ ده په جواب كي  
 تر نامه لـوړ   به يامغزو ته نه ده رسېدلې كه چيري رسېدلې واى نو تاسي       وينه  

 يــادو  نــو د پورتنيــويــا كښــته فلــج ســوي واى، او كــه چيــري عمليــات ونــه كــړې
دا چــي پــه زړه كــي مــي څــه  .  ســره د مــرګ خطــر هــم تړلــى وي  مشــكلاتووســو

تو رب پـه  د كاينـا . هبس د االله امر ته مي غاړه ايښـې و . تېرېدل يو االله خبر دئ  
  . ږيخپلو كارونو ډېر ښه پوهې
 چي  تـر څـو پـه همـدي اړه د     ، دقيقي وخت وغوښت 15ما د ډاكټر څخه     

ټولــو د عمليــات كولــو   .  او مشــوره وكــړم خپلــو قريبــانو او دوســتانو ســره ســلا    
 ساعته وروسته 17تر . مشوره راكړه چي ما هم  ډاكټر ته په هو سر وخوځاوه     

چي پر هوښ راغلم كه ګورم د جانسن په نامه يـو امريكـايي ډاكټـر راتـه ولاړ          
بلـــه د اســـلام پـــه مقـــدس ديـــن  مېرمنـــي لـــه ك، چـــي تـــازه د خپلـــي فلســـطينۍو

يـــې لاس  ســـوم پـــر ځيګـــر يـــدم چـــي را پـــر ســـدده چـــي زه ول. مشـــرف ســـوى و
خـو   .  Noori you will be all right Inshaullah راتـه ويـې ويـل    راكښيښوى

ينى وروسته چي به ما د خپـل صـحت پـه اړه پوښـتنه ځنـي كـول ډېـر بـه خواش ـ                
 يـو  .ر كـړي ، چـي پـه يـو چـم مـي لـه ځـان څخـه تې ـ         كـاوه كېده او كوښښ بـه يـې   

ر وخــت ډېــر ډېــويــې ويــل ســتا روغتيــا بــه ر مجبــور كــړ راتــه وخــت چــي مــي ډېــ
 تــه ر ورتــه حيــران وم مــا ، چــي زه ډېــده زمــا ســره دومــره مينــه كولــه  . وغــواړي

  . لكه خپل ورورداسي ښكارېدى
 وه، خو د جانسن  مينـي او   په روغتون كي نور غير مسلمان ډاكټران هم     

زمـا او   چـي  ،دا مينه د اسلام د هغي رڼا له كبله وه   . خي حد نه درلود   اخلاص بې 
  ر دې نو بل كوم ټينګ تړون كېداى سي؟ وه ت ده زړه ته يې لار موندلېد



 

 تـر سـره    چـي زمـا عمليـات يـي       تر ده وروسته ډاكټر رټكوسـكي راغلـى،         
 تـر دوبـاره معـاينې او ايكسـرې    زمـا  .  انشـااالله ده وويل چي ښه كېـږې . كړي وه 

ن پر چي ن  راته وويل چي هر څه ډېر سم دي او تاسي كولاى سئ،وروسته يې
وغتون ايا كه زه په پاكستاني او يا افغاني ر.  بجي د روغتون څخه ولاړ سئ12

بجو په شاوخوا كـي زمـا خـوږ    لسو و واى؟ د دوكي واى څو ورځي به يي ساتلى  
 چي سمدستي مو د روغتـون څخـه خپلـه كـډه را بـار           ،ددوست اېر هم راورسې   

  .كړه
  چي دا،ستونكو ته وښيم چي يو خو لو،كړها كيسه مي ځكه دونه اوږه د  
چي زمـا  پاره ه  او بل د هغو ملګرو د ډاډ لكي ژباړلى  مي په څنګه وخت      كتاب

  .خو زه اوس الحمد االله بالكل روغ رمټ يم ،د روغتيا په اړه اندېښمن دي
ولايـت د مركـز ايـډمنټن     مياشتي وروسته د كاناډا د البرټـا       تر دې دوې    

هلتـه مـي د نـورو كتـابونو تـر څنـګ       . مټ پر كتابتون وربرابـر سـو     د لوي ماركې  
 د ژبـاړلو فكـر    ، چـي سمدسـتي يـې   ر مـي خـوښ سـو   ډې. هم پيدا كړدغه كتاب   

يـل  دغه كتـاب ژبـاړه پ   د روغتيا په دغسي وضعيت كي مي د  . راسره پيدا سو  
لـه خـوا د سـختو نيوكـو     شه د كـورنۍ د غـړو   د ژباړي په وخت كي به همې    . كړه

كلـه ښـه سـې     ! دا سـتا صـحت او دا كتـاب        ، چي ويل بـه يـې      دمسره مخامخ كې  
 نه مي تر اوسه په خپل ځان دا منلې خو ما د چا دا ونه منل او       ړې وژبا بيا به يې  

 نـو  هغه صـورت كـي   خو كه مي ومنل په ومره سخته ضربه ليدلې،    چي ما د   ،ده
ر اوســه لا د تنـــدي پاړســوب راســـره دئ او دا چپـــه   تـــ. رښــتيا هـــم مــريض يـــم  

بــه خپلــو ملګــرو تــه ويــل لكــه دا   مــا،ه پړســيدلي وهخــي ډېــرســترګه خــو مــي بې
 س چــي يــېخــو او.  غربيــان چــي هــم پــه كــړوپ كشــي كــي ښــه تجربــه نــه لــري 

ه سرګذشت خو كله چي به مي دغ. پاړسوب كښته سوى هر څه سم ښكاري
خو ما الحمـداالله هـيڅ   .  چي د زړه حمله پر راسي، وخپلو ملګرو ته وايه نژدې   

س مي هم تر عمليـاتو  دغه كتاب پر پښتۍ عك د   نه ده احساس كړې او       كمي
  . دئ وروسته اخيستى

  :هيو څه هم د كتاب او ليكوال په اړ
د .   چي ژباړه يې ډېره ساده وي،د ژباړي په وخت كي مي كوښښ كاوه

 ،ارچيوال پـه نامـه يـوه دوسـت لـه دي كبلـه د كتـاب د ژبـاړلو څخـه منـع كـولم                   



 

ورور او د ده همنظروتـه وايـم   ارچيـوال  . وى دئسچي د مسعود صفت پكښې  
  .، چي مړ دئپاره همدومره بس دهه چي د مسعود ل

ډېــره مينــه لــري او د افغانــانو د   د افغانــانو ســره خــورا ليكــوال يــې ښــاغلى  
.  وسـي تور او تاريخ څخه ښـه خبـر دئ، چـي د احساسـاتو يـي بايـد درنـاوى              لك

ي اصـلاح   چـي هغـه مـو تـر وسـه او پـر خپـل ځـا        ينـي غلطـې وې،  په كتاب كي ځ   
په كتاب كي د ولسمشر كرزي ډېـر اړخونـه را اخيسـتل سـوي دي           . كړي دي 

 خـو كـه چيـري    ه پاره تر ټولـو ښـه سـند دئ،   چي د راتلونكو تاريخ ليكوونكو ل     
ي څخه يو تكړه افغان ليكوال ليكلى واى دغه كتاب د ولسمشر كرزي د خول

ېـر اړخونـه   ، ځكه چي اوس هم د ولسمشر كرزي د ژونـد ډ     ډېر به خوندور واى   
 د هغـه روښـانتيا د دغسـي يـو بـل كتـاب ليكلـو تـه اړتيـا             . نه دي روښـانه سـوي     

  .لري
، چـي پـه خـورا سـخت     په پاى كي د ښاغلي مطيع االله روهيال څخه مننـه       

 ړ او ګټوري مشـورې يـې  دغه كتاب كمپوز په ورين تندي وك  د وخت كي يې  
 چي ،ېرولو نه دهښ ملګري فرهنګي ټولنه هم د ه      وي. سپمولېهم را څخه ونه     

  .دغه كتاب په چاپ كي يي تر خپله وسه مرسته وكړه د
  

  ! كتاب نور نو دا تاسو او
  
   مينه او ادبپه سپېڅلې

  غلام ولي نوري
   ش۱۳۸۷/ 6/ 6

      
  
  
  
  
  
  



 

  
  
  

  د سر خبري
  

م كـال د پاكسـتان پـه    ۱۹۸۷په لومړي ځـل مـا لـه حامـد كـرزي سـره پـه            
 د افغـان مطبوعـاتو پـروژې لـه پـاره      پېښور  كي هغـه وخـت وليـدل كلـه چـي مـا              

افغان زده كونكي نيول دا د بوسټن پوهنتـون د ارتباطـاتو د كـالج پـروژه وه او                
  .زه يې ساحوي مشر وم

د حضرت صاحب په تنظيم كي كرزى زموږ ارتبـاطي كـس و، د ده ډلـه      
 ډلــو څخــه وه، چــي پــه افغانســتان كــي د ســرو لښــكرو پــر ضــد          ۷يــوه لــه هغــو   
  .جنګېدل

 ډلو سره په ځـانګړې توګـه د بنيـاد ګـرو سـره چـي لـه غـرب سـره            د ځينو 
يــې حساســيت درلــود، معاملــه ډېــره ګرانــه وه، چــي لــه هغــوى څخــه كســان تــر  

  .لاسه سي او موږ دغه افغانان په ژورناليزم كي ور وروزو
د دې بر عكس بيا د حضرت صاحب ډله ډېره دوسـتانه وه دا ځكـه چـي          

م هر كلي سره مخامخ كېـدلو او لـه بلـه پلـوه     هلته به موږ همېشه د كرزي د ګر   
  .ده ډېره ښه روانه انګليسي ويل چي زه ډېر ور څخه متاثر سوى وم

ما او كرزي دوه ځلـه پـه رسـمي توګـه سـره وليـدل او پـه پېښـور كـي څـو                 
ــور واره پــه غيــر رســمي توګــه پــه هغــه ځــايونو كــي چــي غربيــان، افغانــان او            ن

، مــا د خپلـي نــوي دنــدي لــه پــاره چــي پــه  پاكسـتانيان بــه ســره راغونــډ ســوي وو 
 م اګست پـه  ۱۹۸۸بوسټن پوهنتون كي د ښوونكي په توګه ټاكل سوى وم د         

 كالـه لـه كـرزي سـره ونـه      ۱۶اخير كي پېښور پرېښود او تر دې ورسته مي بيـا         
ليدل، بيا مي هغه وخت ور سره وليدل چـي دى كلـه د لنـډ مهـالي ادارې مشـر               

  .و
وقـع تـر لاسـه كـړه، چـي پسـرلى پـه كابـل كـي           كال كـي مـي دا م   ۲۰۰۴په  

تېر كړم هلته مي د كرزي د وياند او د ده په مطبوعاتي دفتر كي مي د مشاور     



 

بــالاخره مــي هغــه كابــل  .او ژورنــاليزم د ښــوونكي پــه توګــه دنــده تــر ســره كــړه
وليد چي په اړه مي يې د خپل افغان ملګرو څخه ډېر څه اورېدلي وه چـي ډېـر     

  .وتكان وركوونكى 
 ورځي په ارګ كي د ولسمشر د وياند جاويد لودين     ۶په اوونۍ كي مي     

له پاره كار كاوه  چي دا زما له پاره يو په زړه پوري امتيـاز و، كـوم كسـان چـي      
موږ په پېښور كي روزلـي وه لـه هغـوى څخـه ځينـي اوس پـه كابـل كـي وه او لـه           

  .هغوى څخه دوو يې په ارګ كي كار كاوه
ر د ويانــد مرســتيال و او عبدالصــبور د ولسمشــر   حامــد علمــي د ولسمش ــ 

رسمي عكاس و، زموږ د مركز بل فـارغ اكـرام شـينوارى و چـي اوس پـه كابـل                
  .كي د امريكا ږغ راډيو د پښتو څانګي راپورتور و

ما دى په دغه دوبي كي ډېر ونه ليـدى يـو وخـت دى د خپـل دفتـر څخـه                  
 پوښتني ته راغلـى و مـوږ   په ګل خانې ماڼۍ كي د خپل وياند دفتر ته د هغوى     

په هغه ورځ د پېښور د وختونو په اړه په مفصله توګه وږغېـدلو او كلـه كلـه بـه      
مو په مطبوعاتي كنفرانس كي چي د ارګ په باغ كي تـر ونـو  لانـدي جوړېـدى       

  .سلام سره وايه
كله چي زه د دوبي په پاى كي تللم، د ولسمشـر د ويانـد مرسـتيال ماتـه        

دننـه پـه بكـس كـي يـو      . چـي پـه لاجـوردو ښـكلى سـوى و     يو فلزي بكس راكـړ،    
كارډ و چي پر هغه ليكلي وه ،د افغانستان د ولسمشر جلالتماب كـرزي لخـوا              

  .ډالۍ، خو لاسليك يې نه و پر كړى
ــون مرســـتيال جوســـيپ       2005د  ــل كـــي د بوســـټن پوهنتـ ــال پـــه پيـ م كـ

 ميركوديـو راتــه وويــل چــي ولــي ولسمشــر كــرزى تــه زمــوږ پــه پوهنتــون كــي د  
  مېلمه وينا كوونكي په توگه بلنه نه وركوې؟

مـــا هـــم جاويـــد لـــودين تـــه تليفـــون وكـــړ، هغـــه اوس د ولسمشـــر د دفتـــر  
مسئول سوى و، كله چي ما لودين تـه وويـل،  هغـه لـومړى شـكمن، خـو بيـا يـې            

دا دئ وخت سته خو (وويل ته ودرېږه زه به د ولسمشر تقسيم اوقات وګورم 
  ).شر سره وږغېږمزه بايد  په دې اړه له ولسم

يوه ورځ وروسته جاويد لودين راته ټليفون وكړ ده وويل چي ولسمشر    
  .راضي دئ، زه ډېر خوشاله سوم



 

يوه شپه وړاندي چي دى زموږ پوهنتـون تـه راسـي، كـرزي تـه پـه يـخ او                   
باراني بوسټن كي د مسچوسيټ د والي ميټ رومني لخـوا تـود هـر كلـى وويـل            

يبات د استقبال د قطعې او بجـه خـانې پـه شـمول     سو، والي  د هر كلى پوره ترت    
  .په هوايي ډګر كي ورته نيولى وو

په دا سبا باران نه و او پنځه ويشت زره تماشاچيانو چي په هغه كي زده       
كــوونكي، والـــدين يــې، كـــورنۍ او دوســـتان يــې، د بوســـټن پــه پوهنتـــون كـــي     

تــه د نــړۍ كــرزي زده كوونكــو . كـرزي تــه د يــو اتــل پـه څېــر ښــه راغلــى ووايـه   
ســره د خپــل هيــواد اړيكــي او بيــا د دغــه كــوچني او خــوار ملــت د نړيوالــو لخــوا    
هېرېدل ور په زړه كړل چي د يوولسم سپټمبر پېښي يې يو ځـل بيـا خلكـو تـه        

  .ور په ياد كړې
تر دې وړاندي چي كرزى د بوسټن څخه ليدنه وكړي ما له هيلن دير د 

ــن    جنــرال الكتريــك مــدير جــك ويلــخ او مېــرمن      يــې ســوزي او د څــارنوال ال
ډېرشويز سره وليدل، هيلن راته وويل چي ولي كرزي ته نه وايې چي ستاسو   
په اړه به كتاب وليكم، هغه ته د دې وړانـديز وكـه او خلـك لـه دې سـره ډېـره              
مينه لري چـي د كـرزي لـه كيسـو څخـه خبـر  سـي، مـا هـم دوې پـاڼي پروپـوزل               

ي ولسمشـر تـه يـې تقـديم كـړي، پـه       وليكى او جاويد لودين ته مي وركړى چ ـ     
بوسټن پوهنتون كي تر وينا وروسته ده او ورسـره پـلاوي واشـنگټن تـه پـرواز       
وكړ، لـه هغـه ځايـه نيبراسـكا تـه، چـي هلتـه كـرزي افتخـاري ډګـري تـر لاسـه                    

  .كړه او بالاخره كابل ته لاړ
ــه      ــوه  مياشـــت هـــيڅ وا نـ ــته مـــي د خپـــل وړانـــديز پـــه اړه يـ تـــر دې وروسـ

ــودين راتــه ټليفــون وكــړ راتــه ويــې ويــل چــي ولسمشــر د         ورېــدل، ورو ســته ل
  .كتاب په اړه راضي سوى دئ نو اوس بايد څه وكړو؟

ما له بوسټن پوهنتون څخه رخصـتي واخيسـته او د سـپټمبر پـه نيمـايي          
  .كي مي كابل ته پرواز وكړ

 Chez)مـــا درې مياشـــتي پـــه يـــوه مېلمســـتون كـــي تيـــري كـــړې چـــي   

Ana)  ــده او ز ــا نومېـ ــز انـ ــدوارډ     چيـ ــري ايـ ــوانۍ ملګـ ــوه پخـ ــاليزم د يـ ــا د ژورنـ مـ
ګيراډيټ لخوا چلول كېده، ما به له كرزي سره چي كلـه بـه يـې وخـت درلـود                 
ليده، حتى زه به يو څو ساعته وړاندي لا نه پوهېدم چي نن ماښام به له كرزي 



 

سره وينـو كـه نـه، يـاور بـه ټليفـون راتـه كـوي چـي نـن ماښـام ښـاغلى ولسمشـر                    
ره وويني، په كومه شپه چي به مو له ولسمشر سـره ليـدل يـو            غواړي ستاسو س  

تور روسى لاډا موټر به د چيز انا مخ ته راته او زه بـه يـې تـر ارګ پـوري وړلـم،        
تر  ټولو امنيت ځايونو به تېر سوو، تر هغه چي موږ به د ارګ دننه ته ورسـېدو      

ولسمشـر د دفتـر   زه به له موټره كښته سوم ، پياده به د دېوالونو په بغـل كـي د          
 Lapel)پر لور روان سوم، د دېوالونو بغل ته به وسـله وال كسـان ولاړ وو او پـه    

Microphones)  ليپل مايكروفونونو كي به يې خبري كولې، په ګل خانه كي  
دننه د ولسمشر دفتر ته تر رسېدو وروسـته مـا يـو ګـړى انتظـار ايسـته او بيـا د         

 بـه مـو د افغـان كلتـور لـه مخـي د غيـږي         ولسمشر دفتر ته ور ننـوتلم چـي هلتـه         
روغبــړ او د لاس روغبــړ كــاوه او د ولسمشــر لــه تــود  هــر كلــي ســره بــه مخــامخ       

  .كيدو 
اكثره وخت به موږ د ده په دفتر كي سره ليدل دا يو لوى دفتـر دى چـي      
مسترېح خونه، د  څرمنى قېمتي سوفا، چوكيو او د ولسمشر پـه مېـز ښايسـته           

كـي بـه يـاور، مشـاورين او حتـى د كـابينې وزيـران هـم           سوې ده، په دغه وخت      
حاضــر وه، چــي ده بــه هغــوى تــه د پاتــه كېــدلو ويــل، كــرزى د نــورو افغانــانو پــه    
شــان د كيســې ويلــو خــورا ښــه اســتعداد لــري چــي اورېــدونكي ور څخــه خــورا    
خوند اخلي، كله كله به زه او دى د ده د دفتـر تـر شـا پـه جـلا ځـاى كـي تنهـا و،                

 مو تر خپل كار وړاندي د يو څو دقيقو له پاره په تلوېزون خبرونه چي هلته به
وكتل، په دغه ساړه مني كي به د شپې لخوا كرزي، كريمي رنګه پټو پر ځان         
تاو كړى و، چي دا ډول پټوان ټوله افغان نارينه پر اوږو كوي، مركز ګرمي په        

  .نور  افغانستان كي خو څه، حتى په ارګ كي لا نه وه پاته
ــه افغــاني اوســكو،         مــو ــه تــر قهــوې چــاى ل ــه قهــوه څښــل، خــو كــرزي ب ږ ب

بادامو، پستې، انګور او كلچو سره خوښول چي دا هر څه به تر مـوږ وړانـدي د          
ولسمشــر د پخلنځــي خــدمتګارانو لخــوا ايښــودل ســوي وه، كــرزي بــه لكــه يــو   
ا سوداګر همېشه د افغاني توليداتو صفت كاوه، ده به امر كاوه، دا وخـوره او د   
وخــوره، دا انګــور، بــادام او اوســكي تــر ټولــو غــوره دي، مــوږ بــه يــو څــو دقيقــې      
بانـــډار ســـره وكـــى، پســـته او انګـــور بـــه مـــو خـــوړل وروســـته بـــه مـــا خپـــل ټيـــپ   
ريكارډر چالانه كـى، مـا بـه موضـوع ورتـه وټاكلـه او ده بـه پـر هغـه خبـري پيـل               



 

د خپلـي  كړې، دى يـو ډېـر ښـه ويانـد، فصـېح او ډاډمـن او هغـه څـوك دئ چـي                   
  .پوهي او ځيركتيا څخه خبر دئ، حتى يو په يو په غير رسمي ناسته كي هم

يوه غرمه ټليفون راغلى چي راته ويې ويـل، ولسمشـر غـواړي ماخسـتن        
ستاسو سـره پـه خپـل اسـتوګنځاى كـي ووينـي، دا ځـاى د ارګ پـه سـاحه كـي                  

يتـي  دوه پوړه ودانۍ ده، دې ځاى ته په ورتګ سره بايد سـړى د څـو نـورو امن              
پوســتو څخــه تېــر ســي تــر څــو ســړى د همــدې ســراى اوســپنيزي دروازې تــه       
ورســېږي، د دروازې او كــور تــر مــنځ دايــره شــكله لار وه، دغــه دايــره پــه اصــل  

  .كي باغ و، چي د كبانو حوضونه يې هم لرل
يــو يــخ نــومبر چــي زه ورغلــم كــرزي د دغــه بــاغ پــر شــاوخوا پــر جغلــين ســړك     

ى كـي زه د انتظـار صـالون تـه رهنمـايي سـوم او       چابك قدم واهه، دننـه پـه سـرا        
  .وروسته به هغه خوني ته چي ولسمشر به مېلمانه پكښې ليدل

كله چي ما د كرزي سره د سراى په انګړ كي وليدل خونه د خلكو څخـه ډكـه         
ده له ټولو سره په لوړ اواز روغبړ وكړ او كله چي ما مركه پيل كړه نو ټولـه           . وه

له چي به د كـرزي د كـوم ځـاى نـوم او يـا تـاريخ پـه             به خاموش سول خو كله ك     
ياد نه و بيا به يې يوه مېلمه ته د هغه دور په يادولو له پاره ور ږغ كړه خـو كلـه        
كله به دا مباحثه تر ډېره روانه وه تر څو چي ټوله به پر هغه موافق سـول، د ده             

  .په كور كي  زموږ لېدني به خامخا د ماخستن ډوډۍ له ځان سره لرله
ــر        ــر سـ ــز پـ ــه اوږده مېـ ــي د هغـ ــه كـ ــه خونـ ــو پـ ــه د ډوډۍ خوړلـ ــر بـ ولسمشـ
كښېناست او زه به يې راسته اړخ ته كښېنولم، ده به د ډوډۍ خوړلو په وخت 
كي راتـه وويـل د دې خونـد وګـوره او دا خـو بيـا افغـاني ځـانګړي خـواړه دي او                   

نـدور  اكثره وخت به يې سالن په خپله زما پـه غـاب كـي را اچـاوه، پلـو چـي خو               
افغــاني خــواړه دي همېشــه بــه د مېــز پــر ســر لــه تركــارۍ، تــازه كــاهو، روميــانو،  
مليو او افغاني وچي ډوډۍ سره پروت و، د دې تر څنګ به په كوچني بوتلانـو             
كي اوبه او د انارو جوس هم پروت و، خو هيڅ ښځه به زموږ سره پر مېز نه وه، 

سـترګو څخـه پنـاه وي، زمـا     د افغاني كلتور له مخي ښـځي بايـد د نامحرمـه لـه         
سترګي تر پايه په دغه كور كي پر يوې ښـځي هـم ونـه لګېـدې، د مېـز پـر سـر         
ټوله خبـري پـه پښـتو او پـه دري ژبـو وې، بېلـه دې چـي مـا تـه بـه يـې يـو څـه پـه                 
انګليسي ويل غوښتل،  تر ډوډۍ وروسته خواږه خواړه به تازه مېوه، پوډين،            



 

 وخـت پـر نهـه يـا نهـه نيمـي بجـې ختمېـدل          چاى او يا قهـوه وه، ډوډۍ بـه اكثـره          
ــه زه بيرتــه خپــل هوټــل تــه تلــم چــي د خپــل ټيــپ پــه           چــي تــر هغــه وروســته ب

  .ترتيبولو به مصروف كېدم او د راتلونكي ټليفون انتظار به مي ايسته
 ســپټمبر تــر لاســه كــړل او مــا 8څــه چــي مــا غوښــتل هغــه مــي بــالاخره پــر  
سـوى او كـوم څـه چـي مـا پـه هغـه        خپل كورته د كرسـمس لـه پـاره ځـان را ورو     

ــه          ــه حامــد كــرزي څخــه تــر لاســه كــړل اوس دا دئ ستاســو پ ماښــامونو كــي ل
  .لاسونو كي دي

  
  
  
  
  
  
  
  
  
  
  
  
  
  
  
  
  
  
  
  
  



 

  
  
  

  پېژندنه
  

م كلونو كي د پاكستان پېښور د مځكي پر مخ له په زړه پوري ۱۹۸۰په 
  .ځايونو څخه و

 غربــي وحشــي د زاړه هندوســتان پلازمېنــه چــي اوس د پاكســتان شــمال
پولي ولايت ، د لرغونو پښتنو ښار او د اوښانو د بې شمېره كاروانونو او بريمنـو        
لښكرو تم ځاى دئ، چي د افسانوي كوتل خيبر څخه تېريږي چي له همـدى        

  .  مايله لېرى د غرب پلو ته د افغانستان خواته پروت دئ۲۵ځاى څخه 
ون جـوړ كـړ چـي ور    په نولسمه پېړۍ كي برطانوي اردو دلتـه يـو ګـارنېز     

يـوه   . سره سم يې د هندوكوش په لوړو څوكو كي امنيتي پوستې هـم واچـولې          
له هغو پوستو څخه چيري چي ځوان وينسټن  چرچل له هغه څخه د برطانيي 
تــر رهبــري لانــدي  د هنــدو ســكانو او پښــتنو تــر مــنځ جګــړه څــارل  تــر اوســه د     

  .چرچل په څار ځاى مشهوره ده
م كــال كــي پــر افغانســتان يرغــل وكــړ      ۱۹۸۰ه كلــه چــي ســرو لښــكرو پ ــ  

پېښور ور سره سم په لومړيو كـي د لـس ګونـو وروسـته د زرګونـو او پـه پـاى د                 
ملينونـــو هغـــو افغانـــانو پـــه مـــوقتي كـــور بـــدل ســـو، چـــي د كمونيســـتي رژيـــم او   

  .مجاهدينو تر منځ د جګړو څخه به يې امان غوښت
  لښـكرو پـه مقابـل    جهاد د مسلمانانو د هغـي جګـړې نـوم دئ چـي د سـرو      

  .كي به جنګېدل او جنګياليو ته به يې مجاهدين او يا سپېڅلي فرشتې ويل
مهاجر لا د وړاندي په پېښور كي په پنډغالو كي ځاى پر ځـاى سـوي وه              

افغانانو د زاړه پېښور په نريـو او  . چي اكثرو دغه پنډ غالو  د ښار ګوټي بڼه لرل 
 ــ     ه جــوړ كــړي وه چــي د كــور غــالۍ او     كــږو وږو بــازارونو كــي ځــانو تــه دوكانون

زېورات يې پكښي پلورل چي په دغه زېوراتـو كـي د بدخشـان د نـامتو كـانونو        
د دې تــر څنـګ بــه يـې د ســرو لښـكرو چكوشــونه،    . لال او جـواهر كــار سـوي وه  



 

لورونه، نظامي نښانونه د سرو لښكرو د سر تيرو خولۍ چـي اكثـرو دغـو شـيانو        
ې هـم لرلـې داسـي چـي پـه څـه ډول يـې دغـه            به له ځان سره خـورا خيـالي كيس ـ        

  .شيان د سرو لښكرو د مړو سوو سرتيرو څخه تر لاسه كړي دي
د ښار د بهر په دوړنه ميداني كي به افغانانو د انسانانو وحشي لوبـه يعنـي       

  .بوزكشي كول
مهاجرينو ته په كنـډكونو خيريـه ادارې جـذب سـوي وې لكـه د ملګـرو           

 صـليب نړيوالـه كمېټـه او نـورو دې تـه ورتـه           ملتونو خوراكي پروګرام، د سـره     
تجارتي كمپنيـو، اكثـرو دغـو كمپنيـو مهـاجرو تـه د خپـل بخـت د ځلېـدونكي                
ستوري په سترګه كتل او خپل د خيرات خورجينونه بـه يـې هغـو غربيـانو تـه            
نيولي وه چي د افغانانو سـره بـه يـې خواخـوږي لـرل او دوى بـه بيـا پـه دغـه ټولـو              

د ځان له پاره په ښكليو ودانيو كـي خـورا مسـترېح ژونـد       پيسو  په پېښور كي      
جوړ كړى و، چي خدمت ګاران، اشپزان، كالي مينځونكي او چوكيـداران بـه    

  .يې د اند له پاسه وه
افغان جنګياليو د خون ګرمو غريبانو د سړې جګړې اتـلان جـوړ سـوي        

سـي  ټيكسا. وه چي په دغه ډله كي يې خپله ولسمشر رونالډ ريګن هم راتلـى          
كنګرس مين چـارلى ويلسـن خـو جهـاد خپلـه شخصـي جګـړه بلـل او د رېګـن              
اداري مالي مرسته چي په هغه كي وسلې هم راتلې، برابرولې او تر څنـګ يـې    

CIAد افغان جنګياليو سره پټ عمليات هم تر سره كول .  
CIA  او � خـــو بـــالاخره د اوږې څخـــه ويشـــتونكي الوتـــك ضـــد ســـټينګر 

ــدينو تـــه     ــل هـــم مجاهـ ــه روســـان د افغانســـتان      ميزايـ ــه همـــدې كبلـ وركـــړل لـ
د ســرو لښــكرو د اشــغال ســره ســم د افغانســتان پولــه    .  پرېښــودلو تــه اړ ســول  

دغربي ژورناليستانو پر مخ وتړل سوه خو كه به څـوك افغانسـتان تـه تلـي  نـو                 
بـــه د مـــرګ جـــدي ګـــواښ ورتـــه متوجـــه و، خـــو كـــه بـــه افغانســـتان تـــه دننـــه د  

پونو سره تلې  هلته به هم د نيولو او ايسارولو وېـره     مجاهدينو د وسله والو ګرو    
موجوده وه، چي بې شمېره دغسي كسان د افغانستان تر ټولو په بدنام او وېره 

                                                 
جاهــدينو تــه ســټينګر او ميزايــل وركــړل كلــه چــي پــه دې بــاوري   امريكايــانو هغــه وخــت م�

  ).ژباړن(سول چي نور نو روسان د مجاهدينو د مقابلې توان نه لري، 



 

وونكي د څرخي پله په زندان كي سـاتل كېـدل چـي هلتـه هـره لحظـه د مـرګ                 
امكان موجود و په داسي حال كي  نو بيا هيڅ ژورناليست افغانستان تـه د ننـه       

  . زړه نه ښه كاوهد تګ
خــو ځينــو بيــا لكــه د كريشــن ســاينس مونيټــور ايــډوارډګيراډيت او د        
نيويارك ټايمز ډوناټيلا لورچ بيا دا خطر پر ځان منلى و ځكه چي دوى كابـل        
ته په بورقه كي ننوتل، نو ويلاى سو چي د دوى دا كار د مېړاني يـو سـتر مثـال     

  .او ژورناليزم ته يوه نه هېرېدونكې ډالۍده
دا چي پېښور د افغانسان سره نژدې او افغانستان ته دننه تګ هم خـورا   
خطرناك و نو له همدې كبله پېښور د معلوماتو په بازار واوښت او د مقناطس 
بڼــه يــې غــوره كــړه چــي د نــړۍ لــه هــر ګــوټ څخــه يــې ژورناليســتان ځــان تــه       

  .راكش كړل
ــو     ــو ډلـ ــو كوچنيـ ــويي ډلـــي او ځينـ ــتان د مقاومـــت هـــري لـ ــه د افغانسـ  هلتـ

مركزونه لرل او د دوى ويانـدويان بـه ډېـر لېـوال وه چـي د غربـي ژورناليسـتانو                
سـره نــه يــوازي معلومــات شــريك كـړي، بلكــي پــه افواهــاتو اوغلطــو معلومــاتو   

اكثره دغه ژورناليستان د دې ځاى لـه ژبـي، كلتـور، مختلفـو كورنيـو،       . اضافه
  .ګروپونو او ډلو تر منځ د اړيكو څخه نا خبره وه

ي افغاني ډلي خپله خبرپاڼه لرله چي په هغه كـي بـه پـه پيخـر د دوى           هر
د مجاهدينو د برياليتوب په زړه پوري داستانونه چي اكثره به يې بـې اساسـه          

  .او له حقيقته ليري وه، راتلل
ــه د         ــرو بـ ــړى و اكثـ ــر كـ ــت تېـ ــر وخـ ــې ډېـ ــه يـ ــي هلتـ ــتان چـ ــه ژورنالسـ هغـ

ښــاغلى مجــروح د كابـــل   . پروفيســر ســيد مجــروح پــر خبرپاڼـــه اعتبــار كــاوه      
افغـــان (پوهنتـــون د فلســـفې پخـــوانى اســـتاد و، د ده د معلومـــاتو مركـــز چـــي د  

ــو د       ) معلومــاتو مركــز  ــو تــر معلومــاتي مركزون ــو افغــانو ډل ــورو ټول نومېــده تــر ن
  .اعتبار وړ و

 كال كي د حكمتيار ډلي د بنسټ پـالو لـه خـوا     ۱۹۸۸ښاغلى مجروح په    
ــه چــي د    .ووژل ســو  ژورناليســتانو څخــه ډك و، بلكــي ګــڼ    پېښــور يــوازي دا ن

 شـــمېر نـــور افغـــان مهـــاجر، قومانـــدانان، مجاهـــدين، جاسوســـان، ورانكـــاران،  
  .ايجنټان او نيك بخته سرتيري هم پكښې اوسېدل



 

ښار به اكثره وخت په ترهګريـزو چـاودونو لړزېـدى او داسـي  شـپې خـو           
  .بيخي لږ وې چي په هغه كي دي د ماينونو ډزي نه تر غوږو كېدلې

 جاسوســـان چـــي اوس پـــه  ISIد پاكســـتان د قـــوي اســـتخباراتي شـــبكې  
KGB      ننوتلي وه او د KGB     امريكـايي  ) خاد( همكاره استخباراتي ادارهCIA 

 جاسوسان به په مشهوره زرغون هوټل كي سره را ټول وه او M16او برطانوي 
مېزونه به د چـايو څښـونكو څخـه ډك وه او هـر يـوه بـه خپـل غوږونـه د هغـه بـل              

ېـز كســانو تــه متوجـه كــړي وه تــر څــو پـر هغــه مېــز د ناسـتو كســانو څخــه چــي      م
  .هغوى به په پوسكي خبري كولې، يو څه واوري

م  كـال كـي د بوسـټن پوهنتـون د     ۱۹۸۶دا و  هغه پېښور  چي ما ورته پـه      
افغان ميډيا پروژې له پاره زمينه پكښي برابـره كـړه، پـه لـومړي سـر كـي مـي                   

ي حكومت څخه به رسمي اجازه تر لاسه كړم تر څو هيله لرله چي د پاكستان
ــړم       ــره كـ ــر سـ ــي تـ ــاوره كـ ــه خـ ــتان پـ ــروژه د پاكسـ ــه پـ ــه او  . دغـ ــر ميټينګونـ ډېـ

روغبړونه مي وكړل او د چايو كوپونه مي وڅښـل، خـو وروسـته وپوهېـدم چـي           
هيڅ پاكستانى افسر به زما پر مكتوب لاسليك ونه كړي  له همدې كبله مـي          

اكستان له اجازې هلته خپل كار پيل كـړو وروسـته      تصميم ونيوى چي بېله پ    
  .به ګورو چي بيا څه پېښيږي

موږ د پېښور په يونيورسيټي ټاون كي يوه ټولګۍ پيدا كړه چيري چي    
اكثره د خيريه مرسـتو ادارې ميشـتي وې او زمـوږ  د پـروژې د لـومړۍ دورې            

له حامـد  شپږمه اوونۍ وه ،چي شاګردان  مو ونيول، همدلته په لومړي ځل ما    
  .كرزي سره وليدل

موږ د هـري ډلـي څخـه پـه مسـاوي توګـه كسـان وغوښـتل د كسـانو د تـر                
لاسه كولو لـه پـاره بـه مـوږ د هـري ډلـي مركـز تـه ور تللـو او خپلـه پـروژه بـه مـو                
. ورته تشرېح كوله، تر څو نيم درځن كسـان زمـوږ دغـه كـورس تـه راولېـږي               

ــو، تصــويري ژورنــالي      ــاليزم پــه   مــوږ يــې پــه انځــوريزو خبرون زم او چــاپي ژورن
ډګرونــو  كــي وروزو، خــو كلــه چــي بــه مــوږ د پروفيســر مجــددي د ګونــد ســره       
تماس نيوى نو زموږ تماسي كس دروند، خوشاله، د زوم په شان پاك  حامـد        

  .كرزى و



 

په هغه وخت كي دېرش كلن ځوان و خو د سر ورېښتان يې رژېدلي وه  
اكثـره غربيـان بـه لـه ده     . اسوي وهاو په پاكه ږيره كي يې سپين ورېښتان پيد   

سره په اړيكو نيولو ډېر خوشحاله كيدل، ځكه چـي دى  ډېـر ځېـرك، ښـكلى        
او د درانه شخصيت خاوند و او په روانه انګليسي ژبه ږغېدى، له همدې كبله         

  .كه به له ده سره ږغېدلو، نو د هغه مشكوكي ژباړي خبره به هم حل وه
او د ســـخت دريــزو ډلـــو څخــه يـــې   د دې تــر څنــګ ډېـــر ډيپلوماتيــك و    

  .كركه لرل په ځانګړې توګه د ګلبدين حكمتيار له اسلامي ګوند څخه
كرزى منځلارى دئ، د ښه شخصيت خاوند او  فصيح و له همدې كبله          

ملي نجات د ده نوم د دعوت سوو كسانو پـه لېسـت كـي كېښـود،         )  ANLF( نو
ر كـي بـه د امريكـا    ده به هم اكثره وخت پـه دغسـي مراسـمو كـي چـي پـه پېښـو        

  .قونسلګرۍ، د جان دوكسن په ځاى كي جوړېدل، گډون كاوه
جـــان د امريكـــا د معلومـــاتي خـــدمتونو امريكـــايي مركـــز مشـــر و چـــي        
وروســته يــې بيــا ځــاى ريچــارد هوګلنــډ ونيــوى، دغســي غونــډي بــه د اكثــرو           
پاكستاني او افغاني مېلمنو د شرابو د تنـدي د مـاتولو تـر ټولـو ښـه وخـت برابـر             

  .ړى و خو كرزي به خپله تنده په چاى او يا فانتا ماتولهك
تــر دوو دورو فــارغينو وروســته افغــان مطبوعــاتي مركــز تاســيس ســو او    
هغه كسـان پكښـي پـه دنـدو وګومـارل سـول چـي مـوږ پـه دغـو دوو دورو كـي د              

دغه مركز په يقيني توگه هغه كارونه وكړل چي . مختلفو ډلو څخه روزلي وه
، دوى به ټوله خبـري اړخونـه تـر پوښـښ لانـدي نيـول چـي دا              موږ يې هيله لرل   

كــار د غربــي ژورنالســتانو لــه پــاره خــورا ګــران او لــه بلــه پلــوه يــې نــړۍ تــه د            
  افغانستان دننه حقيقي انځور وړاندي كاوه چي په رښتيا هلته څه روان دي؟

 كالـه د كـرزي   ۱۶م كال په اګست ما پېښور پرېښـود او بيـا مـي     ۱۹۸۸د  
ليدل، په دغو كلونو كي چي لـه افغانسـتان څخـه كـوم خبرونـه راتلـل             سره ونه   

د ســرو لښــكرو ضــد جهــاد پــه كــورنۍ جګــړه واوښــت،       . خــورا وېــره ونكــي وه  
افغانســتان چــي څونــه د ســرو لښــكرو د اشــغال پــه وخــت كــي وران ســوى و او      

ــور هــم پســي وران كــړ     ــانو و مــذهبي   . كــورنۍ جګــړې ن كــورنۍ جګــړې د طالب
 زمينــه برابــره كــړه، پـه لــومړي ســر كــي يــې د افغانســتان  تحريـك تــه د راتــګ 

ځينو سيمو ته سوله راوړه چي له همدې كبله نړۍ ورته شاباسى ووايـه، دغـه           



 

ــانود ســختي واكــدارۍ او         ــره، تكــانونو او كركــه د طالب ــر ژر  پــه وې شاباســى ډې
  .اسامه او د هغه ترهګري ډلي ته په فنا وركولو بدل سو

  سپټمبر  پېښه رامنځ ته سول او  نړۍ هم په      ۱۱م كال د  ۲۰۰۱وروسته د   
گډه پرېكړه وكـړل چـي طالبـان بايـد نـور لـه واكـه لېـرى او اسـامه بايـد لـه دغـو               

  .كارونو څخه منع سي
تر دغه بد امنۍ وروسته زه ډېر حيران او خوشاله وم كله چي د بـون پـه         
ن غونډه كي زما د پېښور د وخت زوړ ملګرى حامد كرزى پكښي د افغانسـتا    

وروسته د لويي جرګې لخـوا د افغانسـتان   . د لنډ مهالي ادارې مشر وټاكل سو  
م كــال پــه ۲۰۰۴د انتقــالي ادارې د مشــر پــه توګــه وټاكــل ســو، پــه پايلــه كــي د  

منـــي كـــي د ازادو ټولټـــاكنو لـــه لاري د افغانســـتان لـــومړنى منتخـــب ولسمشـــر   
  .وټاكل سو

ټـاكنو پـوري خلكـو د    د طالبانو له ماتي څخه نيـولې بيـا د ولسمشـرى تـر                
افغانســتان د ښــه راتلــونكي لــه پــاره خــورا ښــه اميدونــه لــرل، طالبــانو چــي كــوم  
هيــواد يرغمــل نيــولى و اوس تــرې ازاد ســوى و، موســيقي پــه لــوړ اواز ږغېــدل،   
خلكو به ملي اتڼونه كول،  په هوټلونو كي به يې  ودونه كول چـي هالونـه بـه يـې        

دا ځكــه چــي پــه افغانســتان كــي تــازه   پــه پلاســتيكي ګلانــو ښايســته ســوي وه  
  .ګلان خورا لږ  پيدا كيږي

ــه ترافيكــو ډكــي وې، رســتورانونه        ــه مــالونو او خــامي جــادې ل ــه ل بازارون
پرانيســتي وه، نــوي كورونــه، ودانــۍ او دفترونــه پــه خــورا زور ليــدل كېــدل، د      
موبايــل ټليفــوني كمپنيــو تــر مــنځ ســيالۍ زور اخيســتى و او د شخصــي راډيــو     

  .و او ورځپاڼو هم همدا حال وسټېشنون
كرزى بالكل د راك ستورى جوړ سوى و، د  ده شـنه لويـه چپنـه، وړينـه                
قره قولي، د نوي افغانستان سمبول او هيله جوړ سوى و، چي كرزي د نړيوالي 
ټولني په مرسته د افغانستان هغـه وقـار چـي د ترهګـرى لـه كبلـه داغ سـوى و،                 

ــتان ب   ــړى او افغانسـ ــاى كـ ــر ځـ ــه پـ ــه راغلـــى و  بيرتـ ــړۍ تـ ــه نـ ــتان  .يرتـ د افغانسـ
مشـكلات خـورا ډېـر وه چـي ابــادي يـې د ټولـو ګـډه هيلـه وه خــو پـه مـخ كـي يــو            

  .مايوسه او غريب افغانستان پروت و، چي هر څه يې وران سوي وه



 

نژادي او قومي تربګني چـي څـو لسـيزي خـورا پـه زور روانـي وې پـه يـوه               
يـد لـه سـره ودان سـوى واى     شپه كي نـه سـو حـل كېـدلاى، يـو نـوى حكومـت با            

  .چي په هغه كي اجرائيه قوه، مقننه قوه او د قضائيه قوې ټولي څانګي راتلې
په مكملـه توګـه زيربنـا تـه اړتيـا وه چـي پـه هغـه كـي سـړكونه، د برېښـنا              
ماشينونه، مكتبونـه، د اوبـو سيسـټم او داسـي نـور چـي ټولـه د كلونـو جګـړو پـه               

له منځه تللي وه خو دا هر څه پـه بيـړه نـه      جريان كي وران سوي وه او يا بيخي         
ــه           ــو پـ ــر څـ ــرل تـ ــا لـ ــه اړتيـ ــواك تـ ــي ځـ ــو امنيتـ ــو يـ ــدلاى او دې ټولـ ــواى رغېـ سـ

  .افغانستان كي ېي يو خوندي چاپېريال را منځ ته كړى واى
امريكــا او د نــاټو غــړو هيوادونــو بايــد دغــه ځــواك برابــر كــړى واى خــو د    

ه ســي يــو پــوره ځــواك چــا      نېټــې څخــه بيــا تــر اوســه پــوري دغ ــ     ۱۱ســپټمبر د 
افغانستان ته برابر نه كړ، په امريكا كـي د بـوش ادارې تصـميم ونيـوى چـي د            
افغانستان امنيت به ساتي او ولسمشر كرزي ته به د نوي افغانستان د وعـدې        

افغانستان اوس هم ژغورل كېـداى سـي خـو نـه پـه            . د پوره كولو توان وركړي    
تان كي خوندي پنا ځايونه موندلي دي هغه لومړۍ بيه، طالبانو اوس په پاكس     

  .او هلته د وران كارو كارونو له پاره تنظيم كيږي
اســامه لا ژونــدى دئ چــي كېــداى ســي پــه راتلــونكي كــي پــر امريكــا او       

  غرب باندي بريدونه وكړي
د مخــدره مــوادو ســوداګرو حكومــت كمــزورى او پــه فســاد اختــه كــړ،         

  .په ارګ كي بندي پاته سوحامد كرزى چي د هيواد ژغورونكى و د كابل 
زه په دې باور لرم چي كـرزى د افغانسـتان د مشـرتوب لـه پـاره تـر ټولـو            
غـوره كـس دئ، دى يـو رښــتونى افغـان دئ او پـر خپـل افغــان ملـت بـاور لــري،         
دى يــو فاســد انســان نــه دئ، د ده فصــاحت، پوهــه او ښــه شخصــيت ده تــه دا         

 پـول جـوړ كـړل سـي چـي      ځواك ور كوي چي د هيواد د غرب او شمال تر منځ       
ــه ســي           تــر اوســه دا كــار هــيڅ افغــان ونكــړ خــو كــرزى هــم دا كــار پــه تنهــايي ن

  .كولاى
كه په افغانستان كي د امريكا او د هغه د ملګرو دا زړه نا زړه حالـت وي      
افغانسـتان بــه بيــا يــو ځــل ناكامــه سـي خــو كــه چيــري اوس مــوږ د افغانســتان د    

  . يې د ناكامۍ بيه وركووكاميابى بيه ادا نه كړو نو ضرور به



 

  
  
  

  د افغانستان تاريخ ته لنډه كتنه
  

هغـه ســيمه چــي د افغانســتان پــه نامــه ســره پېژنــدل كېــږي پــه دوامــداره     
ــرو زمــانو څخــه انســانان پكښــې اوســېدلي دي      ــدني  . توګــه د ډې د لرغــون پېژن

شواهد ښيي چي افغانان د هغو لومړنيو خلكو له جملې څخه وه چي په كرهڼه 
د افغانستان پخـواني ښـارونه د لرغـوني نـړۍ د     . داري يې لاس پوري كړ او مال 

قبـل  ) ۲۰۰۰-۳۰۰۰(زمانه چي  ) Bronze(د. لومړنيو ښاري مركزونو څخه وه    
الميلاد ده د منډيګك اقتصاد چي همدا ننني كندهار تـه نـژدې دى پـر غنمـو،         

ــونو او بـــــــوزو ولاړ و  ــتان د   . �اوربشـــــــو، پســـــ ــه كـــــــي افغانســـــ ــه دغـــــــه زمانـــــ پـــــ
(Mesopotamia)   او شــــــرق تــــــر مــــــنځ د مهــــــاجرت او تجــــــارت عمــــــومي لار 

 قبل الميلاد په پيل كـي افغانسـتان د اريـايي قومونـو كـور               ۲۰۰۰د   .وګرځېدل
همــدا نــوم نــن هــم پــه پراخــه توګــه  . ســو، چــي د دې هيــواد لرغــونى نــوم اريانــا و 

ــا نــومېږي، دا         اســتعمالېږي، ځكــه چــي د افغانســتان ملــي هــوايي كرښــه اريان
  .ى كابل هم په هغه زمانه كي منځته راغلى دئاوسن
د ) Darius( قبــل المــيلاد كلونــو كــي ســتر فــاتح داروس    ۴۲۲ – ۴۸6د   

ــاً ټــولي ســيمي د پــارس د امپراتــورۍ برخــه وګرځــولې خــو        افغانســتان تقريب
پارســيان لــومړني خلــك وه چــي د بهرنيــو يرغلګــرو پــه وړانــدي يــې د افغانــانو    

لوى . مني به همېشه د قومونو بلواو چلنج كوله   كركه وپېژندل چي د دوى واك     
د خپل پلار د وژني په بـدل  . سكندر دوهم يرغلګر و چي پارس يې لاندي كړ    

كي يې داروس وواژه، او تر دې وروسته د ده راتلونكي فتح افغانستان و، خو        
 قبل الميلاد افغانستان تـه ننـوتى او د سـتري مقـدونيې د      ۳۳۰كله چي دى په     
دده . برخـــه يـــې وګرځـــوي د ســـخت مقاومـــت ســـره مخـــامخ ســـو امپراتـــورۍ 

                                                 
  ).ژباړن(منډيګك د كندهار د خاكرېز ولسوالۍ په جنوب كي واقع دئ،  �



 

واكمني هم د بلواو سره لاس او ګرېوان وه چي تر څلور كاله جګـړې وروسـته     
تر هغه وروسـته بيرتـه افغانسـتان تـه     . يې خپل پوځ مركزي اسيا ته روان كړ   

راوګرځېد لوى ښارونه يې فتحه كـړل او تـر هغـه وړانـدي چـي پـر هندوسـتان             
. روخشــانې پــه نامــه د يــو قــومي مشــر د لــور ســره يــې واده وكــړ  حملــه وكــړي د 

نوموړى پـه هندوسـتان كـي ټپـي او پـه بلوچسـتان كـي د دوه دېرشـو كلونـو پـه                 
خــو د يونــان كــوم كلتـور چــي ده ســيمي تــه د ځــان ســره راوړى و  . عمـر مــړ ســو 

د سـكندر تـر   . افغانستان يې په راتلونكو پېړيو كي تر سختي اغېزې لاندي و   
وروسته افغانستان د يونـاني څلـورو واليـانو لخـوا سـره ووېشـل سـو چـي          مړيني  

دوى هم بالاخره د يونان څخه خپلـه آزادي واخيسـتل او پنځـه پنځـوس كالـه           
تر مـيلاد درې پېـړۍ وړانـدي بـودا لـه هندوسـتان څخـه پـه          .يې واكمني وكړه 

ښـه  افغانستان كي معرفي سو، چي دلته يې د سوونو كلونو په اوږدو كي خورا      
وده وكــړه، چــي دوې غبرګــي ســتري مجســمې يــې پــه باميــان كــي پــه څلورمــه  

دغـه مجســمې پـنځلس ســوه   . مـيلادي پېــړۍ كـي پــه پرښـه كــي جـوړي ســوې    
كاله د بهرنيو يرغلګرو په وړاندي ولاړې وې، چي حتـى  هغـه وخـت هـم ،چـي               

 م كـال كـي ټوټـه ټوټـه     ۲۰۰۱چنګېزخان دغه ښار ټوله وران كړ خو طالبانو پـه          
د عربيا څخه په اوومه ميلادي پېـړۍ كـي اسـلام افغانسـتان تـه راغلـى             .كړې

ــه        ــه هيــواد ســوني اســلام ومان د . چــي د دوه ســوه كــالو پــه اوږدو كــي نــژدې ټول
ــي د مركــزي اســيا         ديارلســمي پېــړۍ پــه نيمــايي كــي د چنګېزخــان مغــول ډل
زياتي اسلامي سيمي فتحه كړې خو د همدې پېړۍ په پاى كي مغولو پخپله 

 فيصده وګړي مسلمانان دي، چـي  ۹۹نن تقريباً د افغانستان . م قبول كړ اسلا
  . يې شيعه ګان دي۱۹ سلنه يې سوني او ۸۰

د ديارلســـمي او اتلســـمي پېـــړۍ تـــر مـــنځ د افغانســـتان خـــاوره او د هغـــه    
ــي د       ــم راځـ ــونې لار هـ ــمو لرغـ ــي د ورېښـ ــه كـ ــه هغـ ــي پـ ــارتي لاري چـ ــه تجـ مهمـ

و ټوپكسالارانو له خوا تـل تـر حملـو لانـدي     امپراتورانو د ځاى ناستو، كورنيو ا 
 ۹6۲غزنوي كورنۍ چي په . راغلي دي چي واكمني پر كول يې اسان كار نه و

م كال كـي راپورتـه سـوه پـه ټينګـه توګـه يـې اسـلام پـه افغانسـتان كـي حـاكم              
كړ، چي تقريبـاً دوې پېـړۍ يـې واكمنـي وكـړه چـي د غوريـانو لـه خـوا برطرفـه                      

ان له واكه ليري كړي وه چي ځان يـې سـره مـنظم او     سول، هغوى بيا چنګېزخ   



 

ګوډ تېمور څلور دېرش كالـه واكمنـي    . يوه پېړۍ وروسته بيرته رادبره سول     
ده هلتـه د  . وكړه چي د هغه ځاى ناستى بهلول د هندوستان تخـت لانـدي كـړ        

او هغه وخـت يـې پـاى ومونـدى چـي كلـه           . لودي كورنۍ واكمني رامنځته كړه    
د ده پــه وړانــدي افغــان    . نــي راوســتل، او كابــل يــې ونيــوى     بــابر د مغولــو واكم 

آزادي بخښونكي تورياليان له روښان څخه نيـولې تـر خټكـه، ميـرويس، او د           
ده تر زوى مير محمود پوري چي هغه نه يوازي د بهرنيو يرغلګرو په وړاندي       
وجنګېـدل بلكـي پـارس يـې هــم لانـدي كـړ، تـر هغــه وخـت پـوري چـي پارســي           

رته د پارس د مځكي تر څنګ يې د افغانستان ډېري جنـوبي       مشر نادرشاه بي  
 م كــال كــي نادرشــاه ووژل ســو پارســيان    ۱۷۴۷پــه . ســيمي هــم لانــدي كــړې  

پسې واخيستل سوه او نـوى افغانسـتان د احمدشـاه درانـي پـه واسـطه مـنځ تـه                  
درانيانو مغولو تـه د اوسـني پاكسـتان پـه سـيمه كـي ماتـه وركـړه، او لـه                  .راغى

 پارسيان وشړل د افغانستان واكمني يې د مركزي اسيا څخه هرات څخه يې 
تقريبـاً نـوي كالــه   . تـر ډهلـي او كشـمير څخـه تـر عربــي سـمندر پـوري وغځـول        

افغانستان د بهرنيو يرغلونو څخه خوندي و، خو كورنۍ شخړي خورا پكښـې           
ډېري وې، چي بالاخره دوست محمد خان په دې بريالى سـو چـي نـژدې ټولـه         

  . سره يو ځاى كړافغانستان يې
 م كــال پــر افغانســتان يرغــل وكــړ چــي يــو   ۱۸۳۹وروســته برتانويــانو پــه    

غلام باچا يې پـر تخـت كښـېناوه، چـي ډېـر ژر پـر خپـل دغـه تصـميم پښـېمانه                   
 م كــال كــي د اكبــر ۱۸۴۲افغانــانو د برتانويــانو د واكمنــۍ پــر خــلاف پــه  . ســول

ګـارنېزيون او د هغـوى   خان په مشري پاڅون وكړ چي د كابل د ټوله برتانوي   
ــو   ــام ســـ ــه وژنـــــه تمـــ ــه  ۱۲۰۰۰ ســـــرتېرو او ۴۵۰۰د . د ســـــاتونكو پـــ  د كمـــــپ لـــ

كــاركوونكو څخــه يــې يــوازي يــو كــس پــه جــلال آبــاد كــي  برتــانوي اډې تــه            
دوسـت  . دا د افغانـانو او برتانويـانو د لـومړۍ جګـړې پـاى و       . ژوندۍ ورسېدى 

اوګرځېـد او پـر تخـت    محمد خان چي د برتانويانو د لاسه جلا وطـن و بيرتـه ر     
 م كـــال برتانويـــان بيرتـــه راوګرځېـــدل دوى پـــه دې     ۱۸۷۸پـــه  .كښېناســـت

وپوهېــدل چــي افغــان مقاومــت تــه بــه هيڅكلــه ماتــه ورنكــړي نــو د يــوې لــويي    
معاملې د لاري يې د افغانستان څخه  يوه لويه سيمه جلا كړه، چي افغانانو بيا 

م كـال د جـولاى د ميونـد پـه      ۱۸۸۹د . تر اوسه دغه سيمه نه ده تر لاسه كړې        



 

مشهوره جګړه كي يوې افغـاني پېغلـي ملالـۍ لـه دې كبلـه چـي پـه جګـړه كـي           
هغه سرتېري چي د افغانـانو بيـرغ يـې لېـږدوى ووژل سـو دې بيـرغ راپورتـه او                

كلـه چـي برتانويـان    . مخ په وړاندي يې يووړ او نه مړ كېدونكى نـوم يـې وګټـى      
يــو چــارو د اداره كولــو حــق يــې ځنــي      لــه افغانســتان څخــه ووتــل د خپلــو بهرن    

همدې شي د ډيورنډ كرښي رامنځته كولو ته لاره هواره كړه، چي . واخيست
د افغانستان او برتانوي هند پوله يې وټاكل، چي افغان قوم يـې پـر دوو دايمـي      

افغانسـتان  . برخو ووېشـى چـي هغـه يـوه يـې اوس د اوسـني پاكسـتان برخـه ده         
اندي چي روسان د پولو و ټاكلو ته راضي كـړې      م كال وړ   ۱۸۹۵همدا شان تر    

  .ځيني سيمي يې وبايللې
د شلمي پېـړۍ پـه شـروع كـي چـي افغانسـتان پـه كـراره د ترقـۍ پـر لـور                  

 م كال كـي د افغانسـتان د   ۱۹۲۱حركت وكړ برتانويانو د دريم ځل له پاره په          
 خپلـو  افغانستان يو ځـل بيـا د  . لاندي كولو هڅه وكړه، بيا يې هم ماته وخوړل       

بهرنيو چارو واك تر لاسه كړ او امان االله خان د باچا په توګه خپل ځان غوره          
 م كال د يوه غاصب حبيب االله كلكاني له خوا له واكه ليري      ۱۹۲۹دى په   . كړ

 م ۱۹۳۳حبيب االله د نادرخان په واسطه ووژل سو او دى پخپلـه پـه        . كړل سو 
 م ۱۹۷۳كمـن سـو، چـي پـه     تـر ده وروسـته يـې زوى ظاهرشـاه وا    . كي ترور سو  

كال كي نوموړى د داود خان او افغـان كمونيسـټ ډلـي لـه خـوا لـه واكـه ګوښـه          
ظاهرشاه ايټاليا ته په رخصتۍ تللى و، چي كودتا رامنځته سـوه او هلتـه           . سو

 م كال كي ولسمشر كرزي بيرته كابل ته راوست   ۲۰۰۲پسې پاته سو چي په      
  . اڼۍ كي تېر كړيتر څو د خپل ژوند پاته وخت د ارګ په م

 م كـــال كـــي داود خـــان د كمونيســټي كودتـــا د لاري لـــه واكـــه  ۱۹۷۸پــه    
ــو  ــري او ووژل سـ ــكمنو      . ليـ ــم د شـ ــره سـ ــي ورسـ ــېد، چـ ــه ورسـ ــى واك تـ ــره كـ تـ

مجاهـدينو د كمونيسـټ   . مخالفينو پراخي نيوني، شكنجې او وژني پيل سوې    
 كـي   م كـال ۱۹۷9پـه را وروسـته كـال يعنـي       . حكومت پر ضد جهاد شروع كړ     

د ده د واكمنـۍ پـه وخــت   . تـره كـى ووژل سـو او حفـيظ االله امــين ولسمشـر سـو      
څو مياشـتي وروسـته   . كي د امريكا سفير اډولف ډبس په كابل كي ووژل سو        

امــين ووژل ســو او روســانو ببــرك كارمــل د افغانســتان د ولسمشــر پــه توګــه          
  . م كال كي د ده پر ځاى ډاكټر نجيب وټاكل سو۱۹۸6په . نصب كړ



 

  كالــه ۱۰ مجاهــدينو ســر ســخت وينــي بهــوونكي ښــورښ پــه پايلــه كــي   د  
مجاهـدينو د  .  م كال كي روسـان لـه افغانسـتان څخـه ووتـل          ۱۹۸۹وروسته په   

نجيب د كمونيسټ حكومـت پـه وړانـدي خپلـي مبـارزې تـه دوام وركـړ، چـي                
 م كال كي ونيوى او د پروفيسر رباني په مشري يې ۱۹۹۲بالاخره يې كابل په  

 د مجاهــدينو د خپلمنځــي شــخړو لــه كبلــه د  �دينو حكومــت جــوړ كــړد مجاهــ
 م كــال كــي د طالبــانو غورځنــګ  ۱۹۹۴دوى حكومــت بريــالى نــه ســو، چــي پــه   

 م كـال يـې كابـل    ۱۹۹6رامنځته سو، د كابل پر لـور يـې حركـت وكـړ، چـي پـه                  
 م كـال  ۱۹۹۲لاندي كړ او نجيب چـي د واك څخـه تـر ليـري كېـدو وروسـته د              

ل كي د ملګرو ملتونو په دفتر كي پناه اخيسـتې وه راوايسـتل          راهيسي په كاب  
د طالبانو حكومت د عام وژني، شكنجو، په عام محضر  .سو او په دار كړل سو    

كي د اعدامولو او د ښځو سـره د بـد سـلوكۍ لـه كبلـه پـه نړيوالـه كچـه وغنـدل                   
دوى همــدا شــان د ســعودي اســامه  پــه مشــري نړيــوالي ترهګــري ډلــي تــه  . سـو 
دوى تقريبـاً د   . ه وركړه چـي افغانسـتان د خپـل مركـز پـه توګـه وكـاروي                اجاز

افغانســتان ټولــه خــاوره لانــدي كــړه، خــو د شــمال هغــه ســيمي چــي د بختــور          
د مسـعود شـمالي   . مسعود له خوا اداره كېدې په نيولو تر پايه بريالي نـه سـول     

حملـو پـه    م كال پر نړيـوال تجـارتي مركـز  او پنتـاګون بانـدي د              ۲۰۰۱ټلواله د   
تعقيب چي په افغانستان كي د اسامه پـه روزن ځـايونو كـي پـلان سـوي وې د        

  .طالبانو په ماته كي د امريكا د اشغال پر وخت خورا مهم رول ادا كړ
تر طالبـانو وروسـته لنـډ مهالـه اداره د حامـد كـرزي پـه مشـري رامنځتـه              

بېړنۍ لويي . هسوه، چي ائتلافي او نړيوال سوله ساتو ځواكونو يې امنيت سات 
 م كال كـي د انتقـالي ادارې د مشـر پـه توګـه وټـاكى او           ۲۰۰۲جرګې كرزى په    
 م كال كي د آزادو ټاكنو لـه لاري د افغانسـتان د اسـلامي    ۲۰۰۴وروسته بيا په   

 م كـال  ۲۰۰۵جمهوريت ولسمشر سو، نـوي اساسـي قـانون رامنځتـه سـو او پـه                  
سولي، ثبات او خوشبختۍ تـه  كي پارلماني ټاكني تر سره سوې او افغانستان   

  .پر هغه اوږده او مشكله لار سفر پيل كړ

                                                 
 د يادوني وړ ده چي د مجاهدينو لومړى ولسمشر رباني نه بلكي پروفيسر مجددي  �
  ).ژباړن(و، 

په نولس سوه اتيايمو كلونـو كـي افغانـانو سـرو لښـكرو تـه مـاتې وركـړه،          
و په ورانيو او تشدد خو د دوى هغه هڅي چي خپل هيواد به ادار ه كوي د كلون

واوښتې، د اتيايمو كلونو په نيمايي كي طالبانو يـو څـه نظـم او ثبـات راوسـتى،              
مګر د هسپانيې د توندلارو عيسوي ډلو پـه شـان زاړه پـالي او زيـږ  رژيـم ،چـي        
ــوال        ــې د نړيـ ــه يـ ــي همدلتـ ــره و، چـ ــم ورسـ ــب هـ ــعودي متعصـ ــره سـ ــه دوى سـ لـ

فغانانو له پاره دا كار د تحمل وړ تروريزم له پاره اډې هم جوړي كړې، خو د ا    
  .نه و

 م كال د ډسمبر پـر پنځمـه نېټـه يعنـي پـر نيويـارك او واشـنګټن             ۲۰۰۱د    
باندي د القاعدې تر حملو دوې مياشـتي وروسـته د امريكـا متحـده ايـالاتو او              

د ډســـمبر پـــر اوومـــه پـــر . برتـــانيې پـــر افغانســـتان بانـــدي د حملـــې تابيـــا وكـــړه
ا لــه لاري حملــه وســوه، خــو د دواړو هيوادونــو سپېشــل   افغانســتان بانــدي د هــو

لا د وړاندي په افغانستان كي دننه د هوايي بمباريو له ) ځانګړي پوځ (فورس  
پاره د هدف ټاكلو او د شمالي اتحاد په راټولولو اخته وه، تر څو له دغي لاري       

. للطالبانو پر دوى حمله په اصل كي پر اسلام حمله ب. طالبان له منځه يوسي



 

د متحده ايالاتو او د هغوى ملګرو هدف يوازي دا نه و، چي د طالبانو كرغېړن 
ــه منځــه يوســي، چــي يــو وخــت يــې حمايــه كــاوه، بلكــي د القاعــده         حكومــت ل
ــه وړل هـــم وه، چـــي د شـــتمن     ــه منځـ ــايونو لـ ســـازمان د اډو او ښـــوونيزو روزنځـ

كي بيـا د  په همدې وخت . سعودي الاصله اسامه بن لادن له خوا چلول كېدل    
جرمني په بون كي يوه بېړنۍ غونډه راوبلل سوه، تر څـو تـر طالبـانو وروسـته د      

  .يو نوي حكومت پر جوړښت سره وږغېږي
حامد كرزى چي په همدې غونډه كي د افغانستان د لنـډمهالي ادارې د            

مشر په توګه وټاكل سو، د سـپتمبر تـر يوولسـمي وروسـته دسـتي افغانسـتان            
.  په جنوب كي پښتانه د طالبانو په وړاندي راپورته كړيته داخل سو، تر څو    

د امريكا د هوايي ځواك او سپېشل فورس په ملاتړ  د حامـد كـرزي كـوچنۍ          
ډلــي پــه چټكــۍ ســره غــټ كلــي او ښــارګوټي يــو پــه بــل پســې تــر خپلــي ولكــې     

د نـومبر پـر دوولسـمه شــمالي ټلوالـه لـه غرونـو څخـه راكښــته        . لانـدي راوسـتل  
 يې حمله وكړه او طالبـان يـې بېلـه كـومي نښـتي لـه كابـل څخـه         سوه او پر كابل 

په دوهمه ورځ د شمالي ټلوالي جنګيالي كابل ته د جشـن لمـانځلو پـه     . وشړل
. موخـه داخـل سـول او د ښـار د ځپــل سـوو خلكـو لـه خــوا يـې تـود هركلـى وســو          
طالبان چي پخپلو پيك اپ موټرونو كي له ښار څخه وتل، ادعا يې كوله، چى 

ــه ښــار پرېښــووى، دا مهــال كــرزى او يــو شــمېر افغــان جنګيــالي د        دوى پ خپل
سپېشل فورس د مشـاورينو سـره د كنـدهار پـه شـمال كـي د شـاه وليكـوټ پـه             

امريكايي الوتكو پر هغه كرښه بمباري كوله، له كومه ځايه چي    . كلي كي وه  
  .د طالبانو يوې كوچنۍ ډلي پر ياد سوي كلي باندي ډزي كولې

ي، څـو كليـوال او امريكايـان د همـدې كلـي پـه څنـډه كـي               افغان جنګيـال    
كرزى هم همدې غونـډۍ  . يوې غونډۍ ته وختل تر څو هوايي حملې وڅاري 

ته پر لاري و، چي يو ملګري يې ورته وويل، چي د سـيمي مشـران راغلـي دي            
كـرزى بيرتـه راوګرځېـدى او هغـه كـور      . او هغوى غواړي ستاسي سره ووينـي      

نــاببره يــوې درنــې چــاودني د . كلــي مشــران ناســت ولتــه ولاړى چيــري چــي د 
ــۍ      ــړې، دروازې يـــې والـــوزولې او د كنـــډوكپري ودانـ ــاتي كـ ســـراى كړكـــۍ مـ

دا ځكــه چــي يــو لــوى . خــاوري خځلــي پــر كــرزي او هغــه مشــرانو راتــوى ســوې 
 ډولــه الــوتكي  B -  52 پونــډه ســټلايټ رهبــري ســوى بــم د امريكــايي    ۲۰۰۰



 

  . رهنمايي او وغورځول سوڅخه په غلطه توګه و ناسم ځاى ته
په دې پېښه كي درې تنه امريكايان، يو شمېر افغان جنګيـالي د ځينـو              

پـــه همـــدې وخـــت كـــي يـــو امريكـــايي   . ملكـــي كســـانو پـــه شـــمول ووژل ســـول  
سرتېري او يو قومي مشر پر كرزي ځانونه واچـول، دوى كـرزى لـه هغـه ځـاى               

يـاور يــې  .  بـوتلى څخـه راوايسـتى او د يـو غرګـي پــه مـنځ كـي يـې يـو ســراى تـه         
پـه همـدې وخـت كـي     . سمدستي ورڅخه د وينو او خاورو په پاكولو پيـل وكـړ     

يې سټلايټ ټليفون ته زنګ  راغلى، د كرزي ياور ټليفون راپورته كړ، خو له 
هغه خوا په انګليسي خبري كېدې او ورته وويل سـوه چـي ټليفـون كـرزي تـه              

  . وركړه
ټ وه چــي لــه بــون څخــه يــې     دا د بــي بــي ســي راډيــو خبريالــه ليزدوســي       

ــل    ــه وويـ ــې ورتـ ــړى و، هغـ ــتان د  : ټليفـــون كـ ــي د افغانسـ تبريـــك دي وي تاسـ
تــر دې وروســته بــل زنــګ   . انتقــالي ادارې د مشــر پــه توګــه ونومــول سواســت   

د : راغلــى، دا پــه كنــدهار كــي د يــو افغــان قومانــدان ټليفــون و، چــي ويــل يــې        
لاري دئ، غـواړي چـي تاسـي    طالبانو يو لوړ پوړى استازى شاه وليكوټ ته پر    

  .(*)ته د طالبانو د تسليمۍ ليك وړاندي كړي
  م كــال پــه ډســمبر كــي د افغانســتان پــه كنــدهار     ۱۹۵۷حامــد كــرزى د    

كرزى معنـى دى د كـرز د كلـي دئ او د ده    . ولايت كي دې نړۍ ته راغلى دئ      
افغانـان د خپلـو كوچنيـانو د    . د كورنۍ نوم هم له همـدې څخـه سـرچينه اخلـي      

ږېدلو نېټه نه ليكي، نه يې لمانځي او حتى ځيني افغانان په دې نـه پـوهېږي            زې
ــيم يافتــه او مشــهوري          چــي پــه كــوم كــال زېږېــدلي دي، خــو كــرزى يــوې تعل

  .كورنۍ ته منسوب دئ
د كرزي پلار د پوپلزيـو د قبيلـې مشـر و، لكـه څنګـه چـي تـر ده وړانـدي               

لــې يــوه پښــه ده، چــي دوې يــې پــلار هــم همــدا دنــده لرلــه پــوپلزي د ابــدالي قبي 
 م كال كي واك ته ۱۹۳۷پېړۍ يې تر هغه وخته پوري چي پاچا ظاهرشاه په    

 م كــال د كــرزي پــلار د ۱۹۹۹خــو كلــه چــي پــه . ورســېد افغانســتان اداره كــاوه
طالبــانو لــه خــوا تــرور ســو، نــو كــرزى د خپلــي قبيلــې مشــر ســو، خــو نومــوړى پــه  

  .زه يو ساده افغان يم: ي قومي مسايلو چندان سر نه ګرځوي، دى واي
ــاه ســـره نـــژدې       ــوانې پاچـــا محمدظاهرشـ دا چـــي د كـــرزي كـــورنۍ د پخـ



 

اړيكي لرلې، نو كلـه چـي دى د لنـډمهالي ادارې د مشـر پـه توګـه ونومـول سـو،          
لــومړى كــار يــې دا و، چــي پاچــا لــه ايټاليــا څخــه تــر يــوې اوږدې جــلا وطنــۍ            

قصــر كــي يــې ځــاى پــر وروســته بيرتــه خپــل وطــن تــه راولــي او پخپــل پخــواني  
  .ځاى كړي، چي دوستان او د كورنۍ غړي به يې پر راټول وي

حامد كرزى اته وروڼه او يوه خور لري، خـو دى د عمـر لـه مخـي منځنـى            
ده به ويل چي موږ يوه لوسـتې، خـو محافظـه كـاره او دوديـزه كـورنۍ يـو،         . دئ

مـوږ ډېـري   موږ ډېر شتمن نه وو، په كندهار كي نوري كورنۍ وې چي هغه تـر       
  .مړې وې
خـــو دا كـــورنۍ د خپلـــي اوږدې او ښـــې ســـابقې لـــه مخـــي چـــي د وخـــت د    

حاكمي كورنۍ سره يې لرله او په يـو لـوى كـور كـي د مسـتريح ژونـد كولـو لـه                    
په داسي حال كي چي د كرزي پلار يـو ځـواكمن خـان    . كبله ډېره مشهوره وه  

ده وويـل چـي   .  وهاو مور يې يوه روحاني ښځه وه، چي اكثره وخت به يې روژه    
  .ښه راشه درشه او د لوړ مورال لرل يې د خپلي مور څخه زده كړي دي

كــرزى د افغانســتان د تــاريخ د څــو هغــو ســوله ييــزو دورو څخــه د هغــې       
دورې پــه پــاى كــي زېږېــدلى دئ، چــي د پاچــا واكمنــۍ قــومي فيــډرالي شــكل    

ال او درلود، داسي چـي اكثريـت پښـتانه پـه جنـوب، تاجـك او اوزبـك پـه شـم            
  .رټل سوي شيعه هزاره اقليت په مركز كي مېشت وه

كرزي د خپل ژوند يو څو كلونه په كرز كي تېـر كـړل او مكتـب يـې هـم              
دلته پيل كـړ، خـو تـر لـومړۍ ټـولګي ويلـو وروسـته يـې كـورنۍ كابـل تـه كـډه                

پــه پارلمــاني ټــاكنو ) ارواښــاد عبدالاحــد كــرزى(ســوه، دا مهــال د كــرزي پــلار 
ې غــړى ســو، چــي ډېــر افغــان تــاريخ پوهــان دغــه لســيزه د       كــي د ولســي جرګ ــ 

د ظاهرشــاه حكومــت يــو اساســي شــاهي نظــام و، د  . ديموكراســۍ لســيزه بــولي
پارلمان له پاره به داسي آزادي ټاكني تر سره كېدې لكـه د نـن ورځـي آزادي            
ټــاكني، كانديــدانو بــه د خپــل ځــان او هــم د خپلــو همفكــره كانديــدانو لــه پــاره    

ــه يــې كــولې او خپلــو مؤكلينــو تــه بــه يــې        تبليغــاتي كم پــاين چــلاوه، وينــاوي ب
څلوېښــت ) عبدالاحــد كــرزى(مېلمســتياوي جــوړولې، دا مهــال مشــر كــرزى   

  .كلن و
كابل په هغه شپوورځو كي پاك، منظم او يو نړيوال ښار و، چـي د جـادو         



 

هــري خــوا تــه يــې ګڼــي ونـــي ولاړي وې، غربــي ديپلوماټــانو بــه پــه كابــل كـــي           
د كابـل د  . خورا خوښول په ځانګړې توګه د هندوكش د غرو لمني       هستوګنه  

هغه مهال عكسونه د دغه ښار د برم ښه نماينده ګي كوي، چي ټولو حكومتي     
كاركوونكو به غربي جامې اغوستې وې او د وزارتونو ودانـۍ ډېـري منظمـي او             

  .ښايستې وې
رلـود، خـو   د افغانستان كوكنارو د اروپا په نشه يي كلتـور كـي ښـۀ نـوم د            

ــو       شــتمن او مالــدار قاچــاقبران د هغــوى د هيروئينــو كارخــانې د لېــږد د نړيوال
  .چينلو څخه لا څو كاله ليري وه

كلــه چــي افغانســتان شــاهي نظــام او پارلمــان درلــود، د حكومــت زيــات        
د افغانستان ډېـر سياسـي   . كارونه په ولايتي او كليوالي سطحه تر سره كېدل  

چارواكو او حتي د شاهي كورنۍ سره نـه و، بلكـي         ځواك له منتخبو حكومتي     
په دي كي شك نسته چي په كابل كي . ډېر څه د محلي خانانو په واك كي وه

ډېر شيان د سـوونو  . حكومت حاكم و، بلكي اطراف محلي رواياتو اداره كول 
كلونو پخـوا پـه ډول پـه افغـاني لارو چـارو تـر سـره كېـدل او حلېـدل، چـي هـيڅ                   

د كرزي په ياد دي چـي څنګـه بـه د ده پـلار محلـي       .  يې نه لرل   ليكلي اسناد به  
ستونزي د قوم د مشـر پـه توګـه هـوارولې، نـه د هغـه ځـواك څخـه پـه اسـتفاده              

  .چي دى يو منتخب چارواكى و
كــرزى راتــه وويــل، چــي اكثــره وخــت بــه زمــا پــلار د محلــي ســتونزو د            

لكيـت، اوبـو،   هواري له پاره ورغوښتل كېدى، دغه شـخړي بـه يـا د مځكـي، م           
دا هــر څــه د مســئلې پــه لــوى والــي پــوري اړه       . واده او داســي نــورو پــر ســر وې   

درلوده، ځيني به د كوچنيو خانانو له خوا هوارېدلې او د ځينو له پـاره خـو بـه د         
دعوه د دواړو خواوو څخـه اورېـدل كېـده او    . يوې ډلي مشهورو خانانو اړتيا وه  

 چــي تــور تــه تــور او ســپين تــه ســپين  پرېكــړي بيــا پــه خــان پــوري اړه درلــوده،
د . هــيڅ كاغــذ او لاســليك تــه اړتيــا نــه وه، بــس همهغــه فتــوا هــر څــه وه . ووايــي

  .حامد كرزي د كورنۍ ورځنى ژوند همېشه د دغسي پېښو ډك و
افغانان په كورونو كـي يـو مېلمسـتون لـري، چيـري چـي هلتـه مېلمانـه د                  

امو او وڅكو سره څښي او حتى كورنۍ د مشر او د هغه د زامنو سره چاى د باد 
په دې وخت كـي ښـځي بالكـل د نظـره نهـامي وي، بېلـه دې       . ډوډۍ هم خوري  



 

چـــي مېلمــــه د نــــژدې خپلوانــــو څخــــه وي، كـــه داســــي نــــه وي نــــو مېلمــــه بــــه د   
د حامدكرزي مېلمستون پـه  . مېلمستون پرته د كور بله برخه هيڅ ونه ويني    

 و، چي همېشه به د ستونزو كلُي توګه د محلي سياست له پاره ځانګړى سوى
  . حل، د خوښيو او كوزدو مراسم پكښې تر سره كېدل

ځينــي وخــت بــه مســئله ډېــره لويــه وه، چــي د خــان لخــوا بــه ډېــر كســان          
پكښې دخيل وه، تر څو دواړو غاړو تـه پـه مېلمسـتون كـي ښـه راغلـى ووايـي،                 

ي له او نورو مشرانو به د همدې مشكل د هوار) عبدالاحد كرزي(مشر كرزي 
  . پاره هغه كلي ته سفر كاوه

د مځكـي پـر سـر يـوه داسـي مسـئله پـه يـاد ده،               ) حامـد كـرزي   (د كرزي     
حامد د خپل . چي د هغه د حل له پاره د كندهار د ټولو بانفوذه كسانو اړتيا وه   

پلار سره د دغي لوبي د ليدلو له پـاره د كنـدهار او ارزګـان ولايتونـو تـر مـنځ د            
 ته ملګرى و، شايد دا د دغه ځوان لـه پـاره پـه اصـل كـي          نېش په نامه يوه كلي    

يو درس و، چي كلـه دى يـو ورځ د قـوم مشـر سـي، څنګـه بـه د خلكـو سـتونزي           
د كلي د خلكو له پاره دا يوه لويـه لوبـه وه، چـي د سـلو پـه شـاوخوا كـي                . حلوي

كسان ورته راغونډ سوي وه، چي په هغو كي به ځينو شـاهدي وركـول او نـورو            
ي لــه مشـرانو ســره ليـدل او د پرېكــړي پـايلي تــه بـه يــې انتظـار ايســته،      بـه يـواز  

دواړو خواوو به خپل دلايل وړاندي كول، د كـرزي پـلار او نـورو مشـرانو بـه پـه         
خورا دقت غوږ ورته نيولى و، وروسته به مشران پخپـل مـنځ كـي سـره جرګـه       

وى وايـي چـي كلـه بـه د      ) حامـد كـرزى   (كـرزى   . سول او پر مسئله بـه وږغېـدل       
موافقې ته سره ورسېدل بيا به يې دواړو غـاړو تـه ور ږغ كـړل او فيصـله بـه يـې        
ورته واورول، دواړي غاړي به له پرېكـړي څخـه راضـي وې او تـر پايـه بـه هغـه             

  .ته وفاداره وو
د افغان كلتوري ځواك څخـه چـي پـه دغـه ورځ يـې ځـوان كـرزي تـوان               

م ښه په ياد دي، مګر دغه وليد ډېر ځني اغېزمن سو او هغه هر څه يې اوس ه       
كرزيـان د كلـي تـر    . پېښه د يوه بل علت له كبله هم د ده په ذهم كـي پـاتي ده             

ټولو مشهوري او روحاني كورنۍ مېلمانه وه، چي د كرزي د قوله هغـه كـورنۍ            
لا تر اوسه هم په همهغه كلي كي اوسېږي،چي د خپلو ښايستو اسـانو پـه لرلـو            

افغانــان د اســانو پــه ســپرليو كــي افســانوي   .  وهســره  هــم  د ډېــر اعتبــار څښــتنه  



 

شهرت لري او هغو اسانو ته زيات ارزښت وركوي، چي ګړنـدي، ځـواكمن او            
  .زړه ور وي

د دې لـوبي  . دا هر څـه د افغانـانو پـه ملـي لوبـه بزكشـي كـي رانغښـتي دي                
ــه دي   ــمال څخـ ــان د شـ ــي كسـ ــى    . وتلـ ــي معنـ ــه ټكـ ــي پـ ــۍ ټكـ  goat)د بزكشـ

grabbing)   لوبي سوچه فورم بېله لوبډلو په آزاد ميـدان كـي تـر            ده،چي د دغه 
بوزه او يـا سـخوندر حـلال سـوى او يـا يـې سـر پرېكـړل سـوى وي،          . سره كېږي 

او ) ۵۰(وروسته پر مځكه ايښوول كېږي، آس سـپاره پـه زاړه آزاد فـورم كـي         
كسان وو، پايڅې يې رانغښتې، د لرګي لاس لرونكې غمچينه بـه        ) ۱۰۰(حتى  

 وه، چي خپل يا د بل آس غـاښ ور وانـه چـوي، كوښـښ بـه يـې       يې په غاښو كي  
كاوه چي د مړې بوزې پر لوري مانور وكړي، چـي ورسـره سـم يـوه وحشـي الـه         

د دوړو او غبـار پـه مـنځ كـي     . ګوله د اسانو شيشنى او كپ اچونه رامنځتـه سـي     
يو سپور داسي كښته سي چي يوه پښه بـه يـې پـه ركبـاب بلـه د آس تـر خېټـي             

پونډه سخوندر له مځكـي څخـه راپورتـه كـړي او كوښـښ كـوي             ) ۷۵(لاندي  
پـه داسـي حـال كـي چـي هغـه نـور سـپاره دى         . چي له هغه سـره د ميدانـه ووزي       

ــه لاســه وباســي چــي پــه دې ډول         تعقيبــوي او هڅــه كــوي چــي ســخوندر د ده ل
نومرې جوړي كړي، بايد سپور كس سخوندر د اس پر ملا بانـدي پـه روښـانه      

  .ټولوتعقيب كوونكو څخه يوسياو آزاده توګه د 
كله كله داسي كېږي، چي دوه سپاره چي يوه يې يوه پښه نيولې او هغه           

زيـات وختونـه دا د دغـو كسـانو پـه      . بل يـې بلـه پښـه نيـولې وي لـه ميدانـه وزي              
ځواكمنتيا پوري اړه لري، چي ځينـي وختونـه لـه ډېـره زوره د سـخوندر څخـه         

 پاتـه كېـږي، او هغـه بـل د نـور سـخوندر       پښه جلا كېـږي او يـوه تـه يـوازي پښـه      
  .سره د بري تر سرمنزله رسېږي

په اوس وخـت كـي دغـه لوبـه د دوو لوبـډلو تـر مـنځ تـر سـره كېـږي، چـي                
داد تماشاچيانو له پاره يو څـه  . ميدان يې هم د فوټبال د لوبغالي په اندازه وي 

غورلـو لـه   خوندي بڼه لري، تر هغه چي په آزاد ميـدان كـي بـه د خپـل ژونـد د ژ            
پاره په داسي حال كي ځغاستل چي د يوې لويي ګلې په پښـو كـي پايمالـه نـه                
  .سي، خو هغه انفرادي آزاد شكل د دغي زړې لوبي هم له منځه ورسره ولاړى

بزكشي رسمي بڼه لري چي په دقت سره بايد سره منظمـه سـوې واى او           



 

ي چـي د دې  دغه لوبي څو ورځي په بر كي نيولي واى، هغـه خـان چـي فكـر كـو            
لوبي اقتصادي توان لري نوبه يې په اوونيو دغه لوبه غځوله، له همدې له پـاره     
به يې بلنليكونه لېږل، خوراكي توكي به يې ذخيره كول، د خوب خوني به يې 
امــاده كـــولې او غـــوره لوبغــاړي بـــه يـــې د لــوبي د تـــر ســـره كولــو لـــه پـــاره ورتـــه     

يــا هــم لــه يــوه ســتوري لوبغــاړي شــايد خــان لــه يــوه مهــم بلــونكي او . راغوښــتل
لخوا وننګول سـي، خـو كـه چيـري دى خپلـو مېلمنـو تـه پـه وړ خـوړو او سـرپناه            
ــو تــر مــنځ شــخړه رامنځتــه ســي او يــا نقــدي           كــي پاتــه راســي او يــا د ســيالو ډل
  .جايزې مناسبي نه وي نو هغه خان به اعتبار او ځواك دواړه له لاسه وركړي

 بايـد تـر هغـو پـوري پـه مغـزو كـي در          د بزكشۍ د تر سـره كولـو فكـر دي            
ونه ګرځي، تر څو چي تاسي ډاډه نه سئ چي تاسي يـې تـر اوده وتـلاى سـئ او              
يا هغه صلاحيت، ځـواك او نفـوذ چـي تاسـي پـه افغـان حكومـت كـي تـر لاسـه                   
كړى دئ د بايللو خطر ته غاړه كښېږدى خو كله چي كرزى واك تـه ورسـېد           

  . تر همدې اغېز لاندي راغلى و
د كـرزى د نـوي ديموكراتيـك افغانسـتان د ولسمشـر پـه صـفت پـه                حام  

ډېــره ښــه توګــه د خپــل واك لــه محــدوديتونو څخــه خبــر دئ او د دې هڅــه نــه  
د مختلفـو جنګسـالارانو   . كوي چي هر هغه څه چى دى پوهېږي تر سره كړي           

سره د ده ګذاره يې تر ټولو غوره بېلګه ده، نوموړى پر دې بريـالى سـوى دئ،         
زورواكان د خپل ځواك له مركزونـو څخـه ليـري كـړي، د مخـدره              چي ځيني   

مـوادو د توليــد د مخنيـوي پــه ســاحه كـي ځكــه پاتــه راغلـى دئ، چــي نومــوړى     
  .پوهېږي چي په اوسني وخت كي د دغه كار په تر سره كولو كي بېوسه دئ

بيرته د نېش كلي تـه ورګرځـو، څنګـه چـي كـرزي او پـلار يـې د كوربنـو            
يــو كــس د دوى د درنــاوي لــه پــاره خپــل يــو كــورنى آس     ســره چــاى وڅښــلې،  

راوســت، ځــوان حامــد پــر آس د ســپرلۍ پرېكــړه وكــړه، كــه څــه هــم تــر دې          
ــه واړول او      ــپور ســـوى، نومـــوړي پـــر آس پښـ ــر آس نـــه و سـ وړانـــدي نومـــوړى پـ

ده پـه كـږه   . حركت ته يې چمتو كړ او په كراره يې لـه كلـي څخـه ليـري بـوت                
خو كله چي مي د آس مـخ د كلـي پـر      . ورا ښه و  خندا وويل چي تر دې مهاله خ      

لور راوګرځاوه نوموړي آس د برېښنا په شان پـه ډېـره تلوسـه د خپـل كـور پـر              
همدا د ده لومړى ځل دئ چي پر آس سپرېږي نـو پـه دې نـه        . خوا منډي كړې  



 

پوهېــدى چــي پــه څــه ډول يــې ودروي، ځكــه نــو نومــوړي د خپــل قيمتــي ژونــد   
. س هم سيخ سـيده و خپـل غوجـل تـه منـډي وهلـې          دژغورلو په هڅه كي و او ا      

څنګه چي اس د غوجل دروازې ته په ورننوتو و، كرزي په همـدې وخـت كـي               
ــه         ــه مغــز څخــه كــار واخيســت او د غوجــل ددروازې د ســر تيــر يــې ونيــوى، ل ل
. همــدې كبلــه دى لــوړ د دروازې پــر ســر پاتــه ســو او اس تــر ده لانــدي تېــر ســو  

 چي وروسته له ژوبل كېدو پرته مځكي ته را نوموړى هلته ځړېدلى پاته سو،
  . كښته سو

دا حالـت ډېـر بېروونكـى و، ټولـو راوځغسـتل چـي وګـوري            : كرزى وايي     
زه خو به نه يم خوږ سوى، د كلي يوه سپين ږيري سړي راتـه وويـل، چـي ډېـر            

وروسـته چـي دوى كلـى پرېښـووى يـو كـس لـه        ! ښه ته ډېـر چالاكـه هلـك يـې       
ي آس سره راغلى او هغه يې حامد ته د تحفې په توګه يوه ډېر ښايسته كوچن

كرزى وايـي چـي مـا هغـه تـه د نصـواري روښـانه رنـګ او سـپين ټكـو لـه                     . وركړ
نومـــوړي دغـــه آس ډېـــر كلونـــه د ځانـــه ســـره  . نـــوم وركـــړ) بـــادام ګـــل(كبلـــه د 

وساتى،او اكثره وخت به هغه پېښي ته د افغاني سيرت او عنعنـې د بېلګـي پـه            
 د دې چي د ده د هيواد بې رحمه تاريخ په خونخواري كـي د    سره. توګه كتل 

افغانانو شهرت او د نه بخښونكي تورياليتوب سره سره كرزى د خپلـو خلكـو        
  .پر سخاوت او مېلمه پالنه باور لري

په رشـتيا د ټولـو افغانـانو پـه ځـانګړې توګـه د پښـتنو ژونـد خـو د عـزت،                    
 افغــان فريضــه ده، چــي پخپــل  مېلمــه پــاني او كســات څخــه جــوړ دئ، دا د يــوه 

مګـر عـزت   . كور كي د ټولو خلكو مېلمه پالنه وكړي حتى كـه دښـمن هـم وي    
او وقار ته د هر ډول سپكاوي كسات بايد واخيستل سي، چي بل هيڅ شـى نـه          

د كرزي پلار او نورو مشرانو پرېكړي كولې او قومي شخړي . پكښې ځايېږي
زت او حساسـيتونو پوهېـدل، چـي    يې هوارولې، د پرېكـړي د دواړو غـاړو پـه ع ـ    

  .په يوه معظله كي يې د راپورته كېدو امكان وي
په كندهار كي كرزيانو په خورا اساسي كور كي ژوند كاوه، چي باغ هم           

د كـور غـولى خـورا لـوى و، چـي حامـد كـولاى سـواى پـر آس سـپرلي                 . پكښې و 
ــي، ګــلان او د          ــانو حــوض، ون ــاغ، د كب ده پكښــې وكــړي، پــه دغــه ســراى كــي ب

پكښې ډېر الوتونكي هم په ياد دي، دى وايي چي ډېـر مسـتريح او باډسـپلينه     



 

كرزى وايي چي په سلوك كي اصول ډېر سخت وه خو زما په . ژوند مو درلود
موږ . روزنه كي يې مهم رول ولوباوه او په ژوند كي يې ښه لوري ته سوق كړم  

ت وكړو بلكى عموماً دا زده كړل چي نه يوازي د خپلو والدينو احترام او اطاع  
دا د افغانـانو د ژونـد اصـلي لار ده، خـو         . ټولو مشرانو ته په درنه سترګو وګـورو       

  .دا لاره په ځانګړې توګه په كليوالي سيمو كي ډېره قوي ده
كله چي كرزى ولسمشر سو، ده يـوه والـي تـه بلنـه وركـړې چـي پـه ارګ           

راوسـت، دا هلـك   كي د ده سره وګوري او والي خپل كوچنى زوى هم ورسـره      
د دوه نيمــو كلونـــو و، كلـــه چــي پـــلار او زوى د ولسمشـــر و دفتــر تـــه ور ننوتـــل،    

  . كرزي سمدستي دغه هلك واخيست په غېږ كي يې ونيوى او مچ يې كړ
كرزي وويل چي دغـه هلـك هـم خپلـه وظيفـه لـرل، ځكـه چـي همداسـي                

ه د دغه روزل سوى و، چي تر سره يې كړي او سره له دې چي ما په روغبړ سر        
. كوچني هلك هر څه ور ګـډوډ كـړل بيـا هـم ده خپلـه ذمـه واري هېـره نـه كـړه             
دې هلــك مخكـــي لا لـــه خپلـــي كـــورنۍ څخـــه زده كـــړي وه، چـــي تـــر معرفـــت  
وروسته څونه ژر چي كېداى سي بايد دمشرانو لاس ور مچ كړي، خو كـرزي           

رى ده ته دا موقع په لاس ور نه كړه، مګر كله چي ولسمشر دغه كوچنى ملګ ـ         
كښــته كــړ، سمدســتي يــې ورتــه اســلام عليــك ووايــه، او د كــرزي لاس يــې ور  

كرزى وايي چي وروسته نومـوړي د دې احسـاس وكـړ، چـي اوس يـې       . مچ كړ 
پــه همــدې ډول مــوږ را لــوى . نــو پــه ســمه توګــه خپلــه وظيفــه تــر ســره كــړې ده 

سوي يو، په افغاني عنعنوي كورنيو كي بايد كوچنيانو تـه ور ښـوول سـوي وي      
  .چي بايد دمشرانو ډېر درناوى وكړي

ځوان كرزى ډېر آرام هلـك و، خـو كلـه چـي يـې كـورنۍ كابـل تـه ولاړه،                
يوه ډله انډيوالان يې پيدا كړل، په حقيقت كي دا دوې كوچنۍ ډلي چـي يـوه        

هـر هغـه ملګـرى چـي بايـد د هغـه       . يې په مكتب او هغه بله په ګاونډيتوب كي  
رنۍ اجازه ولـري، والـدين تـل پـوهېږي چـي         بل كور ته ورسي بايد د خپلي كو       

حتـى پــه تنكـۍ ځـوانۍ كـي د كــرزي     . كوچنيـان يـې چيـري او لــه چـا سـره دي     
كوچنيانو بايد يو ځاى ته د تللو لـه پـاره د خپلـو پلرونـو څخـه اجـازه اخيسـتې             

كرزى وايـي مـا د عمـر د تفـاوت پـه خـاطر د        . واى، په ځانګړې توګه سېنما ته     
ره ډېره راشـه درشـه نـه لـرل، مګـر كلـه كلـه بـه زمـوږ               خپلو وروڼو او خونديو س    



 

دوســتان لكــه د كاكــا، ماما،عمــه او خالــه زامــن او اكاګــان ســره راغونډېــدل او   
سېنما ته به تللو، حامد او ملګرو يې له فوټبال سره مينه لرله او همدا شـان پـر        

  .بايسكل به يې د ښار چكر واهه
ف كي له مېلو څخه دي، دا د كرزي تر ټولو ښې خاطرې اكثره په استال   

يو كوچنى كلى دئ، چـي د كابـل څخـه د يـوه سـاعت د مـوټر د مـزل پـه انـدازه                
ليري پروت دئ، او د خپلي كلالۍ له كبله خورا مشهور او زرغونتـوب يـې پـر     
ښــاري كورنيــو خــورا اغېــزه ښــندي، چــي پــه مېلــه ور ووزي او يــا د اوونــۍ پــاى   

ل په جګـړو كـي سـخت وران سـو، خـو      كا)  م ۲۰۰۱(استالف د   . هلته تېر كړي  
پــه هغــه وخــت كــي خــورا زرغــون او پــه زړه پــوري كلــى و، لكــه يــو رغياڼــه چــي  

د همدې ځاى د اكثرو كورنيو د . سيندونه، حوضونه، باغونه او ځنګلونه ولري
ژونــد روزګــار د لاســي كلالــۍ توليــدات دي، چــي خــورا روښــانه زرغونــه او پــه  

 ماركيټ كي د ښار په هره برخه كي تر شنه ښيښه سينګار سوي وي، چي په
په كال كـي يـو ځـل بـه د كـرزي مامـا چـي د دولتـي مطـابعو            . لاسه كېدلاى سي  

 په استالف كي به يې لويه مېله جوړول، كرزى وايـي چـي د كـورنۍ      �رئيس و 
ټوله كوچنيان، ټوله زما د كاكا او ماما زامن له خپلو والدينو، نيكونو او اناګانو 

يا څلور ورځي تېرولې، چي شاوخوا به مو ځغسـتل، ونـو تـه بـه           سره هلته درې    
ختلو او په سيندونو كي به مو لوبي كولې او دامېلې زمـا د كوچنيـوالي تـر ټولـو                

  .غوره وختونه وه
كوچنيانو ته د امتياز په توګه ځوان كرزي هم د موقع څخه په استفاده   

يـاد ده، چـي يـو وخـت     سره ځان ښودنه كړې وه او د ده هغـه تـوره تـر اوسـه پـه       
د ده اكا يو افغان هنرمند د نتو په . يې په استالف كي د مېلې پر مهال كړې وه

نتو په ټوله هيواد كي د محلي غزلـو پـه ويلـو    . نامه راوستى و، چي غزلي ووايي    
حامد چي په هغه وخت كي به نهه يا لس كلن و د نتو تر څنګ . شهرت درلود

يـوى، كلـه چـي نتــو غزلـه ختمـه كـړه كــرزي       كښېناسـت، او هغـه تـه يـې غــوږ ون    
  :ورته وويل 

                                                 
د كرزى ما ما ارواښاد محمد ابراهيم كندهارى و، چي د پخواني شاه اعليحضرت  �

  .محمد ظاهر د پاچهۍ په دوره كي د دولتي مطابعو رئيس و، ژباړن



 

  !" ښاغلې "  
  : زاړه هنرمندكښته ورته وكتل او ورته ويې ويل   
  !بلې زويه   
حامد غوښتل چي ده ته په افغاني موسيقي كي خپله وړتيـا وښـووي، او         

آيــا تاســي كلاســيكه غــزل هــم ويــلاى ســئ؟ د ده مطلــب        : تــرې وې پوښــتل  
ــه وو، لكــه كلا  ســيك هنــدي راګونــه، چــي پــه افغانســتان كــي هــم ويــل         راګون

ــه     . كېـــږي ــوالي هنرمنـــد څخـ ــه ســـړى چـــي د كليـ ــي دا داســـي و لكـ كـــرزى وايـ
راته ووايه او له همدې كبله نتو پر ما ډېر په غوسه او قهر بيتون وپوښتي، چي 

سو او ويې ويل ، چـي لـه مخـي مـي ورك سـه، او تـه بيـا پـه كلاسـيكه موسـيقي                  
  څه پوهېږې؟

ي ياد دي چي كابل په هغه وخت كي نه يوازي پاك، خوندي، پر د كرز  
مــوډ برابــر او د يــوې ښــې فعــالي ادارې درلــوونكى و، د پخــواني پاچــا لــه واك        
څخه تر ايسته كېدو وروسته چي كله كرزى هندوسـتان تـه د لـوړو زده كـړو              
لــه پــاره ولاړى، او د لــومړنۍ ژمنــۍ رخصــتيو پــه جريــان كــي بيرتــه كابــل تــه      

ځېــد نــو ډېــر حيــران ســو، چــي د پاكســتان پــه نســبت پــه افغانســتان كــي  راوګر
پاكســـتان تـــه پـــه اوښـــتلو ســـره بايـــد ټـــول . څونـــه ښـــه اداري نظـــام حـــاكم دئ

مسافرين له بس څخه كښته سـوي واى او د پاسـپورټ لـه كنټـرول څخـه تېـر             
مګر  كله چي افغانستان ته راواوښتو نو ټوله مسافر په بس كي پر   . سوي واى 
ــه       خپلــو  ســيټونو ناســت وه او پــوليس بــس تــه راپورتــه ســو، پاســپورټونه يــې ل

مسافرو څخه ټول كړل، وبهرنيو مسافرينو تـه يـې بيرتـه بـس تـه پاسـپورټونه                  
راوړل، او كرزي ته يې وويل چي ستاسي پاسپورټ دلـې پـه پولـه كـي راسـره               
ساتو، چي وروسته بياتاسي كولاى سئ د بهرنيو چارو له وزارت څخه يـې تـر        

كرزى وايي په ډېـر ډاډ سـره چـي زه يـوه اوونـۍ وروسـته د بهرنيـو              . سه كړئ لا
مــا د افغانســتان د . چـارو وزارت تــه ورغلـم پاســپورټ مــي تيـار هلتــه پـروت و    

اداري سيسټم پـه مـؤثروالي ډېـر ويـاړ كـاوه، كلـه چـي ځـوان كـرزي د بـس پـه                   
نــدي ذريعــه د پاكســتان او هندوســتان ســفر وكــړ كابــل ورتــه اروپــايي ښــار غو 

تقريباً هر چا غربي جـامې اغوسـتلې، د هغـه وخـت عكسـونه د ده د                 . ښكارېده
دې ادعا تاييد كوي، كه څه هم هلته ډېر موټرونه نه ول، خو ښار د برېښـنايي        



 

او ډېزلي بسونو خورا ښه  ترانسپورټي سيسټم درلود، چي د ښـار ټـولي برخـي      
ه او د غـرب اغېـزه   كابليان ډېر جهان ديـد    . يې تر پوښښ لاندي راوستلي وې     

كرزى وايي تاسي كولاى سواى چي هر ډول عصري . له ورايه پر څرګندېدله
نومـوړى بـه    .Engelbert Humperdink او Tom Jonesموسيقي واروئ، لكه د   

همېشه د افغان موسيقۍ مركـز پـه نامـه د موسـيقۍ دوكـان تـه ورتلـى، چـي د           
وه د رانيولــو پرېكــړه تــر دې وړانــدي چــي د كــوم يــ. ده يــو دوســت يــې خاونــد و

وكړي دى به په يوه كـوچنۍ غرفـه كـي كښېناسـت، ګوشـكي بـه يـې پـه غـوږو               
په همدې ډول زيات ښه رسـتورانتونه هـم موجـود         . كړې او هغه به يې واورېد     

  .وه
د كرزي د زده كړي په وخت كي افغاني ټولګي د زده كړي او ډسـپلين           
 كـي خـورا مهـم رول لوبـاوه،     ټولګى د افغان ځوانانو د جوړښت په بڼـه    . مركز و 

هيڅ پـروا يـې نـه كولـه،     . دى وايي چي موږ د ښوونكو خورا زيات احترام كاوه 
چي ته د خپلو ملګرو سره تر ښوونځي بهر څونه بد يې خو پـه هغـه وخـت كـي         
چي تاسي ښوونكى ليدلى واى نه يوازي ستاسي شخصـي ښـوونكى بلكـي هـر              

  . يو نو بايد ځان دي سم كړى واى
ړي سر كي د حامد ښوونځى خورا ډېر خوښـېده، مګـر دا خوښـي     په لوم   

  . پر ظاهرشاه تر كودتا وړاندي وه، چي وروسته هر څه كمونيزم يرغمل كړل
 م كال كي ظاهرشـاه د ايټاليـا پـه سـفر بوخـت و، داود            ۱۹۷۳كله چي په      

خــان چــي لــومړى وزيــر او د شــاه اخښــى او د اكــا زوى و، واك پخپــل لاس كــي  
ه چــي داود خــان لــومړى وزيــر و بېلــه دې چــي كمونيســټ و پــه    واخيســت، كلــ

بهرنيــو اړيكــو كــي روســيې تــه خــورا نــژدې و، لــه همــدې كبلــه روســانو ورســره   
دلته په دننه كي . خورا زياتي نظامي مرستي د عصري وسلو په شمول وكړې    

داود خــان پــلان درلــود، چــي د خلــق او پــرچم افغــان كمونيســټ ډلــي شــا تــه         
 د شاهي نظام سرسخت دښمنان او په اردو كي يې سـختي        پرېږدي، كوم چي  

شـوروي اتحـاد پـه لـومړي سـر كـي د داود خـان كودتـا وسـتايل،          . ريښې لرلـې  
خو دى كمونيزم ته نژدې  خورا وطن پال افغان و، چـي پـر يـوې قـوي سياسـي          
ډلــي مركــزي حكومــت او د مركــز لخــوا كنټرولېــدونكي اقتصــادي پرمختــګ  

ونيسټانو چي د داود خان سره يې د واك په نيولو كـي         هغه كم . يې باور درلود  



 

مرسته كړې وه اوس د كابل په اداره كي د نوي اعتبار تر لاسه كولو په خاطر 
د . پــه جــامو كــي نــه ځايېــدل او د دوى اغېــزه تــر ښــوونځيو پــوري ور ورســېده    

حبيبيې لېسې په شمول چي كرزى هم همدلته زده كړي كولې چي د ښار تـر     
و غوره منځنيو ښوونځيو څخه شمېر كېده كرزى وايي چي مـوږ تـه   ټولو لوى ا 

د كمونسټي ښوونكو راتګ پيل سو او هغوى په ځـانګړې توګـه ځينـي خلـك                
  .تعقيبول
زه نه وم خبر چي يو ښوونكى به د داسـي چـا خـلاف وي لكـه  زه، زمـا تـر                  

 اوسه  د بيالوژي يو كمونيسټ ښوونكى په ياد دئ چي زه يې ښه نـه ايسـېدم،       
هغــه ډېــري احمقانــه . ځكــه چــي ده فكــر كــاوه چــي زه ډېــر مســتريح ژونــد لــرم 

نظريــې لرلــې، ده فكــر كــاوه چــي زمــوږ پــه كــور كــي هــر څــه پــه برېښــنا تــر ســره  
كېــږي، چــي مــازي يــو بــټن ووهــو نــو د اشــپزخانې څخــه خــواړه پــر پټــه بانــدي       

يـــوه ورځ د لســـم ټـــولګي ځـــوان حامـــد د بيـــالوژي ښـــوونكي د انســـان    . راوزي
كرزى وايي چي دا داسي مضمون و، چـي مـا ډېـره    . املي نظريه  چلنج كړل   تك

مطالعــه پكښـــې لرلـــه، د ډارويـــن تيـــوري او داســـي نـــور او زه پوهېـــدم چـــي پـــه  
كله چي ما هغه چلنج كړ . همدې اړه زه تر همدې ښوونكي ډېر معلومات لرم       

 د نژدې و، چي  زه يې ټكولى واى، او همدا لومړى ځـل و چـي پـه ښـوونځي كـي         
  .مشكل سره مخامخ سوم

 م كــال كودتــا پــه ډېــرو شــيانو كــي د كــرزي د فــاميلي ژونــد پــه     ۱۹۷۳د   
د ده پــلار د شــاه ســره د نــژدې اړيكــو لــه كبلــه تــر فشــار  . شــمول تغيــر راوســت

لاندي و، يو څو كاله وروسته خو د همدې اړيكـو لـه املـه د څرخـي پلـه زنـدان               
پـه لسـګونو زره سياسـي بنـديان     همـدې زنـدان تـه كمونيسـټانو     . ته ولېږل سـو   

  .ولېږل ، چي اكثره شكنجه او ووژل سول
كله چي كرزى له حبيبيې ښـوونځي څخـه فـارغ سـو، پرېكـړه يـې وكـړه                     

كودتــا او كمونيســټ . چــي نــوري زده كــړي پــه هندوســتان كــي تــر ســره كــړي 
ښـوونكو كېــداى سـواى چــي د ده پــر انتخـاب اغېــزه كـړې واى، مګــر د دې پــه     

د ده دوو وروڼـو پـه متحـده ايـالاتو     . ده وروڼـو ډېـر رول ولوبـاوه   مخنيـوي كـي د   
چـي تـه بايـد داسـي ځـاى تـه  ولاړ       : كي زده كـړي كـولې او هغـوى ده تـه وويـل              
ده په دوو ژبو خبري كـولاى سـواى   . سي چيري چي انګليسي زده كولاى سي   



 

. دري ته فارسي هم ويـل كېـږي او دا د فارسـي افغـاني ډول دئ    . پښتو او دري  
دا دواړي ژبــي د كـرزي پــه كـور كــي ويـل كېــدلې او دا د افغـاني ســيرت تــر     هم ـ

كابــل او نــور افغــان ښــارونه څــو قــوميز دي، چــي د هيــواد د   . ټولــو ښــه نمونــه ده
كـرزى وايـي ټولـه لوسـتي كسـان      . هري برخي خلك پكښې تر سترګو كېږي 

 پـه دواړو ژبـو ږغېــداى سـي، او دواړي پــه مسـاوي توګــه دوې افغـاني ژبــي وې،     
چي هيڅ يـوې تـر هغـه بلـي امتيـاز نـه درلـود، هيچـا دا فكـر نـه كـاوه چـي پښـتو                    

دوى د افغانسـتان ژبـي وې   . يوازي د پښتنو ژبـه ده او فارسـي د نـورو ګروپونـو            
  .چي دا تر ټولو غوره ټكى دئ، موږ دوه ژبيز خو يو كلتور مو دي

تو ده وويل چي په راوروس ـ: كرزي د يوه كلتور داسي مثال وړاندي كړ        
د ده بڼــه، چپنــه، . كــي د زابــل څخــه زمــا يــو ملګــرى زمــا د ليــدو لــه پــاره راغلــى 

بګړۍ، كالي، كړه وړه او هغه د خبـرو كولـو طـرز يـوه ذره هـم زمـا د يـوه نـژدې                 
يــادي . بدخشــاني انــډيوال د بڼــې، كــړه وړو او خبــرو تــر طــرز تــوپير نــه درلــود     

كـرزى  . ن ليـري دي سوي دواړي سيمي يو له بل څخه د زر كيلـومتره پـه واټ ـ         
وايــي څــومره ډېــر چــي د افغانســتان تــاريخ تــه ورننــوزې هغونــه لــږ تــوپير بــه د    

د كرزي پلار چي د كنـدهار و، قرقـولي يـې پـر سـر كولـه         . سيمو تر منځ ووينې   
په همدې ډول يوه بل خان مهين يار له هزاره جاتو څخـه     ) د كرزي له خولې   (

 خولۍ پر سـر كـول او يـو شـان كـړه      او نورو هم د هيواد له هره ګوټه څخه همدا 
  .وړه يې لرل

كرزى وايي تر ټولو غوره كتاب چي پـر لويـه جرګـه بانـدي وكښـل سـو،                  
. ليكوال يې د شمال و نه د جنوب په كوم ځاى كي چي دا جرګـه زېږېـدلې ده             

  .موږ ټول يو افغان يو
ډېر افغـان ځوانـان پـه هغـه وخـت كـي هندوسـتان تـه د زده كـړو لـه پـاره               
چي په هغو كي يو د كرزي د ماما زوى و، چي هلته د طب لوستلو له پاره تلل، 

پــه را وروســته كــي هغــه پــه متحــده ايــالاتو كــي د ســرطان يــو مشــهور   (تللــى و 
كــرزى پــه لــومړي ســر كــي ډهلــي تــه ولاړ،  چــي ډېــر ژر ورتــه  ). متخصـص ســو 

معلومه سوه چي د هغه ځاى د وژونكي ګرمـۍ تـوان نـه لري،ځكـه چـي دى  د                 
ندر لـه سـطحي څخـه پـه شـپږ زره فوټـه لـوړ كابـل كـي رالـوى سـوى و، چـي               سم

حتى په دوبي كي يې هم ګرمۍ سړي ته تكليف نه وركاوه، خو ډهلي د ده له  



 

 (Simla)د كرزى د ماما زوى ده ته وويل چي تـه بايـد شـيملا    . پاره ډېر ګرم و  
 نامـه يـې   پـه  Himachal ته ولاړ سې، هغه ځاى د غونـډيو پـر سـر آبـاد دئ، او د    

  .پوهنتون درلود
د كـــرزي هغـــه شـــېبې پـــه يـــاد دي، چـــي كلـــه د ډهلـــي څخـــه اورګـــاډى و    

شيمله ته ورداخل سو، چي خورا ډېر حيرانوونكى و، موږ د ښار ګرمي تـر شـا    
پرېښووله او اورګاډى په ښايستو كليو كي مخ په وړاندي روان و او د غونډيو      

ټلـۍ تـه بـه نـژدې ولاړي وې چـي       د هغه ونـو ګـلان چـي پ        . سيمو ته په ورختو و    
كله به اورګاډى ورسره ټكر سـو نـوګلان بـه ډبـو تـه رادننـه سـول او وريځـي بـه           
. داســي كاښــكاېدلې لكــه پــه يــوه كړكــۍ چــي راننــوزي او تــر هغــه بلــي ووځــي    
شيملا د غونډيو پر سر آبـاد دئ، چـي پـه دوبـي كـي بـه برتـانوي افسـران او لـوړ               

يــو ســره د ښــارونو څخــه لــه ګرمــۍ ورتــه   رتبــه دولتــي چــارواكي د خپلــو كورن 
د برتانويانو همدا ځاى ډېـر خوښـېده لـه همـدې كبلـه يـې دا ځـاى                . راتښتېدل

ــه كــرزي څخــه زړه     . پــه اوړي كــي د هندوســتان مركــز وټاكــه     همــدې ځــاى ل
حيرانوونكي منظرې يې . كرزى وايي چي هغه ډېر په زړه پوري ځاى و       . يووړ

ده . رو پوښلي وه، او موسم يې زما خوښـېده لرلې، د غرونو سرونه به يې په واو     
هغه پوهنتـون تـه درخواسـت وكـړ خـو هغـوى د حبيبيـې لېسـې و ډيپلـومې تـه                    
  .اعتبار نه وركاوه،  خو نوموړى لومړى افغان و چي هلته داخله وركړل سوه

لـــومړۍ څـــو مياشـــتي د كـــرزي لـــه پـــاره ډېـــري ســـختي وې، ځكـــه چـــي     
نۍ او دوسـتانو څخـه ليـري و او درسـونه     نوموړى همدلته تنها افغان و، لـه كـور        

دى . يې هم ټوله په انګليسي ژبه وه، چي د ده هم په هغه وخـت كـي نـه وه زده       
په لومړي . وايي كوم ژوند چي ما په كابل كي درلود دا تر هغه خورا  سخت و         

سر كي نوموړى قصر ته ورته جورجايې مېلمستون په يوه كوچنۍ خونه كي            
كـي واقـع او د ښـار غربـي سـيمه ده اوسـېده او دا هغـه         (Summer Hill)چـي پـه   

سيمه ده چي كله به مهاتما ګانـدي لـه شـيملا څخـه ليدنـه كولـه دلتـه بـه پاتـه                 
 د طبــي ســاينس د انســټيټيوټ پــه   All Indiaوروســته همــدا ځــاى د  . كېــدى

كرزى وايي چي دا ډېر په زړه پوري ځاى و، خـو دلتـه نـه            . مېلمستون واوښت 
 حتى چاى وركـول كېـدې، او لـه بلـه پلـوه زمـوږ د كـالج څخـه د          ډوډى او نه هم   

كلــه چــي بــه د ټولګيــو څخــه وزګــار . يـوه ســاعت پيــاده تــګ پــه انــدازه ليــري و 



 

سوم بيا به په غونډيو كي يو جونګړي ته ورتلم، چي هلته د بيا رغوني څو تنه        
، دا خـواړه ډېـر ښـه نـه وه    . كارګر اوسېدل او ما به ډوډۍ له هغـوى سـره خـوړل         

تــر دغــه غريبــي ماښــامنۍ وروســته بــه    . چــي اكثــره بــه لــه رېګــو څخــه ډك وه   
  .كرزى بيرته خپلي خوني ته راګرځېده او د پوهنځي كتابونه به يې لوستل

ــا اجبــــاري وه     دى پــــه دې هــــم . كلــــه چــــي دى هلتــــه و، نــــو انګليســــي بيــ
وپوهېده، چي په افغانستان كي تعليم دى په لابراتوار كي د ساينسي تمرينو 

پــه عمــومي پوهنــه، ساينســي تيوريــو او نړيوالــه  . لــه پــاره ســم نــه و امــاده كــړى 
پوهنه كي ده احساسوله چي تر اكثـرو هنـدي زده كوونكـو پـه مـايلونو مخكـي          

دى وايي چي د رياضي، فزيك او كېميا ټولي فارمولې او عنصرونه مو په       . دئ
وســنۍ چــاري مــوږ د امريكــا تــاريخ ، د نــاپيليون جګــړې، ا. زړه كــي ناســت وه

ما د ميسيسيپي ، امازون او نورو شيانو په اړه خورا  ډېر معلومات . لوستي وې
خو كله چي به په لابراتـوار   . لرل او تر خپلو هندي ټولګيوالو زيات مخكي وم        

پـه  . كي عملي درس تـه راغلـو نـو بيابـه هغـوى زمـا څخـه خـورا ډېـر وړانـدي وه                     
 خــو كلـه چــي بـه لابراتــوار تــه   .تيوريـو كــي ځـوان كــرزى بېخـي بلبــل غونـدي و    
د ده د بوټاني درسونه په لومړي . ورداخل سو نو بيا به هر څه ځني ورك سول         

  .سر كي ډېر سخت وه
كلـه چـي   . په شيملا كي مشكلاتو دغه تازه ځوان پر يوه جګـړه واړاوى              

دى ولسمشر سو، نو ډېر ځله يې په كنفرانسونو كي د دې يادونه وكړل، چي د 
داسـي چـي د عمـومي زده كـړي او عملـي      .  بنسـټ بايـد سـم سـي      افغان تعليمـي  

  .زده كړي تر منځ بايد مناسب توازن وي
پــه لــومړي ســر كــي د كــرزي لــه پــاره د انګليســي ژبــي ټــولګى هــم خــورا       

وروســته د ده لــه اســتادانو څخــه يــو دې تــه متوجــه ســو چــي دى پــه    . مشــكل و
و، لــه ده څخــه يــې  انګليســي كــي مشــكل لــري، البتــه چــي دا ډېــر غــوره انســان    

وپوښتل چي څه ډول قاموس كاروي؟ كرزي په جـواب كـي ورتـه وويـل چـي                 
نـه  : پروفيسر خپل سر وټكـاوه او وې ويـل   .  انګليسي قاموس كاروم –فارسي  

له هغه قاموس څخه بـه تـه هيڅكلـه انګليسـي زده نـه         ! هغه بيا مه كاروه   ! نه  ! 
ى هـم يـوه دوكـان تـه     كرز. كړې، داسي قاموس كاروه چي ټوله انګليسي وي     

 له خوا چاپ سوى و پـه  Random Houseولاړ يو لوى انګليسي قاموس چي د 



 

  . روپۍ چي د هغه وخت دوه ډالره كېدل رانيوى۳۰
د ماخوستن تـر ډوډۍ وروسـته بـه كـرزى خپلـي خـوني تـه تلـى او خپـل                 

كله چي به له داسـي يـوه لغـت سـره مخـامخ سـو، چـي د          . كتابونه به يې لوستل   
دى وايي چي په قاموس كي . نه و زده، نو قاموس ته به يې مراجعه كول       ده به   

به له نورو داسي لغاتونو سره مخامخ سـوم، چـي زمـا بـه نـه وه زده، چـي هغـه بـه          
هره شپه به  ده پنځه يا شپږ پـاڼي لـه لغـاتونو او د هغـوى            . مي هم ورسره وكتل   

ې مياشـتي  كـرزى وايـي چـي همـدا كـار مـي دوې در           . په ساده تشريح ډكـولې    
خـــو كلـــه چـــي زه ډهلـــي تـــه د خپـــل اســـتوګني د   . وكـــړ، چـــي زيـــات مشـــكل و 

اوږدېدلو د درخواست له پاره ولاړم، او هغه افغان هلكان چي هلته ما پېژندل 
البته زه دې ته نه وم متوجه . چي كله زه په انګليسي ږغېدم ډېر حيران سول

  .خو انګليسي مي په دوو درو مياشتو كي زده كړې وه
لـــه چـــي كـــرزى بيرتـــه شـــيملا تـــه راوګرځېـــد پـــه يـــوه هوټـــل كـــي يـــې   ك  

اســتوګنه غــوره كــړه، چــي د يــوې كونــډي او د هغــې د درو لوڼــو لــه خــوا پــر مــخ   
ــږ څــه         . بېــول كېــده  ــوري دوې يــې تــر ده ل چــي يــوه يــې د ده همزولــې او هغــه ن
دى وايـــي چـــي د هغـــوى پـــلار وفـــات ســـوى و او دا يـــوه ډېـــره ښـــه   . مشـــري وې
هلتــه محــاورې زمــا د انګليســي پــه قــوي كولــو كــي ډېــره مرســته    كــورنۍ وه او 
پـــه همـــدې ډول دى د هنـــدي او افغـــاني كورنيـــو تـــر مـــنځ پـــه        . راســـره وكـــړه 

  .توپيرونو هم پوه سو
افغاني كورنۍ د پرېمانۍ ژوند خوښوي ، هر څـه چـي لـري هغـه را اخلـي              

ز پـر سـر   دوى هر شى پرېمانـه را اخلـي، دوى د مې ـ     . او هيڅ د سپما فكر نه لرى      
خورا زياته ډوډۍ ايږدي، دوى پيسې مصرفوي او حتـى كـه دوى كـالي هـم و                

  .نه لري چي دا د افغانانو يو جلا كردار دي
پوهنتون په كرزي له يوه ليول څخه بل ته پورتـه كـاوه، خـو تـر اوسـه لا                   

هغوى د حبيبي ليسې ډيپلومه نه منل او نه يې كرزي ته ويـل چـي څـوم نـومره       
ي يې د ليسانس دوره پاى ته ورسول د ماسـټرۍ پروګـرام تـه        خو كله چ  . دئ

ور داخل سو، وروسته نـو پوهنتـون د ده د لېسـې ډيپلومـه ومنـل او د تېـرو درو            
وروسته دى وپوهېدى چي يوازي د لومړۍ . كلونو نومرې يې هم ورته وويلې

دورې د انګليسي په مضمون كي ناكامـه سـوى دئ او پـه نـورو مضـمونونو كـي            



 

 سوى دئ، له همدې كبله به نوموړي ته اجازه وركول كېده چـي د يـوه           بريالى
  .لېول تر ختمولو وروسته په لوړ لېول كي زده كړي ته دوام وركړي

 م كال كرزى كابـل تـه د ژمـي د يـوې بلـي رخصـتۍ تېرولـو لـه             ۱۹۷۸په    
دى پـه كابـل كـي و هغـه كـس چـي شـاه يـې لـه واكـه ليـري                . پاره كور ته راغلى   

هي نظـــام يـــې خـــتم كـــړى يعنـــي  داودخـــان پخپلـــه پـــه يـــوه وينـــي  كـــړى  او شـــا
كرزى . بهېدونكي كودتا كي د كمونيسټانو له خوا له واكه ګوښه او ووژل سو    

پــه هغــه ګــړي و ارګ تــه نــژدې د خپــل يــوه ملګــري پــه كــور كــي و چــي د داود   
  .خان مخالفينو ارګ محاصره كړ

شـاه لـه واكـه ګوښـه     كله چي داود خان د افغان كمونيسټ ډلو په ملاتړ          
كړ، دى په تدريجي توګه و ښي خوا ته وګرځېد او زيات كمونيسـټانو يـې لـه          

ده همدا شان هڅـه وكـړه  افغانسـتان چـي يـوازي         . خپل حكومت څخه وشړل   
اقتصادي او نظامي تكيه يې پر شوروي اتحاد ده له اتكا څخه يې خـلا كـړي،    

 ــ        ي هيوادونـــو تـــه   پـــه جنـــوب كـــي هندوســـتان او پـــه غـــرب كـــي اېـــران او عربـ
همــدې شــي پــه ماســكو كــي ډېــر تشويشــونه راولاړ كــړل، چــي      . وروګرځېــده

افغانســتان تــه يــې پــه غربــي اســيا كــي د روســيې د نفــوذ د خپرولــو او د چــين د    
تېري په وړاندي د كيلي په سترګه كتل او د هند ګرمو اوبو تـه يـې د روسـيې          

افغانستان په اردو كي خپل روسان په پټه لګيا وه چي د   . تر ټولو لنډه لار بلل    
  .جاسوسان اختراغ كړي چي د اړتيا په وخت كي استفاده ځني وكړي

داود خان د پښتونستان په موضـوع كـي پـه نرمښـت ښـوولو د خپـل ټبـر                     
 م كـال كـي   ۱۸۹۳پښتنو ملاتړ هم له لاسه وركړ دا د پښتنو سـيمه ده چـي پـه        

د . وګه ورڅخه جلا كړهانګرېزانو په خودسرانه توګه د ډيورنډ د كرښي په ت    
هندوســتان د تجزيــې پــه وخــت كــي د هندوســتان پښتونســتان پاكســتان تــه     

داود خان په اول سر كـي د واحـد پښتونسـتان شـعار وركـاوه، چـي د               . پاته سو 
 م كــال كـي بيرتــه د خپلـي خبــري   ۱۹۷۸پاكسـتان قهـر يــې راولاړ كـړ، خــو پـه     

  . لټه كي سوڅخه پر شا سو او د اسلام اباد سره د ښو اړيكو په
 مه د شورويانو په ملاتړ  خلق او پرچم په ۲۷ م كال د اپريل پر ۱۹۷۸د   

نيمګړي ائـتلاف سـره پـر ارګ حملـه وكـړل، داود خـان او د هغـه تقريبـاً ټولـه                   
كـرزى وايـي چـي داود خـان د كمونيسـټانو پـه مقابـل كـي د          . كورنۍ يـې ووژل   



 

ن لـه كمونيسـټانو سـره    داسي ويل كېږي چي كله داود خا  . اتل په څېر ودرېد   
هغـه ځـاى چـي داود خـان پـر      . مخامخ سو، د افغانستان بيرغ يې په لاس كي و 

د عصــل . وژل ســوى دئ، پــه ګلخانــه كــي دننــه د لــوي دروازې ســره نــژدې دئ
رنګه ډبرو څخه جوړه  د هغه ودانۍ سـره چيـري چـي حامـد كـرزى د هيـواد د               

كـرزى  . خ  پكښـي بيـايي  ولسمشر په توګه هره ورځ د خپل هيواد چاري پر م ـ         
چي هره ورځ خپل د كار دفتر ته ځي پر  هغـه ځـاى تېرېـږي او چـي كلـه ورتـه        
ــه        ــه امنيــت لانــدي چابــك چابــك قدمون ــو تــر شــا او دران راورســېږي د دېوالون

كه څه هم هلته د هغه وژني اوس هيڅ فزيكي نخښه نـه ده پاتـه،   . پورته كوي 
 يـادونكى دئ، چـي ډېـرو لـږو     مګر هغه ځاى ولسمشر كرزي ته يـو ډېـر ښـه ور      

  .افغان مشرانو له دې دفتر سره په ژوندوني مخه ښه كړې ده
 م كــال كودتــا پــه اصــل كــي د افغانســتان پــه يــوه لويــه غميــزه          ۱۹۷۸د   

نوي كمونيسـټي مشـرانو د افغانسـتان د پېړيـو د عنعنـاتو او ژونـد پـه                 . واوښتل
ه بــه ژمــن، پــر تعلــيم دوى پــر ټولــو كســانو چــي زړو اصــولو تــ. بــدلولو پيــل وكــړ

يافته اوروحاني قشرونو، قومي مشرانو او د مځكي پر څښتنانو باندي تېرى او 
دوى د هـر هغـه چـا پـه وړانـدي ډېـر لـه تشـدده ډك چلـن كـوي چـي             . ظلم وكـړ  

مازي به د دوى د مخالف شك پر كېده، او ډېر داسي كسان چي هيڅ شكمن 
كمونيسټانو د هغو په اړه لاپـي  په لسګونو زره كسان ووژل سول، خو      . به نه وه  
دوى پر يوه ودانۍ باندي د هغو وژل سوو كسـانو يـو ليسـټ راځوړنـد او       . وهلې

همــدې شــي د افغانســتان د ورانــۍ  .  زره كســانو تــه رســېده ۱۲عــلان كــړ، چــي  
  .بنسټ كښېښود

  
 
 
 
 
 
  
  
  



 

  
  
  
 
 
  
  
  

﴿۲﴾  
  

  د جهاد پيل
  
  
  
  
  
  
  
  
  
  
  
  
  



 

  
  
  
  
  
  
  
  
  
  
  
  
  
  
  
  
  
  
  
  
  
  

  زىولسمشر حامد كر
  
  
  

  
حامد كرزى د شاهي كورنۍ سره د خپل فاميل د نژدې اړيكو او د پلار    



 

د كـرزي  . د سياسي بوختياوو له كبله به همېشه د سياسـي چـارو څخـه خبـر و             
په كوچنيوالي كي مشر كرزى لومړى ولسوال او بيا په كندهار كي د تجـارت    

وى كـور د  د حامد پـه تنكـۍ ځـواني كـي پـه طبعـي توګـه د د            . د خوني رئيس و   
دى وايـي چـي هيڅكلـه يـې د خپـل پـلار سـره پـه دې         . سياسي بحثونو مركـز و    
پـه راوروسـتو كـي د سـرو لښـكرو ضـد جهـاد پـه دوران         . اړه بحث نه دئ كـړى  

كي او تر هغه وروسته كرزيـانو او د هغـوى سياسـي محـور بـې شـمېره سياسـي           
هم شامل بحثونه كړي دي، چي په هغوى كي به د ډلي د غړو سره تصميمونه          

  .وه
دى وايي چي ما ته خپل ځان سرزورى سياسي او داسي څـوك ښـكاره              

زه ټينګـه عقيـده لـرم او همېشـه مـي عمـل پـه        . سو، چي بېړنى عمل مي غوښت    
همدې رڼا كي وي كه كوم شى صحيح راته ښكاره سي، د هغه له پاره جګـړه           

پلـه  كرزى فكر كوي چي د ده د شخصيت همدا برخه يو څه ورتـه لـه خ             . كوم
پلاره په ميراث پاته ده، خو زياته يې له خپلي مور څخه بولي، چي ډېره قوي 

د حامــد كــرزي سياســي عقيــدې هغــه تــه دا تــوان    . روحيــه او عقيــده يــې لــرل  
  .وركړ چي خپل ژوند اداره كړي

 م كال تر كودتا وروسته چي كله كرزي افغانستان پرېښـود او      ۱۹۷۸د    
ګرځېـد پـه كابـل كـي يـې د خپلـي كـورنۍ        په شيمله كي خپل پوهنتون ته راو      

دا كشــمكش لا پــه افغانســتان كــي جــاري و، وروســته   . ســره اړيكــي وشــلېدې 
نومـوړى تـه خبـر ورسـېد چــي پـلار يـې د كمونيسـټي حكومــت لـه خـوا چـي پــه           

مشـر كـرزى او د   . رأس كي يې نورمحمد تره كى و زنـدان تـه لېـږل سـوى دئ             
  .م زندان كي بنديان وهحامد له يوه اكا سره د څرخي پله په بدنا

كـرزى وايـي چــي دا يـوازي د خـداى پــه فضـل او چـانس ســره و چـي هغــه          
ډېر افغانان چي دغه زندان ته لېږل سوي وه بيا ژوندي راونه . ژوندى پاته سو

دا د ځوان كرزي له پاره خورا سخت وخت و، چي خبر يې تر لاسه كـړ،      . وتل
زنـداني سـوي دي او لـه بلـه پلـوه د      چي پلار اوتره يې په دغـه بـدنام زنـدان كـي        

ده كوښــښ كــاوه چــي د . خپلــي كــورنۍ ســره د تمــاس نيولــو هــيڅ امكــان نــه و 
افغانستان چاري تعقيب كړي او د وضعيت د ښه والي هيلـه يـې لـرل، خـو هـر               

  .څه ورځ تر بلي بدترېدل



 

څو مياشتي وروسته چي تره كي د داود خان څخه واك تر لاسه كړ په           
د تره كي د قاتل او ځاى ناسـتى حفـيظ االله امـين دوره لـږ څـه      . خپله ووژل سو  

دى هم په يوه بله كودتا كي يـو كـال وروسـته د كريسـمس  پـه ورځ          . اوږده وه 
ــړۍ       . ووژل ســو ــدل كــړ او د ن ــا د افغانســتان تــاريخ پــه ژوره توګــه ب دې كودت

  .سياسي ډګر ته يې تكان وركړ
 كچـي شـاګرد و او   كرزى په هغه وخت كـي پـه شـيمله كـي د ليسـانس د          
كي د ماسټر ډيګرۍ د تر لاسه كولو پـه هڅـه كـي و    )   (Political scienceپه 

او د همدې دورې وروسـتى سمسـټر يـې و چـي د ده سـره يـو ځـاى د ميليونونـو                 
 م كــــال د ډســــمبر پــــه وروســــتيو كــــي ده د  ۱۹۷۹د . افغانــــانو ژونــــد چپــــه ســــو

ولېـــدې چــي ډېـــري  پوهنتــون پــه انګـــړ كــي قـــدم واهــه، چــي دوې نجـــوني يــې       
احساساتي ږغېدلې او له هغوى څخه يې د افغانستان نوم واورېد او له موضوع 

كرزى وايي څه چي ما هلته واورېدل په كامله توګـه يـې زمـا          . څخه خبر سوم  
 م كــــال د كريســــمس ورځ وه، چــــي روســــانو پــــر  ۱۹۷۹ژونــــد تغيــــر كــــړ، دا د 
اك واګي يې په لاس كـي  حفيظ االله امين يې وواژه د و    . افغانستان يرغل وكړ  

ونيولې او د دوى ګوډاګى ببرك كارمل يې د نوي افغان مشـر پـه توګـه نصـب             
د روســانو يرغــل ســړه جګــړه خپــل اوج تــه ورســول، داســي چــي د امريكــا   . كــړ

ولسمشــر جيمـــي كــارټر يـــې پـــه جــواب كـــي د پاكســـتان ســره خپلـــي اړيكـــي     
 څخــه يــې خپــل   م كــال د ماســكو د المپيــك لــه لوبــو  ۱۹۸۰پيــاوړي كــړې او د  
  .لوبغاړي ور وغوښتل

د همدې خبر په اورېـدلو سـره كـرزي پـه لـومړي سـر كـي پرېكـړه وكـړه              
چــي زده كــړي پرېــږدي او د افغــان مقاومــت ســره يــو ځــاى ســي، تــر څــو خپلــه   

دى وايي چـي تـر ډېـر فكـر او سـوچ وهلـو وروسـته        . خاوره بيرته تر لاسه كړي   
يواد له پاره ډېـر پـه ګټـه وي چـي زه     زه دې پايلي ته ورسېدم چي دا به زما د ه  

  . په هندوستان كي پاته سم او خپلي زده كړي پاى ته ورسوم
 م كــال كــي د شــاهي نظــام پــه    ۱۹۷۳د هغــه ډرامــاتيكو پېښــو سلســله چــي پــه    

ړنګېدلو سـره پيـل سـوې وه، د يـوه ښورښـي غورځنـګ راپورتـه كولـو تـه لاره                 
دا . رشــتو مشــهور ســول هــواره كــړه، چــي وروســته مجاهــدين او پــه ســپېڅلو ف  

داسي غورځنګ و، چي په ژوره توګه د اسلامي توندلارو او عنعنوي منځلارو     



 

خو هدف يو هغه داسي چي يوه  هم د روسـيې مـداخلې   . تر منځ سره وېشلى و   
ته اجازه نه وركول، د پېښو دغه سلسله چي د ظاهرشـاه د واكـه د ليـري كولـو             

يې تر هغه بلي خـورا خطرناكـه   څخه راپيل سوې وه داسي ښكارېدل چي يوه      
د تــره كــي د كمونيســټي وحشــي څــانګي زيــږ او نــاروا چلــن ډېــر افغانــان د     . ده

خپل هيواد پرېښوولو ته اړ ايستل او پاكستان او اېـران تـه مهـاجر سـول، چـي            
كله چي امين واك تر لاسه كـړ وحشـت يـې      . هلته بيا په مجاهدينو بدل سول     

ياغيـانو پـه قــوي كولـو كــي ډېـره مرســته     تـر تـره كــي څـو چنــده سـو، چــي دې د     
دا كار روسانو ته د زنګ د خطر په معنى و، چي په زياته پيمانـه يـې پـه     . وكړه

افغانســتان كــي ســرمايه ګــذاري كــړې وه او غوښــتل يــې چــي پېښــي همدلتــه      
روسانو د اسلامي بنسټپالني د راپورتـه كېـدلو څخـه بېـره لـرل           . كنټرول كړي 

حـاد د جنـوبي پـولي پـه اسـلامي هيوادونـو كـي             چي كېداى سـواى د شـوروي ات       
لكــه تاجكســتان، ازبكســتان، تركمنســتان او پــه قرغزســتان كــي پــه پراخــه       

په همدې خاطر دوى لاس په كـار سـول چـي امـين لـه واكـه          . پيمانه خپور سي  
ليـري كـړي او پــر ځـاى يـې مــنځلاري او نـرم ببـرك كارمــل نصـب كـړي، كــوم         

 يې ورك كـړي چكسـولواكيا تـه د سـفير     چي تره كي له دې كبله چي د كابله      
  .په توګه لېږلى و

 م كال په فبروري كي په افغانستان كي د امريكا سفير اډولـف           ۱۹۷۹د    
 چي د شوروي چارو يو تكړه كارپوه و، په كابل كي (Aduloph Dubs)ډبس   

و خپـل دفتـر تـه پـر لاري د ځينـو كسـانو لخـوا چـي د افغـاني پوليسـو لبـاس يــې            
نوموړى د كابل هوټل ته يـووړل سـو او هلتـه يـې         . رغمل ونيول سو  اغوستى و ي  

امريكـــايي . يرغمــل كوونكـــو د ځينــو بنـــديانو د خوشــي كولـــو غوښــتنه وكـــړه    
مركچيان په خبرو لګيا وه تـر څـو افغـان حكومـت پـه دې راضـي كـړي چـي د                 

ډبـس ووژل سـو او هغـه    . هوټل پر خوني يرغل ور نه وړي چـي ډزي پيـل سـوې              
امريكا چي په هغه وخت كي يې . ل كوونكي ژوندي پاته سولدرې نور يرغم

افغانستان ته محدودي مرستي وركولې تر دغي پېښـي وروسـته يـې پـه كلـي             
د ډبـس پـه مـرګ كـي د روسـيې پـر لاس لـرو شـك كېـږي،          . توګه بندي كـړې  

  .خو تر اوسه يې په دقيقه توګه پخلى نه دئ سوى
 م كـال د  ۱۹۷۹ نتيجـه د  تر دې لس مياشـتي وروسـته د روسـانو د پـلان         



 

  . مي يرغل راووت۲۵ډسمبر د 
په پاكسـتان كـي د كمونيسـټ رژيـم مخـالفينو ډېـر ژر وده وكـړه، او پـه                

په لومړي سر كي په لسـګونه  . پرله پسې توګه يې و حكومت ته سرايت وكړ   
زره بيا پـه سـلګونه زره او د شـوروي تـر اشـغال وروسـته پـه ميليونونـو افغانـانو              

د افغان او شوروي د جګړې د اوج په وخت كي د افغاني . رېښودخپل هيواد پ
مهــاجرينو شـــمېر چــي پاكســـتان، اېـــران او نــورو ځـــايونو تــه مهـــاجر ســـوي وه     
څلورو ميليونو ته رسېده، چي دا د نړۍ په تاريخ كي د مهاجرو تـر ټولـو لويـه     

ــمېره ده ــي زده كـــړي پرېـــږدي د       . شـ ــره څخـــه چـ ــرزي لـــه دې فكـ د حامـــد كـ
  . يو ځاى سي د تشدد اندازه له ورايه معلومولاى سيمقاومت سره

د شوروي تر اشـغال وروسـته هغـه ځـوان افغـان چـي پـه هندوسـتان كـي                    
يــې زده كــړي كــولې د امريكــا د حكومــت لــه خــوا ورتــه وړانــديز وســو، چــي           
امريكا ته ولاړ سي، ځكه چي د ده ځيني وروڼه لا د وړاندي په امريكا كـي پـه     

موړي په ډهلي كي د امريكا سفارت ته ورغلى او اړيـن         نو. زده كړو بوخت وه   
ده ته وويـل سـول چـي دخپلـي كـورنۍ لـه كبلـه تـه ډېـر          . فارمونه يې ډك كړل   

. قوي كېس لرې، چي بېله كوم مشكله به امريكا ته د تګ اجازه دركول سي
دى وايي ما فكر كاوه كه زه هلته . خو كرزي د هغه په مخالفت پرېكړه وكړه      

د هندوسـتان پـه پرتلـه بـه زه هلتـه د افغانسـتان د پېښـو لـه جريـان            ولاړ سم نو    
 م كال په پسـرلي  ۱۹۸۰څخه ليري يم له همدې كبله مي پرېكړه وكړه چي د      

  .كي په پاكستان كي د مهاجرو د كمپونو څخه ليدنه وكړم
دى او د اكــا زوى يــې لـــومړى د پېښــور او وروســـته لــه هغـــه ځــاى څخـــه        

ياشت يې د افغان مهاجرو سره وليدل او هغه وضعيت كوټي ته ولاړل او يوه م
تـــر دې وروســـته نومـــوړى بيرتـــه . يـــې وليـــدى، چـــي دوى ژونـــد پكښـــې كـــاوه 

شيمله ته راوګرځېدى چي خپله ډګـري واخلـي او ډېـر ژر د مقاومـت د ليكـو                 
  .سره يو ځاى سي

د كرزي زده كړي مفتي نه وې، ځكه چي په همدې وخت كـي يـې پـلار          
 كورنۍ يې په ګـډوډ حالـت كـي پـه افغانسـان كـي تـر شـا پـرې          په زندان كي او  

كرزى وايـي چـي   . خو له ده سره د كورنۍ يوه بل غړي مرسته كوله         . ايښې وه 
زه د خپل ورور چي په شيكاګو كي يې په هوټل كي د خدمتي ويټر پـه توګـه            



 

هغه ډېري پيسې نه ګټلې خو په مياشت كي به يې . كار كاوه ډېر پوروړى يم   
الرو د چـك سـره يـو ليـك رالېـږى، تـر څـو د پوهنتـون مصـارف پـه تـر               د سلو ډ  
هغه وروسته خپل يو شخصي رستورانت پرانيست او وروسته نور   . سره كړم 

چي خورا ښه ګټه وټه يـې لـرل د شـوروي تـر اشـغال وروسـته د ببـرك كارمـل            
نوي غلام حكومت ډېر هغه سياسي بنديان چي تره كي او امين زنداني كـړي     

د كرزي پلار او اكا هم پـه همـدې جملـه كـي     . نيت په توګه آزاد كړل    وه د ښه    
دوى لـه دې كبلـه چـي د شـاهي نظـام سـره يـې        . وه، خو په لومړي سر كـي نـه وه     

تودې اړيكي لرلې بايد يو څو اوونۍ نور هـم د څرخـي پلـه پـه زنـدان كـي پاتـه            
كله چي دوى خوشي سول مشر كرزى سـيده لـه افغانسـتان څخـه            . سوي واى 

له هغه ځايه د پاكسـتان كـوټي   . ې مكرمې ته د حج د ادا كولو له پاره ولاړ     مك
  .ته ولاړ
د كـورنۍ نــور غـړي بــه د افغانسـتان څخــه يـو يــو يـا دوه كســان پـر وخــت         

  .وتل، چي ځيني به امريكا ته تلل او ځيني به بېا په پاكستان كي پاته كېدل
دى . ل ســو م كــال كــي ونــازو ۱۹۸۲حامــد د فراغــت پــه ډګــري ســره پــه     

خو اوس زه دې تـه امـاده   . وايي چي په پوهنتون كي يې وخت ډېر ښه تېر سو    
وم چي په مقاومت كي د خپل پلار او نورو افغاني وروڼو سره يوځاى سم او په   

  .هغه جګړه كي برخه واخلم چي افغانستان د خپلو افغانانو له پاره ګټي
كــوټي پــر لــور   م كــال پــه پيــل كــي كــرزي شــيمله پرېښــوول، د    ۱۹۸۳د   

 ســاعته سـفر پــه جريــان كـي چــي د بــس او   ۴۸دى وايــي چـي د دغــه  . روان سـو 
اورګاډي په اقتصادي كلاسونو كي و،په  لومړى ځل لـه دې څخـه خبـر سـوم،             
چي د سرو لښكرو په وړاندي مبارزه كي څونه اختلافونه موجـود دي لـه كـوم               

  .شي سره چي دى مخامخ سو هغه اسلامي توندلاريتوب و
وې پښــې پــه دې ســفر كــي كــرزى پــه همــدې اورګــاډي كــي د ځينــو     د يــ  

ځوانــو افغانــانو چــي د ده همزولــي وه خبــري واورېــدې، چــي د ســرو لښــكرو پــه    
دا د اسـلامي حـزب كسـان وه، چـي پـه افغـان       . وړاندي د جهاد په اړه يې كولې 

كلــه چــي دوى خبــري ســره كــولې . مقاومـت كــي تــر ټولــو ډلــو راډيكالــه ډلـه وه  
ې پوه سو، چي د افغانانو مبارزې تـه يـوه بلـه نـاروغي ورپېچكـاري        كرزى په د  

  .سوې ده، چي همدې شي دى ډېر ناآرامه كړ



 

ده وويـــل زه د هغـــو سياســـي او ايډيالوژيســـټي غورځنګونـــو څخـــه خبـــر   
ســوم، چــي غوښــتل يــې افغــاني عنعنــات، ارزښــتونه او د هغــوى د ژونــد كولــو         

ولــه فورمونــه بايــد پــه يــوه  داســي چــي د حكومــت ټ. طريقــه يــو مــخ بدلــه كــړي 
بنســټ پالــه مــذهبي حكومــت بــدل ســي او ټــولي چــاري د قــرآن څخــه د دوى د  

كــرزى وايــي چــي دغــو  . خپــل ډول تونــدلاري ژبــاړي پــه رڼــا كــي تــر ســره ســي  
ځوانــانو پــه اورګــاډي كــي دا هــم ويــل، چــي د دوى لار تــر ټولــو غــوره  ده، او پــه    

د دوى .  ټوله خلك بـې معنـى دي  افغان مقاومت كي نور عناصر او د هيواد نور      
دا نظريه د هغه وطن پالي روحيې سره په ټكر كي راتلـل، چـي د كـرزي ژونـد                

پــه اورګــاډي كــي بانــډار د راډيكــال اســلام پــه اړه د ده   . تــه يــې لار مونــدلې وه 
  .لومړى بحث و، نه وروستى

كــرزى وايــي د مياشــتو او كلونــو پــه تېرېــدو ســره زه وپوهېــدم چــي دغــه     
هر يوه د هغوى په قوي كولـو كـي لاس      .  غورځنګونه ډېر پلرونه لري    راډيكال

درلـود، لكــه غــرب، ګاونــډيانو او هــر يــوه ،چــي بــالاخره پــه افغانســتان، متحــده   
  .ايالاتو او ټوله نړۍ كي د وراني سبب سو

كله چي ولسمشر كرزى د ګاونډيانو په اړه ږغېږي، نو اشاره يې يـوازي       
له ده سره په خبرو كي به څـو ځلـه   . اكستان دئيوه ګاونډي ته وي چي هغه پ 

د ګاونډيانو خبره رامنځ ته شول چي ور سره سم بـه يـې د خواشـينۍ څپـې پـر          
مـخ رامـاتي سـوي ، چـي ويـل بـه يـې چـي وګـوري يـو مسـلمان ورور هيـواد دده             

  .هيواد څونه له دربدري سره مخامخ كړي دي
كسـتان او د هغـه پـر    په همدې مياشتو كي ده په ډېـره آزاده توګـه  پـر پا          

ــه كولــه چــي           ــه دې كبلــه انتقادون ــرال پروېــز مشــرف بانــدي ل نظــامي مشــر جن
افغانستان ته د طالب او القاعده جنګياليو د را اوښـتلو پـه مخنيـوي كـي پـاتي         

دا هغه څه وه چي د امريكايې قوماندانانو او په ايساف كي د ناټو د . راغلي دي
  .دلقوماندانانو  په خبرو كي هم څرګندې

 م كــال كــي د كــرزي منــزل كوټــه د بلوچســتان محافظــه كــاره   ۱۹۸۳پــه   
دا د پاكستان شمال غربي  قبايلي ولايت دئ او د هيواد تر ټولـو سـيمو        . ښار و 

بلوچسـتان يـوه لويـه سـيمه ده، چـي د افغانسـتان د جنـوبي        . عنعنوي سـيمه ده   
ي پاتـه  دا ولايـت همهغس ـ . پولي څخه بيا تر عربي سمندر پـوري غځېـدلى دئ     



 

دئ لكــه څرنګــه چــي د برتــانوي هنــد ســرحدي ســيمه وه او د پښتونســـتان د        
نظريې له پاره مهمه كيلي ده، چي تـر اوسـه د عمـل تـر بريـده نـه ده رسـېدلې،                   
كه چيري د عمل جامه ور واغوستل سي نو دواړه افغانستان او پاكستان بايد          

ه دې ونــه برتانويــان تــر هغــه وروســته چــي پ ــ    . ډېــري ســيمي د لاســه وركــړي   
بــالاخره يــې پــه ســيمه كــي د   . توانېــدل چــي پښــتانه د زور د لاري مهــار كــړي  

خپل حيثيت ساتلو له كبله سياسي وېشـني رامـنځ تـه كـړي ، چـي تـر اوسـه لا          
هغــه وېــش پــر خپــل ځــاي پاتــه دي او بلوچســتان پــه قبــايلي ســيمو كــي راځــي   

  .� چي اسلام اباد محدود واك لريچيري
ــه   ــ۱۸۹۳پــ ــدالرحمن خــــان د برتــــانيې لخــــوا د      م كــــال دظاهرشــ اه نيكــــه عبــ

د . هندوســـتان د ګـــورنر مـــور تيمـــور ډيورنـــډ ســـره يـــو قـــرارداد لاســـليك كـــړ 
ډيورنډ كرښه د افغانسـتان او هندوسـتان تـر مـنځ پولـه سـوه او پښـتانه يـې پـه                 

دغه كرښه له پيل څخه وغندل سوه او هيڅكله د . دوو هيوادونو سره ووېشل  
ت ونه پېژنـدل سـوه، كـوم چـي لـه هغـه پيـل څخـه يـې د          پښتنو له خوا په رسمي 

 ۱۹۴۸دغه يووالى تر سـره نـه سـو او پـه     . قوم د يووالي له پاره مبارزه پيل كړه     
م كال كي د هندوستان د ويني بهېدونكي تجزيه كېـدو وروسـته چـي كلـه يـو             
نــوى هيـــواد د پاكســـتان پـــه نامـــه وزېږېــدى او د هنـــد د ډيورنـــډ كرښـــي ټـــولي   

ن ته په ميراث پاته سوې او افغانستان خپله خاوره تر لاسه نه سيمي پاكستا
  . كړه، نور هم مشكل سو

هغه تړون چي ډيورنډ كرښه رامنځته كـړه تـر يـوې پېـړۍ وروسـته پـه                
 م كال كي پاى ته ورسېد، چي بايـد پاكسـتان همـدا سـيمي افغانسـتان               ۱۹۹۳

دغــه . ي ديتــه حوالــه كــړي واى، خــو پاكســتان هغــه تــر اوســه لا ورســره ســاتل 
پوله په سيمه كي ژوره اغېـزه لـري پـه ځـانګړې توګـه خـو د امريكـا او نـاټو لـه                   

 م كال كي طالبان له ۲۰۰۱د كله چي دوى په . پاره يو زبېښاك جوړ سوى دئ

                                                 
د ليكوال له معلوماتو څخه ښكاري لكه د پاكستان درواغجن جادو چي پر ده هم اغېزه  �

دا څنګه امكان لري چي . لولي ديكړي وي چي هر وخت يې په همدي پلمه غرب غو
بلوچستان دي د پاكستان د اټومي ازمايښتونو مركز وي او بيا دي هلته د دوي واك 

  .ژباړن. محدود وي



 

دا ټولو منلې ده چي طالبان او القاعـده د پـولي د دواړو غـاړو         . واكه ګوښه كړل  
ټو ځواكونـه بيـا پـه دې اړ دي چـي     ته آزاد تګ راتګ كوي، خو امريكايې او نا    

دغه كرښه مراعت كړي او له بله پلوه پاكستان هم د قبايلي سـيمو پـه سـاتلو             
كوټه او پېښور د طالبـانو د غورځنـګ او القاعـدې لـه پـاره      . كي پاته راغلى دئ  

خونـدي ځايونـه دي او طالبـان او القاعــده چـي پـه هغـه ســيمو كـي نـن هـم خپــل          
  .وند ځني اخليآزاد مركزونه لري خورا خ

 م كال په جنـوري كـي كـوټي تـه راغلـى نـو هـيڅ        ۱۹۸۳كله چي كرزى د      
ورته حيران نه سو، ځكه چي دا ځاى داسي و لكه افغانستان، داسي چي ټوله        

كـرزى وايـي چـي ډېـر پـه دغـه دوكـانونو        . خلك، كلتور او موسـيقي يـې يـوه وه    
د محلـي  .  لـري كي افغاني موسيقي اورېدل كېدل او همدا شى نن هم حقيقـت       

خلكو لخوا د افغان مهاجرو خورا تود هركلى وسو، داسي ښكارېدل لكه دغه   
پــه لويــه  . قــوم، چــي د ډيورنــډ كرښــي د پاكســتان خــوا تــه ســره يــو ســوې وي      

پيمانه د ايران او پاكستان لخوا د مهاجرو قبلول د دې ښكارندوى دي چـي د   
دى د . ولو خوښ شى وروسانو ضد جګړې ښه ملاتړ درلود او دا د كرزي تر ټ    

همدې شي په ليدلو خوښ ښكارېده، خو د شيمله څخه د سـفر پـر مهـال چـي          
د اسلامي توندلاري  څخه خبر سو خفه و، ځكـه چـي هغـوى د كـوټي پـه ټولنـه               

  .كي ځالي جوړي كړي وې
مشــر كــرزى د پروفيســر مجــددي پــه ملــي نجــات حــزب كــي د كــوټي د      

رغى چي كـار ورسـره وكـړي او د خپـل     دفتر مشر و، او حامد كرزى هم هلته و     
  .پلار سره په يوه كور كي اوسېده

صـبغت االله مجــددي منــل ســوى اســلامي عــالم دئ، پــه پراخــه توګــه يــې    
 م كال د داود خان تر كودتـا وروسـته تـر ممكنـه        ۱۹۷۳سفرونه كړي دي، په     

نيــوني او يــا وژنــي د بېــري لــه كبلــه لــه هيــواد څخــه جــلا وطــن ســو،  پــه اوســلو او   
ــه جــوړ كــړل، او د مــنځلاري       ك وپنهــاګن كــي يــې د اســلامي زده كــړو مركزون

له وړاندي يې په افغانستان كـي د كمونيسـټيانو د          . سياسي نظريې خاوند دئ   
 م كال ۱۹6۴ م څخه تر ۱۹۵۹زېږېدلو سره مخالفت درلود او په كابل كي له    

ملګـرى  پوري په دې تور بندي سو، چي په  هغه ځاى كي  د هغو ځوانـانو سـره      
ده ملـي نجـات پـه    . و كوم چي د روسيې د لومړي وزير د وژلو پـلان يـې درلـود     



 

  . م كال كي جوړ كړ، تر څو د افغانستان د آزادۍ له پاره جګړه وكړي۱۹۷۹
ملي نجات يوه له هغو اوو لويو ډلو څخه وه، چي په افغانسـتان كـي يـې د          

وى ټولــو پــه  د. كمونيســټ حكومــت او روســانو د اشــغال پــر ضــد جګــړه كولــه   
كوټه او پېښور كي دفترونـه لـرل، چـي د خيبـر د افسـانوي كوتـل څخـه يـو څـو                   
ــري او دغــه ســيمه د پاكســتاني حكومــت تــر كنټــرول         ميلــه ليــري موقعيــت ل

ځوان افغانان په دواړو ښارونو كي د جهـاد لـه پـاره د نـوم ليكنـي لـه              . لاندي ده 
  .پاره ورمات وه

ن تـه خپلـه ايـډيالوژي لرلـي د       دغه مقاومت كوونكي ډلي هري يوې ځـا         
اسلامي حزب د ګلبدين حكمتيار د زهرجني تونـدلاري نظريـې څخـه نيـولې        
بيـــا تـــر مـــنځلاري ملـــي نجـــات  پـــوري چـــي د كـــرزي غونـــدي روايتـــي او پاچـــا  

حكمتيار چي وروسته يې كابـل پـه    . غوښتونكي يې تر اغېزې لاندي راغلى و      
 كــي چــي كلــه دى د تيــاره    كنډوالــه بــدل كــړ، پــه نــولس ســوه اويــايمو كلونــو       

مسلمانانو وروڼو د ډلـي مشـر و، هغـه وخـت پـه متعصـب مسـلمان مشـهور سـو،             
  .چي ويل كېږي د كابل په پوهنتون كي به يې پر لڅ مخو ښځو تېزاب پاشل

ــه          ــانو ماتـ ــي د روسـ ــتان كـ ــه افغانسـ ــي ټولوپـ ــه دا چـ ــو و، هغـ ــدف يـ ــو هـ  خـ
يڅ ګـډه سـتراتيژي نـه    غوښتل، خو  مقاومت كوونكو ډلو د مبارزې لـه پـاره ه ـ    

هر چا جهاد كاوه، په انفرادي شكل د كوچنيو ډلو په سـطحه، د قومونـو،              . لرل
ــو پــه ســطحه   ــه     . كليــو او ولايتون كــرزى وايــي چــي دا يــوه ملــي مبــارزه وه، خون

مجاهدينو د كوچنيو او لويو ډلو په واسـطه پـه ګـوريلايي     . هماهنګه او متحده  
ليــاتو جزئيــات ،چــي څــه وخــت او  شــكل نظــامي عمليــات تــر ســره كــول، د عم  

چيري بايد حمله تر سره سي او څنګه بايد هدف تـه ورسـېږي پـه سـاحه كـي                 
  .قوماندانانو ته پرېښودل سوي وه

ــړه وه، پــــه          ــه ورتــــه جګــ ــړې تــ ــام ځــــوروونكي جګــ ــا د ويټنــ دا د امريكــ
افغانستان كي شخړه د نظامي لحاظـه داسـي وه، چـي يـو مـنظم اردو د جګـړې                  

ځـواكمن سـور   .  خپـل سـرى ګـوريلايي ځـواك بلـي خـوا تـه و       يوې خواته او يو  
لښكر پر افغانستان په درانه ټانكونو او مځكني ځواكونو چي هغه په هوا كي د 

) (MIG   او (Sukhoi)            جنګي بـم غورځوونكـو الوتكـو او ښـه مجهـز او بېروونكـو 
(Hind)مجاهــدين لكــه وېټناميــان  پــه ســپكه .  څرخكــو لــه خــوا حمايــه كېــدل



 

 روســي جــوړ كلاشــينكوفونو ســمبال وه او د جنــګ ډګــر تــه بــه اكثــره   توګــه پــه
وخت چي په واورو پوښلي كوتلونو اخوا به وه ورځي او اوونۍ په چمپلانو كي          

روســانو پــه ځــايي ژبــه خبــري چــي  . ســفر كــاوه تــر څــو يــوه هــدف تــه ورســېږي 
پښتو او دري وې خبري نه سواى كولاى چي د همدې له پاره بـه يـې تكيـه پـر              

مجاهـدينو  . ان ژباړونكو وه، چي هغوى به اكثر وخت دوه طرفه اجنټـان وه      افغ
كولاى سواى چي سـرپناه، ډوډۍ، اوبـه او اسـتخباراتي معلومـات پـه هـر كلـي              

پـه لـومړي سـر كـي زيـاتو څـارونكو پـه افغانـانو كـي داسـي               . كي تر لاسـه كـړي     
 د كوم څرك نه ليـدى چـي روسـانو تـه دي ماتـه وركـړي، مـا تـه پـه همـدې اړه              

  .جهاد د لومړي سر د يوه امريكايي او افغان تر منځ د بحث وويل سوه
دغــه امريكــايي تــازه د افغانســتان څخــه راســتون ســوى و، ويــل يــې چــي    

هغـه  . روسان ډېر قوي دي افغانان هيڅكله هم هغوى ته نه سي تكيه كېـداى            
 بـه  پياده رو ته اشاره وكړه او وې ويل چي زه نه غواړم داسي ووايـم چـي اخيـر            

افغـان ورتــه  . دوى تاسـي د دغـه پيـاده رو پـه شـان لـه مځكـي سـره برابـر كـړي          
كانګريټ كلك ښكاري خوهغه درځ ته وګوره چي واښه سر ! وويل چي بلې 

ــو ښــارونو او   . مــوږ همداســي شــان يــو  . تــرې را ايســتلى دئ  ــو لرغون اوس د ټول
و اوس نظامي كلاګانو په اړه فكر وكړه، چي يو وخت ټوله ابدي ښـكارېدل خ ـ    

موږ او روسـان هـم همداسـي يـو چـي پـه           . هغوى ټول په كنډواله بدل سوي دي      
  .اخير كي به يې موږ وګټو

همداســي د طالبــانو پــه خبــرو كــي هــم ښــكارېدل، چــي د امريكــا ملګــرو       
ــان يــې لــه واكــه ليــري كــړل ويــل چــي كــه امريكايــان             ــو تــه چــي طالب ځواكون

  .ساعتان لري موږ بيا وخت لرو
مـوږ همېشـه خوشـبين و او زه فكـر كـوم چـي پـه همـدې            كرزى وايي چي      

خو موږ ټوله په دې پوهېدلو، چي مـوږ بـه   . اړه هيچا موږ ته د هيلي تمه نه لرل      
 .بالاخره برى تر لاسه كړو او اشغالګر به له خپله هيواد څخه وشړو

پــه كوټــه او پېښــور كــي د ملــي نجــات پــه مركزونــو كــي كرزيــانو او د نــورو ډلــو    
ــرانو  تقر ــاتيكي او      مشـ ــي، ديپلومـ ــه سياسـ ــدينو تـ ــطحه مجاهـ ــه سـ ــه لويـ ــاً پـ يبـ

كـرزى وايـي چـي هـره ورځ بـه مـوږ كوښـښ كـاوه              . لوژستيكي ملاتړ برابـروي   
چي دا ډاډه كړو چي جنګيالي، وسلې، مرمۍ ، كالي، خواړه، طبـي اسـانتياوي           



 

كله چي .  او نور هغه اړين توكي لري چي د دوى په عملياتو كي په كار راځي     
مت اغېزه راڅرګنـده سـول خـورا زيـات نړيوالـه توجـه حضـور او ملاتـړ           د مقاو 

په دغه ملاتړ كي وسلې، پيسې او د هيوادونـو سـره ملاقاتونـه            . يې راجلب كړ  
او روابـــط ټينګـــول چـــي پـــه هغـــه كـــي پاكســـتان، ســـعودي عربســـتان، متحـــده  

د وخــت پــه تېرېــدلو ســره حامــد     . ايــالات، برطانيــه، فرانســه او نــور شــامل وو    
د ډلــي اداره لويـه سـول او يــو   .  پـه زياتـه دغــه نماينـده ګـي پــر غـاړه لـرل      كـرزي 

چي پر مختلفـو رياسـتونو او كمېټـو وېشـلى و،     . مغلق تشكيل يې رامنځته كړ 
  .لكه نظامي، سياسي او عملياتي

. د روسانو اشغال نړۍ پـه دوو علتونـو د افغانسـتان دروازې تـه راوسـتل            
غونـدي لـه هيـواد څخـه د پاكسـتان او         لومړى علت بشري و، مهاجر د سېلاب        

غربي مرسته كوونكو ادارو ته په لويه كچه په اېران . اېران تر پولو ور اوښتل
كي ښه راغلى ونه ويل سو لـه همـدې كبلـه يـې پـه لـوى تعـداد پـام د پاكسـتان             
شمال شرق سرحدي سيمو ته واړاوه، چي له پاكستان سره د مهاجرو د دغـه          

ه وكړي او د ښووني او روغتيا په ډګرونوكي ورسره ناڅاپي څپې په اړه مرست   
پـه ځـانګړې توګـه د    . په پراخـه پيمانـه اساسـي او د تجهيزاتـو مرسـته وكـړي       

هغو افغان زخميانو سره چي خپلي پښـې يـې د كمونيسـټي ځواكونـو پـه ښـخو                
دغــه ماينونــه شــوپرك  . ســوو پرســونل ضــد مــاينونو كــي لــه لاســه وركــړي وې   

د دغـو  . زره د روسي الوتكو له خوا غورځول سـوي وه نومېدل، چي په لسګونو  
كوچنيو پلاستيكي وزرونه د هغوى پـه پراخـه انـدازه خپرېـدل ډاډمنـوي كلـه        

او د دوى خــام زرغــون رنــګ . چــي د څــو زره فوټــه لــوړي څخــه وغورځــول ســي
دوى تــه دا زمينــه برابــروي، چــي پــه ســيمه كــي خپــاره ســي او د دوى انــدازه او   

غېزه ښندي چي كلـه دغـه الـه راپورتـه كـړي نـو لاسـونه او          شكل پر كوچنيانو ا   
اكثره دغه خيريه ټولني د پاكستان په   . كله كله خو سترګي له لاسه وركوي      

بې . خوا كي پاته سوې او په كوټه او پېښور كي يې خپلو هڅو ته دوام وركاوه 
 د پولي ډاكټران او دوو نورو فرانسوي طبـي ټولنـو افغانسـتان تـه دننـه ولاړې او       

دوى ډاكټرانــو او كــاركوونكو ژوبــل مجاهــدينو تــه د خپــل ژونــد پــه بيــه طبــي      
 Laurance)د بـــــې پـــــولي ډاكټرانـــــو يـــــوې ډاكټـــــري  . مرســـــتي برابرولـــــې

Laumonier)        سـلګونه مايلـه د شـمالي افغانســتان پـه غرونـو كــي پـر پښـو مــزل 



 

وكړ، تـر څـو د احمدشـاه مسـعود  ټپيـانو تـه چـي پـه دوامـداره توګـه بـه د سـرو                
لښــكرو او افغــان كمونيســټ ځواكونــو تــر حملــو لانــدي راتلــه طبــي مرســـتي          

  .برابري كړي
. له افغانانو سره د نړيوالـو خيريـه مرسـته دويمـه درجـه علـت سياسـي و           

كله چي روسانو افغانستان اشغال كړ امريكا يې په وړاندي سمدستي عكس     
مړي په ضرب د يوې شپې كي پاكسـتان د سـړې جګـړې پـه لـو           . العمل وښود 

ــره بېخــــي       ــالاتو ســ كرښــــي واوښــــت او د دوى اړيكــــي چــــي يــــې د متحــــده ايــ
ولسمشر كارتر هغه وخـت  . دپرېكون په حال كي وې بيرته جوړي سوي وې        

پر پاكستان خپلي مرستي بندي كړې كله چي د پاكستان قـوي نظـامي مشـر      
. ضياء الحق په اپريل كي د خپل هستوي پروګرام له بندولو څخه انكار وكـړ          

ومبر كي پاكستاني پارېدلو كسانو د امريكـا پـر سـفارت حملـه وكـړه هغـه          په ن 
مګـر د روسـانو   . يې وسـوځاوه او يـو امريكـايي سـمندري سـرتېرى يـې مـړ كـړ                 

اشغال دې ته زمينه برابره كړه چي پاكستان او امريكا دا هر څه يو طـرف تـه          
مقاومـت  كړي او امريكا ته په پاكستان كي دا زمينه برابره سي چـي د افغـان              

كوونكوسره پټي مرستي وكړي، كه وكولاى سي چي دا ځاى ورته په ويټنام        
  . بدل كړي

كرزى وايي زه فكر كوم چي د نړۍ له پاره دا ډېره ګرانه وه چـي پـه دې       
پوه سي چي افغانان دي د نړۍ له دوو زبرځواكونو څخه  يوه ته ماته وركړي، 

د افغانستان اشغال د امريكا د خو وروسته په تدريجي توګه به موږ د روسانو 
ويټنام د تجاربو د مقايسې خبري اورېـدې، روسـان پـه يـوه داسـي جګـړه كـي                 

  .موښتي وه چي نه يې د بري څرك ښكارېده او نه يې پاى درلود
ستره لوبه په غربي اسيا كي دبرتانوي امپراتورۍ او تزاري روسـيې تـر       

جګــړه تــر دويمــي نړيــوالي   ســړه . مــنځ د يــو بــل د لانــدي كولــو د هڅــو نښــان و   
خـو اوس د نـولس   . جګړې وروسته د امريكا او شوروي اتحاد تر منځ ونښـتل    

سوه اتيايمو كلونو په جريان كي سړه جګړه په توده جګړه بدله سـوه، چـي د            
  .ستري لوبي يو اضافه دور و او افغانستان يو ځل بيا د لوبى ډګر ګرځېدلى و

  افغانستا ولسمشر حامد كرزى په بوسټون پوهنتون كي د وينا پر مهالد 
  
  
  
  



 

  
  
  
  
  
  
  
  
  
  
  
  
  
  

حامد كرزي افغانستان هغه وخت پرېښود، چـي د لېسـې شـاګرد و، خـو        
دا مهـــال د . كـــوټي تـــه پـــه داســـي حـــال كـــي راورســـېدى چـــي لوســـتى ځـــوان و 

دى وايـي  . جهاد كي د شموليت له پاره تيـار و، مګـر پـه بـل ډول     افغانستان په   
چي زه په دې وپوهېدم چي تر ټولو لوى جهاد زده كړه ده، هغه څه چي مـا تـه              
كوم چا رازده كړل د بهرنيانو تـر هغـه ښـكاره مـداخلو كـم نـه وه چـي د افغـاني                

دا هغــه هڅــي وې چــي وروســته يــې     . جهــاد د عملــي كولــو لــه پــاره يــې كــولې      
  .غانستان د اور په لمبو كي وسوځاوهاف

  "ګاونډيان همدلته په كار بوخت وه"  
پر افغانستان د سرو لښكرو يرغل د سهېل لوېديزي اسيا سياسي نقشه   

تر روسي يرغل لاندي د سيمي نورو هيوادونـو  . په يوه شپه كي رامنځته كړل    
 اوبو ته په تاريخي توګه روسانو پلان درلود چي ګرمو. ته تيوريكي ګواښ و

ځان ورسـوي او دا يـوازي د پاكسـتان او اېـران د لانـدي كېـدو پـه صـورت كـي             
ځكه چي ناټو يې مديترانې ته ټـولي ممكنـه لاري بنـدي كـړي             . كېداى سواى 

د امريكا او پاكستان اړيكي چي د امريكا د سفارت تر سـوځلو وروسـته    . وې



 

ن د اردو د پاكســتا. خــړي پــړي ســوي وې پــه بېــړه بيرتــه ســره ورغــول ســوې    
ځواكمن كس ضياء الحق پر افغانستان د سرو لښكرو په تېري كي په سـيمه   

نېكپـال ضــياء پــه تمامــه  . كـي د خپــل نفــوذ د زيـاتولو لــه پــاره يـوه موقــع وليــده   
معنــى د ســاړه جنــګ محاســبه كــړې وه او پــه دې پوهېــده چــي تــر څــو د رېګــن   

ه بــه د مرســتو اداره دې تـه ژمنــه وي چــي روسـان بــه راپرځــوي نــو پاكسـتان ت ــ  
سېلاب ورمات سي او جنرال ضياء به دا پرېكړه كـوي چـي دا مرسـتي پـه څـه          

  .ډول مصرف كړي او چا ته يې وركړي
ضياء د هغه خطر چي شـورويانو د ده هيـواد تـه متوجـه كـړى و پـروا ونـه             

ــو پاكســـتان او        ــت چـــي د دواړو هيوادونـ ــي افغانســـتان غوښـ ــړه، ده يـــو داسـ كـ
نعنوي افغان پښتانه په زياته چي بيا يې له پاچـا   ع. شوروي اتحاد دوست وي   

سره خواخوږي لرل او د يوه متحد پښتونستان خوبونه يې ليدل د ضياپه زړه 
 ISIده له بنيـادګرو سـره د خپلـي اسـتخباراتي ادارې     . كي كوم ځاى نه درلود   

په واسـطه اړيكـي بسـته كـړې لـه همـدې كبلـه نـو د امريكـا مرسـتي يـوازي تـر              
  .  پوري رسېدېدغو ګروپونو

ــو څخــه درې يــې مــنځلاري وې، چــي جهــاد يــې د         د اوو لويــو جهــادي ډل
ــر       ــر پروفيسـ ــانو مشـ ــه كـــي د كرزيـ ــه دغـ ــاوه، پـ ــتونو ســـره ســـم كـ ــاني ارزښـ افغـ
مجــددي، پيــر ســيداحمد ګيلانــي چــي د اســلامي محــاز مشــر و او محمــدنبي       
محمدي د اسلامي حركت مشر شامل وه، چي په راوروسته كي د مجاهدينو         

  . حكومت مرستيال ولسمشر سود
كرزى همدا شان د همدغو منځلارو په ډله كـي برهـان الـدين ربـاني هـم            
او د ) چـــي بيـــا وروســـته د مجاهـــدينو پــه حكومـــت كـــي ولسمشـــر ســـو (راولــي  

ربـاني د حكمتيـار سـره    . اسلامي جمعيت مشر و خـو نـورو ډېـر  تفـاوت درلـود           
او راډيكــالو مســلمانانو پــه ګــډه پــه نــونس ســوه شــپېتمو كلونــو كــي د تشــددي   

د دغـو مـنځ لارو ډلـو پلويـان نيشنليسـټ او ملـت           . وروڼو سازمان رامنځته كـړ    
د دوى تـر  . پال وه، چي د افغاني ارزښـتونو او عنعنـاتو لـه پـاره يـې جګـړه كـول                

پـه  . منځ خورا لږ سياسي اجنډاوي، پټي معـاملې او يـا يـې بهرنـي ملګـري لـرل                 
 پټـو نظـامي مرسـتو د وېـش د ليسـت پـه       همدې حساب نو دوى د پيسـو او هغـه    

هغه نورو درو لويو ډلو ته كرزى تونـدلاري وايـي، چـي د عربـو        . پاى كي راتلل  



 

تــر نفــوذ لانــدي راغلــي وې، او هغــوى مــالي مرســتي ورســره كــولې، تــر څــو پــر      
ــړي    ــلطه كــ ــډيالوژي مســ ــلام ايــ ــال اســ ــتان د راډيكــ ــي د  . افغانســ ــه دوى كــ پــ

چي د اسلامي ګوند د يوې بلي څانګي حكمتيار اسلامي ګوند، يونس خالص 
سياف اسلامي زده .  مشر و او عبدالرب رسول سياف د اسلامي اتحاد مشر و       

ســازمان غــړى و او د ) اخــوان المســلمين(كــړي كــړي دي او د اســلامي وروڼــو  
جهــاد پــه دوران كــي د ســعودي عربســتان لــه خــوا خــورا ډېــري مــالي مرســتي      

  كمېســيون پــه  11/9د . دې ملګــرى و ورســره كېــدې او د اســامه بــن لادن نــژ    
راپور كي د ده نوم د خالد شيخ محمد د ښوونكي په توګه راغلى و كوم چي د 

ــو طــراح و ۹/ ۱۱  م كــال د ۲۰۰۱پــه راپــور كــي دا هــم راغلــي وه، چــي د     .  د حمل
ــه كــي د شــمالي ټلــوالي قومانــدان احمدشــاه       ۹ســټمبر پــر    چــي پــه كومــه حمل

  .ې ده برابره كړې وهمسعود ووژل سو د مركې زمينه ي
كرزى وايي دغو توندلاور د ټولي نړۍ د غرب په شمول د مرستو زياته   

چي په پايله كي يې منځ لاري په كلُي توګه هېـر سـول او   . برخه تر لاسه كوله  
دا رشتيا وه چي توندلارو د غرب تقريباً ټولي مرسـتي تـر          . څنډي ته سوي وه   

 وه چـي هغـه مرسـتي چـي دوى د     لاسه كولې دا ځكـه چـي غـرب دا هېـره كـړې            
افغان جهاد له پاره كوي د كومو مارانو په روزلو مصـرفېږي، ځكـه چـي جهـاد           

  .لا د وړاندي د پاكستان له خوا يرغمل سوى و
د غـرب د دغـو مرســتو تـر ټولـو وړ كرشــمه حكمتيـار و، نومـوړي د تونــد         

د، چـي  لاري اسلامي نظريې څښتن و او په مكمله توګه يې ددې زغم نه درلـو     
د خپلو نژدې شيطانانو سره معامله وكړي او بېله درېغه يې پـر هغـه چـا حملـه              

  .كوله چي د ده په مخ كي به يې ځان اچاوه
د جهاد په جريان كي حكمتيار په منظمه توګه په افغانستان كـي دننـه          

پر خپلو رقيبو افغان ډلو ګزارونه كول، پـه ځـانګړې توګـه پـه هغـو سـيمو كـي                 
البتـه دا  . تل خپـل ځواكونـه د سـرو لښـكرو سـره مخـامخ كـړي            چي ده به غوښ ـ   

خبره تر همدې ځايه نه خلاصه كېدل نوموړي همدا كار په پاكستاني خـاوره    
. كــي هــم كــاوه او هلتــه بــه يــې مــنځ لاري او هوښــيار مشــران هــدف ګرځــول           
نوموړى په افغانستان كي دننه د غربي ژورناليستانو په وژنه هم ګـرم دئ، تـر       

افغان رقيبان لكه احمدشاه مسعود له شهرته څخـه ليـري وسـاتي، د      څو د ده    



 

حكمتيـــار د افغانســـتان د ورانـــۍ هڅـــي د ودان افغانســـتان لـــه وخـــت څخـــه        
پيلېــږي د شــوروي تــر جګــړې وروســته كلونــه تــر همــدې ورځــي پــوري دوام     

  .كوي، چي په پټه  د عربي القاعده غورځنګ ملاتړى كوي
د حامـد كـرزي وظيفـه د عمليـاتو پـه      د پروفيسر مجددي په تنظيم كي        

څانګه كـي وه، چـي مجاهـدينو تـه د وسـلو اكمـالات وكـړي او افغانسـتان تـه د                 
همدې ډلي د مهاجرو په ټولو چارو كـي مرسـتي   . تګ چاري يې منظمي كړي    

د دې ټولـو سـره پـه هنـد كـي      . كولې، تـر هغـه ځايـه چـي پـه تـوان كـي بـه يـې وه                  
 پـاره د انګليسـي ژبـي زده كـړي يـو مركـز       لوستي كرزي د مهـاجرو افغانـانو لـه       

كــرزى وايــي  هــر څــه چــي مــا  پــه دغــه جريــان كــي تــر ســره كــړل د        . جــوړ كــړ 
دا ډېـر لـوى او   . انګليسي ژبي زده كړي دغه مركز مي تـر  ټولـو لـوى خـدمت و           

ستر كار و، ډېرو افغانانو چي پـه دغـه مركـز كـي يـې انګليسـي زده كـړل خپلـو              
ــړ    ــه وركـ ــې ادامـ ــه پسـ ــړو تـ ــوري     زده كـ ــوړي ســـطحي پـ ــر لـ ــې تـ ــو بـ ــي خـ ه، ځينـ

زما هغه افغانان پـه يـاد دي او كلـه چـي مـي راپـه زړه سـي چـي مـا لـه              . ورسېدل
  .دوى سره د دوى په ښوونه كي مرسته كړې ده ډېر خوشحاله سم

دغه جهادي ډلو مـنځ لارو او تونـدلارو پـه منظمـه توګـه پـه دغـو وختونـو                   
ري لا هيڅ ډلـي رسـمي اتحـاد نـه      م كال پو   ۱۹۸۵كي غونډي تر سره كولې تر       

ــوي    . درلـــود ــاني د جمعيـــت او د مولـ ــاذ، د ربـ كـــرزى د ګيلانـــي د اســـلامي محـ
يونس خالص د اسلامي ګوند د خپلي څـانګي د مشـر سـره پـه ښـه اړيكـو لرلـو          

كــرزى وايــي چــي مــا خــورا لــږ يعنــي بيخــي لــږ تمــاس د      . ســره خونــد اخيســت 
 دا تـر هغـه وخـت پـوري چـي         حكمتيار او سياف د اسلامي اتحاد سره درلـود،        

دى ولسمشر سو، خو كلـه چـي يـې د سـياف سـره وليـدل او پـه دغـه ليـدنو كـي                    
پـه دا تېـرو   . سياف له خپلي توندلاري تاريخچې سره  پر كـرزي اغېـزه وكـړه         

درو كلونـو كــي د بــون د غونــډي څخــه نيـولې او د اساســي قــانون څخــه د ملاتــړ   
تيا له پاره كار كړى دئ، او بله لا راهيسي سياف د افغانستان د دولت د پياوړ

  .دا چي هغه اوس د پارلمان غړى هم دئ
كــرزى وايــي چــي همېشــه مــوږ پــه خپــل منځــو كــي پــر توپيرونــو ســره              

ږغېدلو، موږ منځلارو به تل د لويي جرګې او شاه د بيرته راوستلو ننګه كولـه     
ې لرلــې او تونـدلارو بـه زمـوږ وړانديزونــه بـه يـې ردول خــو متأسـفانه دوى پيس ـ      



 

كله چـي مجـددي، ګيلانـي او محمـد      . چي زموږ وړانديزونه به يې  شا ته كړل        
منځ لاري توب خوښاوه او د يوه ازاد افغانستان په لټه وه نو بليونونه ډالر دغـو       
راډيكالو ګروپونو ته ور پمپ سول كـوم چـي د افغانسـتان  دمسـخه  كېـدو پـه        

عنعناتو څخه بې برخـي كـړي،   دوى غوښتل چي افغانان د پېړيو د . لټه كي وه  
خپله توند لارې نظريه پر وتپي او د ملت په چارو كي بهرني نفوذ ته په سـتره   

كرزى وايي د دوى همدا كار پـه ژوره توګـه زمـوږ پـر           .  پيمانه لاره اواره كړي   
روحياتو تاثير كاوه خو موږ پوهېدلو چي دا غلطه لار ده او همداسي هـم سـول     

  .لوى بار افغانانو پر اوږو پورته كړلاو د همدې شي تر ټولو 
يـوه د سـرو لښـكرو د    : منځلارو په اصـل كـي دوې جګـړې پـر مـخ بېـولې              

هيــواد څخــه د شــړلو جګــړه او بلــه افغانســتان هغســي ســاتل لكــه څرنګــه چــي     
منځلارو پېژانده، داسي هيواد چي مـنظم حكومـت بـه لـري پـه سـر كـي بـه يـې              

ساتلي وي او داسي افغانسـتان چـي پـه       شاه وي، ټوله عنعنوي ارزښتونه به يې        
ــري   ــوري اړه ولـ ــانو پـ ــي د     . افغانـ ــارزه وه چـ ــدي مبـ ــه وړانـ ــې پـ ــي دسيسـ دا د هغـ

داسي چـي تجزيـه يـې كـړه او حكومـت      . افغانستان په وړاندي عملي سوې وه     
دغه شخړه د سرو لښكرو تر وتلو وروسته خورا وغوړېده او تر هغـه       . پر وكړه 

ه  د سرو لښكرو اخيري ټانـك د امـو لـه سـيند     ډېر كلونه يې دوام وكړ، چي كل      
دا هغه رود دئ، چي شـوروي اتحـاد او افغانسـتان سـره بېلـوي،       . څخه واوښت 

  .خو داهر څه لا خورا ليري وه
د شوروي د اشغال په سبب څو ميلونو افغانانو خپـل كورونـه پرېښـوول،           

او كـرزى  اكثرو يې په اېران او پاكستان كي په بې شـمېره كمپونـو كـي واړول          
به اكثره وخت د بهرنيو مرسته كوونكو پـلاوو سـره د ژبـاړن پـه توګـه لـه دغـه              

ده يو وخت د سـتر اغـا خـان سـره د ژبـاړن پـه توګـه              . كمپونو څخه ليدنه كول   
شـــهزاده صـــدرالدين اغـــا خـــان هغـــه څـــوك دئ چـــي پـــه   . هـــم كـــار كـــړى دئ 

 مشر UNHCRراوروسته كي د ملګرو ملتونو د مهاجرينو د عالي كميشنرۍ       
 مه ۱۱اغا خان د شيعه فرقې د اسماعيليه څانګي روحاني مشر دئ، چي په     . و

زيات شمېر اسماعيليه په شمالي پاكستان او يو كم . پېړۍ كي منځته راغله
تـر طالبـانو وروسـته د    . شمېر هزاره اسـماعيليه پـه افغانسـتان كـي ژونـد كـوي             
ني لـه پـاره پنځـه اويـا     نوي رژيم په راتګ سره اغاخـان د افغانسـتان د بيـا رغـو     



 

د ځينـو مهـاجرينو لـه پـاره پـه كمپونـو كـي ژونــد        . ميليونـه ډالـره مرسـته وكـړه    
د مهــاجرينو ځينــو كمپونــو خــو . داســي و، لكــه پــه افغانســتان كــي د دوى ژونــد 

بېخي د دايمي كلو بڼه غوره كړل، چي مـنظم كورونـه، ښـوونځي او مسـجدونه         
 سوي وې چي د كلي ټولو خلكـو د  ځيني داسي پېښي خو هم ليدل   . به يې لرل  

خپلــو مشــرانو ســره  يــو ځــاى د ســرو لښــكرو تــر اشــغال وروســته پاكســتان تــه    
پــه ځينــو ځــايونو كــي خــو د خلكــو ژونــد عــادي بېلــه كومــه   . رامهــاجر ســوي وه

خواړه، كـالي، اوبـه، سـرپناه، روغتيـايي خدمتونـه او داسـي نـور        . تغيره روان و 
ډېرو غيـر حكـومتي ټولنـو    .  له خوا برابرېدل   اړين توكي ورته د نړيوالي ټولني     

NGOs  مهــــاجرو تــــه ډېــــري مرســــتي او هــــر ډول د ښــــووني او روزنــــي چــــاري  
  .برابرولې
د سرو لښكرو تر اشغال وروسته شوروي اتحاد په سوونو ميليونه ډالره   

مرسته د افغانستان سره وكړه، كله چي غربي هيوادونو پر كمونيسـټي رژيـم           
درولـې او پـر ځـاى يـې د پـولي هغـه بلـي غـاړي پاكسـتان              خپلي ټولي مرسـتي و    

ــړې     ــل كـ ــره پيـ ــاجرو سـ ــاني مهـ ــي د افغـ ــه،   . كـ ــايي كلينيكونـ ــانو روغتيـ انجوګـ
ــو د       ــرو ملتونـ ــړل او د ملګـ ــوړ كـ ــه جـ ــړو مركزونـ ــوي زده كـ ــوونځي او د حرفـ ښـ

  .خوراك نړيوال سازمان په زرونو ټنه خوراكي توكي برابرول
 يــو تــر ټولــو مثبــت اړخ دا دئ،  كــرزى پــه دې بــاور دئ، چــي د مهــاجرت   

چي افغانان سره ګډ سول، د افغانستان د مختلفو برخـو خلكـو سـره وپېژنـدل            
كرزى وايـي چـي د مثـال پـه     . چي دا په بل صورت كي له امكان څخه ليري وه  

توګــه د افغانســتان د شــمال ځينــي ازبكــان كــوټي تــه راغلــل، چــي البتــه دا د         
) ازبـك بـازار  ( زړه پوري د ازبكانو بازار جنوب د پښتنو سيمه وه، هلته يې په     

. جوړ كـړ او مـوږ پـه دې ډېـر خوشـحاله و، چـي دوى زمـوږ سـره هلتـه اوسـېدل                   
ټولو كسانو په دغـه كمپونـو كـي خواخـوږي سـره لـرل او ټولـه ځپـل سـوي وه او            

د مهاجرت يو بل ښه اړخ دا دئ چي . موږ په دغه غم كي ټوله سره يو ځاى وو   
. سره آشنا سول چي خورا لږو يې دغه پېژنـدګلوي لـرل   افغانان د پراخي نړۍ   

    
په پېښور او كوټه كـي بـه دوى پاكسـتانى ټلوېزيـون كاتـه او بـي بـي سـي                  

هنـدي فلمونـه بـه يـې     . راډيو چي په پښتو او دري يې خپروني لرلـې غـوږ نيـوى       



 

 همـدا  �په سېنما كي كتل او د هاليوډ جنګي فلمونه به يې پـه ويـډيو كـي كتـل       
و د مختلفو غربيانو سره وپېژندل، د اروپايي او امريكايي خيريـه  شان مهاجر 

ادارو له كاركوونكو سـره اوكـولاى يـې سـول چـي پـه مفـت ډول انګليسـي ژبـه                 
زده كــړي همداســي دوى تــه د ښــووني موقــع برابــره ســول، او ښــه روغتيــايي        
مرســتي ورتــه برابــري ســوې، چــي پخــوا تــر دې هيڅكلــه نــه وي ورتــه برابــري   

چي مهاجرو زيات وخت له هيواد څخه ليري تېـر كـړ، خـو كلـه چـي               دا  . سوي
دوى خپــل هيــواد تــه راســتانه ســول نــو دوى د هغــه ډول تعليمــي او روغتيــايي   

ــه، لكــه دوى چــي لــه هيــواد څخــه بهــر ليــدلي وه         خــو دا د . خــدمتونو هيلــه لرل
  .كرزي د حكومت له پاره ډېره ګرانه وه، چي هغسي شرايط ورته برابر كړي

 د هغـــو افســـانوي جنګيـــاليو پـــه ليكـــه كـــي نـــه و، لكـــه احمدشـــاه    كـــرزى  
پـــه . مســـعود، عبـــدالحق، جـــلال الـــدين حقـــاني او جنـــرال عبـــدالرحيم وردګ 

پېښور كي نوموړى د هغو غربيـانو پـه مـنځ كـي و چـي پـه خيريـه ادارو كـي يـې              
د .  غــوړ پــړ  افغــان ســره مشــهور و    )Best-dressed Afghan(كــار كــاوه پــه   
 ده د زده كـړو، د ژبـي د مهـارت او د كـرزي د كـورني اعتبـار لـه        نوموړي رول د 

چي همېشه . كبله په سياسي او ډيپلوماتيكو چارو كي خورا د هوښيارتوب و
به يې سـروكار د نـورو افغـاني ډلـو د اسـتازو پاكسـتاني او بهرنـي حكومتونـو لـه             

ض د بله پلوه په جهاد كي د مجاهد په صفت ګډون كـول فـر  . چارواكو سره و  
او په يو ډول د ده د اعتبار له پاره ډېر ضروري و، چي د مقاومت كوونكو سـره        

له همدې كبله په ځانګړې توګه د جنـګ پـه وروسـتيو يعنـي پـه       . يو ځاى سي  
 م كلونو كي د ځينو كوچنيـو او لويـو ګروپونـو سـره افغانسـتان         ۱۹۸۸ – ۱۹۸۷

 والـه مبـارزه كـي    ته دننه ورتلى، چي هلته د سرو لښـكرو پـه وړانـدي پـه وسـله      
كـرزى وايـي چـي زه بېخـي پـه دې پوهېـدم چـي د دغـي مبـارزې               . برخه واخلي 

جګړيــزه اړخ څونــه ســتونزمن و، روســان او د هغــوى افغــان ملګــري پــه اورنــۍ  
  .جګړه كي خورا ګټور و

 (Sukhoi) هيلوكوپټرونو او (Hind)دوى مځكه په ټانكونو، هوا په خپلو  

ــه تــوپچي لــرل    جنګــي الوتكــو كنټرولــول او همــد   ــه   . ا شــان يــې درن كلــه چــي ب

                                                 
  ).ژباړن(په پاكستان كي هندي فلمونو ته په سېنما كي د ايښوولو اجازه نسته،  �



 

مجاهدينو ته د مختلفو هيوادونو له خوا پـه پټـه وسـلې رسـېدلې هغـه بـه هـم د                   
پاكســتان د لاســه مــوږ تــه راوتلــې، چــي اكثــره بــه ســپكي وســلې وې، چــي هغــه  
افغانســـتان تـــه د مجاهـــدينو پـــر اوږو او د قچـــرو، اســـانو او اوښـــانو پـــر شـــا وړل   

  .كېدلې
د جنګيــــاليو يـــوه كــــوچني ګـــروپ بــــه   :  د جنـــګ ډول و دا د مجاهـــدينو   

راكټونه او يا هـوان افغانسـتان تـه دننـه د يـوه          ) RPG(سپكي وسلې او يو څو د       
خاص هدف له پاره د ځان سره وړل، چي هغه ته رسېدل به څو ورځـي وخـت           

كله چـي بـه دوى د هـدف ځـاى تـه راورسـېدل دا بـه يـا د افغـان          . په بر كي ونيو   
ه د سرو لښكرو پوسته او يا به د غرونو په منځ كي پـر غزېـدلې لار      اردو اډه يا ب   

دوى به هلت ځاى پر ځاى حمله به يـې وكـړه، څونـه مـرګ       . د كمين سيمه وه   
ژوبله چي به يې اړولاى سول وابه يـې ړول، بيرتـه بـه پـه غرونـو كـي پـر همهغـه             

وپونـه  نور وختونـه بـه ګـوريلايي ګر   . لار خپلي فناه ځاى پاكستان ته واوښتل      
په يوه ځاى كي تـر څـو ورځـو پـوري پاتـه سـول او هلتـه بـه يـې ډېـر هدفونـه پـه                  

  .نښه كړل
د مجاهدينو اكثره جنګي عمليات په غرونو كـي پـر پښـو تـر سـره كـول،            

كـرزى وايـي   . چي دغه غرونه به پـه كـال كـي څـو مياشـتي پـه واورو پوښـلي وه              
ه پاره د سـيندونو د  چي زيات وخت به جنګياليو د سړك پر ځاى د موټرونو ل     

نس او يا د اسانو او اوښانو له لارو څخه كار اخيست چي هغـه يـې هـم يـوازي د      
شــپې لخــوا بېلــه بتيــو كــارولاى ســول، زه تــر اوســه ډېــر حيــران يــم چــي دغــه          

  .ټويوټا،نيشان اوميټوبيشي وسايطو څنګه پر دغسي لارو تګ كاوه
و كي سفر كول كوږ په افغانستان كي د پخو سړكانو څخه اخوا په موټر      

ځيني وختونه خو سړك داسـي ښـكاري لكـه هـيڅ لاره         . ووږ او ډاروونكى دئ   
چي نه وي هغه وخت خو بيا ډېر خطرناك وي، چي د كړنګ سر ته په ورختو         

د يوه ګړي پـه جريـان كـي كېـداى سـي،چي مـوټر پـه سـوونو فوټـه لانـدي            . وي
څخــه پــه نصــواري   شــوه ســي، چــي زيــاتره دغــه د اوښــانو لرغــوني لاري د هــوا      

دغه . منظرو كي خو داسي ښكاري لكه يو چا چي په لرګي كرښه ايستلې وي
فرعي لاري د موټر له پاره مناسبي دي خو لويي لويي ډبـري پـر پرتـې دي، تـر           
دې وړاندي چي پر هغه دي موټر تېـر سـي نـو ډبـري يـې بايـد پـه لاس ورڅخـه                  



 

  .ليري سي
چي په ناڅاپي توګه د يوې د جهاد په ورځو كي د دې سخت خطر هم و   

څوكي څخه روسي څرخكي راښكاره سي او د موټرو، اوښانو او قچرو پرهغـه       
كـــاروانونو حملـــه وكـــړي چـــي د متحـــده ايـــالاتو مرســـته ســـوي وســـلې بـــه يـــې   

  .مجاهدينو ته وړلې
يـو كـوچنى كـاروان پـه     : كرزى د همداسي يوه سفر يادونه داسـي كـوي          

 ــ    دوى څــو . و د لاري افغانســتان تــه ننــوت  پاكســتان كــي بســته او د لــوړو غرون
دى وايـي چـي مـوږ تـر يـوې درې واوښـتو         . ساعته پر ډېره خرابه لار سفر وكـړ       

چي هلته بيا رود ته ور داخل سو او په رېګستان كي تېر سوو چي هلتـه واوره             
مـا خپـل سـر د مـوټر تــر     . اورېـدلې وه، چـي سـړى يـې تصـور هـم نـه سـي كـولاى         

همـدې ګـروپ ټولــه شـپه ســفر    . ، چـي زكـام ســوم  كړكـۍ دبانـدي را ايســتلى و  
دى وايـي چـي كلـه څـو     . وكړ، چي بالاخره د شپې درې بجې يو ځـاى تـم سـول         

ســاعته وروســته زه راكښېنســـتم زمــا پـــه شــاوخوا كـــي د افغانســتان د غرونـــو      
ښكلا حيران كړم، تر غرمې وروسته لمـر مـوږ ګـرم كـړو، او يـوه شـپه مخكـي          

   .چي زكام سوى وم ورسره ښه سوم
كلــه چــي دوى هلتــه ولاړ وه، لــه دوى څخــه يــوه كــس د خپلــي وســلې يــو     

ټك پر واورين غـره بانـدي وكـړ، چـي ورسـره سـم د چـي ورسـره سـم د يخـو او              
يـوه كـس يـو نلكـه ورسـره واخيسـته پـه سـوري         . پاكو اوبو رابهېدل پيـل سـول     

كي يې ور ووهل چي ورسـره سـم د غـره څخـه د اوبـو رابهېـدل پيـل سـول، چـي             
  . ده دغه كار بل وخت هم تر سره كړى والبته
دا په هغه ګروپ اړه لري چي د روسي ځواكونو څخه څنګه ځان چپوي   

 ساعته سفر كاوه ۱۲دغو موټري سفرونو به په ښه ورځ كي . او كومه لار اخلي
خو كه به كوم مشكل پېښ سو تر دې به هم اوږدېـده، كلـه چـي بـه دوى خپـل        

س يـا شـل ورځـي پاتـه كېـدل د حملـه وكـه او        منزل ته ورسېدل هلتـه بـه پـنځل     
ــه اوســېدل         . وځغلــه عمليــات بــه يــې تــر ســره كــول او پــه كليوالــو ســيمو كــي ب

كــرزى . اســتراحت، خــوراك بــه يــې كــاوه او د محلــي خلكــو ســره بــه يــې كتــل  
وايي دا له دې كبلـه و، چـي مجاهـدينو دننـه پـه هيـواد كـي د پـوره ملاتـړ څخـه                

وږ تللو دوى به موږ ته اوبه، ډوډۍ او نـور هغـه    برخمن وه او هر چيري چي به م       



 

همـدا ډول محلـي خلكـو بـه مـوږ تـه       . څه راكول، چي د دوى به په تـوان كـي وه           
استخباراتي معلومات هـم برابـرول  پـر وخـت بـه يـې د كمونسـټي ځواكونـو لـه             

خو همېشه   د دې خطر و داسي نه چي په دغه كلي كي    . حركت څخه خبرولو  
سوس ونـه لـري لـه همـدې كبلـه نـو مجاهـدينو هيڅكلـه پـه              كمونسټانو كوم جا  

مــوږ همېشــه هڅــه كولــه چــي ځــان پــټ     . پــوره توګــه اســتراحت نــه دى كــړى  
  .وساتو خو بيا به هم له دې څخه بېرېدلو چي په كمين كي ونه خېژو

يوه شپه كرزى د يوه ګروپ جنګياليو سره د كندهار ښـار هغـي سـيمي          
 تـر نيمـي شـپې وروسـته هغـه ځـاى تـه پـه            دوى. ته ولاړ، چي دى پكښـې بلـد و        

خير ورسـېدل او ورتـه د محلـي خلكـو لـه خـوا شـلومبې وركـړل سـوې، كـرزى                 
وايي چي زما هغه عمليات يو څه د هغه خلكو د سخاوت لـه كبلـه پـه يـاد دي،         
او يو څه له دې وجي چي زه تر اوسه په دې پوه نه سوم، چي ولـي هغـه مـوږ تـر                

راكــټ ګــولۍ وړلــې او د جنګيــاليو ) RPG-7 (ده لــه ځانــه ســره د. ســره كــړي
 ســاعته پيــاده تــګ وروســته د شــپې پــر يــوه بجــه كنــدهار تــه  6 – ۵ګــروپ تــر 
د چاى او شلومبو تر نوشجان كولو وروسته مو يوه كوچنۍ حمله . راورسېدل

تر سره كړه، چي يو څو دقيقې يې دوام وكړ، چي وروسته په ځغستا بيرتـه د           
  .وځېدوخپلو مركزونو پر لور وخ

دى فكر كوي چي دا ډول عمليات په كليـوالي سـيمو كـي ګټـور وه، خـو               
ځكـه چـي غيـر ضـروري تلفـات بـه يـې د لـږ څـه پـه           . په ښارونو كي بـې ګټـي وه     

كـــرزى وايـــي چـــي زه تـــر اوســـه هغـــه تـــه زمـــوږ د غورځنـــګ د  . بـــدل كـــي اړول
  .غيرتاكتيكي عمل د نمونې په توګه ګورم

 لښـكرو سـرتېري او هغـه افغانـان ونيـول       كله ناكلـه بـه مجاهـدينو د سـرو           
  .چي د كمونسټانو سره به يو ځاى سوي وه

كلــه چــي كــرزى پــه لــومړي ځــل د كمونيســټ اردو د افغــان نيــول ســوي     
سرتېري سره مخامخ سو، د هغه څه له امله چي هغـه بنـديانو ورتـه وويـل ډېـر           

يانت دوى فكر كاوه چي موږ يعني مجاهدين د افغانستان سره خ. حيران سو
كوو، ځكه چي موږ له هيـواد څخـه بهـر پـه يـوه بهرنـي هيـواد كـي ژونـد كـاوه او             
  .دوى همدلته وه، چي د هغه څه له پاره جنګېدل چي فكر يې كاوه صحي دئ

كله چي به كمونيسټي سرتېري ونيول سول، كه به افغـان او يـا روسـى و       



 

دينو د يــو ځينــي وختونــه روســي عســكر د مجاهــ. نــو ژونــد بــه يــې خــورا لنډېــده
قوماندان د تبادلې له پاره ساتل كېدى، خـو پـه ټـوليز ډول پـه افغانسـتان كـي          
دننه ګوريلايانو پر پښو عمليات تر سره كول چـي پـه داسـي صـورت كـي نـو د        

د كرزي د ګـروپ پاليسـي دا   . بنديانو سره د معاملې هيڅ ځاى نه پاته كېدى       
دفتــر تــه  (ICRC) يــې دوه ،چــي يــا بنــديان پاكســتان تــه ورســره بــوزي او يــا     

يـخ    كرزى د دغسي يوې پېښي يادونه كوي، چي په يوه ډېـر . ورتسليم كړي
په هغه وخت كـي لـه   . غره كي د چاى څښلو له پاره په يوه جونګړه كي تم سو    

: بنديانو څخه يو تن چي افغـان كمونيسـټ و كـرزى تـه راغلـى ورتـه وې ويـل           
پرېږده چـي پـه دا خپـل وطـن كـي      دلې مي ووژنـه،  . لطفاً ما پاكستان ته مه وړه     

  .مړ سم
ــا      : كــرزي پــه جــواب كــي ورتــه وويــل        ــه ت ــي دا فكــر كــوې چــي مــوږ ب ول

پاكستان ته تا په لاس وركړو؟هيڅ فكـر مـه خرابـوه، مـوږ بـه هيڅكلـه داسـي           
 تـه  (ICRC)كله چي دغه ګـروپ پاكسـتان تـه ورسـېد دوى بنـديان             . ونه كړو 

وښـــتل هغــــه نفـــر چــــي د دې    څخــــه وغ(ICRC)ور حوالـــه كـــړل او كــــرزي لـــه    
خواست يې كړى و، چي په خپل وطن كي دي ووژل سي بيرته خپل وطن تـه          

كـرزى  . بوزي او په خوندي توګه يې د كابل او كندهار پـر لويـه لار آزاد كـړي            
زه هغـه پېـژنم ځكـه چـي هغـه مـا تـه        . وايي چي هغه كـس تـر اوسـه ژونـدى دئ     

د ده، او زه اوس وپوهېـدم چـي   راغلى او راته ويې ويل چي هغه پېښه مي په يـا     
تاسي يو رښتينى وطن پال ياست او زه له دې كبله چـي د كمونيسـټانو د پـوځ      

هغه څه چي د سرو لښكرو سره د جنګ په ډګر كـي  . سره ولاړ وم پر غلطه وم  
 لــه خــوا پټــي  CIAيــې تغيــر راوســت امريكــايي ســټينګر توغنــدۍ وې، چــي د   

ږې څخــه ويشــتونكي توغنــدۍ   دغــه قــوي د او . مجاهــدينو تــه وركــړل ســوې  
كمپنۍ له خوا جوړي سوي وې چـي پـه  مقناطيسـي برېښـنايي            ) Raytheon(د

  .پلټونكي الې سمبال او خورا مغلق چلېدونكى سيسټم لري
دغه توغندۍ ډېري سپكي وې، چي د مجاهدينو پر اوږه  افغانستان تـه         

 حمله د يوه ښه تربيه سوي ويشتونكي په لاس هغوى د روسي. ولېږدول سي 
ــزمن و     ــورا اغېـــ ــي خـــ ــل كـــ ــه مقابـــ ــو پـــ ــو او الوتكـــ ــو څرخكـــ ــه CIA. كوونكـــ  پـــ

سوونوســټينګر توغنــدۍ مجاهــدينو تــه وركــړې او داســي ويــل كېــږي چــي لــه   



 

ــوي دي    ــول ســ ــوتكي راغورځــ ــوه الــ ــې درې ســ ــه يــ ــي د  . كبلــ ــه چــ ــه دې كبلــ لــ
مجاهدينو هـر ګـروپ سـټينګر د ځـان سـره لـرل د جنـګ بڼـه بدلـه كـړل ځكـه              

ه په لوړه فضا كي پروازونه كوله چي له همدې كبله بـه پـر      چي روسي الوتكو ب   
  .مځكه د جنګياليو په مقابل كي بې اغېزې وې

ــوايي         ــانو هـ ــوول د روسـ ــديو ايښـ ــو توغنـ ــي ددغـ ــه لاس كـ ــدينو پـ د مجاهـ
او د زياتو الوتكو او پيلوټانو د بايللو لـه كبلـه       . بهتري ته د پاى ټكى كښېښود     

ي چـي د نـړۍ لـه پـاره دا ډېـره ګرانـه وه،          يې جګړه ډېـره لنـډه كـړه، كـرزى واي ـ          
چي په دې باور وكړي چـي افغانـان بـه د نـړۍ د دوو سـترو ځواكونـو څخـه يـوه          

پـه تـدريجي توګـه مـوږ د روسـانو د افغانسـتان د اشـغال او د         . ته ماته وركـوي   
عيني هغه څه چي . امريكا د ويټنام د تجربو د مقايسه كولو اورېدل پيل سول

 كي ليدلي و داسي چي روسان د يوه ښـورښ سـره مخـامخ و       امريكا په ويټنام  
د سياست په ډګر . داسي جګړه چي د پاى او ګټلو هيڅ څرك يې نه ښكاري     

كــي تــر ټولــو لــوى تغيــر وركــوونكى ټكــى دا و، چــي كلــه ميخايــل ګوربــاجوف    
واك ته ورسېد او د كمونيسټ ګوند كانګريس ته په وينا كـي يـې وويـل چـي           

  .حاد ته د يوه ويني بهېدونكي ټپ په توګه اووښتى دئافغانستان شوروي ات
كرزى وايي كله چي د شوروي اتحاد د مشر څخه داسي خبري اورېدل   

مـوږ پـه   . كېدې، دا د دې نښه وه چي هغه غواړي د افغانستان څخه پر شا سـي   
دې پوهېــدو چــي د روســانو وتــل حتمــي دي، او پــه نظــامي ډګــر كــي هغــوى لا د  

  . وهوړاندي ماتې خوړلې
د نونس سوه اتيايمو كلونو په وروستيو كي روسـي ځواكونـه د كليـوالي           

ســيمو څخــه ورټــول ســول چــي هلتــه خــورا بــې اغېــزې وه او  ښــارونوته راغونــډ     
تــر دې . سـول تـر څـو د هغـوى څخـه د وروســتي كرښـي پـه توګـه دفـاع وكـړي          
زى كــر. وروســته د هغــوى ســره يــوازي د ښــارونو او لويــو لارو كنټــرول پاتــه و    

هـيڅ يرغلګـر ځـواك نــه    . وايـي چـي افغـان ولـس د هغـوى سرسـختى دښـمن و       
چـي تـر اوسـه هيڅـوك پـر دې نـه          . سي كولاى چي په افغانستان كي پاته سي       

لــه همــدې كبلــه نــو مــوږ لــه هغــه لــومړي ســره  . دي توانېــدلي او نــه بــه وتــوانېږي
لاى څه چي موږ يـې پـه اړه وړاندوينـه نـه سـو كـو       . پوهېدو، چي روسان به وزي    

  .هغه ورسره  راوروسته غمېزه وه



 

 م كـال كـي د يـوه ځـوان امريكـايي ژورناليسـت سـره            ۱۹۸۷د كرزي په      
خبري كول په يـاد دي، دا هغـه وخـت و چـي مـا تـازه د ملـي نجـات د معلومـاتو              
څانګه جوړه كړې وه او د يوه ژورناليسـت سـره مـي لـومړى سلسـله يـي مركـه            

! ه ووزي؟ مــا ورتــه وويــل چــي بلــې  هغــه زمــا څخــه وپوښــتل چــي روســان ب ــ. وه
تــر هغــه وروســته مــوږ د روســانو ســره تــر وروســتۍ مــورچې     . هغــوى بــه ووزي 
  .پوري جنګ وكړ

 م كال په اپريل كي پاكستان او افغانستان او متحده ايالات او   ۱۹۸۸د    
 م ۱۹۸۹روسيه د ضـمانت كوونكـو پـه توګـه يـو قـرارداد لاسـليك كـړ، چـي د                  

  .ولو روسي سرتېرو د وتلو غوښتنه پكښې سوې وهكال تر فبروري پوري د ټ
دا چي د روسي لښكرو تـر وتلـو وروسـته بـه څـه پېښـېږي كـرزى يـې پـه                    

 م كـال كـي   ۱۹۸۵پـه  . اړه هيڅ نه پوهېده، خو نورو بيا دا هر څه ليدلاى سواى  
دى فرانسـې تــه د ژورنـاليزم پــه يـوه كــورس كـي د ګــډون لـه پــاره ولاړ، چــي د      

وا  افغان معلوماتي افسرانو ته اماده سوى او دا په ملي فرانسوي حكومت له خ
. د اوو تنظيمونـو د هـر يـوه څخـه دوه دوه تنـه ولاړل      . نجات كي د ده وظيفـه وه      

كرزى وايي چي زما په ياد دي، چي د پاريس په يوه جاده كـي مـي د اسـلامي               
حزب د يوه ملګري سره قدم واهه، چي هغه هم د همدې كـورس ګـډونوال و،      

مـدې وخـت كـي د فرانسـې پـر ښايسـت او ترقـي ږغېـدو، چـي دا څونـه پــه           پـه ه 
مــا خپــل ملګــري تــه وويــل كلــه چــي ســرې لښــكري لــه      . زړه پــوري ځــاى دئ 

پـه  . افغانستان څخه ووزي افغانستان به پـه داسـي سـوله كـي وي لكـه فرانسـه           
همــدې شــان مترقــي او خوشــبخته بــه وي، زمــا ملګــري راســره مخالفــت وكــړ،  

  . ر ځواكونه په كار لګيا ديچي نه دلته نو
د اســلامي حــزب همــدې غــړي ده تــه وويــل چــي د ســرو لښــكرو تــر وتلــو    

وروســته بــه د راډيكــالو ډلــو تــر مــنځ د افغانســتان د كنټــرول پــر ســر پــه كلونــو    
دى وايـي چـي مـا ورتـه وويـل،      . كرزي په هغه اعتبار نه كـاوه      . جګړه روانه وي  

كرزى يوازي په جنـوبي او جنـوب     . چي ستا په خبرو باور كول راته ګران دي        
غربي افغانستان كي جګړه كړې وه، په ځانګړې توګه پـه كنـدهار كـي چـي د          

دى . ده سيمه وه، چي د راډيكالو پر ځاى يې خپل قوميـان پكښـې واكمـن وه            
په دې نـه پوهېـده چـي د هيـواد پـه نـورو سـيمو كـي تونـدلارو څونـه نفـوذ كـړى                      



 

  .دئ
 څــه پــېښ ســول، لكــه زمــا ملګــري چــي  خوالبتــه پــه خواشــيني ســره هغــه  
  .ويلي وه

د څلورو ډلو تړون چي له افغانسـتان څخـه د شـوروي ځواكونـو وتلـو تـه                 
ه جنيوا كي د افغانستان د كمونيسټ حكومت،  پاكستان،   لاره برابره كړې پ   

امريكا او روسيې چي دا وروستيو دو هيوادونو د ضمانت كوونكو رول لوبـوى              
د نړيوالي غلطي ډيپلوماسۍ په پايله كي چي پـه افغانسـتان      . تر منځ سره سو   

پـه رسـمي توګـه    . كي يې پر مخ بېول مجاهدينو هيڅ قانوني ارزښت نه درلود   
پاكسـتان چـي   . فغان كمونيسټ حكومـت روسـان افغانسـتان تـه وروبلـل      خو ا 

افغـان مقاومـت تـه يـې مهـاجر برابـرول پـه رسـمي توګـه هغـه هيـواد و، چـي پــر             
امريكا چي په هغه وخت . خپل ګاونډي يې د سرو لښكرو يرغل  خپه كړى و       

كي يې مقاومت ته د پاكسـتان لـه لاري پټـي مرسـتي وركـولې او روسـانو چـي                 
ل كي د رژيم سره نظامي مرستي كولې د دوى په زړه پوري ډلي وې او       په كاب 

  .دوى يې ضمانت كوونكي و
د مجاهــدينو ډلــي پــه دې بانــدي چــي پــه رســمي تــړون كــي نــه وه شــامل       

سوي ډېر خوابدي وه، ځكه چي هغوى فكر كاوه چي همدا اوس يې د نړي يـو          
و نجيــب االله د  د پــردې شــا تــه هــم د مجاهــدينو ا     . زبــر ځــواك پــر ګونــډو كــړ     

حكومت تر منځ خبري رواني وې، چي ځيني پټـي او ځينـي ښـكاره وې چـي د        
حامد كرزي له نظره چي دا تر روسانو وروسته افغانستان پـه وضـعيت پـوري             
اړه درلوده، په جنيوا كي د كابل او مقاومـت كوونكـو ډلـو تـر مـنځ غيـر رسـمي              



 

اهدين د هغه څه څخه تماسونه هم نيول سوي وه او داسي پلان هم و، چي مج     
  .خبر كړي څه چي د څلورو ډلو تر منځ په خبرو كي وويل سول

 نېټـه بـه خپـل    ۱۵ م كـال د جنـوري پـر        ۱۹۸۹روسانو موافقه وكړه چـي د         
د دې موافقې تر ټولو منفي ټكـى دا و،    . ټول ځواكونه له افغانستان څخه باسي     

ن كـي دخيلـو ډلـو    چي روسان او امريكايان پر دې سلا سول، چي په افغانسـتا    
ته به وسلې نه وركـوي او د افغانسـتان پـه چـارو كـي بـه لاسـوهنه نـه كـوي، خـو                      

  .دې بېله تشريفاتي چارو بل كوم څه د ځان سره نه لرل
كرزى وايي چي د مقاومت هغو ډلو چـي د دغـه تـړون سـره يـې نظريـات             

ه دغـه  ډېر په ټكر كي راتلل او ځينو نورو ډلو چي عملاً د جګړې په ډګر كي و        
. تړون له دې كبله رد كړ چي مجاهدينو ته ګـډون نـه و پكښـې وركـړل سـوى         

مقاومـت  . خو په عمومي توګه د مجاهـدينو د مقاومـت ډلـو نظـر ورتـه مثبـت و          
وګټل او روسان له افغانستان څخه ووتل، د اوو ډلو ائتلاف اماده ګي نيول تر       

ف د روســانو تــر څـو د روســانو تـر وتلــو وروسـته خــلا ډكـه كــړي خـو دغــه ائـتلا      
پــه . اشـغال وروســته د مقاومــت پــه جريــان كــي خــورا ډېــر ســره وېشــل ســوى و  

پـه مـنځلارو كـي د    . دوى كي درې منځلاري ډلـي او څلـور تونـدلاري ډلـي وې          
پروفيسر صبغت االله مجدد اسلامي نجات، اسلامي حركـت او اسـلامي محـاز        

مي اتحـاد، د    څلور تونـدلاري عبـارت وه لـه جمعيـت اسـلامي، اسـلا             . شامل وو 
كرزى وايي چـي پـه دغـه     . حكمتيار اسلامي حزب او د خالص اسلامي حزب       

توندلارو كي بيا هم ځيني نرم هم وه لكه رباني او خـالص چـي د هغـه درو مـنځ              
  .لارو ډلو ائتلاف ته نژدې وه او په زياتو غونډو كي به يې ګډون كاوه

س منظــر، پــه اســلامي نجــات كــي د حامــدكرزي رول د هغــه د كــورنۍ پ ــ  
دغـه ډلـه پـر ده    . تعليم، د ژبي ځواك او طبيعي اغېزمنتيا له كبله ډېـر سـوى و       

ولاړه وه په ځانګړې توګه د غربي هيوادونو سره د نماينده په توګه ځكه چـي   
ده د امريكــا د متحــده ايــالاتو د چــارواكو او نــورو عربــي ډيپلوماټــانو ســره ښــه   

 ســره ښــه CIA شــكه هغــه د اړيكــي جــوړي كــړي وې، پــه دغــه اړيكــو كــي بېلــه
اړيكـي لـرل او هغـه اړيكــو او ملګرتيـا چـي كـرزي د جهــاد پـه دوران كـي جــوړ         
كړي وه دى يې د يو ايډيال په توګه پرېښود كـه چيـري افغانسـتان تـر كلونـو        

  .وروسته يو رهبر ته اړتيا ولري لكه تر طالبانو وروسته نو دى به وى



 

ه، چـي رهبـري يـې همېشـه د     ملي نجات تر ټولو د شاه خوښوونكې ډلـه و     
حامـد كـرزى د ډلـي    . پاچا سره چي پـه ايټاليـا كـي اوسـېدى پـه تمـاس كـي وه              

 م كال كي ما ايټاليـا تـه پـه منظمـه توګـه      ۱۹۸۸كرزى وايي چي په   . نماينده و 
ســـفرونه پيـــل كـــړل، چـــي د كالـــه بـــه يـــو يـــا دوه ځلـــي هلتـــه تللـــم تـــر څـــو د             

انو پـه وخـت كـي خـورا ډېـري      عليحضرت سره ووينم، همـدا ليـدني خـو د طالب ـ     
ــه د افغانســتان پــه چــارو        . ســوې كــرزى وايــي چــي زه وپوهېــدم چــي باچــا څون

په ايټاليا كي بـه  . بوخت دئ، چي همېشه به خوشبين او د درك وړ يو افغان و 
ده كرزي ته هغه څه ويل چي په عين شكل به هغه څه ده لـه قـومي مشـرانو او            

اعليحضـــرت بـــه . ننـــه كـــي اورېـــدلمـــذهبي رهبرانـــو څخـــه د افغانســـتان پـــه د 
همېشه  هغه پوښتنې مخ ته راته ايښودلي لكه څنګه چي به زمـا پـلار راڅخـه       
كولي داسي چي  ته د امريكا ملاتړ د ځان سره لرې؟ نو كلـه چـي بـه مـا پـه هـو           

معنى دا چي . اوس موږ دغه كار كولاى سو. جواب وركړ نو ده به ويل ډېر ښه 
خــــر كــــي بــــه مقاومــــت كمونيســــټي حكومــــت شــــاه پــــه دې بــــاور و، چــــي پــــه آ

رانســكوروي او افغانســتان تــه بــه آزادي ګټــي او د افغانســتان خلكــو تــه بــه يــو    
نظام رامنځته كړي كه چيري امريكا د دوى تر شا ودرېږي لكـه څرنګـه چـي     

كـرزى  . د جهاد تر شاه ودرېـد د وسـلو او تجهيزاتـو مرسـته يـې ورسـره وكـړه              
  .په غوره توګه د مشكلاتو حلوونكى ووايي هغه ډېر واقعيت بينه او 

كرزى وايي چي زما د ژوند يـوه تـر ټولـو غـوره كاميـابي او خوشـحالي دا                  
 م كــال پــه اپريــل كــي روم تــه ولاړ  ۲۰۰۲وه چــي زه پــر دې بريــالى ســوم چــي د  

سم، او اعليحضرت بيرته خپل ګران افغانستان ته راولم، په ځـانګړې توګـه     
  . كاله ورڅخه مسافر و۳۰ بادشاهي كړې او هغه قصر ته چي ده په هغه كي

سـعودي  (كله چي روسان د وتلو پـه حـال كـي وه امريكـا او پاكسـتان او             
عربســتان پــه افغانســتان كــي د تونــدلاري اســلامي حكومــت پــه راوســتلو كــي   

د درو ســوو پــه شــاوخوا كــي افغــان قــومي   )  دلچســپي لــرل او اېرانيــان د شــيعه 
 راغونــډ ســول تــر څــو پــه جــلا وطنــي كــي يــو     مشــران پــه اســلام ابــاد كــي ســره،   

كرزى وايـي چـي ځينـو مهمـو قـومي مشـرانو پـه هغـه                 . حكومت رامنځته كړي  
كي د ګډون كولو څخه ډډه وكړل ځكه چـي يـو خـو دا غونـډه د افغانسـتان پـه              

سـره لـه دې   . خاوره كي نه وه، بـل دا چـي دا د بهرنيـانو لخـوا رامنځتـه سـوې وه          



 

ســر مجــددي د ولسمشــر او پروفيســر ســياف د     بيــا هــم ټــاكني وســوې، پروفي   
هـــيڅ هيـــواد د دغســـي يـــوه جـــلا وطنـــه  . لـــومړي وزيـــر پـــه توګـــه وټاكـــل ســـول 

خـو مـوږ د دې شـي كومـه       . حكومت د رسميت پېژندلو سره دلچسپي نـه لـرل         
پروا نه كوله، ځكه چي موږ د دغه حكومت پـه جوړولـو كـي د مـخ پـه وړانـدي                  

ي پر يوه مېز سره كښېنول ځكـه   تګ يو څرك وليد دغه شي مقاومت كوونك       
كـه څـه هـم د يـووالي خونـد      . چي تر دې وړاندي هيچا داسي نه وه سـره ليـدلي         

حكمتيار چي په هغه حكومت كي د بهرنيو چارو وزير ټاكل سوى و،  . مو نه و  
د . ډېر ژر له حكومت څخه جلا سو او پر ځاى يې پروفيسـر ربـاني وټاكـل سـو             

يار كسان چـي د جهـاد پـه دوران كـي عـادي         نظامي كارپوهانو په نظر د حكمت     
ــه         ــو ورانوونكــو او تجزي جنګيــالي وه تــر روســانو او طالبــانو وروســته پــه تــر ټول

  .كوونكو توپكسالارانو واوښتل
كله چي روسان له افغانستان څخه ووتل تر شا يې يـو غـلام حكومـت د              

 م كال ۱۹۸6ډاكټر نجيب په مشري پرېښود او نجيب هغه څوك دئ چي په 
نجيــب پــه خټــه پښــتون دئ خــو د زده  . كــي د ببــرك كارمــل ځــاى ناســتى ســو 
 م كــال كــي چــي كلــه روســانو   ۱۹۷۹پــه . كــړو پــه جريــان كــي كمونيســټ ســو   

خـاد د روسـانو   . افغانستان اشغال كړ، دى يې د خاد د مشر په توګه نصب كـړ   
پر همدې چوكۍ نوموړى په خورا وژونكـي او ډاروونكـي    .  معادل دئ  KGBد  

  .اوښت چي ډېر ژر يې د قصاب لقب وګاټهانسان و
د مقاومت ډلو، عربي حكومتونو او په پېښور كي د غربـي مرسـتو ټـولني           

فكر كاوه چي مجاهدين به ډېر ژر په كابل ورننوزي او د نجيب حكومت به د       
كــرزى وايـي چــي مــوږ يعنــي مقاومــت  . هغـوى پــه مــخ كــي د بـوس پــه شــان وي  
خـو  . ت به ډېر ژر اخيري سلګۍ ووهـي   كوونكو فكر كاوه چي د نجيب حكوم      

روســانو افغــان كمونيســټ اردو تــر هغــه ډېــر ښــه روزلــى، . مـوږ غلــط فكــر كــاوه 
منظم كړى، تجهيز كړى او په يو جنګي ماشين بدل كړى و تر هغـه چـي مـوږ            

  .يعني مقاومت كوونكو يې فكر كاوه
كــرزى وايــي چــي مــوږ پــه دغــه شــي تــر يــوه ډېــر ســخت درس اخيســتلو      

 م كــال كــي د موقــت حكومــت تــر      ۱۹۹۰ېــر ژر پــوه ســوو، چــي پــه      وروســته ډ 
جلال آبـاد د كابـل او پېښـور پـه       . جوړولو وروسته مو پر جلال آباد حمله وكړه       



 

د . مـــنځ كـــي پـــروت دئ او د خيبـــر كوتـــل تـــه تـــر ټولـــو نـــژدې افغـــان ښـــار دئ 
افغانستان او پاكستان تر منځ لويه لار هم لـه همـدې ځايـه تېرېـږي او د كابـل        

كـــرزى وايـــي چـــي مـــوږ هلتـــه ســـخته ماتـــه وخـــوړل او دا د   . ي دروازه دهشـــرق
اطراف او كلي د هغوى د واك څخه بهر و خو . مجاهدينو له پاره يوه غميزه وه

لــوى ښــارونه تــر هغــه وخــت پــوري د دوى پــه واك كــي وه تــر څــو چــي ټولــه            
د نجيـب حكومـت تـر درو كـالو پـوري       . حكومت په وروستي ځـل تسـليم سـو        

  .وسانو د مستقيم نظامي ملاتړ څخه ژوند وكړبېله د ر
ــوونكي شــيان لــرل      نــه يــوازي دا چــي كمونيســټ   . مجاهــدينو نــور حيران

بلكـي  . حكومت تر روسانو وروسته دونه قـوي راووت چـي فكـر يـې نـه كېـدى       
افغانستان پـه خپلـه نـور هغـه ځـاى نـه و لكـه څنګـه چـي مهـاجرو د جنګونـو پـه                     

وسانو د اشغال په دوران كي د افغانـانو اروا    كرزى وايي ر  . كلونو كي پرېښي و   
مـــوږ يعنـــي مقاومـــت كـــوونكي اوس بهرنيـــان ســـوي و او هغـــه   . بدلـــه ســـوې وه

افغانان چي د جنګونو په جريان كي په افغانستان كي پاته سوي وه داخليـان          
  .وه

البته ډېر مجاهدين چي په كلونـو د روسـانو پـه مقابـل كـي جنګېـدلي وه                    
 مځكـه  كښـېږدي، خپلـو كورونـو تـه راسـتانه سـي او پـه         بېله دې چي وسلي پر  

دوى احساس كاوه چي د څه . خپلو مځكو كي كار وكړي نور هيڅ نه غوښتل  
لـه پـاره چـي دغـه مقاومــت راپورتـه سـوى و هغـه يـې تــر سـره كـړ، چـي هغـه لــه             

د دوى لـه پـاره جګـړه نـوره ختمـه وه او      .  هيواد څخه د سرو لښـكرو ايسـتل وه       
كــرزى وايــي چــي زه پــه دغــه شــي د روســانو تــر وتلــو      .  وهــدف تــر ســره ســوى  

دى وايـي چـي زه د كنـدهار ښـار جنـوب پلـو تـه پـه               . وروسته ډېـر ژر وپوهېـدم     
يوه كلي كي وم چي د يوه ښه مجاهد سره مـي وليـده، دا شـين كـالى ملنـګ و،         
ما له هغه څخه وپوښتل چي اوس په څه لګيا يې ده راته وويل چـي د روسـانو              

سته مي نه غوښتل چي د افغانانو سره جګړه وكړم له همدې كبله تر وتلو ورو
  .مي جنګ بس كړ اوس بزګري كوم

پــه همــدې شــيان ډېــرى مجاهــدين وه چــي خپلــي وســلې يــې پــر مځكــه       
خــو د . كښېښــوولې او د كــرزي لــه نظــره همــدا دوى تــر ټولــو ښــه مجاهــدين وه  
مونيســټ مقاومــت لــويي برخــي پــه پاكســتان كــي د خپلــو مركزونــو څخــه د ك  



 

حكومت په وړاندي جګړو تـه ادامـه وركـړه، او د مهـاجرو يـوه لويـه برخـه يـې                
چي په پاكسـتان، اېـران او نـورو ځـايونو كـي اوسـېدل هـم افغانسـتان تـه راونـه               

. معنــى دا چــي د روســانو تــر وتلــو وروســته ډېــر لــږ تغيــرات راغلــل   . ګرځېــدل
 د حكومـت سـره   كرزى وايي موږ د روسانو د اشغال د دوران قصـابي د نجيـب     

  .تړل او فكر مو كاوه چي جهاد ته بايد تر پايه ادامه وركړل سي
د مهــاجرو لويــه برخــه  د نــولس ســوه نيويمــو كلونــو پــه اوږدو كــي او بيــا د    
 م كال د طالبانو تر سقوط پوري چي په افغانستان كي څه ورانـى روان و          ۲۰۰۱

او د حامد كرزي په كله چي طالبان د كابل څخه ليري سول . ليري پاته سول
مشري لنډ مهاله اداره رامنځته سوه وروسته په لوى شمېر مهاجر افغانستان        

په دوى كي زياتو خپل كورونه د تېرو شلو كلونو راهيسي نه      . ته رامات سول  
چـي پـه   . وه ليدلي او په همدې جلا وطني كي يې يو نوى افغـان نسـل زېږولـى و       

ل كلني ژوند په جريان كي پښـه پـه   هغوى كي ډېرو يې د خپل لس كلني او ش  
خپــل هيـــواد كـــي نـــه وه ايښــې چـــي زيـــاتو يـــې د ځــان ســـره نـــوي ارزښـــتونه او    

  .توقعات راوړل
ــل مشــكل            د نجيــب االله ســره د درې كلنــي جګــړې پــه جريــان كــي يــو ب

راپورتــه ســو، چــي حتــى د روســانو تــر وتلــو وړانــدي لا د مقاومــت كوونكــو ډلــو  
د روســـانو تـــر وتلـــو . ه پـــاره جګـــړه پيـــل ســـوهلخـــوا د واك د تـــر لاســـه كولـــو لـــ

كله چي مختلفو ډلو د واك د تر لاسـه  . وروسته دا جګړه نوره هم سخته سوه     
 م كـال كـي پـه داسـي     ۱۹۹۲كولو له پاره په مانورو لاس پوري كړ او نجيب په     

حــال كــي مجاهــدينو تــه واك وســپاره چــي د هغــوى تــر مــنځ ســخته بــې نظمــي    
 د چينل د لاري ISIار ځواكونه چي د پاكستان د   د حكمتي . رامنځته سوې وه  

امريكا حمايه او شتمن عربـي اسـامه بـن لادن تكويـه كـول پـه پراخـه توګـه د              
شــمال د افســانوي قومانــدان احمدشــاه معســود ســره نښــتل، چــي هغــه هــم پــه      

  .پراخه پيمانه د امريكا له مرستو څخه برخمن و
ونه كول تر څو په كابل كي دغو دوو مسلطو ځواكونو د دې له پاره مانور  

دوى .  داسي ځـايونو تـه ځـان ورسـوي چـي پـه پـاى كـي نجيـب واك وسـپاري                  
د نجيـب رژيـم وروسـتۍ سـلګۍ وهلـې چـي پـر دېوالونـو بـه              . كابل تر لاسه كړ   

داســي شــعارونه ورتــه ليكــل ســوي وه چــي يــوازي يــو لــه بــل ســره د خپــل ځــان   



 

چي په شـمال كـي د    �رځواكمن ازبك توپكسالا .  وكړئ ساتلو له پاره جګړه   
ــد و د   ــوي متحـ ــره     ۱۹۹۲نجيـــب قـ ــو سـ ــو ملېشـ ــوري كـــي د خپلـ ــه جنـ ــال پـ  م كـ

د نجيـب څخـه د دوسـتم    . دنجيب څخه بېل سو او د مسعود سره ملګـرى سـو           
پـه جنيـوا كـي د    . جلا كېدنه د هغه د حكومت د پـاى شـېبې خـورا لنـډي كـړې                

نجيـب دي د  ملګرو ملتونو تر نظارت لانـدي خبـرو پـر دې موافقـه وكـړل چـي               
تـه پـه تـدريجي توګـه واك     ) يـوې بـې طرفـي ادارې    (مجاهدينو د ډلو پر ځاى      

كرزى وايي چي دا نو هغه وخت و، چي د نجيب حكومت وروسـتۍ     . وسپاري
سلګۍ وهلې او موږ يعني مقاومت كوونكو د تغير راوستلو لـه پـاره امـاده ګـي       

  .نيول
دې حـده چـي   كله چي د نجيب په حكومت كـي درزونـه پيـدا سـول، تـر          

پـــه خپلـــه ونړېـــږي، حكـــومتي ګارنېزيونونـــه خپلـــي خـــواوي بـــدلي كـــړې او          
مقاومت ته  د ښار ګوټو تسليمول پيل شول خو هر  څه مځكي لا پر غلطـه لار      
خوځېــدلي وه چــي د كابــل لار د مجاهــدينو د نــورو وينــو او وحشــت ســره تــړل     

  .سوې وه
 د ارزوګــان لومــوړي ښــارګوټي چــي مجاهــدينو تــه پــه لاس ورغلــي هغــه   

د كرزي هغه يـاد دي وايـي چـي كلـه مـوږ د ښـار پـر          . ولايت مركز ترينكوټ و   
لور حركت كاوه يوه قوماندان ما ته را ږغ كـړل چـي ژر كـوه ښـار د سـقوط پـه                  

مــا هغــه تــه وويــل چــي تــه ژر مخكــي ولاړ ســه او زه هلتــه دوې      .  حــال كــي دئ 
ي وليـدل تكـان   كله چي هلته ورسېدم او څـه چـي م ـ   . ورځي وروسته ورسېدم  

تياره يوه قصابي وه چـي هـر چيـري د انسـانانو جسـدونه تـر سـترګو          . مي وخوړ 
كــرزى وايــي مــا فكــر كــاوه چــي ولــي دا خلــك     . كېــدل چــي دا ټولــه افغانــان وه  

ووژل سول؟ چا ووژل؟ زه د هغه وخت راهيسي د هغه سوالونو په جواب پسې 
 اوس پـه دې بـاور يـم    زه. ګرځم خو تر اوسه مي لا جواب نه دي ورته مونـدلي          

چي هغه وژني او وحشت زموږ له پاره يوه ښه نښه وه، خو موږ دونه هوښياران 
د ترهګرو تاكتيكونه يوه نـوې  . نه وو، چي په هغه په خپل وخت كي وپوهېږو       

پديده وه، چي بېله شكه ورته د مقاومت په جريـان كـي د داسـي كسـانو لخـوا       

                                                 
  .ليكوال دوستم په غلطۍ سره تاجك كړي و �



 

هغه د قدرت تندي هيڅ حدود نه لكه حكمتيار ورپېچكاري سوې وه، چي د  
 ملاتړو لخـوا  ISIپېژندل او د هغه سخت دريځه بنسټپالنه د هغه د سعودي او    

  .هڅول كېدل
كـرزى وايـي څنګـه چـي مجاهـدين پـر مـخ تلـل او ښـارګوټي يـې نيـول د              

بهرنيــانو د نفــوذ نښــانې راڅرګنــدي ســوې هــر شــي وحشــي بڼــه غــوره كــړل او        
كـرزى  . ديد سول چي يو د بل په وينو نه اوبېدلافغانان پخپله دونه ظالم او ش  

وايي كله چي كابل موږ ته تسليم سو، وژنـي روانـي وې خـو دوه كالـه وروسـته         
كله چي مجاهدين يو د بل په وړاندي جنګېدل دا هر څه خورا پـه وحشـي بڼـه     
او خــلاص مــټ تــر ســره كېــدل، چــي تــر هغــه وروســته مــو پــه پــوره او رښــتينې    

  . ټوټه ټوټه كېدل وليدلتوګه د افغاني دولت
په همدې وخت كي يـو بـل دولـت هـم پـر نړېـدو و، لـه افغانسـتان څخـه د             

ــر ځــواك هــم رانســكور ســو        د . ســرو لښــكرو تــر وتلــو وروســته كمونيســټي زب
ــورو خپلـــواك ســـوو          ــه ســـوه او د نـ ــد، اوســـپنيزه پـــرده ماتـ ــرلين دېـــوال ونړېـ بـ

سـړه جګـړه پـاى تـه     . ىهيوادونو له كبله د شرقي اروپا په نقشه كـي تغيـر راغ ـ   
دا نــړۍ د پېښــو سلســلې ســره ښــورول هغــه زلزلــې  . ورســېده او غربيــانو وګټــل

چــي شــوروي اتحــاد يــې نســكور كــړ او ځينــو نــورو تكــانونو يــې د افغانســتان لــه  
د حامد كرزي په پلرني ټاټوبي كي د . پاره روښانه او خواشينوونكې لړۍ لرل

په جنوبي اسيا كي د روسانو مخـه   . غربي نړۍ دلچسپي پر يوه اصول ولاړه وه       
ډب كول او سرې لښكري په داسي يو جنجـال اختـه كـول او بـې كفايتـه كـول              
چي ښورښ ته ماته وركړي لكه څنګه چي متحده ايالاتو په ويټنام كي ماته 

كله چي سرې لښكري ووتلې هغه هدف هـم ورسـره سـم دسـتي سـر                 . وخوړل
  .ته ورسېد

ونكـو ځـواك پـر دوو اصـلي ځواكونـو       م كـال كـي د مقاومـت كو     ۱۹۹۲په    
ووېشل سو، ملېشه هم ور اضافه او د ګلبدين حكمتيار ځواكونه چي د جنوب 
ــو  د زامــو تــر مــنځ         لخــوا يــې پرمختــګ كــاوه د افغــان پلازمينــه د دوو ځواكون
ــونو       ــه شـ ــه مقابـــل او د نجيـــب د پاتـ ــو د بـــل پـ ــو دا وخـــت دا زامـــي يـ راګيـــر و خـ

ســعود لــومړى پــه حملــه لاس پــوري كــړ د     م. ځواكونــو پــه وړانــدي كــار كــاوه   
افغاني اردو د پاته شونو څخه يې د هـوايي ډګـر پـه شـمول د ښـار لـويې ودانـۍ                



 

حكمتيار په خـوب بيـده و چـي لـه املـه يـي  ځواكونـه د ښـار پـه څنـډو                . ونيولې
  .كي پاته سول

 م كـال كـي زه د   ۱۹۹۲دى وايـي چـي پـه    . كرزى هغه روښانه پېښه بـولي     
ه لومړۍ ډله كي وم چي كلـه  نجيـب د واك د سـپارلو اعـلان        مجاهدينو په هغ  

مــا د پروفيســر مجــددي ســره ســفر كــاوه ځكــه چــي هغــه . وكــړ كابــل تــه ننوتــل
 م ۱۹۷۸كـرزى د  . اوس د افغانستان ولسمشر و او هغـه ډېـره ترخـه تجربـه وه      

كــال راهيســي د كابــل ښــار نــه و ليــدلى پــه ځــانګړې توګــه پــر داود خــان تــر           
پـه اپريـل كـي چـي د مسـعود      . روسـته چـي ده هيـواد پرېښـاوه       خونړۍ كودتا و  

ځواكونو په لويه پيمانه د ښار په شرقي دروازې يرغل ور وړ كرزى په پېښور 
كـي د جـلا وطنـي حكومـت پــه غونـډه كـي و او ناكـامي هڅــي يـې كـولې، تـر څــو           

خـو حكمتيـار هغـه    . مسعود او حكمتيار وهڅوي چـي ځواكونـه سـره يـو كـړي       
ه د مجاهـدينو پــه بريــالۍ او منظمــه توګـه راتــګ د كــرزي يــاد   كابــل تــ. رد كـړ 
چي په سلګونو كسانو د ټولو مقاومـت  . موږ په يوه كاروان كي سفر كاوه   . دي

ډلو استازيتوب كاوه خو حكمتيار زمـوږ سـره نـه و، ځكـه چـي دغـه كـاروان د            
مســعود لخــوا چــي پــه يــوه ټانــك كــي ســپور و رهنمــايي كېــدى، مــوږ د پېښــور     

پـه دا سـبا چـي كابـل تـه ننـوزو شـپه مـو د         .  آباد او بيا كابـل تـه ولاړو     څخه جلال 
مــا پــه هغــه شــپه خپلــه  . څرخــي پلــه او نظــامي اكــاډيمۍ ســره نــژدې تېــره كــړه 

خونه له جنرال نوروز سره شريكه كړه، چي زما انډيوال او په لنډ مهالې اداره            
. عسـكر و كي لوى درستيز ټاكل سوى و، چي يـو خـورا باډسـپلينه او مسـلكي                

په دا سبا افغان اردو همهلتـه و چـي مجاهـدين د كابـل           . هغه شپه ډېره يخه وه    
  .ښار ته بدرګه كړي

كرزى وايي چي كله مي هلته راغونډ سوى نظامي ځواك وليد ښايست   
او مسلكيتوب يـې ډېـر حيـران كـړم او دا زمـا لـومړۍ ځـل و چـي روسـي روزل             

دينو پـه كلونـو ورسـره جګـړه     سوى اردو له دونه نژدې څخـه ويـنم، چـي مجاه ـ    
د هغوى لباس خورا منظم، او وسلې او وسايط يـې خـورا پـاك او اخـلاق         . وكړه

د اردو مشـــران د ولسمشـــر مجـــددي ســـره يـــوې  . يـــې د باډســـپلينه ســـرتېرو و
خــوني تــه ننوتــل چــي ورســره د تســليمۍ پــر شــرايطو وږغېــږي، وروســته مــوږ    

  .وموټرانو ته وختلو او د كابل پر لور روان سول



 

د ښار اوسېدونكي كله چي مقاومت كوونكي دښـار څنـډو تـه ورسـېدل              
د جګړو سره ډېر اشنا سوي وه چي هيڅ د وارخطايۍ احساس يې نه كاوه خو      

خــو كلــه چــي مــوږ ښــار تــه ننوتــو پــه   . د همــدې بــري لــه كبلــه يــو ډول محتــاط و 
نو كله چي موږ د روسي جـوړ لـوى اپارتمـانو    . خلكو كي مي يو ډول بېره وليده      

يعني مكروريانو څخه تېرېدو د اپارتمانونو پر كړكيـو پـردې كـش سـوي وې            
  .او خلكو د كړكيو تر شا موږ ته كتل

دغــو مشــرانو پــه مــوقتي توګــه پــه يــوه مــاڼۍ كــي واړول چــي وروســته د        
كرزي خپل پلرني ښار ته پـه حيرانـوونكي     . متحده عربي اماراتو سفارت سو    

ي چي كابل لا تـر همـدې وخـت پـوري     كرزى واي. احساس سترګي ور واړولې   
د روسـانو سـره د جګـړې كولـو وروسـته د نجيـب       . روغ و خو را وروسته ونړېـد      

ــه هغســي روغ رمــټ ، پــاك          ــل لا تــر دي مهال ســره د جنــګ پــه دوران كــي كاب
د ښـار لـويي   . ستره او منظم ښار و لكه  كرزي چي په ځواني كـي پـرې ايښـى و     

 او د دارالامــان پرتمينــه مــاڼۍ چــي د ودانــۍ د وزارتونــو پــه شــمول، مســجدونه
شـاه امـان االله خـان لـه پـاره پـه نـونس سـوه شـلمو كلونـو كـي جـوړه سـوې وه تــر              

ــه ولاړه وه ــي      . اوسـ ــان كـ ــه جريـ ــو پـ ــته كلونـ ــه د راوروسـ ــر څـ ــالاخره دا هـ ــو بـ خـ
زه چي هلته وم ډېر احساساتي وم خو هغـه وخـت خوشـحالي پـه دې                . ونړېدل

ه دې نــه و خبــر، چــي دا د تراتيژيــديو پيــل كــي وه چــي مــوږ بــرى لمانځــه خــو پــ
مجاهدينو د همدې بري د لمانځني په خـاطر پـه زرګونـو د توپكـو ګـولۍ                 . دئ

ــاه          پــه هــوا كــي فيــر كــړې چــي بيرتــه مځكــي تــه راتــګ يــې پــه درځنونــو بېګن
انسانان  او يـوه شـپه دمخـه د كـرزي د خـوني ملګـرى جنـرال نـوروز د ورور پـه               

  .شمول يې ووژل
 د ډزو ږغونه اورېدل كېدل، ځكه چي د نجيب د اردو ځينو په جادو كي  

پاته شونو مقاومت وكړ خو نور اكثره ډزي د خوشحالۍ وې، خـو د مسـعود او              
حكمتيــار د زرګونــو جنګيــاليو ســره ګډيــدل ډيــر ژر  يــوې بلــي چــاودني تــه           

  .زمينه برابره كړه او دا د بلي افغاني جګړې پيل و
اومت كوونكو تر منځ د خبـرو پـه تـرڅ         نوي حكومت په پېښور كي د مق        

داسي . او د څلورم لارښود د واك د سپارلو د موافقې په رڼا كي منځته راغلى
چي پروفيسر مجـددي بـه دوې مياشـتي د ولسمشـر پـه توګـه وظيفـه تـر سـره                 



 

وروسته به رباني څلور مياشتي او تر هغه وروسته به واك د مجاهدينو      . كوي
تر هغه وروسته به لويه جرګـه د افغانسـتان   .  كېږي د رهبرانو شورا ته سپارل    

كـرزى وايـي   . حكومت ټاكي چي پر همدې لار به ملت مخ په وړاندي درومي   
كله چـي مجاهـدينو واك تـر لاسـه      . چي هيڅ شى د پلان مطابق تر سره نه سو         

  .كړ خپله په دوى كي د ځينو ډلو تر منځ جګړه نوره هم بنسټيز سوه
رسمي سپارلو څو ساعته وروسـته د مسـعود او   په حقيقت كي د واك د         

حكمتيار تر منځ جګړه پيل سوه، چي يو د بل ځواكونو كابل ودانۍ په ودانۍ 
كــرزى پــه دې بــاور دئ چــي د دغــه    . او بــلاك پــه بــلاك پــه كنډوالــه بــدل كــړ    

ورانوونكي جګړې تخم په ډېره ښه توګه د واك سپارلو وړانـدي كـرل سـوى            
و مشـرانو او د بهرنيـانو د ګټـو سـاتونكي كابـل تـه د       و چي كله د مجاهدينو ځين   

د پـردې تـر   . نجيب د حكومت سره د خبرو كولـو لـه پـاره پـر خپـل سـر راغلـل           
هر . شا خورا ډېر كسان وه چي د هري ډلي په وړاندي به يې دسيسې جوړولې  

هيواد كوښښ كاوه چي د پلازمېني يا هيواد يوه برخه ونيسي تر څـو دوى پـر            
  .واكمن وي

 مجاهـدينو تـر بـري وروسـته كــرزى د بهرنيـو چـارو وزارت تـه ولاړ تــر        د  
څو همدلته د بهرنيو چارو د وزير د مرستيال په توګه خپل يو پوسـټ اشـغال        

. خو د هغې ورځي وروسته په افغانستان كي هر څه پر بـد مـخ واوښـتل      . كړي
. سـوې د ملي يووالي ټولي هڅي پـه اوبـو لاهـو    . دى وايي چي دا يوه بدمرغي وه 

اردو او وسلې يې سره ووېشل سوې، هـري ډلـي چـي پـه كومـه وسـله، ټانـك يـا             
د كرزي د اټكـل لـه مخـي    . الوتكي نيولي وې خپل دډلي نوم به يې پر ليكلى و     

د دوو درو كلونو په جريـان كـي ډېـر ښـه افغـان هـوايي ځـواك چـي څلـور سـوه                      
زل ســوي روغــي الــوتكي او ســل څرخــي الــوتكي يــې لرلــې او پــه ســوونو ښــه رو   

كابل د درو څلورو ډلو تر منځ . پيلوټان يې په ډېره اساني سره له منځه ولاړل
كنــدهار چــي د .  چــي نــور افغــان ښــارونه هــم همداســي در واخلــه  . ووېشــل ســو

كــرزي پلرنــى كــور دئ، قــومي وفــادارو د ډلــو ځــاى ونيــو او ښــار د درو څلــورو     
 كـس پـه واك كـي و     يوازينى ځـاى چـي د يـوه       . قومونو تر منځ سره ووېشل سو     

كـرزى وايـي   . هغه غربي ولايت هـرات و چـي د اېـران سـره پـر پولـه پـروت دئ              
چي د اسمعيل خـان تـر قـوي رهبـرۍ لانـدي هـرات جـوړ پاتـه سـو او ژونـد هـم                       



 

هـر چيـري د   . پكښې ډېر ښه و، چي وروسته بيا كـرزي هغـه كابـل تـه راوسـت          
ځورونـه د هـري   . ښارونو په شمول  د ډلو تر منځ خپل منځـي جګـړه پيـل سـوه      

دى  هغه ته د افغانستان د ودانيـو، ملكيتونـو، ميراثونـو،          . ورځي كار وګرځېد  
مـا تاسـي تـه د    . قانونيت او په لويه توګه د خلكـو د ژونداساسـي بربـادي وايـي            

اساسي ورانۍ وويل دا ځكه چـي زه پـه دې بـاور يـم چـي دا د دغـو ډلـو هـدف و                 
. يواد د بېوسـۍ منګولـو تـه ور ټېـل وهـي     چي د افغانانو  ژوند ور وران كړي او ه   

  .پر روسانو باندي زموږ برى په غميزه او ماته بدل سو
پروفيســـر مجـــددي يـــوازي تـــر خپـــل ټـــاكلي وخـــت پـــوري چـــي دوې           

مياشــتي و واك پــه لاس كــي درلــود، چــي وروســته يــې رهبــري شــورا تــه واك   
 ټاكــل وســپاره او هغــوى د افغــاني لنــډ مهــالي ادارې مطــابق چــي پــه پېښــور كــي 

خـو د كـرزي پـه نظـر اصـلي مشـكل       . سوى و رباني د ولسمشر پـه توګـه وټـاكى       
حكمتيار همدا پروسه رد كـړه او پـر كابـل يـې راكټونـه و         . وروسته رادبره سو  

د . اورول، چي په زرونـو خلـك يـې ووژل او بـې شـمېره ودانـۍ يـې ورانـي كـړې          
ه چـي پـه   مسعود ځواكونو پـه جـواب كـي د حكمتيـار پـر مركزونـو حملـه وكـړ                   

كـرزى وايـي چـي    . همدې ترڅ كي نور ګروپونه هم په جګړه كـي ورګـډ سـول              
ځيني ورځي خو به له كورونـو څخـه نـه سـو وتـلاى او كلـه كلـه خـو بـه راكټونـه                   

دى وايي چـي زمـا پـه شخصـي كـور كـي دوه        . زموږ په كورونو كي هم ولګېدل     
ساتو، موږ كوښښ كاوه چي حكومت همداسي فعاله و. ځله راكټونه ولګېدل

لنډه مهاله اداره په خپله تر دې وروسته په خورا بېوسـه توګـه      . خو ناممكن و  
كـرزى وايـي چـي يـوه ورځ د بهرنيـو چـارو پـه وزارت كـي زمـا           . وېشل سـوې وه   

دفتر ته يو پوليس راغى  ماته يې وويل چي موږ دوه كسه پاكسـتانيان نيـولي          
 لــومړي وزيــر لــه دي چــي هغــوى د نــورو دو كســانو ســره ليــدل ســوي وه، چــي د  

كرزي وايې ما وويل چي دا څنګه امكان لري چـي مـوږ     . دفتر څخه راروان وه   
دي همداشي بهرنۍ نړۍ او افغانانو ته تشريح كړو چي د ولسمشر كسان دي 
لـه دې كبلــه يــو څــوك توقيــف  كــړي چــي د لــومړي وزيــر لــه كســانو ســره قــدم   

ان و ، چي په مكمله دا داسي يوه نړۍ وه چي هر څه پر خپل سر پكي رو  .وهي
توګه د عادي او نورمال حالت اصول پكي له منځه تللي وه ، چي دا شي هر چا   

  . ته څرګند و



 

د بهرنيو چـارو د وزيـر پـه توګـه د ده د رول لـه مخـي كـرزى پـه بـار بـار د                  
ملګرو ملتونو او په غـرب كـي د خپلـو زړو ملګـرو څخـه مرسـته وغوښـتله خـو             

كرزى وايي چي دا اوس  ډېره روښانه وه چي . يوىهيچا يې پر خبره غوږ ونه ن
د شوروي اتحاد تر ماتېدلو وروسته افغانستان غربيانو پرېښود خو حتى موږ 

 م كــال كــي د روسـانو تــر  وتلــو وروســته  ۱۹۸۹د غـرب د پرېښــوولو دا نښــي پـه   
تــر هغــه . لانـه ليــدى ځكــه چــي وســلي د جنېــوا د تـړون پــر خــلاف را روانــې وې  

لـه مـوږ پـه پېښـور كـي و د غـرب ډيپلوماټيكـه ټولنـه زمـوږ          وخت پـوري چـي ك   
سره په چارو كي دخله وه خو چي كله مجاهـدينو پـه كابـل كـي واك تـر لاسـه          

  .كړ غرب ولاړ
 د افغــان عمليــاتو تــر بنــدولو څــو مياشــتي وړانــدي كــډه بــار  CIAامريكــا خــو د 

ومـت  د برطانيې سفارت چي د روسانو د ټوله اشغال او د كمونيسټ حك      . كړه
كـرزى وايـي چـي مـا هغـوى تـه پـه خـورا             . په جريان كي پرانيستى و وتړل سـو       

د امريكـا سـفارت خـو څـو     . ټينګه وويل چـي دا كـار مـه كـوئ، خـو هغـوى وكـړ               
ــه وړانــدي لا افغانســتان پــرې ايښــى و، حــال دا چــي د امريكــا حكومــت د         كال

كـال   م ۱۹۹۲خـو اوس د  . روسانو ضد جګړه كي د افغان مقاومت ملاتړ كـاوه         
افغانســتان د يــوه بــې ارزښــته  .  پــه پســرلي كــي دا دخالــت پــاى تــه رســېدلى و   

كرزى وايي چي د دغو غميزو د لړلي تر شـا دغـه       . دولت حيثيت خپل كړى و    
ــو كــي وســوځولو چــي           ــو د اور پــه لمب ــان يــې پــه كلون ســببونه  وه چــي مــوږ افغان

  .ړل كي امريكا او ټوله نړۍ په غېږ كي راونغا۹/ ۱۱وروسته يې په 
د غرب د ملاتړ پرته افغانستان د نورو د اغېزو پـه مخنيـوي كـي ناتوانـه                

و او دا دغرب دښمني ايـډيالوژۍ وې چـي غـرب د دغـه خطـر پـه پېژنـدلو كـي                  
د سعودي شتمن اسامه بن لادن چي وروسته پر غـرب د حملـو           . پاته راغلى و  

پردې لانـدي  له كبله د نړۍ تر ټولو ستر غوښتونكى جنايتكار سو د جهاد تر     
يې په خورا ارامه توګه خپل فعاليتونـه كولـه چـي د نولسـوه اتيـايمو كلونـو پـه               

هغه پـه سـعودي كـي بسـپنه     . جريان كي د پېښور په شاوخوا كي ليدل كېدى     
راغونډول تر څـو تونـدلاري ډلـي پـه حمايـه كـړي، لكـه حكمتيـار او سـياف او               

د . ره اســتخدامولځــوان ســعوديان بــه يــې پــه افغانســتان كــي د جګــړې لــه پــا   
 م كــال پــه شــاوخوا كــي يــې يــوه ډلــه جــوړه كــړه، چــي پــه القاعــده ســره       ۱۹۸۸



 

 وايـي چـي سـاده مفهـوم يـې       (Matia costa nostra)چي ورته . وپېژندل سول
د شــاهي كــورنۍ ســره د ده د تقريــري مخالفــت پــه پايلــه  . بنســټ كېــداى ســي
ه خپـل ټـول پـام     م كال كي لـه هيـواد څخـه وشـړى او د       ۱۹۹۱كي هغوى دي په     

په افغانستان  او افريقا كي د راډيكال اسلامي غورځنګونو و ملاتړ ته واړوى،  
په سوډان كي يې يو كور رانيوى چي له هغه ځايه به يې په يمن او افريكا كي       

  .امريكايي هدفونه په نښه كول
كرزى د مجاهدينو دوره د نورو ځواكونـو لـه پـاره د لويـو مـداخلو وخـت                  

دى وايي چي هيواد په نـاببره توګـه د   . لبته دا مثبتي مداخلې نه وې    بولي چي ا  
كـه چيـري دوى غوښـتل چـي     . ټولو ګاونډيانو د پلانونو لـه پـاره پرانيسـتل سـو      

كه يې زړه سوى واى چي يوه ډله د هغـه بلـي   . وران يې كړي كولاى يې سواى  
ي كه يې غوښتي واى چي وژنـي وكـړ    . په وړاندي وجنګوي ورته مشكل نه وه      

ځينـو مصـلح كسـانو غوښـتل چـي د افغانسـتان       . په مخ كي ورته كوم خنډ نه و  
افغانســان خپــل اواز لــه  . پــه اړه خپــل اواز پورتــه كــړي خــو هغــه  چــا نــه اورېــده  

لاسه وركړى و، او دا چي غربيان له افغانستان څخـه پـر شـا سـول د كـرزي پـه             
  .وينا په لوى لاس د افغانستان ټولواكي كمزورې سوه

 م كال كي كابل پرېښـود ځكـه چـي نـور هلتـه د           ۱۹۹۹ بالاخره په    كرزي  
دى وايي چي د ولسمشر رباني او بهرنيو چارو . ده له پاره ژوند كول ناممكن و  

د وزير سياف سره يـې ښـې اړيكـي لرلـې خـو پـه كابـل كـي حالـت ورځ تـر بلـي              
د بې نظمۍ په دغه دوران كي به كرزي هـره ورځ وزارت تـه د كـار      . خرابېدى

راپور وركاوه، ماسوا له هغو ورځو څخه چي راكټي حملې بـه خـورا ډېـري وې          
ــه ســواى وتــلاى      ــه كــوره ن ــه ل ــه     . او مــوږ ب وروســته يــوه ورځ يــو افغــان چــي ده ن

پېژنــدى د ده دفتــر تــه راغلــى ورتــه وې ويــل چــي ولسمشــر ربــاني غــواړي ســتا  
ر نه دى وايي چي زه يو څه شكمن سوم ځكه چي دا هغه عادي لا  . سره وويني 

وه چي زه به ولسمشر ورغوښتم سره لـه دې بيـا هـم مـا ورتـه وويـل چـي داسـي              
هغــه ناآشـنا كـس كــرزى يـوې ودانــۍ تـه بـوتلى چــي دى ډېـر ښــه       . ده نـو درځـه  

پوهېدى چي دلته رباني د چا سره نه ګوري او لـوړ منـزل تـه يـې رهنمـايي كـړ،            
و چـي يـو   مـوږ كښېنسـت  . چي هغه ځاى د تحقيقاتو د دفتـر غونـدي ښـكارېدى    

بل نابلده كس هم راغى او زما څخه يې پوښتني پيل كړې داسي چي څوك د 



 

ملي نجات پـر طـرف و؟ مختلفوكسـانو د چـا خـوا ونيـول؟ دا دغـو كسـانو خـورا           
نــاوړه پوښــتنې وې چــي زه هــيڅ نــه پوهېــدم چــي دا څــوك دي چــي زمــا څخــه      

 پـه  د كرزي ژوند شايد په خطر كي لوېدلى واى ځكه چـي دى    . پوښتني كوي 
غيرخونــدي ځــاى كــي د ناپېژنــدلو كســانو ســره پــه يــوه وژونكــي او ډاروونكــي    

خو كله چي به اوس ده جواب وركاوه او يا به يې د تشريح لـه پـاره     . ښار كي و  
غوښتنه ځني كول، راكټ د همدې ودانۍ پـر سـر ولګېـد، خـاوري، ډبـري او د              

تېد او كــرزى لــه ودانــۍ څخــه وتښ ــ. ښيښــو مــاتي ټــوټې پــر دوى راشــوه ســوې 
وزارت ته راغلى هلته يې ويني او هغه دوړي و خاوري له ځان څخه پرېولې او 

هغه ډېر حيران . د بهرنيو چارو وزير يې پيدا كړ او له پېښي څخه يې خبر كړ    
سو چي داسي پېښه څنګه امكان لري چي تر سره دي سي، چي دا زما او سـتا        

وروسـته  . رول څخـه بهـر دي  دواړو له پاره يوه اشاره ده چي نور حـالات د كنټ ـ     
كـرزي مـوټر كرايـه كـړ لـه      . ما ده ته وويل چي نور دا ځـاى زمـا څخـه پاتـه دئ            

رباني دغه پېښه په سختو ټكو وغندل او . هغه ځايه پېښور او بيا كوټي ته ولاړ
هغه خلك چي له ده څخـه يـې پوښـتني كـړي وې د افغانسـتان دښـمنان وبلـل             

  .ي ارزښت نه درلودخو په هغه وخت كي د ده خبرو چندان
د هغـــــه وخـــــت كيســـــې ويـــــل د ځـــــوروني، ورانـــــي، هيـــــواد پلـــــورني او د    

داســي ډېــري كيســې ســته  . افغانســتان د خلكــو د غميــزي او غربــت پارونــه ده 
چي هغه كسان چـي  خپـل هيـواد تـه راسـتانه سـول، څنګـه بيرتـه پاكسـتان او               

اسـي دسيسـو   كـرزى وايـي چـي د ډېـرو د     . اېران او نورو هيوادونو ته وتښتېدل     
كيســې ســته چــي د بهرنيــانو لخــوا پــر لار اچــول ســوي وې تــر څــو د افغانســتان    

  .روح ور ووژني
هغه دا و چـي طالبـان صـحنې تـه راوړانـدي سـول او د افغانـانو اكثريـت د                    

  .حامد كرزي په شمول د هغوى خوا ته ور مات سول

طالبان چي په لومړي سر كي د مجاهدينو له پخوانيو ډلـو څخـه جـوړ وه            



 

. راپورته سول، ځكه يې طالبان بلل، چي د مذهبي ښوونځيو څخه راوتلـي وه            
دغو ښوونځيو تـه مدرسـې هـم      . طالب په اصل كي مذهبي عالم ته ويل كېږي        

ي او زده كــوونكي يــې هغــه  وايــي چــي د پاكســتان پــه خــاوره كــي موقعيــت لــر   
افغان ځوانان دي چي كـورنۍ يـې د روسـانو د اشـغال پـه وخـت كـي پاكسـتان              

  .ته مهاجري سوي وې
ــر         ــي تـ ــوي، چـ ــكل  تدريسـ ــختګيره شـ ــږ اوسـ ــر زيـ ــلام ډېـ ــې د اسـ مدرسـ

ډېـرو افغانـانو د سـوني اسـلام پـه         . جګړې وړاندي افغانانو هغه هيڅ نـه پېژانـده        
دي چــي د قــرآن تــر ټولــو د زغمــه ډكــه    حنفــي ښــوونځيو كــي زده كــړي كــړې   

په پاكستان كي مدرسې وهابيزم تدريسوي چي په لويه پيمانه د . ترجمه ده
ســعوديانو لخــوا راوړل ســو، چــي غوښــتل يــې د روســانو لــه خــوا د اشــغال ســوي  

  .افغانستان په مذهبي او سياسي چارو كي نفوذ وكړي
نـي زده كـړو پـه اړه د    د ځوانو افغانـانو جذبېدنـه او د دغـه ايسـار سـوي دي         

دوى د نه پوهي له كبلـه مدرسـو دغـه متعصـب ځوانـان سـره راغونـډ كـړل، تـر                
  .څو د طالبانو تر سپين بيرغ لاندي د مذهب په نامه  مارچ وكړي

 م كال كي رواني كورنۍ جګړې هيواد ټوټه ټوټه او پـه يـوه بـې    ۱۹۹۴په    
 په خوندي ځاى يې بدل قانونه دولت او د سيمي د ټوپكسالارانو او بدمعاشانو

افغانـــانو ســـولي، نظـــم او ثبـــات تـــه ډېـــره اړتيـــا لرلـــه او دوى طالبـــان خپـــل  . كـــړ
ژغورونكي وليدل، په نولس سوه نويمو كلونو كي طالبان د يو ځواك په توګه 

 م كـال پـه پسـرلي كـي تـر يــوې      ۱۹۹۴د راپورتـه كېـدو پـه حـال كـي وه، چــي د      
كـرزى هغـه كيسـه داسـي        .  سـول  پېښي وروسته په پرهېزګـارو سـره مشـهوره        

كــوي، چــي پــه كنــدهار كــي يــو ټوپكســالار لــه خپلــي حريفــي ډلــي څخــه دوې     
نجوني وتښتولې چي وروسته د هغه ټوپكسالار په مركز كـي ورسـره ډلـه ييـز      
جنســي تېــرى وســو، د طالبــانو يــوې كــوچنۍ ډلــي پــر هغــه مركــز حملــه وكــړه،     

د دغـي ډرامـاتيكي   . لنجوني يـې آزادي كـړې او هغـه خلـك يـې پـه دار وځـړو          
پاكســتانيانو دا يــوه موقــع  . ژغــورني خبــر خــورا ژر پــه پراخــه كچــه خپــور ســو   

وګڼل او د طالبـانو سـره يـې د وسـلو، وسـايطو او نظـامي مشـاورينو مرسـته پيـل             
پاكستان د هغـي سـتري تجـارتي لاري چـي مركـز يـې اسـيا تـه غزېـدلى                  .كړه

ړه ډېر تشويش درلود، دغه دئ، چي د افغانستان له جنوب څخه تېرېږي په ا



 

لار د حكمتيار د ځواكونو لخوا كنټرولېده، د دې مخالفـت يـې وكـړ چـي دغـه           
پاكستاني بار سوي موټران دي افغانستان ته نه را اوړي، او هلته دي پـر پولـه              

حتـــى تـــر دې وروســـته هـــم لاره ډېـــره      .پـــه افغـــاني موټرانـــو كـــي خـــالي ســـي     
د وســلوالو داړه مــارانو لخــوا تښـــتول    ډاروونكــې وه او اكثــره بــه دغــه مــوټران      

كله چي طالبانو سرحدي ښارګوټى سپين بولدك د اسلامي حزب له     . كېدل
ځواكونو څخه ونيوى، پاكستان دوى دې ته وهڅول چـي هغـه  تښـتول سـوى                

په همدې اوونۍ كي . كاروان راخوشي كړي چي البته دوى هم همدا كار وكړ
  .ور په حركت كي سولطالبانو كندهار ونيوى او د كابل پر ل

كــرزى وايــي د كنــدهار هــر ســړى پخپلــه طالبــانو تــه تســليم ســو، ځكــه         
وژني، لوټمارۍ او ورانـۍ لا روانـي وې د كلـه چـي د مجاهـدينو ډلـو يـو د بـل پـه              

د مجاهدينو ځينو ډلو د طالبانو سره جګړه وكړه . وړاندي جګړه پيل كړې وه
بـانو پـه پراخـه انـدازه ملاتـړ تـر       خو ډېر ژر يې له دې كبله ماته وخوړه چي طال       

كـرزى وايـي چـي    . لاسه كړى و او مجاهدينو هم د زړه له كومي جنګ نه كـاوه    
موږ د دغه غورځنګ په اړه خورا لوړي هيلي لرلې، موږ هيله لرل چـي طالبـان              

ولسمشــر . بـه ســوله راولــي او افغانســتان بــه بيرتـه افغانــانو تــه پــه لاس وركــړي  
  .نو د دوى حمايت وكړرباني، ما او نورو ګروپو

طالبانو د شمال پر خوا مخ پر كابل روان سول، او پـه غـرب كـي د هـرات           
پر خوا چي د اسماعيل خان له خوا اداره كېدى، د ده ځواكونو د څو اوونيو لـه           

 م كال د سپټمبر په مياشت كي هرات ۱۹۹۵پاره مقاومت وكړ خو بالاخره د     
ن اېــران تــه مهــاجر ســو، طالبــان پــه   اســماعيل خــا . د طالبــانو لاس تــه ولوېــدى 

همــدې كــال د كابــل تــر څنــډو پــوري ورســېدل، د لاري پــه اوږدو كــي بــه يــې د   
حكمتيــار ځواكونــه خـــالي ســلاح او ماتــه وركـــول خــو د احمدشــاه مســـعود د       

بـالاخره  . ځواكونو له خوا چي د كابل د ساتلو هڅـه يـې كـول مخـه ونيـول سـوه          
تان او سـعوديانو لخـوا اكمـال سـوي وه د     طالبـانو چـي پـه پراخـه انـدازه د پاكس ـ     

 م كــال د اګســت پــه وروســتيو كــي يــې جــلال آبــاد چــي د مركــز شــرقي      ۱۹۹6
دروازه وه ونيوى او تر هغه يوه مياشت وروسته يې كابل پخپله ولكه كي كـړ          

 م كــال راهيســي ۱۹۹۲برطرفــه ســوى كمونيســټ ولسمشــر نجيــب االله چــي د . 
اه اخيسـتې وه لـه هغـه ځايـه راوايسـت او د      يې د ملګرو ملتونو په دفتـر كـي پن ـ    



 

طالبـانو دوه كالـه پـه شـمال كـي د      . ولسمشر ماڼۍ ته نژدې يـې پـه دار وځـړاوه         
مزار شريف د نيولو له پـاره  چـي د دوسـتم ټينـګ مركـز و د د ډېـرو تلفـاتو پـه                
وركولـو سـره جګـړه وكـړه خـو دغـه چـاره ډېـر ژر پـه پاكسـتاني مدرسـو كـي د             

د . ولو او د وســلو او مــوټرو پــه اكمــال ســره تــر ســره ســوه    طالبــانو پــه اســتخدام 
 فيصــده خــاوره كنټــرول ۹۰ م كــال پــه منــي كــي طالبــانو د افغانســتان پــر ۱۹۹۸
 فيصـده خــاوره چـي د شـمال غرنـۍ سـيمه وه د احمدشــاه      ۱۰هغـه نـوره   . درلـود 

مسعود او د تاجكو، ازبكو او هزاره وو د شمالي اتحاد تر يوه بيرغ لاندي اداره 
طالبــان پــه دې ونــه توانېــدل، چــي د شــمال دغــه ســيمي تــر خپــل واك       .دهكېــ

ــه نــور ټــول افغانســتان كــي يــو زيــږ قــانون حــاكم كــړ           ــي خــو پ ــدي راول پــه . لان
تدريجي توګه هيواد د بهرنيانو لخـوا يرغمـل سـو چـي داسـي اسـلام يـې ورتـه                

  .راوړ چي نړۍ يې سره ولړزول
ه طالبـانو تـه ښـه راغلـى     كرزى وايي چي افغانانو پـه لـومړي سـر كـي ځك ـ             

ووايه چي قانون او نظم يې رامنځته كړ چي تر دې وړاندي بې قانوني، وژني او 
خـو هلتـه بـه    . هر ځاى چي به طالبـانو نيـوى هلتـه بـه سـوله راتلـه         . ورانى روان و  

دوى هيواد  شا ته بوتلى او ټوله هغه منځلاري . ډېر فشار او خورا ډېر ټينګار و
  . په پراخه توګه منل سوي ديشيان يې بند كړل چي

د ساعتيري پر ټوله فورمو، د كاغذباد الوزولو په شـمول بنـديز لګېـدلى             
دوى خلك دې ته اړ ايستل چي راډيوګاني او تلوېزيونونـه مـات كـړي او د             . و

نارينـه لـه ږيـري خريلـو څخـه بنـد سـوي        . هر ډول موسيقۍ پر اورېدلو بنديز و  
د افغانانو عادت ګرځېدلى دئ چي پـه هـر     د ورځي پنځه وخته لمونځ چي       . وه

ځاى كي  يې وخت راورسېد تر سره كړي اوس بايد په مسـجد كـي ادا سـوى           
واى، خو پر ښځو د بنديز له كبله بيا طالبان د بهرنۍ نړۍ د ډېري غندني سره  

هيڅ ښځي نه سواى كولاى چي بې له محـرم كـس څخـه چـي هغـه               .مخامخ وه 
زي، خــو دا بيــا د هغــو ښــځو لــه پــاره خــورا لــوى    بــه هــم بــالغ وي تــر كــور بهــر وو  

حتـى كـه بـه يـو څـوك      . مشكل و، چي مړونه به يې په جګړه كي وژل سـوي وه  
ښځو ته د كار او زده كـړي اجـازه   . هم ورسره و نو بورقه يې بايد اغوستې واى  

نه وه خو دوى وعده كړې وه چي كله پر ټـول شـر او فسـاد بريـالي سـي بيـا بـه د                 
پرانيزي او كرزى وايي چي دوى لا خپل هغه شكنجو، د لاس   نجونو ښوونځي   



 

ــو    . و پښــو پرېكولــو او د اعــدامولو قــانون تــه زور وكــړى و    خــو غــرب تــه تــر ټول
تكان وركوونكى شي د كوچنيو خطاوو له كبله په جادو كي د خلكو وهل، پـه     
لوبغالو كي د سرونو پرې كول او په ډبرو ويشتل چي خلكو به هغه ته  په ډېره     

  .خاموشي سره كتل
. طالبانو د خبرو نه كولو او هيڅ معاملې تر سره كولو قانون هم وضـع كـړ       

كرزى وايي كله چي طالبانو كابل ولكه كړ دوى له دې څخه انكار وكړ چـي د         
مجاهدينو د هغه ډلو سره قدرت شريك كړي چي له دوى سره يې د كابل په 

مجاهــدين د طالبـانو پــر ضــد  نيولـو كــي مرسـته كــړې وه او زيــات دغـه ناراضــه     
د طالبـانو  . كرزى له همدې غورځنګ څخه پـه لـومړي سـر كـي بېـل سـو         .سول

 م كـال كـي د   ۱۹۹۴په اړه چي په لومړي ځـل پـه بـدو شـيانو وپوهېـدم هغـه پـه                 
اعتراض په شكل كـرزي پـه كابـل كـي د مجاهـدينو د غيـر فعـال حكومـت تـه                

لـى چـي هلتـه تـر اوسـه لا د      استعفى وركړل، كابل يې پرېښود او كـوټي تـه راغ       
ــود    ــانو يــو غــړى چــي يــو مــلا و      . پروفيســر مجــددي مركــز موقعيــت درل د طالب

. كــرزي د ســرو لښــكرو ســره د جګــړې راهيســي پېژنــده د ده ليــدلو تــه راغلــى 
دغه ملا د افغانستان څخـه راغلـى او يـو نـاروغ يـې راوسـتى او لـه كـرزي څخـه                     

 چي دغه مريض جرمني ته او يې وغوښتل چي داسي زمينه ورته برابره كړي  
كله چي مـو د نـاروغ كـس پـه اړه     . يا بل غربي هيواد ته د تداوي له پاره ولېږي   

ده وويـل ښـاغلې   . خبري  پاى ته ورسولې د افغانستان په اړه بحث شـروع سـو   
د طالبانو دغه غورځنګ مخ په وړاندي ځي خو زه غواړم تاسي ته يـو    ! كرزيه  

 و او دغه ملا خپل لاس لوېشت كړ او پـر مېـز يـې    شى ووايم، زموږ تر منځ  مېز    
بهرنيان چي زموږ هره لوېشت خاوره نيسـي د زرګونـو        : كښېښود او ويې ويل     
. دوى به د دې له پاره زمـوږ پـه زرګونـو خلـك ووژنـي           . افغانانو ويني به وبهوي   

دا د طالبـانو د غورځنـګ دريمـه مياشـت وه، چـي      . دوى به هيڅ رحم ونه كړي  
  .ومړي خطر وپوهېدم چي هر څه سم نه ديزه په دغه ل

يـوه ورځ  . راتلونكي خبر يو بل ملا چي ملا يارمحمـد نومېـده ورتـه راوړ           
هغــه پــه كوټــه كــي د كــرزي دفتــر تــه ورغــى او ورتــه ويــې ويــل چــي پــه دغــه            

دوى پـه ناڅـاپي توګـه    . تحريك كي داسي كسان سته، چي موږ يـې نـه پېژنـو         
خـو  تـر   . ا څوك دي؟ موږ هغوى نه پېژنـو د. زموږ په هيواد كي راښكاره سول  



 

دا څه روان دي؟ ولي موږ افغانان   . اوسه لا خورا مجهز او خورا ښه وسلې لري        
  .دونه مسكينان يو چي دغه بهرنيان  بيا خورا په غوره كي دي

همدا رازونه همداسي پسـې ښـكاره كېـدل، كلـه چـي طالپـان د كابـل پـر               
 افغانـانو د ښـكاره دخالـت څخـه ورتـه      لور روان وه داسي چي سـيمي بـه بېلـه د           

پـه داسـي حـال كـي چـي د طالبـانو مهـم مشـران او قومانـدانان پـه                 . تسليمېدلې
ــه ورتــه تســليمېدل      كــرزى وايــي دا چــا كــول؟ د    . كنــدهار كــي وه او ځايونــه ب

ــانو        ــي د طالبـ ــدم چـ ــان روان وه او زه وپوهېـ ــدې شـ ــه همـ ــدل پـ ــا كېـ ــو افشـ رازونـ
  .غورځنګ څونه تر اغېزې لاندي دئ

 م كـال كـي   ۱۹۹۵پـه  : په غورځنګ كـي يـوه بلـه نښـانه هـم راد بـره سـوه                     
زه په دې وپوهېدم چي دوى . هيڅ افغان طالب د كرزي سره تماس نه درلود        

زما سره په تماس نيولو كي مايوسـه سـوي دي او  پـه كوټـه كـي زمـوږ كـور تـه             
او پـه دې  راسي چي ما او زما پلار د پروفيسور مجددي په اداره كي كار كاوه      

. هڅه كي و تر څو غربي هيوادونه افغانستان ته د مرستي له پاره رامات كـړو            
چــي البتــه دوى . طالبـانو بــه لــه كــرزي سـره د يــوه مخــالف كــس پـه توګــه كتــل   

 م كال په نيمـايي كـي دى پـه دې وپوهېـدى چـي ځينـي             ۱۹۹۵د  . صحي هم وه  
ــانو افغــان كري        ــد پــر خرابېــدو دي، ځكــه چــي طالب ــه او  شــيان خــورا ب كټــر بايل

د چـا لـه خـوا؟ كـرزى وايـي چـي يـوه ورځ د څرخـي         . غورځنګ يرغمل سـوى و  
الوتكي يوه پيلوټ چي ماله ډېره وخته راهيسـي پېژانـده زمـا د ليـدلو لـه پـاره          
څو واره زموږ كور ته راغى خو د دريم او كه د څلورم مجلـس پـه جريـان كـي             

مـا تـه وويـل    . ه تـر سـره كـړل   يې ما ته وويل چي ما د طالبانو لـه پـاره يـوه وظيف ـ           
ســـول چـــي يـــو لـــوى ږيـــري عـــرب ســـړي د څـــو نظـــامي افســـرانو ســـره د شـــرقي  

دى وايــي چــي دغــه عــرب د . ولايتونــو لــه يــوې ســيمي  څخــه كنــدهار تــه راوړه
پيسو دوه ډك بكسونه د ځان سره لرل او دى د طالبانو مركز ته ورغلى چي د     

  .ملا عمر او ملا رباني سره وګوري
وټ د كيسې تر اورېدلو وروسته كرزى په دې خبر سو چي د       د دغه پيل    

ــر      ــر كســـان د نـــورو بهرنيـــانو ســـره د كنـــدهار د هـــوايي ډګـ عربـــي هيوادونـــو ډېـ
  .شاوخوا سيمي ته راغلي دي

ــو        ــو پخوانيـ ــه د هغـ ــان ډېـــري همـــدا ډول كيســـې كـــرزي تـ پـــه همـــدې شـ



 

 مجاهدينو لخوا ويل كېدې چي د جهاد له وخت راهيسي يـې ورسـره پېژنـدل        
وروســـته نومـــوړى . او پـــه افغانســـتان كـــي دننـــه د روان بحـــران څخـــه خبـــر وه  

يـوه كـس ده تـه وويـل چـي       . وپوهېده چي طالبانو پر هغـه بنديزونـه لګـولي دي          
كي د بهرني استخباراتي شبكي يوه افسر راته وويل چـي د كـرزي   په كندهار  

ــو پــه هغــه پســي د       . څخــه ليــري ګرځــه   ــه امريكــايي ځواكون وروســته چــي كل
سوالونو د جوابولو له پاره كتل موږ د هغه د تسليمي چـاري منظمـي كـړې خـو          
هغه پاكستان ته وتښتېد هلته د پاكستانيانو له خوا ونيـول سـو او امريكايـانو               

د همـدې تېښـتي لـه    . يـې پـه لاسـه وركـړ چـي هغـوى بيـا ګونتنـامو تـه ولېـږه             ته  
يـو بـل وخـت چـي طالبـانو كابـل          . كبله ده خپل ځان مشكوك مجرم ثابـت كـړ         

ولكه كړ او په شمال كي د احمدشاه مسعود د ځواكونو سره په جګړه لګيا وه   
ه يې هلته يو ځوان طالب په كوټه كي زموږ كور ته راغلى او زما د ليدلو له پار

بالاخره يوه كس وويل چـي دغـه نفـر د يـوې هفتـې      . څو ورځي تېري كړي وې   
د هغـه سـره   . راهيسي انتظار كوي كه چيري وخت لـرې لـه هغـه سـره وګـورئ         

مي د ماخستن تر ډوډۍ وروسته وخت وټاكه كلـه چـي ډوډۍ وخوړلـه سـوه،        
هلته هغه مي په لوړ منزل كي خپل د مجلس خوني ته راوغوښت، چي موږ به          

ما ترې وپوښتل چـي تاسـي څـوك ياسـت؟ ده كـرزي تـه خپـل نـوم         . كار كاوه 
ده . ووايـــه او هغـــه نفـــر پـــه مركـــزي افغانســـتان كـــي د ارزګـــان ولايـــت څخـــه و 

كرزي ته وويل چي زه د پروان په ولايـت كـي وم، چـي دا ځـاى د كابـل شـمال                
البـانو د هغـه   ده وويل چي زه د ط. پلو ته دئ او هلته مي يو ډېر نابلده شى وليد     

 كســيزي ډلــي غــړى وم چــي مــوږ تــه وظيفــه راكــړل ســوه، چــي د پــروان          ۱۵۰
خو كله چـي مـوږ د هغـه    . ولايت د غوربند د سيمي كنټرول په لاس كي واخلو     

ولسوالۍ كلي ته ورسېدو چي نور ځواكونـه بيـا د وړانـدي لا هلتـه رسـېدلي وه                 
ه ځـاى مـو حملـه    مـوږ هغـه څـوك و چـي بايـد پـر دغ ـ      . او ډېر خلك يـې وژلـي وه   

 دغه ځوان كرزي ته وويل چي په دا سبا سهار موږ د څلورو پنځـو . كړې واى

SUV    موټرانــو كــاروان وليــدى، چــي تــوري سيښــې يــې وې لــه دوى څخــه تېــر
دى وايي چي كله دوى تېر سول موږ زموږ قومانـدان سـره راغونـډ كـړو            . سول

 څـوك هلتـه تـر    او راته ويې ويـل چـي دا يـو راز دئ، چـي دا خلـك څـوك وه او                 
موږ د چـا لـه پـاره جګـړه كـوو؟ مـا فكـر كـاوه چـي مـوږ د            . موږ مخكي ورسېدل  



 

افغانستان له پاره جنګېږو، د ښه حكومت له پـاره جګـړه كـوو خـو دلتـه اوس               
دغــه قومانــدان ولاړى چــي د همــدې شــيانو پــه اړه ښــه فكــر        . نــور كســان دي 

و جنګيـاليو تــه  ده خپلــ. وكـړي، چـي وروســته يـې بيرتــه مـوږ سـره راټــول كـړو      
دا افغـاني   . دا زمـوږ جنـګ نـه دئ   . وويل چي زه نور پـه دغـه جګـړه بـاور نـه لـرم             

شى نه دئ، په تاسي كي چي هر څوك غواړي ولاړ سي كولاى سي ځكـه چـي           
    .دغه كسان به سزا ونه ويني

دغـــه ځـــوان طالـــب كـــرزي تـــه وويـــل چـــي وروســـته مـــا خپـــل ګـــروپ             
ي دا كيسـه خپـل پـلار تـه وكـړه، هغـه       پرېښووى خپل كلي ته راغلم او هلتـه م ـ  

دا د . راته وويل چي كوټي ته ولاړ سه هلته همدا كيسه حامـد كـرزي تـه وكـه     
دغه ځوان داستان و، چي تر هغه وروسته د كرزي د كور څخه ولاړ او بيـا يـې          

  .تر اوسه نه دئ ليدلى
كـرزى وايــي چـي دغــه پېښــي زه پـه دوو شــيانو بــاوري كـړم، يــو دا چــي د       
ان په ورانولو كـي د بهرنيـانو لاس و بـل دا چـي زه يـې پـه سـهېل ختـيځ           افغانست

مـا نـه دغـه طالـب پېژانـده او نـه هـم د        . كي د طالبانو په مخالف مركز بدل كـړم       
  .هغه پلار، خو بيا هم هغه خپل زوى سيده ما ته راولېږه

د كــرزي پـــه بـــاور چـــي يـــو څرګنــد لاس او هڅـــي پـــه طالبـــانو كـــي ليـــدل     
د افغـان   . نـژادي نفـرت راولاړ كـړي      . ستان بـې حرمتـه كـړي      كېدې، چي افغان  

ټولني سپكاوى وكړي، زړه ورتوب يې ور مسخه كړي او په خپلـو كولمـو يـې            
د خپل پېژند څخـه  .  دوى غوښتل چي افغانان بې عزته كړي. نس ور وګنډي  

د بېلګي په توګه چـي  ښـځه د      . يې محروم، غيرانساني او بې كلتوره يې كړي       
ه مـخ كـي وهـل او يـا مېـړه يـې د خپلـي ښـځي پـه وړانـدي لـه دي                 خپل خاونـد پ ـ   

كبله په بازار كـي وهـل او سـپكول چـي مېرمنـي يـې غلـط رنـګ بوټونـه پـه پښـو               
كــرزي تــه پــه همــدې اړه د ملګــرو ملتونــو د يــوه كــاركوونكي لخــوا  . كــړي دي

چي د بنګله ديش هيواد اوسيدونكي و د هغو تاكتيكونو په اړه وويل چي كله 
ده ماتـه وويـل چـي زه پـه     . افغانستان كـي د كـار كولـو پـر وخـت ليـدلي و      ده په   

افغانستان كي د بنګله ديش په شان د توهينونكو پېښو شاهد يـم او كلـه چـي          
ما هغه وليدي  سمدستي وپوهېدم چي خورا اساسي هڅي رواني دي تر څـو د    
 ــ         د افغانــانو څخــه خپــل تهــذيب واخلــي، اروا يــې ور ووژنــي، او پــه مــذهبي تون



 

ــړي   ــه كـ ــاوه،    . لاريتـــوب يـــې وربدلـ ــه عملـــي كـ ــلام نـ ــانو هـــيڅ اسـ اســـلام؟ طالبـ
برعكس دوى اسلام ته د مـاتي وركولـو الـه وه چـي د همـدي لـه پـاره راوتلـي و           

هـر څـه چـي  دوى تـر سـره      . چي اسـلام او افغانسـتان يـو ځـاى سـره وران كـړي            
ــه دئ، كوچنيــان د   . كــړل هغــه د اســلام پــر ضــد وه     د ښــځو ســپكاوى اســلام ن

ښوونځيو څخه محرومول اسلام نه دئ، د ژوند اخيستل د اسلام پـر ضـد دي              
  .او خپل هيواد خرڅول د اسلام پر ضد كار دئ

كرزى په دې باور دئ، چي طالبان د بهرنيـو ځواكونـو اجنټـان سـول، تـر             
ــړي        ــي كـ ــې برخـ ــه بـ ــور څخـ ــاريخ او كلتـ ــو د تـ ــو كلونـ ــتان د زرګونـ ــو افغانسـ څـ

وهېدل چي د افغـاني مشـرانو اساسـي وژنـي پيـل      اوافغانان هغه وخت په دې وپ  
سوې، چي په هغو كي د كرزي خپل پلار، او بل  لوى قوماندان عبدالحق وژل            

د بــودا دغــه جــوړه مجســمې چــي يــوه يــې  . او د باميــانو د بتــانو ورانــول شــامل وه
 سوه كاله په افغانستان كي ۱۸ فوټه لوړه په باميانو كي په يوه پرښه كي     ۱۷۵

وړاندي جوړه سوې وه، دا يـوه تـاريخي خزانـه وه، خـو طالبـانو هغـه د          تر اسلام   
 م كال پـه اپريـل كـي پـه چاودېـدونكو توكـو او توپونـو ونـړول او ذره ذره               ۲۰۰۱

كـرزى  . چي په نړۍ كي يې په پراخه توګه پر ضد مظاهرې وسـوې         . يې كړل 
 د وايي چي افغانانو دا كار غلط باله، خو پـه هغـه وخـت كـي دوى د همـدې شـي              

پـه هـزاره باميـانو كـي د طالبـانو څخـه نفـرت           . مخنيوي لـه پـاره تـوان نـه درلـود          
كېده، هزاره ګانو د شمالي ټلـوالي پـه ملاتـړ پـه مزارشـريف كـي جګـړه وكـړه           
د . خو د طالبانو له خوا په اساسي توګه د كسات اخيستلو له كبله ووژل سـول    

ي چـي دغـه بتـان د    باميانو اوسني اوسېدونكي وايي چي دوى د دې شاهدان د 
  .پاكستان د نظامي مشاورينو لخوا ونړول سول

كــه څــه هــم كــرزى او پــلار يــې پــه افغانســتان كــي نــه وه، خــو دوى د هغــو     
پخوانيو مجاهدينو لـه كبلـه چـي پـه پخـواكي يـې ورسـره ملګـري وه او اوس د                
ــه          ــانو د غورځنــګ غــړي وه پــه واســطه پــه افغانســتان كــي معلومــاتو تــه پ طالب

دغــه معلومــات كرزيــانو تــه پــر هغــه ســربېره   . ه لاس رســى درلــودپراخــه كچــ
كله چي د . راتلل چي  د كرزي سره د تماس نه نيولو اخطارونه وركول كېدل

داسي كيسو اورېدل ډېر سول چي د طالبانو پـه غورځنـګ كـي د افغانـانو واك            
ورځ تــر بلــي لږېــږي كــرزى پــه دې فكــر كــي ســو چــي د طالبــانو پــه وړانــدي يــو    



 

كرزى وايي تـر دې وړانـدي چـي مـوږ دغـه مرحلـې            . ت سره منظم كړي   مقاوم
 م ۱۹۹۵مـوږ د  . ته ورسېږو موږ كوښښ كـاوه چـي لـه دوى سـره خبـري وكـړو       

كال په پيل كي يو لوړ رتبه پلاوى كندهار ته د ملا عمر سـره د ليـدلو لـه پـاره              
 ورولېږى خو ده له موږ سره د ليدلو څخه انكـار وكـړ او خپـل مرسـتيال دوهـم           

د كــرزي . لمبــر كــس مــلا ربــاني يــې د هيئــت ســره د ليــدلو لــه پــاره ور ولېــږى      
پلاوي دوى ته وړانديز وكړ، چي طالبان دي د افغان كارپوهانو څخه مرسـته             
وغــواړي لكــه اقتصــاد پوهــان، انجنيــران او تيكنوكراتــان چــي هيــواد پــر پښــو    

 م كال ۱۹۹6 كله چي طالبانو په. خو طالبانو دغه وړانديزونه رد كړل. ودروي
كي كابل ونيوى دوى حامد كـرزى پـه ملګـرو ملتونـو كـي د خپـل اسـتازي پـه                 

دى . توګــه وټــاكى، خــو ده دغــه وظيفــه د ځينــو ښــكاره لاملــو لــه كبلــه رد كــړه  
وايي چي ما به د افغانسـتان نماينـده ګـي نـه كـولاى بلكـي د بـل چـا اسـتازى بـه                   

ر چـي تـر اوسـه لا د كـرزي      م كـال د طالبـانو د بهرنيـو چـارو وزي ـ    ۱۹۹۸پـه  . واى
ــره      ــاردافير سـ ــه وغوښـــتل ســـول چـــي د امريكـــا د شـ نـــژدې ملګـــرى و، ورڅخـ

. چــي طالبــانو وروســته دغــه پېښــه پــه رســمي توګــه پــر كــرزي تــړل      . وګــوري
امريكايي شاردافير وويل چي امريكا داسي معلومات تر لاسه كړي دي چي      

ي د افغانتسان د خوست په ولايت كي د ترهګرو روزنيز مركزونه دي كوم چ
د بهرنيـو چـارو وزيـر وويـل     . سهېل ختيځ كـي د پاكسـتان پـر پولـه پـروت دئ          

ډېر ښه كه تاسي زما څخه په دې اړه پوښتنه كوئ زه خو په داسـي هـيڅ شـي            
. نه يم خبر او نه موږ هلته كومي اډې لرو، شاردافير وويل چي موږ شواهد لرو           

ــه هــم     وزيــر وويــل كــه تاســي د دغــو شــيانو پــه اړه معلوم ــ      ــرئ نــو پــه دې ب ات ل
پوهېږئ چي دغه اډې چيري دي، د هغوى اكمالاتي لاري درتـه معلـومي دي          
ــو         ــړي دي او د دغـ ــوړي كـ ــا جـ ــي چـ ــت چـ ــر ياسـ ــم خبـ ــه دې هـ ــد پـ ــي بايـ او تاسـ

نــو پــه دغــه قضــيه كــي تاســي د اصــلي    . فعــاليتونو اصــلي مركزونــه چيــري دي  
په جريـان هغـه   د كرزي په قول چي د درو مياشتو    . سړي سره خبري نه كوئ    

د تروريستانو د روزنيزو مركزونو مسئله . وزير د خپلي دندي څخه ليري سو
  .د طالبانو تر وس تېر كار و

 م كال په پاى كي كرزي په آزاده توګه د طالبانو مخالفت پيـل          ۱۹۹۵د    
 م كال كي په فعاله توګه يـې د دوى د مخـالفينو پـه راغونـډولو      ۱۹۹6كړ او په    



 

 د ملي نجات د رهبري سره د بحث كولو څخه راپيل سو او        دا. لاس پوري كړ  
د نورو منځلارو افغانانو سره چي په كوټـه كـي اوسـېدل او لـه هغـه ځايـه پاشـل            

پـه اسـلام آبـاد كـي د غـرب د مختلفـو هيوادونـو د سـفارتونو سـره پـه               . سوي وه 
 ملاقاتونو كي به كرزي د طالبانو په وړاندي خبري كـولې او غربيـان بـه يـې پـه                

مګـر پـه يـوه    . غورځنګ كـي د راپورتـه كېـدونكي خطـر لـه نښـو څخـه خبـرول               
ســفارت كــي د ملاقــات پــر وخــت يــوه غربــي ډيپلومــاټ ده تــه وويــل چــي تــا د    

ســړيه لــه ځــان ســره پــام كــوه . طالبـانو پــر ضــد خــورا خپلــه خولــه پرانيسـتې ده  
ــړي    ــوكي كـ ــوكي مـ ــه دي كـ ــوى بـ ــه     . هغـ ــه زه پـ ــي بـ ــه چـ ــي څونـ ــرزى وايـ ــو كـ خـ

  .كي له حالاتو خبرېدم هغونه به زه د طالبانو مخالف واقع كېدمافغانستان 
ده په اسلام آباد كي غونډي تر سـره كـړې او بلـه يـې پـه اسـتانبول كـي د           

 م ۱۹۹۸دغه پروسه ډېره لويه سوه چـي پـه   . افغان ګروپونو سره ملاقاتونه وو    
كــال كــي پــه فرانكفــورټ كــي يــې لويــه غونــډه راوبلــل چــي ورپســې څلوېښــت    

ر افغــان مشــران پــه روم كــي ســره جرګــه ســول كــرزى وايــي چــي تــر هغــه  مخــو
وروسته د طالبانو ضد دغه غورځنګ ډېر ژر وغوړېدى، او هر يـوه لكـه ربـاني،             

د دغـو خبـرو   . ملي نجات، احمدشاه مسعود او موږ ټولو برخه پكښې اخيسـته        
لــو نتيجــه دا ســول چــي دا ټولــه د افغانــانو حــل و او هغــوى د لــويي جرګــې د رابل   

د طالبـــانو ضـــد دغـــه ټلـــوالي اعلاميـــه خپـــره كـــړه چـــي د نـــړۍ  . پرېكـــړه وكـــړه
موږ همدا شان دا اعلاميه طالبانو ته ولېږل او . مطبوعاتو هم ورته توجه وكړل

  .هغوى ته مو په لويه جرګه كي د ګډون بلنه وركړه خو دا هر څه يې رد كړل
 كــي و او پــه كــرزي پــه دوامــداره توګــه د نړيــوالي ټــولني ســره پــه تمــاس   

هفته واره توګه به يې په اسلام آباد كي د امريكا، برطـانيې، فرانسـې، جرمنـي      
كـرزي پـه منظمـه توګـه روم تـه شـاه       .او ايټاليا له سفارتونو څخه ليدني كـولې     

تــه د حــالاتو پــه اړه د راپــور وركولــو لــه پــاره ســفرونه كــول  او ده د طالبــانو د           
كــړي و چــي د لــوي جرګــي جــوړول هــم  نســكورولو لــه پــاره يــوه پــلان هــم جــوړ  

  . پكي شامل و
كرزي څو واره واشنګټن ته سـفرونه وكـړل د سـنا د بهرنيـو اړيكـو كمېټـې تـه                
يې وينا وكړه او د بهرنيو چارو د وزارت د مامورينو سره يـې د سـنا او پارلمـان        

دى وايـي چـي دې كـار بېلـه دې چـي سياسـي         . په ډېرو غونډو كـي ګـډون وكـړ        



 

پــه افغانســتان كــي د  .  كــړم نــور كــومي خاصــي پــايلي نــه لرلــې  ملاتــړ تــر لاســه 
شايد افغانستان دونه مهم نه و . نظامي عملياتو له پاره هيڅ ملاتړ نه و موجود   

او د افغانستان غميزه او د افغانانو وژنه د دغوهيوادونو له پاره كوم د اندېښنې      
ه څـه نـه سـواى    موږ يو غريب هيواد و په تجارتي لحاظ مو دوى ت ـ       . وړ شى نه و   
كرزى وايي چي غربـي حكومتونـو د افغانسـتان مسـئلې تـه د غـرب         . وركولاى

زه اوس پــوهېږم چــي دوى بــه شــايد غوښــتل چــي زمــوږ   . پــه عينكــو كــي كتــل 
ملاتړ د اصولو له مخي وكړي او دوى زموږ په زړونو او روح كي د دې توان نـه     

نو او توپونـو حسـاب   دوى يوازي پـر ټـانكو  . ليده چي موږ دي طالبان راوپرزوو  
دوى د دغـه ځـواكمن ملـت د زړه اواز نـه اورېـده چـي دا هـر څـه تـر سـره                 . كاوه

كــولاى ســي، خــو نــه دا چــي پــه افغانســتان كــي روانــي غميــزي تــه د پــاى ټكــى     
  .كښېږدي
د قومي مشـرانو څخـه نيـولې د ناراضـه طالبـانو پـه شـمول او ژورنالسـتان                   

بي بي سي، امريكا ږغ او آزادۍ راډيو په كوټه كي د كرزي كور ته راتلل او د       
د ده ږغ وزن درلود چـي دى پـه هغـه وخـت     . له پاره به يې مركې ورسره كولې    

كي نه و په خبر، خو د بي بي سي  دري او پښتو څانګو به افغانـانو تـه معلومـات           
رسول چي حتى طالبـانو د دغسـي پروګرامونـو پـر اورېـدلو بنـديز لګـولى و خـو                 

كرزى وايي چي په يوه مركه كي ما پر . په پټه غوږ ورته نيوىډېرو افغانانو به 
طالبــانو ږغ وكــړ، چــي د بهرنيــانو څخــه خپــل ځانونــه جــلا كــړي، مــا وويــل چــي     
پروګرام ستاسي سره يعني د افغاني طالبـانو سـره نـه دئ دا بهرنـي طالبـان دي         

دغه نشراتو خورا زياتي اغېزې لرلې، تر دې . چي هيواد يې يرغمل كړى دئ    
وروسته افغاني طالبان تر ډېر فشار لاندي راغلل ځكه چي پر دوى باندي نـور       

  .هغو بهرنيانو چي غورځنګ يې كنټرولوى اعتبار د لاسه وركړى و
د طالبانو او د هغوى د پلويانو له پاره د كرزيانو فعاليتونه د يوه زنـګ پـه       

 لومړى دوى . معنى وه او حامد د دوى يو ښكاره او ژبور مخالف راڅرګند سو
يو ځل دوى ده ته قـومي مشـران ور واسـتول         . هڅه وكړه چي دى راضي كړي     

چي ته څه غواړې؟ راسه زموږ سره يو ځاى سه كه غواړي چي د بهرنيو چارو       
پـه جـواب كـي كـرزي مـلا عمـر تـه يـو           . وزير سې موږ به دي همـدا اوس وټـاكو         

 ډېــري هيلــي ليـك وليكــه، چـي پــه هغــه كـي راغلــي وه، چـي افغانــانو ســتا څخـه     



 

داسـي چـي افغـان كوچنيـان دي لـه        . لرلې خو تا دوى ته غم او مايوسـي راوړل         
پــه هيــواد كــي آزادي نســته او همــدا شــان داخلــي  . ښــووني څخــه محــروم كــړل

ما ده ته وويل چي يوازينۍ لار چـي هيـواد لـه دغـه غميـزي راوباسـي                  . جنګونه
. له دې چي فنا كېږيبې. هغه د لويي جرګې رابلل دي، چي بله هيڅ لاره نسته

ملا عمر په جواب كي وويل چي زه ستا د ځينو غوښتنو سره موافق يـم خـو نـه           
  .د لويي جرګې سره

طالبانو همدا شان كرزي ته د ده د سركښو فعاليتونو او د طالبانو پر ضد   
 م كال كـي پـلار   ۱۹۹۹د وينا له كبله اخطار هم وركړ، چي  په پايله كي يې په         

ايـي چـي شـايد دوى بـه پـه مـا پسـې وه دا چـي دوى زه نـه سـوم           دى و. ور مړ كـړ  
خو ما پر خپل ځان چـاپېر هـيڅ   . پيدا كولاى نو زما پر ځاى يې زما پلار وواژه   

څوك نه لرل چي ما دي وژغوري، حامد او پلار يې څو واره د ممكنه ترور پـه          
اړه سره ږغېدلي و خو مشر كـرزي بـه ويـل دوى پـه مـا هـيڅ هـم نـه كـوي ځكـه               

ي زه سپين ږيرى يم او له بله پلوه دوى پوهېږي، چي دا ټـولي چـاري تـه تـر           چ
حتى يوه ورځ تـر هغـه وړانـدي چـي د ده     . له ځان سره دي پام كوه  . سره كوې 

پلار ووژل سي د كرزي په ياد دي چي په كوټه كي هغه زمـا كـور تـه چـي دده        
اطـه كـړى او   د كور په مخامخ كوڅه كي و راغلى او زموږ ځينو كسانو  هغـه اح       

ده ورته وويل چي دا تاسي هلكان څه كوئ؟ دوى به په ما هـيڅ          . بدرګه كاوه 
. هم ونه كړي بلكي د ده پـر شـاوخوا راټـول سـئ يعنـي د حامـد امنيـت وسـاتئ                 

  .خو په دا سبا مشر كرزى وويشتل سو او مړ سو
د ده د . د كرزي د پـلار دا هيلـه وه، چـي پـه خپـل كلـي كـي دي ښـخ سـي             

ــانو د       همــدې هيلــي   ــو پــه خــاطر حامــد كــرزى د خپلــو ملګــرو افغان د پــوره كول
دى وايــي چـي مــا يـې جســد لـه كــوټي څخــه د    . درنـاوي لــه پـاره همــدا كـار وكــړ   

ــه پــه مراســمو كــي د      . افغانســتان كنــدهار تــه انتقــال كــړ    پــه ســلګونو كســان ب
  .ګډون له پاره راتلل خو طالبانو  هيڅ مزاحمت ونه كړ

ــو ورو     ســته پــه پاكســتان كــي د امريكــا ســفير ده تــه      د ده د پــلار تــر وژل
وويل چي بايد نور دا ځاى پرېږدې ځكه چي كېداى سي هغوى تا هم ووژني،          
كرزي په جواب كي ورته وويل زه به هيڅ كله ولاړ نه سم، ددې پر ځاى چـي           

طالبـانو پـه وار وار   .  ما ته د دې ځاى د پرېښوولو ووايـي زمـا سـره مرسـته وكـه           



 

وژني خو تر هغه وروسته د ده امنيت خورا ټينـګ سـاتل         هڅه وكړه چي دى و    
  .دى وايي چي خداى موږ وساتلو. كېده
د شــپې  ( م كــال پــه جــون كــي كــرزى د افغانســتان كنــدهار تــه        ۲۰۰۰د   

چـي هلتــه پـه پټـه ووېشــل سـي چـي پـه هغــه كـي يـې د خلكــو         ) ليكونـه واسـتول  
 رژيــم تــه څخــه غوښــتي وه چــي د طالبــانو پــه وړانــدي مقاومــت وكــړي او دغــه   

په ليـك كـي دا هـم ويـل سـوي وه چـي هيـواد پـر بهرنيـو خـرڅ               . خاتمه وركړي 
. ســوى دئ او پـــه خپلــه يـــې د افغانـــانو تــر مـــنځ مشــكلات راپورتـــه كـــړي دي    

 كلن كوچنى پر بايسكله د شـپې ناوختـه د كنـدهار    ۱۵كرزى واي چي موږ يو   
طالبان . شاوخوا ته ولېږى او هغه د دغه ليك دوولس سوه كاپۍ توزيع كړې       

وارخطا سول، او په زياته اندازه ځواكونه يې ښار ته ور داخل كـړل، سـړكونه            
    .يې وتړل او په ټوله ښار كي يې مورچلونه ونيول

 م كال وروسـته چـي كلـه طالبـان لـه واكـه ګوښـه سـول، دوى هـم           ۲۰۰۱د    
همدا د شپې د ليكونو خپرول په كليو كي پيل كړل، په هغو كي به يـې خلـك        

چــي كــه د نــاټو او ائتلافــي ځواكونــو ســره همكــاري وكــړي نــو د وهلــو،    ګواښــل 
  .شكنجه كولو او د مرګ د سزا سره به مخامخ سي

د دې ټولو سره كـرزي د هـر چـا سـره چـي غـوږ بـه يـې نيـوى خبـري كـول                   
، چــي .جــاري وســاتل او د طالبــانو پــه وړانــدي كــار يــې همداســي جــاري روان و 

 دننه خلكو ته ټليفونونـه كـول هغـوى بـه يـې        دقيقه په دقيقه په افغانستان كي     
په كوټه كي منل او له هغوى څخه به يې معلومات تر لاسـه كـول او ورتـه ويـل       
به يې چي په افغانستان كي څه روان دي او كوښښ به يـې كـاوه چـي د هغـوى         

كرزى وايي كله چي نړۍ زمـوږ مرسـتي تـه راغلـه او مـوږ          . مورال ور لوړ كړي   
ا و چي موږ دغه بې شانه ملاتړ مخكي تر لاسه كـړى او     منظم سولو سبب يې د    

د هغه پيلوټ كيسه چي څو مياشتي وړاندي يې د يوه ږيـره ور      .منظم كړى و  
او جګ عرب په اړه ويلې وه چي د پيسو دوه ډك بكسونه ورسـره وه و كـرزي        
ته خبردارى و، چي د پاكستان تر څنګ نور خارجي عناصر هم په افغانستان 

دغه جګ عرب بېله شـكه اسـامه بـن لادن    . غځولو په هڅه كي ديكي د نفوذ  
كله چي ده د نولس سوه اتيايمو كلونو د جهاد په جريان كي خپل ځـان پـه     . و

افغــاني چــارو كــي ور داخــل كــړ، نــو ده د مــنځلاري پروفيســور مجــددي د ملــي  



 

نجات سره هيڅ اړيكي نه ساتل د هغه پر ځاى يې دې ته ترجيح وركول چي 
يسـې او ايـډيالوژي چـي پـه تونـدلارو اسـلامي ډلـو كـي نفـوذ وكـړي پـه               خپلي پ 

  .ځانګړې توګه د حكمتيار او سياف سره
په هر صورت هر يو زموږ په شمول د دې مسئوليت لـري اوبايـد وغنـدل       

سي چي داسـي كسـانو تـه يـې د راتـګ اجـازه وركـول، مګـر غـرب او راډيكـال                  
، هيڅــوك نــه ســي كــولاى غــرب  تونــد لارو مســلمانانو يــو ځــاى كــار ســره كــاوه 

ددغــه مســئوليت څخــه خــلاص كــړي چــي د دوى د مرســتو څخــه څــه كــوچ          
په دا خورا نژدې  وخت كي چي په افغانستان كي مذهبي تونـدلاري              .راووتل

. تــوب غوړيــدلي و ملــت يــې ســپك كــړ او افغانــانو تــه يــې  لويــه غميــزه راوړل     
د هيـواد پـه نـورو برخـو     اسامه په آزاده توګـه كـولاى سـواى چـي پـه كنـدهار او                

كي خپل د روزني مركزونه جوړ كړي له همدې امله نـو نړيـوالي ترهګـرۍ پـه       
يــوه داســي هيــواد كــي چــي فعالــه هــوايي ډګرونــه، الــوتكي او پــه پراخــه پيمانــه  

  .وسلې يې لرلې خپل وزرونه وغوړول 
 م كـال كـي چــي كلـه د طالبـانو د بهرنيــو چـارو وزيـر امريكــايي       ۱۹۹۸پـه    

ر تـــه ويـــل چـــي دوى پـــه خوســـت كـــي د ترهګـــرو د اډو پـــه اړه هـــيڅ    شـــاردافي
معلومـــات نـــه لـــري پـــه همـــدې وخـــت كـــي پـــه شـــرقي امريكـــا كـــي نـــايروبي او  

د اګسـت  . دارالسلام كي القاعدې د امريكا پر سفارتونو بمـي بريدونـه وكـړل     
 كسـان ووژل اوپـه سـلګونو    ۲۵۰پر اوومه په يوه وخت كي دغه موټرو چاودنو        

امريكا په مستقيمه توګـه بـن لادن پـه دغـو حملـو كـي پـه        . ن كړل نور يې ټپيا  
 مـــه ولسمشـــر كلنـــټن د افغانســـتان پـــه ۲۰د اګســـټ پـــر . لاس لرلــو تـــورن كـــړ 

خوست كي د اسامه بن لادن ښوونيز مركزونه او په سوډان كـي يـوه فابريكـه            
چي د اسامه بن لادن ملكيت و او د امريكا د استخباراتو د راپورونـو لـه مخـي          

  . دا ځاى اټومي وسلو بټۍ ده په كورز توغنديو وويشتلچي
كرزى نن پوښتي چي ايا ولسمشر كلنټن په هغـه وخـت كـي تـر دې نـور           

څه نه سواى كولاى؟ كه په هغه وخـت كـي نـړۍ تـر هغـه ډېـر څـه كـړي واى د                 
دغــه قــوي  درس مخكــي لا هېــر  . نيويــارك غبرګــولي ټاورونــه بــه نــن ولاړ واى 

  .دا سو، او افغانستان يو ځل بيا ژغورلو ته اړتيا لرلسوى و مشكل بيا راپي

   مه۱۱ كال د سپټمبر ۲۰۰۱د 

 يــوه  م كــال د ســپټمبر پــر نهمــه دوه عــرب د ژورنالســتانو پــه بڼــه   ۲۰۰۱د   
ويـــډيو كيمـــره عيـــار كـــړل او د افســـانوي قومانـــدان احمدشـــاه مســـعود چـــي د  
پنجشېر د زمري لقب يې ګټلـى و پخپلـه پلرنـۍ غرنـۍ ښايسـته دره كـي چـي               

مسـعود د  . په بريالۍ توګه د هغه په دفاع توانېدلى و د مركـې امـادګي ونيـول              
 پـه وار  روسانو سره د جګړې په اوږدو كلونو كي ژوندى پاتـه سـو، چـي هغـوى       

وار هڅه وكړه، چي مځكـه پـه بمبـاريو، ټـانكونو او توپونـو پـر هغـه بانـدي سـور           
ده او د ده تاجـګ، ازبــك او تـركمن اردو پـه دوامـداره توګــه     . تنـور وګرځـوي  

روسانو ته سرخوږى جوړ سو او د شمال غرونه يې د جګړو په ټول جريان كي 
  .وساتل
انسكور سو، مسعود  م كال كي كمونيسټ حكومت ر  ۱۹۹۲كله چي په      

 م كـال  ۱۹۹6كلـه چـي پـه    . د مجاهدينو د بې اتفاقه حكومت د دفاع وزير سـو    
كــي طالبــانو كابــل ونيــو دى غرونــو تــه پــر شــا ســو او هلتــه يــې پــه تكــرار ســره د    



 

چـي د هغـوى نظـامي افسـرانو د     . طالبـانو حملـې د روسـانو پـه شـان پـر شـا كـړې        
ه تـه د هوښـيار قومانـدان پـه توګـه      مجاهدينو په ټولو نظامي قومانـدانانو كـي د   

روســـانو وروســـته دى د طالبـــانو پـــه وړانـــدي پـــه جګـــړه كـــي حمايـــه   . قايـــل وه
ښايسته، جادوګر، هوښيار او توريالي مسعود خورا لږ غرونه پرېښوول           .كاوه

خو د هغو ژورناليستانو سره به يې په ازاده توګه مركې كولې چي پنجشېر ته 
ده د طالبـانو سـره   . په وخت كي يـو نړيـوال اتـل سـو     به ورتلل او د افغان لانجې       

وسله واله مبارزه كوله او په څو څو واره يې د امريكـا او غربـي هيوادونـو څخـه          
وغوښتل چي له ده سره د افغانستان څخه د طالبانو او د هغوى د عرب ملګرو          

  .په شړلو كي مرسته وكړي
 محمدعمر په دښـمن  همدې شي دى نه يوازي د طالبانو او د هغوى د مشر ملا        

بدل كړ، بلكي د اسامه دښمني هم ور تـر غـاړي سـوه، چـي پـه يـو ترهګـر سـره               
 م كــال كـي پـه افريقـا كــي د امريكـا پـر ســفارتونو د      ۱۹۹۸پېژنـدل كېـده او پـه    

  .حملو طراح و
مسعود د هغي كېمرې مخ ته كښېناست چي هغه عـرب عيـار كـړې وه،              

ناسـت و، چـي اوس د مسـعود پـه      تر څنګ يې پخوانى ملګرى مسـعود خليلـي          
او د اســـلامي وحـــدت ســـره يـــې تـــړاو  . اداره كـــي پـــه هندوســـتان كـــي ســـفير و 

خليلــي د انګليســي پــه شــمول پــه څــو ژبــو ږغېــدلاى ســي، چــي پــه دغــو  . درلــود
  .عربو كي د يوه يې هم انګليسي زده وه

يوه عرب كېمره روښانه كړه، چـي سمدسـتي ورسـره چاودنـه رامنځتـه                 
زوره ور بم په هغه كي ځاى پر ځاى سوى و او د مسـعود كسـانو د       يو ډېر   . سوه

يو عرب . مسعود ډېر شديد زخمي سو. هغه په چيك كولو كي غفلت كړى و
ځــاى پــر ځــاى مــړ ســو او هغــه بــل چــي كلــه د تښــتي هڅــه كولــه د مســعود د             

مســعود خليلــي او فهــيم دشــتي چــي پــر مســعود يــې  . ســاتونكو لخــوا ووژل ســو
  .ه هم سخت ژوبل سولمستند فلم جوړاو

مسعود ګاونډي تاجكستان ته په څرخكه كـي واسـتول سـو، چـي هلتـه             
ــه ســواى          يــې ملګــرو خــورا زيــات كوښــښ وكــړ، چــي هغــه وژغــوري خــو وې ن
ــي        ــه كـ ــه چاودنـ ــه هغـ ــعود پـ ــي مسـ ــي چـ ــا وايـ ــارونكي بيـ ــي څـ ــو ځينـ كـــولاى، خـ

  .سمدستي مړ سو



 

ټمبر لــه پېښــي  ســپ۱۱دا حملــه د القاعــده كــار و، خــو دا چــي دغــه وژنــي د   
خو دا هـم سـر سـره لګـوي چـي      . سره تړاو درلود كه نه لاتر اوسه نه ده روښانه        

 سـپټمبر تـر پېښـي وړانـدي لـه مخـي ليـري           ۱۱بن لادن غوښتل چي مسعود تر       
كړي او ځواكونه يې سره بې نظمه كړي، ځكه چي دى پوهېده چي امريكا بـه     

ي، خـو حامـد كـرزى پـه     په امريكا كي تر حملو وروسـته پـه طالبـانو پسـې راځ ـ            
سـړى نـه پـوهېږي چـي د     . دې نه دئ خبر چي د دغو پېښو تر منځ تړاو و كه نه        

دغو دوو پېښو تر منځ ته تړاو و او كه په تصادفي توګه يې وختونه سره برابـر             
پـه څـه چـي مـوږ     . دا هغه څه دي چي شايد موږ هيڅكلـه پـه خبـر نـه سـو            . سول

  . لى مو د لاسه وركړپوهېږو هغه دا چي يو لوى افغان توريا
ده . په ژوند كي مسعود اتل و خو په مړيني يـې د پيـر مقـام تـر لاسـه كـړ            

ته د ملي اتل لقب وركړل سو او د هغه تصويرونه به د دوكانونو پر دېوالونـو او          
په كورونو كي ځړيدل  او يو رنګه تصوير يې چي څو منزله لوړ دئ د كابل پـه       

كاشـكي مسـعود   . تـر څنـګ مښـتى دئ   ترمينل كي د كرزي د كوچني عكس     
ژوندى واى چي خپله شمالي ټلواله يې ليدلې واى چـي طالبـان لـه كابـل څخـه       

  .باسي او د ولسمشرۍ له پاره يو ځواكمن كانديد و
ــر  ۲۰۰۱د    ــپټمبر پـ ــال د سـ ــي و او د    ۱۱ م كـ ــاد كـ ــلام آبـ ــه اسـ ــرزى پـ ــه  كـ  مـ

 په هغه وخت سفارتونو دوره يې كوله چي پر مسعود د حملې يې واورېدل خو
 ۱۱كــرزى تــر  . كــي لا دا څرګنــده نــه وه چــي د پنجشــېر زمــرى وژل ســوى دئ   

سپټمبر يوه مياشت مخكي لـه مسـعود سـره ليـدلي وه او د طالبـانو پـه وړانـدي          
پر روان كمپاين سره ږغېدلي وه او پر دې موافقې ته سره نژدې سوي وه چي          

م آبـاد كـي د ورځـي    په اسلا . دغه ږغيز مخالفت به په وسله وال شورش اړوي        
تر ملاقاتونو وروسته كرزى د ماښام د ډوډۍ دمخه قـدم وهلـو تـه ولاړ، دا پـه      
اسلام آباد كي د ورځي پاى خو په متحده ايالاتو كي د نه هېرېـدونكي ورځـي      

  .پيل و
دا زمـا د ورور ږغ و،   . كرزى وايي چي زما موبايل ټليفون ته زنګ راغـى           

ك په ښار كي د نړيوال تجارتي مركز له يوه    چي ويل يې يوه الوتكه د نيويار      
ټاوره سره ولګېده، كله چي مي دا واورېدل زه دستي وپوهېدم چي دا اشـتباه             
نــه ده، كلــه چــي يــوه بلــه الوتكــه د نړيــوال تجــارتي مركــز د هغــه بــل ټــاور ســره   



 

  .ولګېدل زه پوه سوم چي دا يوه  تروريستي حمله ده
با ورځي له پاره په سـفارتونو كـي   د ورور تر ټليفون وروسته كرزى د س     

دى وايي چي تـر دې وروسـته بـه نـو د دوى هغـه ټـول             . خپلي غونډي وځنډولې  
كـرزي  . څه ور په زړه سوي وي چي ما په دا تېـرو شـپږو كلونـو كـي ورتـه ويـل          

غـــرب تـــه د خطرناكـــه تونـــدلاري غورځنـــګ پـــه اړه خبـــردارى وركـــړ، چـــي د  
. تان كي خوندي ځايونه پيدا كـړي وه     طالبانو تر واكمنۍ لاندي يې په افغانس      

ده كوټي ته د تګ تيـارى ونيـو، او پـه دې پوهېـده چـي نـور د خبـرو وخـت تېـر                
دئ او هغه وخت رارسېدلى دئ چي افغانستان تـه دننـه ولاړ سـم او طالبـان لـه       

  .واكه ليري كړم
يوه ورځ وروسته كـرزى كـوټي تـه راورسـېد پـه سـلګونو كسـان لـه ټولـو             

 ته راغلي او دوى په دې باور وه چـي اوس نـو بايـد يـو څـه تـر       سيمو څخه و ښار 
كرزى د طالبانو په وړاندي پېژندل سوى مشر و او افغانانو هغه ته د         . سره سي 

د طالبـانو تـر واكمنـۍ لانـدي افغانسـتان پـه يـوه تيـاره           . لارښووني له پاره كتل   
ربـي  هيواد بدل سوى و، چي يوازي پاكستان، سـعودي عربسـتان او متحـده ع            

اوس پر متحـده ايـالاتو بانـدي ترهګـرو بريدونـه            . اماراتو په رسميت پېژانده   
كـړي وه چــي هغــوى پــه افغانســتان كـي تربيــه ســوي وه او د اســامه بــن لادن لــه   
خوا هلته د ځانمرګي عملياتو له پاره لېږل سوي وه، نو له همدې كبله افغانانو     

كېداى . ي حملې تمه لرلپه عكس العمل كي د امريكا او د ملګرو د يوې لوي       
  .سواى چي افغانستان بيرته افغانانو ته حواله سوى واى

كرزى وايي چي زموږ د كور پـر شـاوخوا خـورا لويـه ګڼـه ګوڼـه وه او نـور                  
په راتلونكو څو ورځو كي مي په پټه افغانستان ته د تګ . هم پسې را روان وه

كرزى په تېر مارچ كـي  . چي زه لا د وړاندي دې كار ته چمتو وم         . تابيا وكړل 
د هرات د ځواكمن قومانـدان اسـمعيل خـان سـره وليـدل، چـي اوس پـه اېـران           

تر دې . كي د طالبانو له كبله مهاجر سوى دئ، چي چاري سره همغاړي كړي   
ــو نــور څــه هغــه دا چــي    . وړانــدي شــمال تــه د مســعود د ليــدلو لــه پــاره تللــى و     ن
 وكـــړ، چـــي شـــايد دا بـــه د پاكســـتان د كـــرزي د وېـــزې د اوږدولـــو څخـــه انكـــار

دى وايـې چـي زمـا لـه پـاره نـور څـه نـه وه پاتـه          . طالبانو ضد فعـاليتونو  لـه املـه و     
زما له پاره يوازينۍ لار دا وه چي يا به تسليمېدلاى او يا . چي تر سره يې كړم



 

  .به افغانستان ته دننه تللاى، تر څو حمايت تر لاسه او جګړه وكړم
 كـرزى كوټــه پرېـږدي ده خپـل ورور تــه    تـر دې څـو ورځـي وړانــدي چـي      

وويل چي د ده له پاره پيسې پيدا كړي او ورور ته يې وويل چي زه افغانستان 
هغه ډېر حيران سو او ما ته يې وويل چي خپـل لـه دې پرېكـړي څخـه              . ته ځم 

د دا سبا ورځـي د ماپښـين   . تېر سم، خو ما ورته وويل چي نه زه به خامخا ځم        
لي مېرمني ته وويـل چـي زه سـرحد تـه د يـوه ملګـري       پر پنځه بجې كرزي خپ    

وفاتحي ته ځم چي زما يو څو جـوړې كـالي، د غاښـو بـرس او كـريم سـره تيـار           
تـه كـولاى سـې چـي پـه      . دې وويل چي نو بيـا دې شـيانو تـه څـه اړتيـا ده      . كړي

ما ورته وويل چي خبره داسي نه ده كه . يوه ګړي كي ولاړ سې او بيرته راسي
د . ځــو كــي نــه راغلــم او يــا مــي ټليفــون نــه راوكــړ، نــو مــا هېــر كــړئ زه پــه دوو ور

كـرزي مېـرمن ډېــره حيرانـه سـوه، خــو تـر دې چــي هغـه نـور څــه ووايـي كــرزي         
كرزى وايي چي ما نه غوښتل چي هر چا ته دا موقـع  . دروازه بنده كړه او ووت 

  .وركړم چي ما دي له خپلي پرېكړي څخه واړوي
جريـان كــي چـي دى لا افغانســتان تـه نــه و    پـه كوټـه كــي د هغـو ورځــو پـه       

تللى له ډېرو خلكو سره چي په هغه كي د امريكا نامعلوم چارواكي هم شامل  
وه وليدل، او هغوى له ده سره ژمنه وكړه چي كلـه تـه افغانسـتان تـه ننـوزې نـو          

خو دى په دې نه پوهېدى، چي څونه ژر او پـه څـومره        . ستاسي مرسته به كوو   
لـه ده سـره د   .  په افغانستان كي د نظامي لحاظه مشغوله سـي    پيمانه به امريكا  

نظامي ملاتړ وعده وسوه، خو په دې ډاډه نه و چي معنـى هـوايي ملاتـړ دئ كـه          
ــه دي او كــه يــوازي وســلې او مهمــات دي   . مځكنــى كلــه چــي كيســه   . ځواكون

  .ښكاره سوه ده دا هر څه او تر دې زيات لرل
 ادارې توجه د سـاعتونو اوورځـو      سپټمبر تر پېښي وروسته د بوش      ۱۱د    

واشنګټن له پاكستان څخـه  . په جريان كي افغانستان او اسامه ته راواوښتل    
ځينــي غوښــتني وكــړې چــي پــه هغــه كــي د پاكســتان هــوايي اډې او خــاوره د        
امريكايي نظـامي عمليـاتو د مركـز پـه توګـه كـارول و، خـو پـه دغـو شـيانو كـي                    

سياسـي نګـاه څخـه ډېـر ګـران وه، چـي       ځيني شيان د پروېز مشـرف لـه پـاره د     
د دې ټولــو ســره پاكســتان پــه افغانســتان كــي د طالبــانو      . ورســره موافــق ســي  

 يې د دغه غورځنګ په ISIحكومت په رسميت پېژانده او استخباراتي اداره 



 

  .چارو كي ډېره داخله وه
د بوش ادارې د دې غوښتنه هم وكـړه چـي طالبـان دي اسـامه ونيسـي او           

ســپاري، پــه اســلام آبــاد كــي د طالبــانو اســتازي وويــل چــي دوى     دوى تــه دې و
اســامه تــه د افغانســتان پرېښــوول وويــل ، خــو د هغــه پــه وړانــدي بــه اقــدام ونــه    

  .كړو
 ســپټمبر ۱۱پــه افغانســتان كــي د اســامه د ترهګــرو د روزلــو كمپونــو تــر       

كـي  وروسته خورا ژر خالي سول او د امريكا د حملو د بېري له كبله په غرونو          
سمڅو ته وتښتېدل، چي د امريكايي بم غورځوونكو الوتكو له پاره يـې هـيڅ            

امريكـايي نظـامي پـلان جوړونكـو د بمبـار لـه پـاره پـه         . مهم هدف پرې نه ښود  
كابل كي ځيني هدفونه تر لاسه كړل چي كولاى يې سـواى د طالبـانو پښـې ور        

دوى تــر . سســتي كــړي، خــو پــه كــورنۍ جګــړه كــي د هيــواد زيربنــا نړېــدلې وه 
ټولو ښه لار دا ګڼل چـي افغانسـتان تـه كمانـډو واسـتول سـي، هلتـه د ترهګـرو           
روزنيز مركزونه او پټن ځايونه له منځـه يوسـي او د شـمالي ټلـوالي پـه مرسـته        
چي اوس يې مشري د احمدشاه مسعود د مشر نظامي قوماندان محمدقسـيم         

و د اړتيا په وخت كـي د  فهيم پر غاړه ده پر كابل او نورو ځايونو حمله وكړي ا 
امريكـايي چـارواكو د شـمالي       . امريكا د هوايي ځواك څخه كومـك وغـواړي        

اتحاد او پښتنو له مشرانو سره چي په هغـه كـي حامـد كـرزي او وتلـي جهـادي        
. قوماندان عبـدالحق او حتـى پـه روم كـي لـه ظاهرشـاه سـره خبـري پيـل كـړې                  

 افغانـانو خـدمت وكـړي او    باچا وويل چي دى غواړي د يـوه سـمبول پـه توګـه د     
دوى بيرته سره راټول كړي او ده زياته كړه چـي هيڅكلـه بـه بيـا تخـت قبـول              

متحده ايالات همدا شـان د ائـتلاف جوړولـو پـه هڅـه كـي وه چـي پـه                . نه كړي 
  .هغه كي برتانيه هم د نظامي ملګري په توګه ورسره وه

 طالبـان بـې نظمـه    دابېره وار په وار پر ډېرېدو وه، چي د امريكـا حملـه بـه                
داسي راپورونه هم وه چي طالب سرتېري اماده دي چي شـمالي اتحـاد    . كړي

ته تاوان ور واړوي، ملا عمر چي مركز يې په كندهار كي و او له هغه ځايه يې         
افغانســتان اداره كــاوه د خپــل دفتــر څخــه ووت پــه غرونــو كــي پــټ ســو، لــه ده    

ه خوا پرېږدي او حامد كرزى سره دا بېره وه چي كېداى سي ځيني كسان د د
  .يې پر ځان راټول كړي



 

كلــه چــي كــرزي كوټــه پرېښــووله شــپه يــې د افغانســتان او پاكســتان پــر    
سهار وختي يې هغه كور پرېښود او د . پوله د خپل يوه ملګري سره تېره كړه 

سهار نـارى يـې د خپـل يـو بـل ملګـري كـور تـه ورسـوى، هلتـه يـې د خپلـو درو                     
ده وويـل مـوږ پـر    . ي د ده د طالبانو ضد غورځنګ غـړى و     ملګرو سره وليدل چ   

. موټرسايكلانو سپاره بګړۍ مو وتړلې پولي ته پر عمومي لاره ور روان سولو
همدارنګـه پـر پولـه نـه     . دغه وخت بېغمي وه او پر سړك چندان مـوټران نـه وه          

ډېر پاكستاني عسكر او نه هم ډيرطالبان وه چي له همدې كبله موږ تر سرحد 
دا چي د امريكا د خـورا درنـې هـوايي بمبـارۍ     . ه كوم مشكله څخه واوښتو   بېل

كلـه  . تمه كېـده نـو پـر موټرسـايكل سـپرو كسـانو تـه د چـا توجـه نـه ور اوښـتل              
چــي دغــه كــوچنۍ ډلــه د كنــدهار هــوايي ډګــر تــه راورســېدل، ډېــر طالبــان يــې   
ــو تلاښــــي يــــې      ــو موټرانــ ــه راتلــــونكي او تلونكــ وليــــدل چــــي د پاكســــتان څخــ

كرزى وايي چي زما يوه ملګري راڅخه وپوښتل چي اوس بايد څه . تلاخيس
وكړو؟ ما جواب وركړ چي هسي باندي درځه كه يې ودرولو ويې درولو او كه        

همـدې شـي كـار وكـړ ځكـه چـي طالبـان د لويـو             . يې نه ودرولو ځنـي تېرېـږو بـه        
مــوږ لــه دوى . موټرانــو پــه چيكولــو مصــروف وه او مــوږ تــه يــې هــيڅ پــام نــه ســو  

  .څخه تېر او خداى موږ وساتلو
دغــه كســان د كنــدهار ولايــت يــوه كلــي تــه ولاړل، هلتــه ډېــره آرامــي وه      

هيڅــوك شــاوخوا نــه تــر ســترګو كېــدل، دوى د كــرزي د اكــا د زوى كــور تــه       
كرزى وايي چـي  . ورغلل خو چي هر څه يې دروازه وټكول چا جواب ور نه كړ    

 تـه بوتلـو زمـوږ يـې ښـه عـزت       بالاخره زما يو ملګرى راغـى مـوږ يـې خپـل كـور          
تر دې ټولـو  . وكړ، د ماخستن ډوډۍ يې راكړه او د خوب له پاره يې ښه ځاى    

ــان او         ــر قريبـ ــوى، ډېـ ــوى سـ ــې لـ ــرزى پكښـ ــي كـ ــيمه وه چـ ــه سـ ــته دا هغـ وروسـ
اوس . انډيوالان يې دلته اوسـېدل، او د ده كـورنۍ دلتـه د ښـه نامـه څښـتنه وه               

پـه دا سـبا سـهار    . ېدلو ورسره وكړهچي ده مرستي ته اړتيا لرل دوى بېله پوه      
ــه دوى تــه راغلــى او ورتــه ويــې ويــل كومــه وظيفــه چــي تاســي پــر غــاړه            كورب

بيرتــه كــوټي تــه ولاړ ســئ ناحقــه خپــل ځانونــه مــه  . اخيســتې ده خــورا درنــه ده
د همدې ملګري . كرزي له ده څخه مننه وكړه او ورته ويې ويل چي نه  . وژنئ

كي يې دغه كور پرېښود او د يوه بل د تره په كومك دوى د ورځي په نيمايي     



 

د  اكا زوى دوى تـه د غرمـې ډوډۍ وركـړه هغـه ډېـر بېرېـده           . زوى كره ورغلل  
چي حتى خپله د دوو كالو لور يې هم مېلمستون ته نه پرېښـوول، چيـري چـي     

  .په همدې شپه د امريكا بمبارۍ پيل سوې. دوى ناست وه
ه د الوتكـو لېږدوونكـي بېـړۍ    امريكايي الوتكو به له هندي سمندر څخ ـ      

څخه پروازونه كول او حتى د امريكا په متحده ايالاتو كي له اډو څخه بـه يـې      
پروازونــه كــول او پــه افغانســتان كــي بــه يــې هدفونــه ويشــتل، پــه امريكــايي او     
برتـــانوي كـــورز توغنـــديو بـــه پـــه افغانســـتان كـــي د طالبـــانو نظـــامي اډې نـــوري  

نيز مركزونه او د وسـلو ډيپوګـان ويشـتل    مشكوكي قرارګاوي د ترهګرو روز   
د كابل په شمال كي د شمالي ټلوالي سرتېري د لـومړۍ ليكـي پـر لـور      . كېدل

  .وخوځېدل او د مركز څخه د يوې حملې په اندازه ليري وه
په كندهار كي بمونه د طالبانو پر لويو وسله تونونو ولګېـدل، او راكټونـه                

وايي چي موږ بهر راووتلو ډېـر خلـك    كرزى  . هري خوا ته په ښار كي موښتل      
موږ بل داسي ځاى هم نه . مو پر سړكونو وليدل، چي د چاودنو څخه تښتېدل       

درلود چي ورسو نو له همدې كبله په همدې هيله چي راكټونه به راباندي ونه         
  .لګېږي همدلته پاته سوو

پــه دا ســبا د كــرزي د ډلــي ســره د طالبــانو مخــالف ډلــي يــو بــل ګــروف يــو     
سو، چي هغوى لا د وړانـدي د كنـدهار شـمال ارزګـان تـه لېـږل سـوي وه،         ځاى  

دغــه ډلـــي پـــر دې خبـــري ســـره وكـــړې چــي پـــه كنـــدهار كـــي پاتـــه ســـي او كـــه    
ترينكوټ تـه ولاړ سـي، چـي د ارزګـان ولايـت مركـز دئ، او لـه كنـدهار څخـه               

كــرزى وايــي چــي فيصــله پــر دې بانــدي   .  مايلــه ليــري دشــمال خــوا تــه دئ ۷۰
نكوټ ته ولاړ سو، يو ټكسي موټر مو راوغوښت، چي زموږ يـوه     وسوه چي تري  

موږ د شپې تر اتو بجو پوري . ملګري چلوى او د ترينكوټ پر خوا روان سولو
سفر وكړ چي يـو داسـي ځـاى تـه راورسـېدو چـي هلتـه د طالبـانو ډېـر ځواكونـه                 
پراته وه او د شپې پر اته بجې به ګرځ بنديز لګېده چـي لـه همـدې ځـاى څخـه       

يــوه طالــب پيــره دار دغــه كســان   . چــا تــه د تېرېــدو اجــازه نــه وركــول كېــده  هي
هغـه يـو شـى پيـدا كـړ چـي كېـداى سـواى دوى         . ودرول او موټر يې تلاښـي كـړ   

  .ټوله يې په مشكل اخته كړي واى چي هغه سټلايټ ټليفون و
په افغانستان كي د سرو لښكرو تر وتلو وروسته پـه كـورنۍ جګـړه كـي             



 

د مجاهدينو قوماندانان د جهاد په دوران كي . ران سوى ود ټليفون سيسټم و
پـــه دې عـــادت ســـوي وه چـــي خپلـــي ټـــولي چـــاري او نظـــامي عمليـــات د لاســـي  

موبايــل ټليفونونــه چــي تــر طالبــانو وروســته پــه . مخــابره لــه لاري ســمبال كــړي
افغانستان كي د نړيوالو اړيكو برقراره كوونكي سول، بنديز پر لګېدلى و خـو          

  .فاصلې د تماس نيولو له پاره يوازي سټلايټ ټليفونونه وهد اوږدې 
پيــره دار ټليفــون راپورتـــه كــړ او ويــې پوښـــتل چــي دا څــه شـــي دئ؟ د         

كرزي يوه نفر جواب وركړ چي دا مازي يو بكس دئ، هغه وويل چـي د مـازي     
بكس څخه دي مطلب څه شـي دئ؟ طالـب وويـل چـي زه پـوهېږم دا بكـس نـه             

ب و د كـــرزي پـــه نظـــر چـــي هغـــه خـــورا زورور افغـــاني هغـــه يـــو افغـــان طالـــ. دئ
د امريكا په بمباريو سره ډېر طالبـان پـه دې فكـر كـي وه چـي           . احساس درلود 

له كوم طرف سره ودرېـږي، كـرزي نـه غوښـتل چـي وپېژنـدل سـي، ځكـه چـي            
يوه بله ډله يـوې غونـډۍ تـه ور وختـل تـر څـو هلتـه د طالبـانو قومانـدان راضـي                    

 د طالبانو قوماندان وويل پروا نه لـري تاسـي كـولاى        .كړي، چي دوى پرېږدي   
  . سئ چي ولاړ سئ

كرزى وايي چي كله يې ايله كړو ټكسـي مـو دونـه تېـز كـړ چـي پـه تـوان                
تـر رود واوښـتو   . كي يې و، چي يوه رود ته ورسېدو او هلته ځني راكښته سوو     

 بيا پر پښو روان سولو، چـي د شـپې پـر يـوولس بجـې د ترينكـوټ څنـډي تـه د                
  .يوه ملګري كور ته راورسېدل او شپه يې همدلته تېره كړه

په دا بله ورځ دغه ډلي د دغه ملګري كور د لمر لوېدو پر مهال پرېښـود        
او د ترينكـوټ هغـه بلـي خـوا تـه د  يـوه محافظـه كـاره مـلا كـور تـه ورغلـل چـي              
كرزي له ډېـر پخـوا څخـه پېژنـده او اوس يـې ورور د ارزګـان پـه ولايتـي اداره            

تر دې وړاندي چي موږ هلته ورسېږو ما هغه ملا ته پيغـام ولېـږه          . ي قاضي و  ك
چـي قـومي مشــران راغونـډه كــړي، كلـه چــي مـوږ هلتــه ورسـېدو نــو هغـه قــومي        

كـرزى وايـي چـي تقريبـاً د شـپې پـر نهـه بجـې مـا پـه           . مشرانو هلته انتظار كـاوه    
پـه دغـه   . ړافغانستان كي دننه د طالبانو پر ضد خپل لومړى مجلس تر سره ك           

  .غونډه كي زما دوه ملګري ملا اوڅلور قومي مشران حاضر وه
تـر دې وړانــدي چـي كــرزى څـه ووايــي يــوه قـومي مشــر كـرزي تــه وويــل        

چي موږ په دې پوهېږو چي ته د څه له پاره راغلى يې ايا امريكـا سـتا ملګـرې          



 

ده؟ كرزي ورته په هو جواب وركړ او ويې ويل چي حتى تر يـوولس سـپټمبر              
اندي زه نه يوازي د امريكا سره په تماس كـي وم بلكـي د فرانسـې، ايټاليـا،            وړ

برتــانيې او نــورو ســره مــي اړيكــي لرلــې، چــي هغــوى زمــا ســره د مرســتي ژمنــه     
ما تر دې وړاندي چـي افغانسـتان تـه راسـم لـه واشـنګټن، روم څخـه        . كړې ده 

و ســره مــي پيغامونــه تــر لاســه كــړل او پــه كوټــه كــي مــي د امريكــايې  چــارواك    
كرزى وايي په څه چي زه نه پوهېدم هغه دا و چي دوى به راسي او كه   . وليدل

بــه يـــوازي وســـلې راولېـــږي، وروســـته مــلا وويـــل چـــي ســـتا ســـره خوســـټلايټ   
ټليفون درسره دئ امريكايـانو تـه ټليفـون وكـه چـي راسـي پـه ترينكـوټ كـي           

  .دطالبانو د قوماندې پر مركزونو بمباري وكړي
.  يل او زياته يې كـړه چـي دى بـه داسـي كـار ونـه كـړي          كرزي ورته نه وو     

دى وايې  ما وويل چي دا زما ضمير نه قبلوي چي امريكايانو ته ووايم چي زما 
ملا وويل چي داسي ده نو بيا خو ته ډېر يـو وطـن   . خلك او هيواد رابمبار كړي    

ملا وويل په داسي حال كي به نو . كرزى هم په هوجواب وركړ. پال انسان يې
  .ته ګټونكى نه بلكي بايلونكى يې

كرزي په قار جواب وركړ، چي ستا مطلب څه دئ؟ وروسـته مـلا وويـل         
ښـه نــو چــي داســي ده نــو ولــس ســتا ســره دئ، او مــوږ بــه تــاتر وروســتۍ ســلګۍ   

خو دغه كسان چي موږ يې په وړاندي درېږو ډېر ظالمان دي او      . پوري وساتو 
دوى . پر موږ بـه هـيڅ رحـم ونـه كـړي     له هيواد څخه بهر پراخ ملاتړ لري، چي     

به موږ بمباري كړي، كورونه به مو پـه راكټونـو راوولـي او د ښـځو او كوچنيـانو              
ايا ته همدا غـواړې؟ كـرزي وويـل چـي     . غوښي به مو په درختو پوري وځړوي    

. ملا وويل چي نو بېله امريكايانو موږ نه سو بريالي كېدلاى   . نه زه دا نه غواړم      
 بم غورځولو له پاره نه وايې دا نو ورته ووايه چي يو څه وسلې كه ته دوى ته د    

  .راته راوغورځوي چي كرزى هم ورسره موافق سو
كرزى د همـدې مـلا پـه كـور كـي څـو ورځـي تېـري كـړې او د مـلا قاضـي                   

ده كرزي ته وويل چـي  . ورور به هر ماپښين د چاى څښلو له پاره ورته راتلى        
پـه هـر صـورت    . بـه سـتا پـه اړه خبـر ور نـه كـړم        ته به دا جګړه ونه ګټې، خـو زه          

طالبان په ښه توګه په افغانستان كي د كرزي د حضور څخه خبر و او دوى له 
وضعيت څخه ډېـر پـه ډار كـي وه او پـه دې هڅـه كـي وه چـي د كـرزي ملګـري           



 

  .پيدا كړي
كرزى وايي چي دلته تقريباً تر لسو ورځو تېرولو وروسته زه بيرته هغه   

تون سوم چي ما په ارزګان كي لومړۍ شپه پكښې تېره كړې وه، كور ته راس
دوى راتـه وويـل كــه   . او هلتـه مـي د طالبـانو د يــو لـوړ پـوړي پـلاوي ســره وكتـل       

چيري امريكـا درسـره ملګـرې ده نـو سـمه ده خـو كـه نـه وي پـام كـوه چـي يـوه                
مه خپـل ځـان وژنـه مـه تـاريخ خرابـوه او مـه د دې             . كوچنۍ هڅه هم ونه كړې    

  . خلك تباه كوهسيمي
دا طالبانو ته څرګنده ده، چي ډېـر افغانـان اوس كـرزي تـه د خپـل مشـر                    

په سترګه ګوري او هغه څوك دئ چي كېداى سي د افغانانو څخه هغـه ظـالم            
يوه شپه كـرزي تـه پيغـام ورسـېد     . قانون ليري كړي چي طالبانو پر ايښى دئ      

 كرزى ستا په ولايـت  چي ملا عمر د ارزګان والي ته ټليفون وكړ چي ويل يې         
كي دئ، چي ولي ستاسـي ځواكونـو لا هغـه نـه دئ نيـولى؟ والـي پـه جـواب كـي                   

مـلا عمـر پـه جـواب     . ورته وويل چي زه پوره ځواكونه نه لرم، چي هغـه ونيسـم        
كي ورته وويل چي  د ځواكونو د نه لرلو څه دي مطلب څه دئ، كرزى يـوازى    

چـي ولـس د هغـه تـر شـا دئ او      والـي جـواب وركـړ    . د لسو كسانو سره هلته دئ   
موږ دوه ځله كوښښ وكړ چي هغه ونيسو خو د     . خلك ټوله د هغه پر خوا دي      

كليوالــو لــه خــوا بــه زمــوږ مخنيــوى وســو او زمــوږ لــه ورتــګ څخــه يــې دى خبــر   
مـلا عمـر وويـل چـي داسـي ده نـو دى بـه يـې لـه كنـدهار غـم وخـوري او                 . كړى و 

يـو ځـواك راورسـېد تـر څـو كـرزى       دوې ورځي وروسته د زرو نفـرو پـه انـدازه            
بيــا هــم ده تــه د خلكــو لخــوا خبــر وركــړل ســو چــي         . ونيســي يــا يــې مــړ كــړي    

  .وتښتي
كرزى وايي طالب ځواكونو فيصله وكـړه چـي پـه همـدې شـپه چـي دوى           

راورسېدل په موږ پسې راسي خود سيمي خلكو موږ ته خبر راوړ او د طالبـانو        
يـې دغـه ځـاى پرېښـود او دوه سـاعته      ده او ملګـرو   . له پلان څخه يې خبر كړو     

يې پياده مزل وكړ چي د يوه بل قومي مشر كور ته راغلل هلته يـې شـپه تېـره           
دوى . كړه چي البته د دغه قومي مشـر دوه زلمـي زامـن د طالبـانو قومانـدان وه                

. په همدې شپه په كور كي وه خو د كرزي په وړانـدي يـې هـيڅ اقـدام ونـه كـړ                 
پرېښــود او د ترينكــوټ شــمالي غرونــو تــه روان    ســهار وختــي مــوږ دغــه ځــاى   



 

سولو، چي هلته به طالبان نه سي رارسېدلاى او وسلې به هم راته راوغورځول     
  .سي

دى په داسي ځاى پسې ګرځېده چي د كليو څخه ليري وي كه چيـري          
ــه پيكــپ          ــانو او د هغــوى ل ــه وي ، د طالب جنــګ مښــلي ملكــي خلكــو تــه خطــر ن

چيـري وسـلې ورتـه راوغـورځي داسـي نـه چـي تـر         موټرانو څخه ليري وي، كـه     
  .دوى وړاندي طالبان ورته راورسېږي

ده خپــل ســټلايټ ټليفــون راوكــيښ او پــه اســلام آبــاد كــي يــې د امريكــا    
د . سفارت  د خپل پلان څخه خبر كړ، چي وروسـته د غرونـو پـر لـور رهـي سـو          

  . ده ډله اوس پنځوس كسيزه سوې وه
بجـې مـو مـزل پيـل كـړ او د شـپې پـر يـوه         كرزى وايي چـي د شـپې پـر اتـه        

نيمــه بجــه د غــره يــوې څــوكي تــه ورســېدو، چــي البتــه دا د غــره تــر ټولــو لــوړه       
څوكه نه وه، خو بيا هم په دغه سيمه كي تر ټولو لوړ ځاى و، چـي خـورا ټينـګ       

ده د دوبـي كـالي   . يخ و، چي زما په ګمان هغه مي  د ژوند تر ټولو سـړه شـپه وه    
 د اكتوبر په نيمايي كي پر اواره مځكه هوا ګرمه وي خو اغوستي وه چي حتى

كـرزى  . كله چي دوى له اواري مځكي څخه پورته سول هوا يو دم يخـه سـول     
وايي چي غره ته ختلو زه ډېر ګرم كړم خو كله چي موږ ودرېـدو نـو ټولـه بـدن           

مــوږ ټولــه بيــده ســوو خــو تــر شــلو دېرشــو دقيقــو وروســته بيرتــه       . مــي خولــه و 
 خـــو د يخـــي لـــه كبلـــه داســـي رېږدېـــدو چـــي هـــيڅ مـــو ځـــان نـــه ســـو  راپاڅېـــدو،
كرزي خپل زنګنونه په سينه پوري ونيول خو بيا يې هم لړزه نـه    . كنټرولولاى
هغــه نــورو كســانو څــومره چــي پــه تــوان كــي يــې وه هغونــه لرګــي      . كــړه راكــابو

ــه ســول تــاوده          ــل كــړ خــو بيــا هــم دوى ســم ن ــډ كــړل او اور يــې ب تــر دې . راغون
ې بيا حركت وكړ چي د سهار پر نهه نيمو بجـو يـو ښايسـته درې تـه        وروسته ي 

كـرزى  . ورسېدل، چي غرونه پرې چاپېره وه او هلتـه يـوې كـورنۍ ژونـد كـاوه       
وايي چي موږ له هغه سړي څخه چاى وغوښـتې او ده هـم يـو لـوى چـايبر چـاى            

ده يــوازي شــپږ ګيلاســونه لــرل چــي مــوږ بــه هــر يــوه يــو   . پــر اور راجــوش كــړې
 وڅښه هغه بل ته به يـې وركـړ، چـي پـه همـدې سـره ټولـو تـودې چـاى              ګيلاس

كـرزى  . په همدې وخت كي يې زموږ له پاره كډو راپوخ كـړ . نوشيجان كړې 
او ملګرو يې هلته دوې ورځي استراحت وكـړ او دغـه بزګـر بـه هـم چـي څنګـه             



 

يې توان و هغسي به يې دوى مړول، خو هغه د دې تياري نه لرل چي پنځـوس          
د همدې له پاره كرزي څو كسه نژدې بازار تـه  . هره ورځ ماړه كړيكسه دي   

خــو دغــه اكمــالات هيڅكلــه تــر كــرزي   . ولېــږل چــي خــوراكي تــوكي رانيســي  
  .پوري ونه رسېدل، ځكه چي طالبانو د غرونو ټولي لاري تړلي وې

كرزي تر دې وړاندي چي طالبان يې ونيسي لاس پـه كـار سـو، پـه خپـل              
اسلام آباد كي د امريكا د سفارت سره تمـاس ونيـوى    سټلايټ ټليفون يې په     

  .چي وسلې ورته راوغورځوي
هغــوى وپوښــتل چــي تاســي چيــري ياســت؟ كــرزي وويــل چــي مــوږ پــه         

همدلته نومـوړي تـه د امريكـايي ټكنـالوژۍ      . ارزګان كي په يوه سيمه كي يو      
امريكايــــانو ورڅخــــه وپوښــــتل چــــي تاســــي د  . د غــــوره والــــي څــــرك ولګېــــد 

 پر كومه خوا راغلاست او ده هم په هغه اړه معلومات وركړل ترينكوټ څخه
امريكايانو ورتـه وويـل چـي د     . چي پر كومه لار راغلي او څونه ليري تللي دي         

  .سلو مترو په اندازه د اور مربع جوړه كړئ او په دا سبا بيا موږ ته ټليفون وكه
ريكايـانو  دوى بوټي راغونډ او په هغه شانيې يې اور بل كړ، چي څنګه ام    

ورته ويلي وه، په همـدې شـپه دوى د هـيڅ الـوتكي ږغ وانـه ورېـد، چـي د دوى              
پر سر الوزي خو په دا سبا چي كرزي امريكايانو ته ټليفون وكـړ هغـوى ورتـه     

. اوس موږ ته ستاسي موقعيـت رامعلـوم دئ    . وويل چي موږ ستاسي اور وليد     
بجـې بـه مـوږ تاسـي     په همدې شان سبا شپه هم اور ولګوئ چي د شـپې پـر اتـه       

كــرزى . دوى بيــا اور بــل كــړ خــو هــيڅ الوتكــه رانغلــه  . تــه وســلې در وغورځــوو
وايي چي ما امريكايانو ته ټليفون وكړ، او ورڅخه ومي پوښتل چي څـه پـېښ    
سول دوى په جواب كي وويل چي په هغه شپه الوتكه له جرمني څخه راتلـل          

  .خو پر وخت راونه رسېدل خو سبا به يې درته ولېږو
په دا سبا شپه دوى بيا اور ولګـوى او انتظـار يـې كـاوه، دى ډېـر سـتړى و              

چي په نيمه شپه كي بيده سوى و، چي وروسـته د شـپې پـر يـوه نيمـه بجـه يـوه              
  !كس نارې كړې چي الوتكي 

موږ الوتكي نه ليدې ځكه چي بتۍ يې نه لګېدې، خو ږغ مو يـې اورېـده        
شــي كــړل او د مځكــي پــر لــور را  خــو چــي كلــه يــې پراشــوټونه مځكــي تــه راخو 

دوه درې پر هغه نښاني سـوي مځكـه ولګېـدل خـو هغـه نـور       . راوان وه ليدل مو 



 

دوى نــژدې ښــكارېدل چــي كــرزي څــو نفــره  . پــه نــورو ســيمو كــي راشــوه ســول 
ورسره روان كړل چي هغه راوړي، دوى په غره كي درې سـاعته سـخت مـزل       

كلـه چـي   . راشـوه سـوي وه  وكړ، تر څو هغه ځاى تـه ورسـېدل چـي پراشـوټونه              
نـو ورتـه څرګنـده    . كرزي او كسانو يـې د وسـلو او مهمـاتو كريټونـه پيـدا كـړل                 

پــه . سـوه چـي دا ډېــر درانـه دي او دوى نــه سـي كــولاى چـي ورســره يـو يــې سـي       
همــدې وخــت كــي ســهار ســوى و او د ده لــه كســانو څخــه څــو نفــره ولاړل چــي       

څخــه يــې د يــوې ورځــي لــه  دوى اوښــان پيــدا كــړل او د مالــك  . اوښــان راولــي 
پاره كرايه كړل، وسلې په دا سبا پر اوښانو د كرزي ځاى ته راورسـېدې، خـو      

اوازې په ټوله ولايت كي خپـرې  .  ته رسېدلى و۱۵۰اوس د ده د كسانو شمېر   
سـوې او د ولايــت د مختلفــو برخــو څخــه بــه كسـان راتلــل د كــرزي ســره بــه يــو    

اكټونــه ، توپكونــه او مهمــات   ر)  (RPG-7پــه دغــه وســلو كــي   . ځــاى كېــدل 
شامل وه، كرزى وايي چي وسلې په خورا ښه وخت كي راورسېدې ځكه چي  
  .طالبانو ته زموږ ځاى معلوم سوى و او په دا سبا شپه يې پر موږ حمله وكړه

د غره پر هغه بلي خوا د كلي ملا د سهار پـر درې بجـې د لمانځـه لـه پـاره          
وليـد هغـه سمدسـتي د كـرزي پـر لـور       اماده ګي نيول چي د خلكو حركـت يـې    

ــه لـــږ مخكـــي د ټوپـــك ډزي       ــر لمانځـ ــهار تـ ــړ د سـ ــر كـ ــو او دى يـــې خبـ روان سـ
له ده سـره سـټلايټ ټليفـون و خـو     . واورېدل سوې چي دا د حملي خبردارى و     

د ده كسان چي پر څو كوچنيو ګروپنو وېشل سوي وه هيڅ د ارتباط نيولـو الـه      
 يو ګروپ د هغه بل د حال څخه نـه و خبـر،   له همدې كبله نو  . يا مخابره نه لرل   

د ټوپكو دا جګـړه د ماپښـين تـر څلوروبجـو پـوري روانـه              . چي څه ورپېښېږي  
وه، كــرزي هغــه قــومي مشــرانو تــه چــي د ده ســره ورســره وه، وويــل  راځــي چــي  

وروســته كــه . راځــي چـي د لــويي جرګــې ږغ وكـړو  . خپـل ځانونــه څرګنـد كــړو  
د لويي جرګې ږغ به د دې زمينه برابره    .  وي موږ ووژل سو دغه اواز به ژوندى      

د هغـو غرونـو څخـه كـرزي     . كړي چي ټوله ولس د طالبانو پر ضد راپورته سي        
  .د بي بي سي راډيو ته ټليفون وكړ

. پــه لــومړي ســر كــي يــوه كــس د ده ســره د خبــرو كولــو څخــه انكــار وكــړ    
پـه هغـه   كرزى وايي چي ده وويل كه موږ سـتا ږغ خپـور كـړو نـو تاسـي بـه ټـول          

ما ورته وويل چي ته دا د ټوپكو ډزي نه اورې؟ ايـا دغـه      . غرونو كي ووژل سئ   



 

مـوږ  . ټكان نـه اورې؟ زمـا پـه اړه د تشـويش كولـو اوس خـورا ډېـر ناوختـه دئ              
لطفـاً دغـه شـېبه د افغانسـتان لـه      . غواړو چي زموږ همدا ټليفون دي خپور سـي    

ټليفــون خپــل ويانــد تــه  بــالاخره هغــه نفــر راضــي ســو او كــرزى   . پــاره مــه وژنــه 
دا چي ولي كرزي دغه مهم وخـت خپـل ويانـد تـه وركـړ ده يـې پـه اړه               . (وركړ

مـوږ د  . وياند وويل چـي زه د كـرزي پـه اسـتازيتوب خبـري كـوم        ) څه ونه ويل  
د . دا د طالبانو په وړاندي يو ملي پاڅون دئ. طالبانو پر ضد لويه جرګه رابولو

كــرزى وايــي چــي دا زمــوږ  . ي نشــر كــړههغــه وينــا بــي بــي ســي پــه افغانســتان ك ــ 
  .اخيري ټليفون و، چي و مو كړاى سو ځكه چي د ټليفون بطرۍ ختمي سوې

تر همدې ټليفون وروسته قومي مشرانو كرزي تـه وويـل چـي نـور خپـل                
كسان له دې ځاى څخه وباسي ځكه چي كېداى سي ډېر ژر زمـوږ شـمېر كـم           

مــا ورســره  . دو  څــوك نــه وي او يــا محاصــره ســو، چــي بيــا بــه مــوږ تــه د رارســې    
مشــرانو لــومړى حركـت وكــړ ځكــه دوى  . خوښـه كــړه او ومـي ويــل چــي راځـئ   

سوكه وه او د غره څخه مخ پر كښـته روان سـول، كلـه چـي مـوږ حركـت كـاوه              
زموږ يو كس چي پر هغه بله تپه و راغلى ويل يې چي تاسي چيري ځئ؟ مـوږ           

  .لاړلطالبانو ما ته وخوړه او هغوى و. برى تر لاسه كړ
طالبانو شايد ما ته خوړلې وي خو دوى خپلو قوماندانانو ته د دې اجـازه          

ــه كـــړه  ــه همـــدې وخـــت  . دوى اوازه خپـــره كـــړه چـــي كـــرزى يـــې وواژه  . ورنـ لـ
دى . راهيسي په بهرنۍ نـړۍ كـي هيڅـوك پـه دې نـه و خبـر چـي دى چيـري و           

هـــم پـــدې نـــه و خبـــر چـــي پـــه نـــور هيـــواد كـــي څـــه روان دي او نـــور يـــې د خپـــل   
دى وايــي چــي پــر مــوږ د . ټلايټ ټليفــون څخــه ټليفونونــه هــم نــه ســو كــولاىســ

طالبانو حملې هـر څـه بـدل كـړل او زمـا د مـرګ اوازه خپـرول يـې تـر ټولـو لويـه             
غلطــي وه،ځكــه چــي دې د ترينكــوټ خلــك پــه دې اړ كــړل چــي ځانونــه ســره   

  .منظم اوخپل مركز بيرته تر لاسه كړي
وسته چي په غرونو كـي يـې د كـرزي پـر        د طالبانو د ځواكونو تر ماتي ور        

ګــــروپ حملــــه وكــــړه دوى كــــولاى ســــول، چــــي هلتــــه اســــتراحت وكــــړي او     
راتلونكي حركت پلان كړي خو سپين ږيري قومي مشران لا د وړاندي درې 
ته شوه سوي وه، دا ښكاره وه چي قومي مشران او نور كسان په غوسه وه او دا 

 غرونو كي دي بيرتـه د كـرزي و ځـاى    د دوى له پاره ډېر مشكل كار و، چي په        



 

ــو كســانو تــه امــر وكــړ، چــي پــه قــومي         . تــه راوګرځــي  ــه همــدې كبلــه ده خپل ل
مشرانو پسي كښـته سـي او تعقيـب يـې كـړي، خـو د پښـو د دې اوږده سـفر تـر              

  .ټولو مهمه برخه لا نه وه را رسېدلې

ځاى پرېښود چي لـه طالبـانو سـره يـې جګـړه پكښـې وكـړه او پـه دره كـي هغـه                    
د كــرزي  . ځــاى تــه راكښــته ســول چــي الــوتكي ورتــه شــيان راغورځــولي وه        

 كسان وه  د چارچينو د ولسوالۍ پر خـوا روان سـول،      ګروپ چي ټوله  يوولس    
كرزى وايي چي مـوږ پـه سـاعتونو    . چي هلته د كرزي د پخواني ملګري كور و  

ساعتونو په ډېر اندېښمن حالت كي چي  ډېر يخ هم و په ښايسـته منظـرو كـي        
كرزى وايي چي موږ پر يوه طبيعـي تونـل وربرابـر سـوو، چـي لانـدي       . مزل وكړ 

وى و او هلته مو يو ځاى پيدا كړ، چي د اوبـو صـفا چينـه د يـوې        درې ته شوه س   
دوى هلته د اوبو څښلو او لږ استراحت كولو لـه پـاره        . غونډۍ څخه راوتلې وه   

ودرېــدل، چــي پــه همــدې وخــت كــي كــرزي د ســټلايټ ټليفــون د بطــرۍ پــه        
ټوله بطـرۍ ختمـي سـوي وې، چـي شـايد لـه هـري يـوې         . چيكولو مصروف سو  

ون سوى واى، چي شايد بېله سخت بېړني حالت څخه يـې لـه       څخه يو يو ټليف   
زموږ اړيكي په مكمله توګه له نړۍ سره . ټليفون څخه استفاده نه واى كړې 

هيڅوك نه پوهېـده چـي مـوږ چيـري يـو او حتـى مـوږ لا تـر اوسـه                 . شلېدلي وې 
  ژوندي يو كه نه؟

ــي         ــتان كـ ــه افغانسـ ــاين پـ ــاريو كمپـ ــوايي بمبـ ــانيې د هـ ــا او برتـ  د د امريكـ
.  پيـــل ســـو، چـــي كـــرزي تـــه پـــه كنـــدهار كـــي ورمعلـــوم هـــم ســـو   ۷اكتـــوبر پـــر 

 د ځينـو افسـرانو سـره پـه افغانسـتان كـي       CIAامريكـايي او برتـانوي كمانـډو د    
څو ځايونو ته رسېدلي وه تر څو محلي مقاومـت او شـمالي ټلوالـه سـره منظمـه        

زى كلـه چـي كـر   . كړي، چي پر كابل او مزار شريف حملي ته يې چمتو كـړى          
اوس د نـومبر پـه نيمـايي    . په غرونو كي و په شمال كـي سـخته جګـړه روانـه وه             

كي طالبان د تېښتي په حال كي وه او مخالفانو يې نيم هيواد ځني ولكه كـړى      
تر افغانستان بهر هڅي رواني وې چـي د ملګـرو ملتونـو تـر نظـارت لانـدي د                . و

اومـت د څلـورو ډلـو    ځانګړي استازي لخدر ابراهيمي په مشري او د افغـان مق      
په ګډون د جرمني په بن كي يو كنفرانس داير كړي كلـه چـي دا هـر څـه د تـر          
سره كېدو په درشل كـي وه، حامـد كـرزي د افغانسـتان پـه غرونـو كـي د خپـل            
تقــدير پــر لــور قــدم واهــه او د افغانســتان دا نــوى پيــل ډېــر نــژدې و چــي د ده د     

  .ژوند پاى سي
ه داسي ادامه وركول چي په يوې غټي    كرزى وايي چي موږ خپل مزل ت        



 

درې ننوتلو چـي غرونـو احاطـه كـړې وه او د درې پـه پـاى كـي مـو يـوه زراعتـي                    
كله چي هلته راورسېدلو دبزګر كوډله مـو پيـدا كـړه چـي ډېـره          . مځكه وليده 

كوچنۍ وه او دروازه يې تر سـينې پـوري لـوړه وه چـي يـو كـس تـرې راووت او                 
ر دوى دننه رهنمايي كړل چي دكرزي په فكـر    بزګ. زموږ سره يې روغبړ وكړ    

هلته يې د شپږو يا اوو په شاوخوا كي كوچنيان هم وه، چي دوى ته يې د شـنو       
كله چي موږ چاى وڅښـلې هغـه نفـر ولاړ، چـي        . چايو چايبرونه او ډوډۍ راوړه    

زمــوږ لــه پــاره خــواړه تيــار كــړي خــو  دې تــه ډېــر حيــران يــم  چــي دغــه خلــك     
يـري د محصـولاتو د كـوټي سـاتنه كـوي، چـي پـه همـدې               څنګه له كليو څخه ل    

وخت كي يې ډېري ښه بينډۍ او څو لوى افغاني ډوډۍ چي پر تبخي پخېږي         
ډوډۍ او بېنډۍ مو نوشيجان كړلې او د لږ وخت له پاره مو هلته دمـه     . راوړې

  .جوړه كړه چي د ماپښين پر دوو بجو بيرته د چارچينو خوا ته روان سولو
ى ته راورسېدل چي د كوچيانو كيږدۍ ښكارېدلې چـي         دغه ډله يو ځا     

ورڅخه يو كس راووت او له دوى څخه يې وپوښتل چي چيـري ځـي؟ كـرزي          
د سيمي څخه يو رهنما چي په غرونو كي بلد و د ځان سره واخيست چـي ډېـر          

رهنمـا وويـل چـي دوى واده تـه     . هوښيار او په غرونو كي پـر پښـو ډېـر چابـك و            
مګر هغه نابلده كس د دوى تر مخه ډېر چابك      . ړلتلل خو هغوى راڅخه ولا    

يوازي روان و، چي دغه ډله نه سو پسې رسېدلاى، چي رهنما پـر دغـه شـكمن       
لـه همـدې كبلـه دوى پـر بلـه      . سو او ويې ويل راځـئ چـي پـر فرعـي لار ولاړ سـو                

خوا پر يوه بـل غـره روان سـول، چـي هلتـه د دوړو داسـي توپـان و چـي دوى تـر                 
كله چي دوى د شپې پر اته بجې د چارچينو .  آخوا څه نه ليدليوه متره ليري

ولســوالۍ تــه راورســېدل هغــه رود چــى دوى بايــد پــر پــوري وتلــى واى ټولــه د     
طالبــــانو د پيكــــپ موټرونــــو ډك و، چــــي بتــــۍ يــــې روښــــانه او پــــه دوى پســــې   

ــانو جاســوس و        . ګرځېــدل ــه شــكه د طالب . هغــه كــس چــي پــه خيمــه كــي و بېل
ه دې چي كشف سـو تـر رود واوښـتو او پـه كلـي كـي ورك             كرزى وايي موږ بېل   

شــكر . ســولو، خــو هغــه كــس چــي مــوږ يــې ليــدلو تــه راغلــي و پــه كــور كــي نــه و    
كه چيري موږ هلته پاته سوي واى نو په هغه شپه به طالبانو له منځـه         ! خدايه  

طالبان په هغـه كلـي كـي كـور پـه كـور پـه حامـد كـرزي او د هغـه پـه               . وړي واى 
دغه ډله د كلي بهر د كرزي د وياند د خور كـور تـه        . سې ګرځېدل جنګياليو پ 



 

د هغه اخښي ورته وويل چي د دې هيڅ امكان نسته چـي تاسـي دلتـه       . ورغلل
  .پاته سئ ځكه چي طالبان خبر دي چي تاسي دلته راځئ

ده دوى ته بادام او انار وركړل، او كرزي ته يې وويل چي د خپل امنيت   
كرزى وايي موږ ډېر ! بيرته غرونو ته وخېژه . ه وخېژهپه خاطر بيرته غرونو ت

خواشيني سوو ځكه چي فكر مو كاوه كه موږ نور مزل وكړو نو مـړه بـه سـو، نـو            
بله مو كومه چاره لرل؟ كه چيري موږ په كلي كي پاته سو وبه نيول سو او وبه 

بيرته په ډېره ستوماني سره د هغـه ځـاى پـر لـور روان سـول پـه كـوم          . وژل سو 
ځاى كي چي دوى ته وسلې راوغورځول سوې، مګر پـر بلـه لار چـي دا د دوى           

  .د مبارزې برخليك ټاكونكى ټكى و
تر نيمي شپې پوري تر څلور ساعته مزل وروسته كرزى او ملګري يـې               

د دمي جوړولو له پاره ودرېدل، يو كس چي دا كښېناست بيا لـه وختـه خـوب        
كړ، كرار كرار پسـې پـه زوره كېـده      ده خرهار پيل    . په منګولو كي اخيستى و    

كـرزى وايـي مـوږ فكـر وكـړ چـي شـايد هلتـه         . تر دې چي سپي غپا شروع كړل  
دوى نه غوښتل چي څـوك يـې ووينـي لـه     . به كلى او يا د كوچيانو كيږدۍ وي    

همدې كبله د سهار پر څلور بجې راپورته سول چي تر اوسـه لا تاريكـه وه پـه     
ناببره ودرېد او كرزي ته راغـى چـي آرام     حركت يې پيل وكړ چي د غه رهنما         

كـرزي ورڅخـه وپوښـتل    . ټوله كښېناسـتل ده شـپېلكى وكـړ   . سي ږغ مه لرئ 
دوى ټولـو وكتـل خـو  بېلـه     . چي څه پېښه ده؟ ده وويل چي ما يو كاروان وليـد          

. رهنمــا وويــل چــي تاســي انتظــار وكــړئ  . تــاريكې څخــه نــور څــه يــې نــه ليــدل   
  .تاسي به يې ووينئ، پروت وكړئ

دوى هلته پروت وكړ، چي تر پنځلس دقيقو انتظار وروسـته د زنګـولې         
پــه افغانســتان كــي خلــك زنګــولې د اوښــانو پــه غــاړه تــړي،   . ږغ واوريــدل ســو 

ــر ښايســته آواز و، چــي لــه ډېــري ليــري څخــه راتلــى          . كــرزى وايــي چــي دا ډې
جنګيالي آرام پرېوتل چي كله كاروان دونه ليـري سـو چـي نـور يـې د زنګـولې              

  .غ نه راته رهنما وويل چي اوس نو د حركت له پاره خطر نستهږ
دوى سهار تر پنځو بجو پـوري مـزل وكـړ، چـي مرګـوني سـتړي وه، چـي                   
 ســاعته يــې مسلســل مــزل كــړى و دوي بيــا د هغــه بزګــر كــوډلي تــه   ۳۵تقريبــاً 

هغه يو ځل بيا دوى ته ښـه  . راغلل چي دوى ته يې ډوډۍ او چاى وركړي وې        



 

كـرزى وايـي   .  دننـه يـې بوتلـل او ورتـه ويـې ويـل چـي بيـده سـي            راغلې وويـل او   
چي اوس هغه شكمن و، چي مـوږ سـاده مسـافر نـه يـو او دا چـي مـوږ بـه بيـا د ده           

تر يوه ساعت آرام وروسته بزګر دوى . جونګړي ته راځو خو ده هيڅ ونه ويل
و دا منـى و چـي پـه سـيمه كـي د بـادامو ا      . ته چاى، ډوډۍ، بـادام او آنـار وركـړل        

بزګـر كـرزي تـه مشـوره وركـړه چـي غرونـو تـه د شـپنو پـر لار            . انارو سېزن وي  
ولاړ سي او د نورو لارو څخه ډډه وكړي، ده وويـل چـي اوس مـا تـه دا څرګنـده       

دوى روان ســول او د ورځــي پــه   . ده چــي تاســي غــواړي د يــو چــا مخــه ونيســئ    
هـم تـاوده   نيمايي كي تم سول او پر ډبـرو د خـوب لـه پـاره بيـده سـول چـي لمـر           

كړل بيا يې تر نيمي شپې د كوچيانو د پسونو د دوبي تر څړ ځايونو چـي هلتـه              
دوى د خــوب لــه پــاره ســمڅي جــوړي كــړي وې مــزل وكــړ، ځكــه  رهنمــا فكــر     
كاوه چي هلته تاسي بېله خطره خوب كولاى سئ دوى هلته تر سـهاره پـوري     

  .خوب وكړ
ه داسي حال كي چي كرزى وايي موږ په غرونو كي خورا ليري تللي و، پ  

دوو كسـانو  . نه مو خـواړه او اوبـه لـرل او نـه مـو د چـا سـره تمـاس نيـولاى سـواى                   
ــه پيــدا كــړي داســي ښــكارېدل چــي زمــوږ          درې ســاعته مــزل وكــړ تــر څــو اوب

  .پر هيڅ لور حركت نه كوي او نه كوم پلان او هدف لري)  ميشن(عمليات 
ه كرزى له هغـه نـورو   بالاخره د كرزي ملګري حفيظ االله خان په قار سر      

ورڅخــه وې پوښــتل تــه څــه غــواړې؟ تــه غــواړې چــي دلتــه پــه   . څخــه جــلا كــړ
غرونو كي مړ سې؟ د لوږي د لاسه هغـه هـم ناكامـه؟ او كـه غـواړي چـي بريـالى         

  سې؟
حفـيظ االله خـان وويـل    . كرزى وايي چي البته ما غوښتل چي بريالى سم         

ې په جواب كي وويل چي بلې كرزي ي. چي داسي ده نو دا يې د ګټلو لار نه ده   
موږ به ډېر ژر د كليو سره تماس ونيسو او بيا به ګورو  . همدا يې د ګټلو لار ده     

  .چي څه وكړو
طالبــانو . حفــيظ االله خــان وويــل چــي داســي نــه ده تاســي پــر غلطــه ياســت   

نه موږ كليو ته رسـېداى سـو او نـه كلـي       . بايد دا ټوله سيمه محاصره كړې وي      
پــه ورځــو مــو څــه نــه دي     . خپــل تــوان د لاســه وركــړى دئ   نــور مــوږ  . مــوږ تــه 
نو څنګه به ژوندي پاته سو؟ كرزي وويل نـو تـه څـه غـواړې چـي ويـې             . خوړلي



 

كــړې؟ده وويــل د امريكــا پــه ســفارت كــي دي خپلــو ملګــرو تــه ټليفــون وكــړه  
  .هغو ته ووايه چي راسي موږ پورته كړي

ا له پـاره دا كـار   كرزي وويل ټوكي خو به نه كوې؟ هغوى به هيڅكله زم      
ده وويـل تـه   . ونه كړي، څنګه به هغوى مـوږ لـه دغـه غرونـو څخـه پورتـه كـړي             

  .خو ټليفون ور وكه بيا به ګورو چي څه كېږي
هغوى ورتـه وويـل چـي حفـيظ االله خـان       . كرزي د ټوله ټيم نظر وغوښت       

دوى وويـل چـي   . سم وايي موږ بايد د دغه ځاى څخه د وتلو يوه لار پيـدا كـړو         
جنګياليو وويل د دوى لويه غلطي دا وه چي هغه مركز يـې       . بري لار نه ده   دا د   

پرېښود چي طالبانو ته يې ماته پكې وركړل او بل دا چي ګروپ سـره ووېشـل      
اوس دوى د خپلو ټولو ملګرو كليوالو څخه ليري وه او په دې نه پوهېدل   . سو

يـل پـه هغـه    دوى كـرزي تـه وو  . چي طالبانو دوى ته چيري كمينونه نيـولي دي     
اوس نـو تـه ټليفـون لـرې د دې ځـاى      . شپه چي تر رود پوري وتو ډېـر بختـور و        

  .څخه د وتلو يو د حل لار پيدا كه
خو فكر . كرزي وويل كه ستاسي فتوا همدا وي زه به هم كوښښ وكړم  

د ورځي په . نه كوم چي بطرۍ دي دونه چارج ولري، چي يو ټليفون په وكړم        
كښلې او لمـر تـه يـې كښېښـوولې چـي كـه لمـر يـو            ګرم وخت كي ده بطرۍ راو     

كـرزي يـوه بطـرۍ ټليفـون تـه ور      . څه چارج كړې خو دى شي هم كار ونـه كـړ        
ورور يـې وويـل شـكر    . واچول او ورور تـه يـې ټليفـون وكـړ، چـي زه ژونـدى يـم            

نو ولي دي موږ ته مخكي ټليفون نه كاوه؟ كرزي وويل چي مابطرۍ         ! خدايه  
ي وې خو دا چي كرزي نور څـه ويـل بطـرۍ ختمـه     د سخت وخت له پاره ساتل   

كه ټوله بطرۍ په همدې شان كمزوري واى . وضعيت توپاني ښكارېده. سوه
حتـى چـي مـازي    . نو د دې امكان نه و چي امريكايانو ته دي هيڅ وويلاى سـي  

كرزى وايي چي ما د بطريو په چيكولو پيل . يې خپل موقعيت ورښوولى واى   
يـدا كـړم چـي د يـوې يـا دوو دقيقـو لـه پـاره خبـرو          وكړ چـي يـوه داسـي بطـرۍ پ        

مـا يـوه بطـرۍ چيـك     . خو يـو ناڅاپـه مـي بخـت رابيـدرا سـو          . كولو چارج ولري  
  كړل چي پول نوې وه او پوره چارج وه، دا څنګه راڅخه پاته سوې وه؟

ــاد كــي د امريكــا لــه              پــه همــدې چــارج بطــرۍ ســره كــرزي پــه اســلام آب
ده ټولـو تـه وويـل چـي زه       . ا خبـري وكـړې    سفارت،د روم او خپل ورور سـره بي ـ       



 

ژوندى يم او په غرونو كي يم او له هغه ځايه د راوتلو له پاره مرستي ته اړتيـا        
امريكايــانو بيــا هغــه تكــراري پوښــتنه وكــړل چــي تاســي چيــري ياســت؟  . لـرم 

كرزي بيا دوى ته وويل چي چي دي او ملګرې يې څونه ليري دي او پر كومه  
بيا ورته د مربعي اور د بلولـو وويـل چـي وروسـته بـه مـو              هغوى  . خوا راغلي دي  
په دغه شپه دوى په غرونو كي يو اوار ځـاى پيـدا كـړ او اور يـې        . موږ پيدا كړو  

په دا سبا كرزي بيا ټليفـون ور وكـړ او ورتـه ويـې ويـل چـي شـايد دا         . پر بل كړ  
. زمــا  وروســتى ټليفــون وي ځكــه چــي دا نــوې بطــرۍ هــم مــخ پــر ختمېــدو ده      

كايي تماس نيوونكي ورته وويل چي موږ ستاسي اور وليد او سبا ماښـام        امري
  .پر اته بجې به موږ درسو

او پـه  . دوى بيرته د كوچيانو د پسو سمڅو ته راغلل او هلتـه بيـده سـول             
كــرزى وايــي چــي  . دا ســبا ماښــام كــي بيرتــه غــره تــه وختــل او اور يــې ولګــوى   

ي كېــداى ســو طالبــان هــم  څلــورو خــواوو تــه د وســلو ســره كښېناســتو ځكــه چ ــ 
اتو بجو ته لا پنځه دقيقې پاته وې چي ناڅاپه يـې د څرخكـو   . زموږ اور وويني 

. دوى د غرونو تر څوكو كښته پرواز كاوه چـي شـاوخوا ګرځېـدې   . ږغ واورېد 
دوى نه ليده ځكه چي څراغونه يې نه وه روښانه خو يوازي به يې ږغ تعقيبوى 

و هلتــه كښېناســتل چيــري چــي كــرزى او  چــي نــاببره يــوه بلــه څرخكــه راغلــه ا  
كرزي وويل چـي څونـه    . ملګرو يې انتظار كاوه، چي بله سمدستي په پسې وه         

يو كس چي د شپې دوربين يې پر سترګو و د لومړۍ . په زړه پوري صحنه وه  
دا تاسـي  ! ښـاغلى كرزيـه   : څرخكي څخه راكښته سو په زوره يـې نـاره كـړل         

  ياست؟
خه د اور ځاى تـه راوځغسـتل او څرخكـو تـه      دغه ډلي د څلورو خواوو څ       

دا حفيظ . وختل خو چي كله يې پرواز كاوه كرزى وپوهېد چي يو نفر كم دئ 
. االله خان و چي پر ده په غوسه سوى و او ورته ويلي يې وه چي مرسته وغـواړه      

نارې يې ور ووهلې لـه يـوه   . دى له څرخكي څخه راكښته سو او پسې كتل يې 
يــې منــډي وهلــې او پســې كتــل بــه يــې چــي بــالاخره يــې پــه   اور څخــه تــر بلــه بــه  

كرزي پر ږغ . داسي حال كي پيدا كړ چي ټينګ يې په پټو كي ځان پېچلى و     
كړه چـي دا څـه كـوې؟ هليكـوپټر راغلـى دئ حفـيظ االله خـان وويـل فكـر كـوم              
چي ما يو څـه واورېـدل، خـو ډېـري دوړي وې لـه همـدې كبلـه مـي ځـان ټينـګ                    



 

  .وپېچئ
اعته پــرواز وكــړ، چــي بــالاخره پــه هلمنــد كــي يــو ځــاى     څرخكــي دوه ســ  

اوس د پښـو  . راكښته سوه، چـي هلتـه يـو تعـداد د كـرزي ملاتـړو انتظـار كـاوه          
شــل ســوى كــوچنى اردو پنځــه څرخكــي او خــورا مجهــز امريكــايي ځــانګړي      

دوى هلته څو ورځي تېري كړې . د ځان سره لرل) سپېشل فورس(ځواكونه 
 خپل ټليفون بطرۍ چارج كړي او څو ټليفونونه    چي كرزى په دې وتوانېده د     

هلتــه دى پــه دې بريــالى ســو چــي د حــاجي بــدر ســره تمــاس ونيســي        . وكــړي
حاجي بدر د ده د هغو قوماندانانو څخه و، چي د غرونو پـه جګـړه كـي يـې د ده                

  .سره اړيكي پرې سوي وې چي البته ده هم سټلايټ ټليفون درلود
اړي هغـه كلـي تـه ولاړ سـي، چيـري      كرزي كمانډو تـه وويـل چـي دى غـو          

دوى . چــي حــاجي بــدر دئ خــو بــدر  نــه ســو كــولاى چــي ســم لــورى ور وښــووي  
كرزي ته وويل چي ورته ووايه چي هغسي اور بل كړي لكه څنګه چي يـې پـه         

امريكايي كمانډو و كرزي ته وويل موږ هم سـتا سـره ځـو          . غره كي بل كړى و    
 په مننـه چـي كـرزي پـه پاكسـتان او         اوس د هغو اړيكو   . او هلته درسره پاتېږو   

نـورو ځـايونو كـي د متحــده ايـالاتو سـره د اسـتازي پــه توګـه سـاتلي چــي اوس         
كرزى تر طالبانو وروسته افغانستان كي د امريكا له پـاره تـر ټولـو غـوره مشـر           

  .ښكاره سوى و او غوښتل يې چي وې ساتي
ى او يــوه شــپه تــر هغــه وروســته چــي بــدر اور ولګــوى امريكايــان، كــرز         

څلـور  . ملګري يې د هغه پر خوا الوتنه وكړه تر څـو لـه هغـه سـره يـو ځـاى سـي          
ــور          ــه چــي څل څرخكــي پــه خونــدي توګــه راكښــته ســوې خــو هغــه پنځمــه دان
امريكــايي ځــانګړي ځواكونــه پكښــې ســپاره وه تــر اصــلي ګــروپ څخــه يــو يــا   
يونيم مايل ليري كښـته سـوه، ځكـه چـي مخكنيـو څرخكـو دوړي او بـاد جـوړ                  

د پيلوټ له پاره يې مشكلات جوړ كـړل ده دغـه څلـور كمانـډو همدلتـه       كړى  
كرزي د حـاجي بـدر څخـه وپوښـتل چـي دا څـه ډول           . شوه كړل او ځني ولاړى    

اراضي وه چي څرخكه پكښې كښېناستل وروسته ده امريكايي قومانـدان او             
خپل كسان ورسره واخيسـتل او پـه تاريكـه كـي د هغـه ځـاى پـر خـوا ور روان              

  .سول
رزى وايي چي موږ بيا غـره تـه پـه ختـو سـوو او زه ختلـو ډېـر ګـرم كـړم              ك  



 

يوه امريكايي راته د وړيو جاكټ راكـړ، چـي      . چي وروسته باد بيرته يخ كړم     
وروسـته د شــپې پــر دوولــس نيمــي بجــې  . دې هـم يــو څــه مرســته راســره وكــړه 

موږ خلك وليـدل چـي پـه يـو څـه فاصـله كـي زمـوږ پـر خـوا د لاسـي او لانټـرين                        
كرزى وايي موږ نه پوهېدو، چـي دا دوسـتان كليـوال       . اغانو سره راروان وه   څر

دي او كه طالبان؟ كله چي هغوى موږ ته نژدې راغلـل او مـوږ يـې وليـدو نـارې            
يې كړې چي تاسي څوك ياست؟ كرزى نه پوهېده چي څـه جـواب وركـړي،           
چي وروسته يې په مخـابره كـي پـر حـاجي بـدر ږغ وكـړ، هغـه ورتـه وويـل چـي                

خــو دوى . مـا هــم همداســي ورتــه وويــل . رتـه ووايــه چــي مــوږ د ده ملګــري يــو و
وويــل چــي مــوږ بايــد څنګــه پــوه ســو چــي تاســي د ده ملګــري ياســت؟ مــا ورتــه  

دوى خبـري ورسـره وكـړې او    . وويل چي راسي خپله له ده سره خبري وكړئ       
موږ تاسي ته څلور . وروسته يې وويل چي داسي ده او تاسي طالبان نه ياست       

  .ريكايي سرتېري راوستي ديام
ســرتېري ټولــه روغ رمــټ وه او هغــه كســان بيرتــه د غرونــو اخــوا د خپــل      

دا چي اراضي ډېر خراب و نو يوه امريكايي سرباز      . كلي پر خوا ور روان سول     
د . خپله بجلكه ماته كړې وه او نـورو اوږه وركـړې وه او كـرار كـرار را روان وه     

ي سيمي ته راووتل چي هلته د كلـي څخـه   شپې پر دوې بجې دوى د غره اوار       
د حــاجي بــدر لخــوا مــوټران ورتــه رالېــږل ســوي وه او دوى تــه انتظــار وه، چــي      

  .وروسته ټولو ټوله لار په موټر كي سفر وكړ
كــرزى وايــي چــي اوس نــو روژه رانــوې ســوې وه او مــا پېشــلمى وكــړ چــي    

ــته بيـــده ســـوم  ــكرو    . وروسـ ــو د سپېشـــل فـــورس عسـ ــي دى راويښ سـ ــه چـ كلـ
شاوخوا د كليو د كوچنيانو سره لوبي كولې چـي د امريكايـانو د ليـدلو لـه پـاره        

يوه ماشـوم  يـو امريكـايي سـرتېرى وليـد چـي سـپينه خـولۍ يـې پـر              . راغلي وه 
د طالبـانو او  . دا خـولۍ هيسـته كـړه   ! سر كړې وه ورتـه ويـې ويـل چـي القاعـده        

ګــه تړلــې او القاعـدې ملګــرو بــه سـپيني بګــړۍ د ســپېڅلتوب د سـمبول پــه تو   
هغه هلـك هـر  هغـه چاتـه چـي سـپين شـى بـه يـې پـر سـر و د هغـوى پـه سـترګه                 

  .كتل چي وروسته ده خپله خولۍ و هغه سرتېري ته وركړه
كرزي د حاجي بدر په كلي كي دوې ورځي تېري كړې چي هلته ورتـه             

په دغو ورځـو كـي د دوى شـمېر        . د امريكايانو له خوا نوري وسلې راورسېدې      



 

و، ځكه چي خلك به د هر ځاى څخـه راتلـل او د طالبـانو ضـد دغـه           څو چنده س  
دا لومړى ځل و، چي كـرزي پـه افغانسـتان كـي     . ځواك سره به يو ځاى كېدل     

ــه پــه خپــل واك د يــوه نظــامي قومانــدان پــه توګــه كليــوال منــل         پــه دغــو  . دنن
. راتلونكو كي يو سپين ږيرى او يو هلك چي پر خره يې يو څه را بار كړي وه      

رزي د راتګ په شپه چي كله هغه يوه څرخكه د حاجي بـدر د كلـي څخـه    د ك 
د يوه او يا يو نيم مايل په اندازه ليري كښېناستو ته اړه سوې وه او هغـه څلـور              
سپېشــل فــورس ســرتېري يــې هلتــه خوشــي كــړي وه هغــوى تــر خاشــو لانــدي    
ــاره          ــه پ ــو ل ــه چــي كليــوال د هغــوى د ژغورل ځنــي ســامانونه پــټ كــړي وه او كل

دغـه زاړه  . رغلل دوى په تاريكه كي ونه توانېدل چي هغه بيرتـه پيـدا كـړي              و
سړي كرزي ته وويل چي موږ دغـه سـامانونه تـر خاشـو لانـدي پيـدا كـړل چـي          

موږ فكر وكړ چي شايد دوى به . فكر مو وكړ چي شايد دا به د امريكايانو وي        
  .ورته اړتيا لري نو ځكه مو دلته درته راوړل

ي پـه دوهمـه ورځ يـو شـپانه تېرېـده چـي يـو څـه ګڼـه           په كلـي كـي د كـرز         
ده وپوښــتل چــي دا څــه روان دي؟ ده تــه وويــل ســول چــي       . ګوڼــه يــې وليــده  
شپانه وويل كرزي تـه وواياسـت چـي ترينكـوټ سـقوط وكـړ       . كرزى دلې دئ  

په همـدې اړه يـې پـه تـا پسـې هـري خـوا تـه خلـك          . او خلك په تا پسې ګرځي  
  .ولېږل
يل سـول ده پـر خپـل ګـروپ ږغ وكـړ، چـي سـره           كله چي كرزي ته دا وو       

هغو مشرانو چي د ده سره په غرونو كي وه او نورو ده ته وويل چـي      . راټول سي 
يـو ځـل هلتـه يـو څـوك      . شـايد دا يـوه دسيسـه وي   . د ده په خبـرو بـاور مـه كـوه     

كرزي يـو ځـوان پـر موټرسـايكل ترينكـوټ تـه           . ولېږه چي دا خبره كره كړي     
ي جــاج واخلــي او هغــه نفــر بيرتــه د نــوي خبــر ســره     پــټ ولېــږه چــي د دې خبــر 

ده وويل چي د . راوګرځېد داسي چي ترينكوټ په رښتيا سره سقوط كړى و
افغانســتان ملــي تـــور، ســور او زرغــون بيـــرغ هلتــه د طالبــانو د بيـــرغ پــر ځـــاى        

دى د محلي مشرانو هغه جرګې ته ورغلى چي تازه جوړه سـوې وه او    . رپېدى
د شورا غړو ويلـي وه چـي هغـه    . د كرزي له خوا راغلى يمورته ويلي وه چي زه      

  .چيري دئ؟ ځوان ورته ويلي وه چي كرزي په خپلي كلي ورجان كي دئ
كرزى وايي په دا سبا مـو د پنځلسـو يـا شـلو مـوټرو كـاروان وليـد، چـي د                    



 

دا د ترينكوټ د مشرانو شورا وه چي ما ته را روان وه     . كلي پر خوا را روان وو     
ې ويل چـي دوى ښـار د طالبـانو څخـه واخيسـت او پـه تاسـي پسـې مـو          او راته و  

هــره خــوا تــه پيغــام رســوونكي ولېــږل، خــو مــوږ نــه و خبــر چــي تــه يــوازي درې     
ــو كــي ســرګردانه          ســاعته د مــوټر د مــزل پــه واټــن زمــوږ څخــه ليــري پــه غرون

  .ګرځې
ــر ژر دې تــه چمتــو ســو، چــي خپــل عمليــات و ترينكــوټ تــه            كــرزى ډې

 مــخ كــي يــې پــر كنــډ او كپــر ســړك شــپږ اووه ســاعته ســفر       ولېــږدوي چــي پــه 
د ټكســيو او پيكــپ موټرانــو دغــه كــاروان هلتــه د شــپې پــر لــس بجــې    .  پــروت

ترينكـــوټ د  . ورســـېد، چـــي كـــرزى ســـيخ ســـيده د ولايـــت مقـــام تـــه ولاړى       
  .افغانستان په جنوب غرب كي لومړى ځاى و، چي سقوط يې وكړ

ډېـر كسـان د ده د ليـدلو لـه پـاره      دى وايي چي د طالبانو پـه شـمول خـورا            
موږ ته اوس خورا ښه  جنراتورونه او نور سامانونه د امريكايانو له خوا  . راغلل

زه اوس پـه ناڅـاپي   . اكمال سوي وه او د نـړۍ سـره مـو ښـه ثـابتي اړيكـي لرلـې           
  .توګه د نړۍ سره وصل سوم

ه په ترينكوټ كي د كرزي په دوهمه ورځ يو طالـب ده تـه راغـى او ورت ـ              
ــه خپــل دوه مــوټران او وســلې دلتــه            ويــې ويــل كــه تــه مــا تــه خــط راكــړې زه ب

  .ترينكوټ ته راوړم او تاسي ته به يې تسليم كړم
كرزي ترې وپوښتل چي ته ولي زما ليك ته اړتيا لرې؟ كنـدهار، زابـل         

نو ته ولـي زمـا ليـك تـه     . او نوري هغه سيمي ټولي د طالبانو تر واك لاندي دي           
سړي وويل چي ښاغلې پر لويـو لارو زه كـوم مشـكل نـه لـرم             ضرورت لرې؟ دا    

داسـي نـه چـي مـوږ پـه كليـو كـي تېرېـږو كليـوال          . خو مشكل پـه كليـو كـي دئ        
كرزى همدا خبره د خپلو ملګرو سره شريكه كړه چي تاسي پـه   . موږ ودروي 

ــه       ــه ګـــورو چـــي څـ ــړه وبـ ــه ليـــك وركـ ــر لـــرئ؟ دوى وويـــل ده تـ دې اړه څـــه نظـ
  پېښېږي؟

طالب ته ليك وركړ، چي د ده د خونـديتوب هيلـه پكښـې     كرزي و هغه      
سوې وه، چى دوې ورځي وروسته هغه د خپلـو موټرانـو او وسـلو سـره راغـى او              

دا هغـه نښـه وه چـي كـرزي بايـد نـور خپلـواك غځـولى           . كرزي ته يـې وسـپارل     
واى، ځكه چي دا هر څه د حيثيت له كبلـه وه، ولـي چـي كـرزى كـوم رښـتونى             



 

. و پــه افغانــانو كــي د حيثيــت ځــواك خــورا ارزښــت لــري خــ. ځــواك نــه درلــود
خورا ډېر كسان ده ته راتلل او د ليكونو غوښـتنه يـې ځنـي كـول ده هـم وېشـل           

كرزى وايي زه په ترينكوټ كـي پـه يـوه درې خـوني           . چي هغوى هم كار كاوه    
كــور كــي ناســت وم هلتــه بــه مــي قــومي مشــران منــل، خلكــو تــه بــه مــي ليكونــه    

  .ه چي به يې كار وركاوهوركول تر هغه ځاي
كلــه چــي كــرزي د طالبــانو وروســته جنــوبي افغانســتان كــي خپلــه ولكــه       

ټينګول دا مريكا پـه مشـري د هـوايي بمبـاريو كمپـاين د طالبـانو د ځواكونـو د                   
ترينكـوټ تـه د كـرزي تـر راتـګ شـل       . پاته شونو د منځه وړلو پر ضـد روان و         

ه شك په غلطي سـره د ارزګـان   پنځلس ورځي وړاندي امريكايانو د طالبانو پ     
ولايت په ليري پرتو سيمو كي د توري په كلي كي پر يوه كور بـم وغورځـوي    

بم . چي د بېګناه ملكي خلكو ډك و او زيات  قربيانيان يې كوچنيان وه ووژل   
غورځوونكي الوتكي له همدې ځاى څخه د يو نيم كيلومتر په اندازه ليـري د      

بار كاوه، چي يو بم غلط سـو كـه پيلـوټ پـه خطـا      طالبانو پر معلومي قرارګاه بم   
  .سره دا ځاى په نښه كړ

د هغــو كوچنيــانو نيكــه چــي پــه تــوري كــي وژل ســوى و، ترينكــوټ تــه د    
كرزي د ليدلو لـه پـاره راغـى او كـرزي تـه يـې د ماخسـتن ډوډۍ راوړل  ځكـه                

مـا دغـه كـس    . چي كرزى د هغه مېلمه و او دا ميلمستيا د عجبي پيښي ډكـه و     
ريكــايي سپېشــل فــورس ســرتېرو تــه ورمعرفــي كــړ او ورتــه ومــي ويــل چــي    ام

دغــه كــس وروســته خــورا پــه زړه     . امريكــايي بــم د ده ټولــه كــورنۍ ور ووژل   
پوري خبره وكړل چي په هغه كي د داسي شي څـرك تـر سـترګو كېـدى چـي          

ده امريكايانو ته وويل د هغه بم د لوېدو له . افغانان څونه د آزادۍ آرمان لري 
لـه مــي خپــل اووه كوچنيــان لـه لاســه وركــړل، خــو كـه زه ټولــه كــورنۍ هــم د    كب

  .لاسه وركړم پروا نه كوي خو تاسي افغانستان آزاد كړئ
خطا بمونو په دوامداره توګه په افغانستان كي د بېګناه ملكيـانو د وژلـو       

وسيله ګرځېدلې وه حتى د طالبانو د حكومت تـر ړنګېـدلو وروسـته چـي كلـه        
ــه ائتلافــي  ــا مــنظم ســوو طالــب ښورښــيانو پــر ضــد       ب ــو د القاعــدې او بي  ځواكون
خو ټوله پاته سوي كسان د توري د نيكـه پـه شـان بخښـونكي نـه           . جګړه كول 

  .وه



 

د نومبر پـر اووه ويشـتمه پـر افغانسـتان بانـدي د ملګـرو ملتونـو خبـري د             
د افغـان   . ملګرو ملتونو د استازي لخدر ابراهيمي په مشرۍ پرانيستل سـوې          

چي په هغه كي شمالي . اومت څلور لويو ډلو په كنفرانس كي ګډون درلودمق
ټلواله، پاكستان مېشت پېښوري ائتلاف، اېـران مېشـت سـايپرس ګـروپ او         

كـــرزى هـــم د همـــدې . د روم ډلـــه چـــي د پخـــواني شـــاه اســـتازيتوب يـــې كـــاوه 
كنفرانس ګډون وال و، چي د ترانسپورټ د نشتوالي له كبله يې نه شو كولاى 

 هلته ولاړ سي او بل دا چي د ده له پاره دا ډېره مهمه وه چي د بـن پـر ځـاى          چي
خــو ګــډونوالو لــه ده څخــه وغوښــتل چــي لــه هغــه ځايــه  . پــه افغانســتان كــي وي

ــا واوروي     ــه وينـ ــون خپلـ ــټلايټ ټليفـ ــه سـ ــه پـ ــه چـــي    . دوى تـ ــي كلـ ــرزى وايـ كـ
كنفرانس پيل سو، زه په ترينكوټ كـي پـه يـوه خـاورين كـور كـي د پراشـوټ          

له بلـه پلـوه زه ډېـر    . پر يوه ډېره كوچنۍ ټوټه په ډېره يخه خونه كي ناست وم      
سخت زكام وم خو بيا هم زما ټليفون په بن كي د كنفرانس سـره وصـل سـو او       

ده په پښـتو او دري خبـري وكـړې او ويـې ويـل چـي          . ما استازو ته وينا واورول    
  .نه كړوموږ ټوله افغانان يو او د دې هيواد كاميابي بايد ډاډم

وروسته چي كلـه دى د سـيمي د مشـرانو سـره پـه غونـډه كـي و د طالبـانو                  
پــه وخــت كــي د مجاهــدينو د حكومــت ولسمشــر برهــان الــدين ربــاني ورتــه د     
كابل څخه ټليفون وكړ او ورته ويـې ويـل چـي زه غـواړم تـه واك پـه لاس كـي               

  .زه غواړم چي قدرت تاسي ته وسپارم. واخلې
ويــل ښــه ښــاغلې ولسمشــره خــو اوس زه هــيڅ نــه  كــرزى وايــي مــا ورتــه و  

دى د يوه كوچني كور په يـوه خاورينـه خونـه    . پوهېږم چي تاسي ته څه ووايم  
كي په داسي حال كي ناست و، چـي ډېـر سـتړى او د نـه خـوراك او څښـاك لـه             

زه هيڅ نه پوهېدم چي دا نړۍ د څه له پاره ده . لاسه يې  د بدن سېك ختلى و
تر ټليفـون وروسـته   . م چي په دې نړۍ كي څه روان دي او همداسي نه پوهېد   

ده مشــرانو تــه وويــل چــي تاســي پــه دې اړه څــه فكــر كــوئ؟ دوى وويــل چــي          
  . ستاسي مطلب د فكر كولو څخه څه دئ؟ ته بايد همدا كار وكړې

خو كرزي ته دا اړينه برېښېدل چي دا خبره د ټولو مشرانو سره شريكه     
دوى پــر مســايلو . لــو مشــرانو غونــډه راوبلــل كــړي چــي پــه دا ســبا شــپه يــې د ټو 

  .خبري وكړې او ټوله په دې راضي وه چي ته بايد همدا كار وكړې



 

په هغه ورځ چي د بن كنفرانس داير سو د عبدالحق د مرګ خبـر خپـور            
سو، نومـوړى د سـرو لښـكرو پـه وړانـدي خـورا مشـهور قومانـدان و او د طالبـانو           

ه شان پښـتون او د مولـوي خـالص د    عبدالحق د كرزي پ  . سرسخت مخالف و  
پــه جګــړه كــي زړه ور او هوښــيار پښــتون چــي د احمدشــاه . حــزب قومانــدان و
ده د . د كرزي پـه شـان پـه انګليسـي ډېـر ښـه ږغېـدلاى سـواى        . مسعود برابر و  

نړۍ له ډېرو مشرانو د امريكا دولسمشر رونالډريګن سره ليدلي وه، چي هغه 
 Margaretاو د برطــانيې لــه لــومړي وزيــر يــې د يــو اتــل پــه شــان هركلــى وكــړ  

Thatcher)  ( م كال د مجاهدينو پـه حكومـت كـي د كابـل د     ۱۹۹۲ده په .سره 
امنيه قوماندان په توګه خدمت وكړ، خـو كـورنۍ جګـړې زړه تـورى كـړ چـي        

د طالبــانو د . تـر هغــه وروســته يـې پــه لنــدن او ډوبـۍ كــي آزاد تجــارت پيـل كــړ    
ېر ژر دوى د كرزي په شـان وغنـدل او د كـرزي      واك ته رسېدلو وروسته ده ډ     

پــه پېښــور كــي د ده  . پــه شــان يــې د همــدې مخالفــت خــورا لويــه بيــه وركــړل     
 م كــال كــي ووژل ســول چــي پــه همــدې كــال د  ۱۹۹۹مېــرمن او ځــوان زوى پــه 

  .طالبانو له خوا د كرزي پلار هم ووژل سو
افغانسـتان   وروسته عبدالحق متحده ايالاتو ته وويـل، چـي پـر     ۹/ ۱۱تر    

حملــه مــه كــوئ، ځكــه چــي دى پــه دې بــاور و، چــي شــمالي ټلوالــه او د هغــوى       
پښتون سياله ډله به وكولاى سي چي د طالبانو د پـوځ د مشـرانو پـه وژلـو سـره          

د كرزي په . به په خورا لږ ويني بهولو سره  د طالپانو څخه واك تر لاسه كړي         
ه لومه كـي ونښـت، طالبـانو    شان دى هم خورا ژر افغانستان ته ننوت خو حق پ        

د پاكستان استخباراتي شبكه د هغه سـره       . ونيوى چي وروسته يې اعدام كړ     
ــه ده   ــو تورنـ ــت كولـ ــه خيانـ ــته     . پـ ــانو وروسـ ــر طالبـ ــدى واى تـ ــوړي ژونـ ــه نومـ كـ

  .افغانستان كي به  يو ځواكمن او د درناوي وړ كس واى
 حركـت  په بن كنفرانس كي تر وينا وروسته كـرزى د كنـدهار پـر لـور د            

ده وويل موږ د لاري په اوږدو كي هيڅ جګړه ونه كـړه، ځكـه          . په حال كي سو   
چــي مــوږ لــه يــوې ولســوالۍ څخــه بلــي تــه تللــو، نــو خلكــو بــه زمــوږ تــر ورســېدو  

وروسته د كندهار پـه شـمال كـي د       . وړاندي لا واك د طالبانو څخه اخيستى و       
خـداى  . اخيستشاه وليكوټ ولسوالۍ ته ورسېدو، چي دلته لوبي بل رنګ و     

  .هلته يو ځل بيا زما سره مرسته وكړه



 

كلـه چـي كــرزى شـاه وليكـوټ تــه راورسـېد، يـوه مجاهــد ده تـه ټليفــون          
. وكړ، چـي د طالبـانو رهبـري غـواړي هلتـه درسـي، او واك درتـه تسـليم كـړي            

كله چي كرزى پـه دا سـبا   . سبا ورځ د غونډي تر سره كولو له پاره وټاكل سوه   
ه يـې كېـدل، لـه همـدې كبلـه يـې پرېكـړه وكـړه چـي پـه           راكښېناست ډېـر سـاړ    

كلي كي يوې كوچنۍ رېګني غونډۍ ته وخېـژي او تـر هغـه وختـه پـوري چـي              
كـرزى وايـي چـي دا د روژې مياشـت وه دا چـي            . طالبان راځي پيتـاوى وكـړي     

پـه همـدې شـپه    . سړى د ورځي خـوراك او څښـاك نـه كـوي نـو يـخ يـې كېـږي           
چي په هغه كي نور سرتېري، دوا او خواړه . ډېره امريكايي مرسته راورسېده

شامل وه، ځكه چي د بن په كنفرانس كي د افغانستان د موقتي ادارې د مشر     
په توګه د كرزي د احتمالي ټاكلو له كبله امريكايـانو ډېـره پاملرنـه د ده خـوا              

  .ته كړې وه
په دغـه سـهار ډېـر كسـان د كوچنيـانو او زمـا د كسـانو پـه شـمول پـر هغـه               
ډۍ ښكارېدل، كله چـي زه هغـه غونـډۍ تـه ور روان سـوم، يـو كـس پـه مـا                غون

پسې راځغستل او ويل يې چي يو ګروپ مشران راغلي غواړي چـي سـتا سـره      
زه بيرته راوګرځېدم او په هغه خونه كي د مشرانو سره يو ځاى سوم، . وويني

. كرزى كښېناست او دوى په خبرو پيل وكـړ   . چي ما به ليدونكي پكښې منل     
د خـوني كړكـۍ او دروازه     .  خبرو تر پيل څو دقيقې وروسـته خونـه وچـاودل           د

دى بهــر راووت چــي . وغورځېــدل او پــر مشــرانو خــاوري او ټــوټې راشــوه ســوې
ــه او كلــى يــې  پــه بــده ورانــي كــي وليــد        ۲۰۰۰يــو . جســدونه، كنــډوكپر موټرون

 هغـه   ډوله لوړ ارتفاع لرونكي امريكايي الوتكي څخه پرB-52)  (پونډه بم د
غونـډۍ شـوه سـو چـي يـو تعـداد خلــك پـر راغونـډ سـوي وه او چـي كېـداى ســو            

ده وويــل  كــه چيـري دغــه خلــك زمـا د ليــدلو لــه   . كـرزي بــه هــم هلتـه ولاړ واى  
پاره نه واى راغلى او په دغه مهمه شېبه كي مـا تـه د دوى د ليـدلو نـه واى ويـل        

يـرو بــه بــدل ســوى  سـوي زه بــه پــر هغـه ځــاى ولاړ واى چــي بــم پـر ولګېــد او پــه ا   
  .واى
پــه دغــه بــم كــي ده خپــل پنځــه غــوره ملګــري، درې امريكــايي كمانــډو       

بــايلول چــي الپتــه پــه وژل ســوو كســانو كــي كليــوال د كوچنيــانو پــه ګــډون هــم  
  . د نولسو امريكايانو په شمول خورا زيات نور ژوبل سوي هم وه. شامل وه



 

، چــي تــر يــوې اوونــۍ  مــه وه او د بــن غونــډي د پــاى ورځ وه۵دا د ډســمبر   
زيات يې په افغان موقته اداره كي د واك وېشلو پر سـر خـورا سـخته مناقشـه       

تر چـاودني وروسـته پـه وينـو ككـړ كـرزى خـورا ژر د بـم لـه ځـاى څخـه                .وكړه
لري كړل سو او نژدې په يوه ځاى كي د بل بم د راپرېوتلو له وېري د پرښو په 

ه يــاور لــه ده څخــه د وينــو پــه   كلــه چــي د د. مــنځ كــي ځــاى پــر ځــاى كــړل ســو   
پاكولو لګيا و، د ده سټلايټ ټليفون ته د بن څخه د بي بـي سـي د ليزدوسـيټ     
زنګ راغى او دا زېرى يـې وكـړ، چـي دى د افغانسـتان د مـوقتي ادارې د مشـر                  

د بن په غونډه كي كرزى د زورواكو سره تر خورا سـختو  . په توګه وټاكل سو  
و بـل تــه د غونــډي د پرېښــوولو ګــواښ يــې  مناقشـو وروســته وټاكــل ســو، چــي ي ــ

كــرزى د امريكايــانو ملاتــړ د ځــان ســره درلــود چــي د ده پــر خــوا يــې د       . وكــړ
تــوازن پــه برابرولــو كــي مرســته كــول او لــه بلــه پلــوه د مســعود او عبــدالحق  تــر   

لــه بلــه اړخــه كــرزي د خپلــي  . مړينــي وروســته كــرزى تــر ټولــو قــوي كانديــد و 
ــره   ــاه ســـ ــمنظر، د شـــ ــوالي اوږدې   كـــــورني پســـ ــي نړيـــ ــو او د خپلـــ ــو اړيكـــ  د ښـــ

  .ډيپلوماسۍ له كبله خورا منطقي انتخاب و
كــرزى وايــي چــي زه پــه وينــو لړلــى د شــاه وليكــوټ تــر كلــي دبانــدي پــه       

پرښو كي ناست وم، چي راته وويل سول تاسي د افغان ملت د مشر پـه توګـه            
ي ټليفون تر دې ډېر ژر د بن څخه د لخدر ابراهيمي رسم       . غوره سوي ياست  

كله چي ده همدا خبـر هضـموى او   . راغى او د ليزدوسيټ خبري يې تايېدولې     
دده ملګرو او امريكايانو مـړي او ټپيـان د پېښـي لـه ځـاى څخـه ايسـته كـول د              

  .تسليمۍ له پاره د طالبانو پلاوى راورسېد
كــرزى وايــي چــي مــوږ د كلــي پــه ښــوونځي كــي يــوې خــوني تــه ولاړو، او      

طالبـانو خـورا قـوي    .  پـاره د خبـرو كولـو لـه پـاره كښېناسـتو       هلته د تسليمۍ لـه    
پلاوى رالېږلى و، چي په هغه كي د طالبانو د دفاع وزير، د كورنيو چارو وزير،      

دوى هـم هلتــه وروسـتل ســول او   . د مـلا عمــر شخصـي ســكرټر او نـور شــامل وه   
ه كرزي ته يې وويل چي موږ غواړو تاسي ته د افغانستان د نوي قانوني مشر پ     

  .توګه قدرت تسليم كړو
ما ورته وويل مننه خو تاسـي بايـد د تسـليمۍ رسـمي ليـك راوړى واى،            

دوى ولاړل او پــــــه دا ماپښــــــين بيرتــــــه د ليــــــك او څوبنــــــديانو ســــــره بيرتــــــه   



 

راوګرځېــدل، چــي پــه هغــو كــي يــو د كــرزي نــژدې ملګــرى و، چــي وروســته د     
  . تسليمېدنه وهدا يوه بېله شرطه. ارزګان والي سو كرزي ته تسليم كړل 

د طالبانو تر تسليمۍ دوې ورځي وروسته كندهار ته راغى او د ملا عمر   
دا وخـت  . په كور كي يې واړول، چـي پـه بمبـاريو كـي خورابـد زيـانمن سـوى و                

كرزى وايـي كلـه چـي مـوږ كنـدهار تـه راغلـو خـورا ډېـر          . ملا عمر الونيا سوى و 
يا هم راغلل چي اوس هغوى   بهرنۍ ميډ . خلك موږ ته د روغبړ له پاره راغلل       

  .ما ته د نژدې لاس رسى درلود
او پرېكـړه يـې وكــړه   . د كـرزي د كابـل د تـګ لــه پـاره تيـارى ونيـول ســو        

چـي هـيڅ ځـواك حتـى يـو باډيګـارډ بـه نـه وي              . چي كابل تـه بـه يـوازي ننـوزي         
ده د قومي مشرانو او نورو مخورو كسانو غونډه راوبلل او د خپل پلان      . ورسره

دوى . د ده د همــدې پرېكــړي ســره ځينــو مخالفــت وكــړ . خبــر كــړلڅخــه يــې 
خـو  . ويل ته بايد كابل ته د درو څلورو زرو كسانو سـره خـورا پـه درب ننـوزې           

هغوى وويل يوازي ولاړ سه ځكه چي هر افغان يـو  . اكثريت زما ملګري سول   
افغان دئ كه چيري يو كندهارى ستاسي ساتنه كولاى سي نو ولـي يـو كـابلى            

زما پرېكړه ومنل سوه چي البته دا تر ټولو ښه . ر ستا ساتنه نه سي كولاىاو نو
  .پرېكړه وه

كرزى د كابل پر لور په امريكايي نظـامي الوتكـه كـي د خپـل ورور، اكـا             
كـرزى وايـي بــس همداسـي مــو    . او د كـورنۍ د يـوه نــژدې ملګـري سـره والــوت    

ه خــورا ډېــر كســان د بــاګرام هــوايي اډې تــه زمــوږ ســره د ليــدلو لــه پــار . وكــړل
راغلـــي وه او ګـــڼ شـــمېر مـــوټران يـــې ورســـره راوســـتلي وه، ځكـــه چـــي دوى د  

خـو چـي كلـه مـوږ د الـوتكي      . خوراډېرو كسانو د راتګ له پاره تيارى نيـولى و      
شــپه ناوختــه وه او د شــمالي   . څخــه كښــته ســوو مــوږ يــوازي څلــور كســان وو     

كــرزى ارګ تــه  . ټلــوالي جنګيــاليو د كابــل پــه تيــاره جــادو كــي ګزمــې كــولې    
بوتلــل ســو، چــي پــه دا ســبا د كابــل د هــري خــوا څخــه خلــك راغلــل او د مــاڼۍ     
دروازه يــې پــه پلاســټيكي ګلونــو وپوښــل چــي خپــل نــوى مشــر تــه ښــه راغلــى     

د افغانسـتان نــوي مشـر د ارګ مـاڼۍ خپــل نـوى كـور وليــد چـي د يــوې        .ووايـي 
 ايكـړه  ۱۸پـر  دا ماڼۍ . لسيزي جګړې ته په كتو سره يې وضعيت خورا ښه و       

مځكه باندي د كابل په شمال ختيځه برخه كي په اتلس سـوه اتيـايمو كلونـو        



 

كي جوړه سوې ده، چي د هر افغان واكمن كور و، خو حفيظ االله امـين پكښـې          
د مرميو سوري يې پر بهرني دېوال هـر چيـري ښـكاري او د همـدې         . ووژل سو 

 كېده، خو دننه په ستري ماڼۍ برج رالوېدلى چي د تشناب كار ځني اخيستل
ګلخانـه چـي د ولسمشـر د كـار د دفتـر ودانـۍ         . ماڼۍ كي وراني ډېره لږ سوېده     

ده او مسجد جوړ او روغ و او همدا شـان د اسـتوګني سـيمه چـي دوهمـه درجـه               
دلكشاه ماڼۍ چي د شاه رسمي د اوسـېدو ځـاى دئ او        . لويه دفتري ودانۍ ده   

 كال كي ليري كړل سو نه � م۱۹۷۳د كله چي باچا ظاهرشاه له واك څخه په 
دلكشـــاه اوس بيرتـــه رغـــول ســـوې او د درنـــو خلكـــو لـــه پـــاره  ده اشــغال ســـوې 
په دې ماڼۍ كي د باختري دورې دوه زره كلن زاړه تاريخي  .مېلمستون دئ 
. ي پيدا سول سمدستي پټ كړل سوي وه    ك كال)  م ۱۹۷۸(  په    آثار كله چي    

كي، لكـه د پيـل غاښـونه، او غمـي     ډېر كلونه دغه خزانه چي شل زره طلايي تـو      
داســي بېــره وه چــي د جګــړې پــه جريــان كــي دغــه اثــار  .  يــې لــرل پتــه ســوې وه

خو يوازي . ورك سوي وې او يا به د ټوپكسالارانو له خوا ويلي كړل سوي وي
څو كسانو ته دا حقيقت څرګند و او كله چي كرزى ولسمشر سو، د دغـه لـوى     

دغــه . خزانــه بايــد نــوره راڅرګنــده ســيراز ښــخوونكو فيصــله وكــړه چــي دغــه 
 م كال كي يې سل پـه پـاريس كـي    ۲۰۰6توكي اوس كيتلاك سوي دي او په        

كله چي كرزى په ارګ كي ځـاى پـر ځـاى سـو، نـو د             .نندارې ته وړاندي سول   
ــډو لــړۍ پيــل ســوې، وروســته يــې روم تــه         ــاني او نــورو ســره د غون ولسمشــر رب

كـرزى وايـي چـي ده مـا تـه قـرآن       . اړيپرواز وكړ چي د باچا ظاهرشاه دعا وغو      
بيرتـه كابـل تـه راوګرځېـد او د واك تبـديلي يـې         . كريم او خپله چټۍ راكړل    
پـه اپريـل كـي كـرزى بيـا روم تـه ولاړ چـي دا وار        . په رسمي توګه تر سره كړه    
كور ته د شاه ظاهرشاه راتګ بايد يـوه مياشـت       . يې پاچا د ځان سره راوست     

ــو يــوه دسيســه    مخكــي پــه مــارچ كــي تــر ســره س ــ    وى واى خــو امنيتــي ځواكون
  .كشف كړه چي په هغه كي د شاه او كرزي د مرګ پلان جوړ سوى و

هغــه مراســم چــي كــرزي او نــورو مليونونوافغانــانو يــې پــه خــورا لېوالتيــا تيــارى  
خو ټولو افغانانو د شاهي نظام د بيرتـه فعالـه كېـدو هركلـى          . نيولى و وځنډېدل  

                                                 
  )؟( بللى دئ۱۹۳۳ا د ليري كېدو كال  په اصل كي ليكوال د ش�



 

ــه كــړ، مګــر پــه جنــوري كــي      د افغانســتان پــه شــرقي ښــار خوســت كــي پــه      ون
زرګونو پاچا پلـوه قبـايلو لاريـون وكـړ چـي ويـل يـې امريكـا دشـاه ضـد شـمالي                
ټلــوالي چــي د تــاجكو او ازبكــو څخــه جــوړه ده پلــوي كــوي چــي البتــه يــاد ســو      

  .قومونو خورا ډېر وخت د پښتنو تر واكمنۍ لاندي تېر كړي دي
د كابل پـه نړيـوال هـوايي ډګـر كـي       شاه ته ۱۸ م كال د اپريل پر      ۲۰۰۲د    

كله . خورا تود هركلى وويل سو، خو مراسم يې خورا ټينګ كنټرول سوي وه      
چي د ايټاليا هغه نظامي الوتكه چي شاه پكښې سپور و، د كابل بـم بېروونكـي     
هوايي ډګر ته راورسېدل امنيت خورا سخت كړل سوى و چي يـوازي يـو څـو             

امنيتي چارواكي هغـه  . ې ورتګ اجازه لرلځانګړو قومي مشرانو شا ته د نژد   
وخت د خورا مشكل سره مخامخ سول، چي كلـه قـومي مشـرانو د شـاه د لاس        

 كلــن و، چــي كلــه لــه الــوتكي   ۸۷دا مهــال شــاه . مچولــو لــه پــاره كوښــښ كــاوه 
څخــه را روان ســو نــو خــورا كمــزورى ښــكارېده، چــي كــرزى ورســره كومــك      

. تـوري نرمـي څرمنـي كـوټ اغوسـتى و     د افغان ملي جامو پـر ځـاى ده د           . كاوه
يعنــي هغــه جامــه چــي اوس كــرزى پــه مشــهوره دئ لكــه دقــره قــول خــولۍ او       

  .اوږده زرغونه چپنه
ظاهرشـــاه اوس پـــه هغـــه مـــاڼۍ كـــي اوســـېږي چـــي يـــو وخـــت ده پكښـــې    

ــور   ــر راګرځېـــدلي دي  واكمنـــي كـــول، چـــي  كـ ــتان يـــې پـ ــن   .�نۍ او دوسـ ــه بـ پـ
اره ټولــه وزيــران ټاكــل ســوي وه،  كنفــرانس كــي د افغانســتان د حكومــت لــه پ ــ

كــرزى وايــي د مــوقتي ادارې د مشــر پــه   . چــي اوس يــو فعالــه اداره پــر ځــاى و  
مـا بـه خـورا    . توګه ما بېله غونډو او بحثونو څخه بل كوم جـلا كـار نـه دئ كـړى        

كار له : په دې ټولو كي زما ښه اصول همهغه و  . ډېر د محلي خلكو سره ليدل     
دطالبـانو تـر نسـكورېدلو وروسـته پـه افغانسـتان        .ادهافغانستان له پاره ډېر س ـ    

كــي خــورا ډېــر تغيــرات راغلــي دي، خــو كــرزى د هغــه د كريــډيټ اخيســتلو       
دى وايې دا تغيـرات خپلـه افغانـانو راوسـتل، ځكـه چـي دوى              . څخه ډډه كوي  

  .تغير غوښت او دوى بالاخره د همدې كار د تر سره كولو له پاره آزاد وه
  

                                                 
  . د كتاب دليكلو پر مهال د افغانستان پخوانى شاه محمدظاهر ژوندى و�

 د افغانستان ولسمشر حامد كرزى د رايي وركولو پر مهال



 

  
  
  
  
  
  
  
  
  
  
  
  
  
  
  

د بن غونډي دافغانستان دموقتي ادار ې پر وزيرانو چي پـه سـر كـي يـې               
ــه وكـــړه  ــاره يـــو دايمـــي    . حامـــد كـــرزى و موافقـ ــواد لـــه پـ همـــدې مـــوافقې د هيـ

 د بېړنۍ لويي حكومتي چوكاټ رامنځته كړ او په شپږو مياشتو كي دننه  يې     
د بېړنۍ لويي جرګې وظيفه دا وه چي د دوو كالو لـه     . جرګې جوړول وغوښتل  

د يو آزاد كمېسـيون يوويشـت   . پاره د افغانستان د انتقالي ادارې مشر وټاكي 
غړو چي مشهور اقتصـاد پوهـان، اداره چيـان او مـذهبي مشـران وټاكـل سـول،               

ه كېـدو څـو مياشـتي    د جرګـې تـر سـر   . چي د لويي جرګې چاري منظمي كړي    
وړاندي په ټوله هيواد كي  د ډلو تـر مـنځ د اسـتازو د ټـاكلو لـه پـاره غونـډي تـر              

دغه اسـتازو د ولايـت پـه سـطحه غونـډي تـر سـره كـړې چـي خپـل              . سره سوې 
كلـه  . نماينده ګان و لويي جرګې ته وټـاكي چـي البتـه دغـه ټـاكني ښـكاره وې               

سـوه پنځـه سـوه نـور بيـا د آزاد      چي د زرو استازو ټاكنه په همدې شان تر سره            
  .كمېسيون له خوا وټاكل سول

كمېسيون خورا سخته لار په مخ كي لـرل، پـه ځـانګړې توګـه چـي كلـه             



 

بــه يــې غــړو د انصــاف پــه اړه د ټوټــه ســوي افغــان ولــس پــه ســوونو شــكايتونه         
داسي تورونه هم وه چـي رايـي رانيـول سـوي دي خـو د كمېسـيون لـه                 . اورېدل

كــار و، چــي د پروســې څارنــه وكــړي، نــو ځكــه دوى پــر محلــي  پــاره دا نــاممكن 
شـــوراوو تكيـــه وكـــړه چـــي محلـــي شـــخړي حـــل كـــړي تـــر جرګـــې پـــوري يـــوه  

  .دوامداره موضوع دا وه چي جرګه او كه به ولسمشر كابينه ټاكي
كلـه چـي شـاه پـه اپريـل كـي       . د پخواني پاچا پر رول هم بحثونـه روان وه         

تـړ يـې زياتېـده تـر څـو د دولـت د مشـر پـه         بيرته افغانستان تـه راوګرځېـد ملا   
لـــه بحثونـــو څخـــه خـــورا اساســـي شـــكلونه . توګـــه يـــې رول بيرتـــه برقـــرار ســـي

راووتل چي په هغو كي دا سناريو هم شامله وه، چي شاه ته دي د ملت د پـلار          
لقـب وركــړل ســي، خــو كومــه رښــتوني حكــومتي واك دي نــه لــري او بلــه دا وه  

د مشر په توګه وټاكل سي، چي لومړى وزير چي شاه دي د ولسمشر او دولت 
  .به لري او هغه به د حكومت روزمره چاري پر مخ بيايي

كله چي د لويي جرګې نېټه راورسېده، دا ښكاره سـوه، چـي د جرګـې د          
 سيټونه پـه نظـر   ۱۵۰۰ زرو ته رسېدلى په داسي حال كي چي ۲۰۰۰غړو شمېر   

رګه يوه ورځ وځنډول تر د لويي جرګې كمېسيون ج. كي ورته نيول سوي وه
څو پرېكړه وكړي چي څوك بايد له جرګـې څخـه منـع سـي، چـي پـه پـاى كـي          

  . غړو ته په جرګه كي د ګډون له پاره اجازه وركړل سوه۱6۵۰
نړيــوالي ټـــولني د لـــويي جرګــې پـــه جوړولـــو او منظمولــو كـــي خـــورا ډېـــر      

ه د جرمنــي حكومــت يــوه خــورا لويــه خېمــه د كابــل پوهنتــون پ ــ . كومــك وكــړ
د كــرزي پــه قــول د  . انګــړ كــي د لــويي جرګــې د تــر ســره كولــو لــه پــاره ودرول   

افغانستان له پاره د ملګرو ملتونو خاص استازي لخدر ابراهيمي د جرګې په    
دايرولو، د مختلفو ډلو سره د خبرو كولو او هغـوى تـه د مشـورې وركولـو سـره       

ايي زلمــي كــرزى وايــي د افغــان اصــله امريكــ. خــورا ســتر خــدمت تــر ســره كــړ
خليلزاد حضور چي د ولسمشر بوش مرستيال چي وروسته بيا په افغانسـتان      
كي د امريكا سفير سو رول هم خورا مهم و، ځكه هغه په ځايي ژبه پوهېده او     

  .د افغانانو په منځ كي د درناوي وړ و
دى افغانســتان تــه د   . د خليلــزاد حضــور بــه ګټــور و خــو جنجــالي هــم و        

اورسـېد، او د شـمالي ټلـوالي سـره يـې د طالبـانو پـه لـه         جګړې پـه جريـان كـي ر      



 

دى او كرزى نژدې ملګري دي او . منځه وړلو كي د خورا نژدې سره كار وكړ   
. د كرزي سره يې د حكومت پـه جوړولـو كـي مرسـته او مشـورې وركـړي دي         
ځينو غړو په جرګه كي هغه د اصلي ځواك په توګه وليد، چي د پردي تر شـا   

د . د نفوذ څخه په ګټه اخيستنه به يې د كرزي ټاكل ډاډمنولبه يې د امريكا   
افغانستان په داخلي چارو كي د خليلزاد د رول پر سر شخړو تر هغه روانه وه 

 م كـال د اپريـل پـه    ۲۰۰۵چي كله نوموړى دولسمشر بوش له خـوا عـراق تـه د               
  .مياشت كي د سفير په توګه ولېږل سو

ه جرګـه پـه رسـمي توګـه پرانيسـتل       مـه لوي ـ  ۱۰ م كال د جون پر       ۲۰۰۲د    
شاه شورا ته يوه اطلاعيه ولېږل چـي پـه هغـه كـي راغلـي وه، چـي دى پـه                   . سوه

پخله د دولت د مشرتوب له پاره د كانديدۍ څخه تېرېږي او ولسمشرۍ ته            
كــرزي ولسمشــرۍ تــه د كانديــد پــه توګــه پــه       . د حامــد كــرزي ملاتــړ كــوي   

رې د مشـر پـه توګـه يـې شـورا تـه       جرګه كـي سـيټ نـه درلـود خـو د انتقـالي ادا        
  . وينا واورول

كرزى وايي چي ما يې د پرانيستلو په مراسمو كي ګډون درلود او د څو   
د . غړو سره مي وليدل چي تر هغـه وروسـته مـي خپـل ځـان ليـري ځنـي سـاتى            

ولسمشرۍ چوكۍ له پاره خورا ډېر كانديدان وه، چي په هغو كـي د مسـعوده    
.  وه، چــي وروســته بيــا د ښــځو چــارو وزيــره ســوه  جــلال پــه نامــه يــوه ښــځه هــم  

پخواني ولسمشر ربـاني هـم پـه كانديـدانو كـي و چـي د شـورا پـه دوهمـه ورځ د                  
خپلـي كانديــداتورۍ څخــه تېــر ســو او د كـرزي څخــه يــې خپــل ملاتــړ وښــود،   

  .چي ويل يې دا كار يې د ملي يووالي په خاطر تر سره كړى دئ
 له پاره پټي رايـي واچـولې چـي دا        مه استازو د ولسمشرۍ    ۱۳د جون پر      

ملګرو ملتونو رايي شمار كـړې او اعـلان يـې      . په لويه جرګه كي لومړى ځل و      
  . رايي كرزي وړي دي۱۲۹۵ رايو څخه ۱۵۵۵وكړ چي له 

ما و استازو تـه پـه   . كرزي وويل چي اوس نو زه د انتقالي ادارې مشر وم          
و ځـل بيـا ټولـه افغانـان تـر      خپله وينا كي وويل، چي دا څونه د وياړ ځـاى چـي ي ـ   

ما د سـولي، ثبـات او امنيـت پـر اړتيـا      . يوې خېمې لاندي سره راټول سوى دي  
ما تر دغې خېمې لاندي د افغانانو هغه ستر ارمان حيسوي چي . خبري وكړې

  .د خپل هيواد ملكيت بيرته د افغانانو لاس ته ورسي



 

ــانو          ــي قـ ــې د نـــوي اساسـ ــويي جرګـ ــاكلو وروســـته لـ ــر ټـ ــرزي تـ ن پـــر د كـ
د بــن پــه غونــډه كــي د افغانســتان د اساســي  . موضــوعاتو بانــدي بحــث پيــل كــړ

قـانون د مسـودې د جوړولـو لـه پـاره يــو ځـانګړى كمېسـيون ټاكـل سـوى و خــو          
ــه پــاره دي پــه         لــويي جرګــې پرېكــړه وكــړه چــي د اساســي قــانون د تصــويب ل

 د لــويي جرګــې ناســته يــوه اوونــۍ . اتلســو مياشــتو كــي بلــه جرګــه راوبلــل ســي 
څـو  . وغځېدل، چي خيمي دننه او د كابل په جادو كي خورا كشـمكش روان و  

واره داسي پېښه سوه چي ځينـي خوابـدي اسـتازي بـه د اعتـراض پـه توګـه لـه             
خېمې څخه ووتل او ځينو نورو بيا چي ويل يـې دلتـه بهرنـۍ مداخلـه روانـه ده             

رتېرو د كابل په جادو كي د ايسـاف س ـ    . يوه ورځ له جرګې څخه بايكاټ وكړ      
د احمدشاه مسعود د ورور ولي مسعود د وسله والو كسانو سره چي په برتانيه 
كـــي د افغانســـتان ســـفير دئ، برخـــورد وكـــړ، خـــو پـــه ټـــوليزه توګـــه د ايســـاف  

هغـه ورځ چـي فكـر كېـده جرګـه بـه پـاى         . عسكرو په مركز كي ثبات ساتلى و      
ســاتي تــه ورســېږي برتــانوي تــورن جنــرال چــي پــه افغانســتان كــي يــې ســوله      

ځواكونه ځاى پر ځاى كـړل، پـه مـډال ونـازول سـو او د اسـتازو لـه خـوا ورتـه د               
  .اوږده عمر او برياليتوب دعا وسوه

د جرګې په اخره ورځ استازي د كابينې پر ټاكلو كومي مـوافقې تـه ونـه        
رسېدل، او منتخب ولسمشر كرزي استازو ته وويل چي د جرګې وخت پوره 

  .ابينه په خپله وټاكمسوى دئ چي زه بايد خپله ك
همــدې شــي خــورا ډېــر اعتراضــونه راوپــارول، او كــرزي د اســتازو څخــه      

 مـه كـرزي   ۱۹د جـون پـر   . وغوښتل چـي جرګـه دوې ورځـي نـوره هـم وغځـوي         
پخـوانى قومانـدان    خپله كابينه اعلان كړه، چـي پـه هغـه كـي د مسـعود د اردو     
 دريـو معـاونينو څخـه    جنرال قسيم فهيم د دفـاع وزيـر پـه  توګـه او يـو لـه خپلـو           

يو بـل مرسـتيال ولسمشـر حـاجي عبدالقـدير تـر دې يـوه مياشـت څـه                  . وټاكى
  .كم په كابل كي ووژل سو

تــر بېړنــۍ لــويي جرګــې وروســته كــرزي او د ده كابينــه د خــورا ســختي       
چــي بــالاخره د كنــډ او كپــر افغانســتان څخــه يــو نــوى    . دنــدي ســره مخــامخ وه 

وه فعاله حكومت جـوړول هـم راځـي او پـه     ملت جوړ كړي، چي په هغه كي د ي 
هيواد كي بې شمېره سيمه ييزي اونژادي ډلي سره متحدي كړي چي زياتي            



 

  .يې لا تر اوسه پوره وسله وال وه
ــو        ــر لــــويي جرګــــې وروســــته د ائــــتلاف د ځواكونــ كــــرزى وايــــي چــــي تــ

امريكايي قوماندان په بېړنۍ توګه راغلى چي ويل يې زه ستا د امنيت په اړه   
جنرال وويل هغـه افغانـان چـي سـتا پـر شـاوخوا راټـول دي              . ا اندېښمن يم  خور

ــه دي چــي د تروريــزم د خــوا تاســي تــه د          ــه لــري او د دې جوګــه ن ــه ن ښــه روزن
متوجه تهديدونو تر هوده ووتلاى سي، او هغه مغلق امنيت ونيسي چي د يوه            
ــه پــاره اړيــن وي او ده راتــه امريكــايي امنيتــي پــلان تشــريح ك ــ       . ړولسمشــر ل

كــرزى وايــي مــا جنــرال تــه وويــل چــي زه بــه پــه دې اړه فكــر وكــړم او د خپلــو        
وبه ګورو چـي دوى پـه دې اړه څـه نظـر     . افغانانو سره به دا مسئله شريكه كړم      

دى ډېــر حيــران ســو چــي ټولــو افغانــانو د هيــواد لــه هــر ګــوټ څخــه د دې  . لــري
ړه خبري ورسره خورا په ورين تندي ملاتړ وكړ، چي ما به د همدې پلان په ا           

دوى كرزي ته وويل دا بـه سـتا تـر ټولـو غـوره كـار وي چـي تـر سـره يـې             . كولې
دوى ده تــه وويــل چــي   . كــړې او څــومره ژر چــي امكــان لــري بايــد ويــې منــې       

امنيت يوازي په نفرو نه ساتل كېـږي، بلكـي پوهـه، روزنـه او تجهيـزات خـورا             
يـــانو د امنيـــت پـــه ځكـــه نـــو زه ورســـره موافـــق ســـوم او امريكا. ورتـــه مهـــم دي

برابرولو كي خورا ستر خدمت تر سره كړ، بلكـي دوى هغـه افغـان هـم وروزل             
زه اوس يـو ځـل بيـا افغـان سـاتونكي لـرم       . چي له دوى څخه مسئوليت واخلـي     
امريكايي امنيتي ځواك چي دوه كاله . چي خوراښه روزلي او ښه تهجيز دي

مشـــري ګـــارډ هـــم  د كـــرزي پـــر شـــاوخوا راټـــول و تـــر څنـــګ يـــې د افغـــان ولس  
وروزى، د كرزي امنيتي ساتونكو ټولو د امريكايي اردو په ځـانګړو ځواكونـو      

غښـتلو  . كي د كمانډو په توګه او يا په بحري سيلز كي دنده تر سـره كـړې وه         
ــه يــې پــر ســترګو وې او خــورا ډېــري         او جګــو امريكايــانو چــي د لمــر عينكــي ب

تلـى هـر چيـري بـه دغـه      وسلې به ورسره وې چـي كلـه بـه كـرزى كـوم ځـاى تـه              
كلـه  . امنيتي كسان تر سترګو كېدل، چي همېشه به تر ده شاوخوا راچاپېر و       

چي به كرزي د يوه ولايت مركز ته د والي د ليدلو له پاره تلـى نـو پـه څرخكـه             
كي به يې سفر كاوه چـي د كښېناسـتلو سـيمه بـه لا د وړانـدي د امريكايـانو لـه                 

ي مشـــرانو او يـــا دولتـــي چـــارواكو د كـــه چيـــري بـــه محلـــ. خـــوا ســـاتل ســـوې وه
ولسمشر د روغبړ له پـاره ليكـي جـوړي كـړي وې او كـرزي بـه ورسـره تېرېـده            



 

دوه امنيتي ساتونكي به يې اړخونو او دريم د اتومـاتي وسـلې سـره د تيارسـي           
  .په حالت كي د ليكي تر شا روان و

د انتقـــالي ادارې د مشـــر پـــه توګـــه تـــر ټـــاكلو درې مياشـــتي وروســـته د     
 م كال د سپټمبر پر پنځمه نېټه په كندهار كي چي كلـه د ورور واده تـه           ۲۰۰۲

د خپــل وطنــوال د . تللــى و وژونكــې حملــه پــر وســوه، خــو دى ژونــدى پاتــه ســو  
ليــدلو لــه پــاره خــورا ډېــر خلــك راغونــډ ســوي وه، ځكــه چــي دا دده تــر ټــاكلو      

ه جـادو  كله چي د ولسمشـر كـاروان پ ـ    . وروسته كندهار ته د ده لومړى سفر و       
كـــي د خلكـــو تـــر ګڼـــي ګـــوڼي كـــرار تېرېـــدى يـــو كـــس چـــي د افغـــان پوليســـو    
يونيفورم يې اغوستى و د كرزي پر موټر يـې څلـور ډزي وكـړې، يـوه مرمـۍ د        
كرزي له سر څخه تېره سوه او د كندهار والي ګل اغا شـېرزى يـې پـه سـر كـي       

ر هغــه د ده زخمونــه شــديد نــه وه او د كــرزي امريكــايي ســاتونكو پ ــ. ژوبــل كــړ
دغه كس عبدالرحمن نومېده چي يو مشكوك . كس ډزي وكړې او ويې واژه

طالب و او تر يوه مياشت لږ موده وړاندي د كندهار د والي په شخصي امنيتي 
  .ځواك كي شامل سوى و

تــر دې دوه كالــه وروســته د ولسمشــرۍ د ټــاكنو پــه هيــواد كــي د پــراخ        
 م كال د اكتوبر په مياشـت  ۲۰۰۴كمپاين پر مهال چي يو ځاى ته په سفر و د    
  .كي يې پر هيلكوپټر راكټي حمله وسوه

كـرزى وايـي   . خو د اوس له پاره ډېر څه پـه مخكـي وه چـي تـر سـره سـي                
مـوږ بايـد د اساسـي قـانون د لـويي جرګـې د دايرولـو لـه پـاره خـورا سـخت كــار            

 لومړى كار دا و چي د اساسي قانون د مسودې له پاره بايد كمېټې        . كړى واى 
جوړي سي چي يوه د اساسي قانون مسوده جوړه كـړي او هغـه بلـه يـې تـر نظـر           

ما د ډېرو كسانو سره تر سلا مشـورو وروسـته د دغـو كمېټـو غـړي             . تېره كړي 
وټاكل او د راتلونكي كال لـه پـاره د دوى پـه وړانـدي خـورا ډېـر كارونـه پراتـه                    

. و نظـر وغوښـت  د كمېټو غـړو لـومړى د عـامو افغانـان    . وه، چي تر سره يې كړي     
دوى كسان د افغانستان هري برخي ته ولېږل، چي د افغـان ولـس نظـر معلـوم                

څو نظرونه وه چي په هغـه كـي د رياسـتي        . كړي چي څه ډول حكومت غواړي     
پارلمــاني نظــام او د شــاهي نظــام بيرتــه راتــګ غوښــتل   / نظــام، صــدارتي نظــام  

  .سوى و، خو مطلق اكثريت د رياستي نظام غوښتونكى سو



 

كرزي پخپله د مختلفو موضوعاتو په اړه د افغانانو د نظرياتو په راټلولو   
دى وايي تر دې وړاندي چي زه د افغانستان د انتقالي ادارې د مشر          . بوخت و 

په توګه وټاكل سم ما د هيـواد د ټولـو پرګنـو سـره غونـډي وكـړې او همداسـي              
 بــې پــه هغــو ورځــو كــي لــومړى شــى چــي خلكــو غوښــت هغــه  . پســې جــاري وې

ــې وســلې كــول او بــې وســلې كــول و       خلكــو غوښــتل چــي د بــې    . وســلې كــول، ب
شـمېره ملېشــو او ټوپكسـالارانو څخــه وســلي راغونـډي ســي او پـه هيــواد كــي د     

افغانانو همـدا شـان پـه پـوره توګـه د قـانون پـر           . تشدد د بيا راتلو خطر كم سي      
رزي تـه  تر دغو شيانو وروسته چي نور شيان خلكو ك       . حاكميت ټينګار كاوه  

ويلي وه هغه ښوونه او روزنه، روغتيايي اسـانتياوي، سـړكونه، اوبـه، برېښـنا او           
تر دې وړاندي هـم د  . هغه ټوله شيان چي پرمختللي نړۍ ورڅخه برخمنه ده    

. افغانستان زېربنا پرمختللـي نـه وه خـو اوس بيـا بېخـي د مـرګ پـر پولـه ولاړ و          
 حتى نن هم په كابل كـي   فيصده خلك د برېښنا څخه برخمن دي او    6يوازي  

هر ځاى د جنراتورونو ږغونه اورېدل كېږي، ډېر داسي كلي سته چي په ژمي         
كــي يــې د واورو لــه كبلــه چــي پــر لــوړو كوتلونــو و ســي د نــورو ســيمو ســره يــې        

روغتيــايې خدمتونــه خــو تــر لويــو ښــارونو بهــر بېخــي  پــر   . اړيكــي پــرې كېــږي
د . ګونو ښـوونځي نړېـدلي وه  د جنګونو په جريان كـي پـه سـل   . نېست حساب و 

كــرزي مكتــب حبيبيــه لېســه چــي پــه افغانســتان كــي تــر ټولــو لــوى او غــوره            
ــان پــه دې          ــو ســره افغان ــدل ســوى و، خــو د دې ټول ښــوونځى دئ پــه كنډوالــه ب
پوهېدل چي كه وسلې ټولي نه سي د پرمختللـي ټـولني لـه هـيڅ ګټـي څخـه بـه          

  .برخمن نه سي
 م كال په فبروري كـي د  ۲۰۰۳وګرام د ډي ډي آر يا د بې وسلې كولو پر      

افغانستان د نوي پيل پروګرام لاندي د يـو ان ډي پـي پـه ملاتـړ او د يونامـا پـه                  
د راتلونكــــو درو كلونــــو پــــه جريــــان كــــي د ډي ډي آر      . همكــــاري پيــــل ســــو  

ــو ټـــــوټې،          ــه وســـــلې، د توپونـــ ــو ميلـــ ــدي پـــــه زرونـــ ــر چتـــــر لانـــ ــرام تـــ دپروګـــ
ې او سـپكي وسـلې  راغونـډي سـوې او د     كلاشينكوفونه، ټانكونه، او نـوري درن ـ    
 زيات مليشـه تـرخيض او تـر       ۲۵۰تر  . دفاع وزارت په واك كي وركړل سوې      

د ډي ډي آر پروګــرام همــدا  .  ډېــر پخــواني جنګيــالي بــې وســلې ســول    6۳۰۰۰
شان د پخوانيو جنګياليو سره مرسته وكړه، چي د حرفـوي زده كـړو لـه لاري      



 

ه  بيرته خپل ملكي ژوند ته راوګرځي او او نورو وظيفو ته په استخدامولو سر
  .يا بيا په افغانستان كي د نوي ملي اردو نظامي ژوند ته ور وګرځي

كرزى وايې چي ترخيض سو افسـرانو او سـرتېرو تـه د بيـا اسـتخدامولو               
له پاره ډېر شيان وه، چي په لسو كي نهو يې ملكـي چـاري انتخـاب كـړې لكـه                 

دوي نـور د جګـړې څخـه ناروغـان او د     . بزګري ، حرفوي زده كړې او تجارت  
  .جنګي الاتو د كارولو څخه ستړي او زاره تركي و

 ميليونـــو ډالـــرو پـــه لګښـــت زياتـــه برخــــه      ۱۴۱د ډي ډي آر پروګـــرام د    
جاپان پرېكړه چي د روسانو په مقابـل كـي يـې د مجاهـدينو سـره د تجهيزاتـو        

پـه جنـوري كـي د     م كـال  ۲۰۰۲مرسته كوله، په ځانګړې توګه د وسايطو او د        
په يقين سره چي د . افغانستان د بيا رغوني په اړه د نړيوال كنفرانس كوربه و

ټول افغانستان څخه وسلې ټولي نه سوې خو د درنـو وسـلو لـوى اكثريـت لكـه                 
ټانكونـــه او توپونـــه د ملېشـــو او ټوپكســـالارانو د لاســـونو څخـــه ووتـــل او و نـــوي   

  .حكومت ته وسپارل سول
ي دا نــه چــي د وســلو څخــه ډك و، بلكــي د نــړۍ لــه نهــو     افغانســتان يــواز   

ماين ګذاري سوي هيوادونو څخه و، چي په سوونه زره انسان ضد، ټانك ضد 
د ماين پاكۍ . اونور چاودېدونكي مواد يې په ډبرينه خاوره كي كرل سوي وه

ــه      ــم پـ ــانو د حكومـــت د نســـكورولو راهيســـي روانـــي دي، خـــولا هـ هڅـــي د طالبـ
ټولو لويه وژونكې وسيله ده چي هره مياشت تر سلو زيـات         افغانستان كي تر    

  .افغانان وژني او يا يې ټپي كوي
كله چي مسافرين د كابل و نړيوال هوايي ډګر تـه راورسـېږي د رن وې              

او ټكسي لارو پر دواړو غاړو د ماين پاكانو د ډېرو نښانونو په ليدلو حيرانېږي          
  . څخه پاك سوى دئخو د كابل هوايي ډګر تقريباً د ماينونو 

كله چي خلكو وليدل چي د ډي ډي آر پروسه بريـالۍ ده نـو لومړيتـوب              
بلي خوا ته وګرځېد داسي چـي خلـك بـه د ښـووني او روغتيـايي خـدمتونو پـه               

كرزى وايي چي يو شـى مـي ډېـر خوشـحاله كـوي هغـه دا چـي               . اړه ډېر ږغېدل  
مـا كوچنيـان   . ويخلك د هركلي  او ولايت نه زما څخه د پوهنتون غوښتنه ك   

وليدل چي په خېمو كي يې زده كړي كـولې او داسـي ښـوونځي چـي دبمبـاريو            
  .تعليم د خلكو تر ټولو لوى ارمان و. له كبله به يې چتونه نړېدلي وه



 

هندوستان چي حامد كـرزي پكښـې پوهنتـون ولوسـت او انګليسـي يـې                
وركــړه، د د حبيبيــې لېســې د بيــا رغــوني لــه پــاره يــې بســپنه   . پكښــې زده كــړه

ښووني ستره غوښتنه چي كرزى يې پـه خبـرو كـي يادونـه وكـړه ډېـره ښـكاره            
وه، ځكــه شــاګردان پــه مختلفــو دوروكــي ښــوونځي تــه تلــل او راتلــل چــي پــه     
خېمو كي به يې زده كړي كولې او د ورانـو ټولګيـو د بيـا رغـوني كـار بـه د دوى                

  .په شاوخوا كي روان و
 مشــرانو غوښــت هغــه ښــځينه   يوبــل شــى چــي د كــرزي څخــه بــه د كلــي      

دى وايــي چــي مــا احســاس كــړه چــي ښــه ښــځينه      . روغتيــايي اســانتياوي وې 
روغتيـــايي اســـانتياوي ډېـــري مهمـــي دي، ځكـــه چـــي خلـــك يـــې خـــورا ډېـــره    

دا زما له پاره په دې معنا وه چي ټوله خلـك د ښـه ژونـد ارمـان        . غوښتنه كوي 
كولـه چـي د تجـارت    تر دې وروسته به دوى د سړك او برېښنا غوښـتنه           . لري

  .او سوداګرۍ له پاره ډېر اړينه ده
دى وايـــي چـــي نـــن اول لمبـــر غوښـــتنه د برېښـــنا ده، چـــي د ده دا خبـــره د    

پـه كابـل   . راډيو د يوه مخترع پروګرام چلوونكي لخوا عام ولس هم تايد كړه 
كــي يــوې شخصــي راډيــو يوابتكــاري پروګــرام جــوړ كــړ چــي پــه هغــه كــي بــه       

د همــدې . ام كــي برخــه اخيســتل چــي خپــل نظــر ووايــياورېــدونكي پــه پروګــر
راډيـــو د ټليفـــون شـــمېره پـــه راډيـــو كـــي خلكـــو تـــه اعـــلان ســـوه چـــي كلـــه بـــه     
اورېـدونكو زنــګ ورتــه راوواهــه نــو يــوازي بــه جــواب وركــوونكي ماشــين بيــپ   
بيپ كاوه چي نور هيڅ لارښوونه يـې نـه ورتـه كـول، ځينـو ټليفـون كوونكـو بـه             

يڅ به نه پوهېدل چي څه وكړي خو نـورو بـه خپـل      همداسي ټليفون وكړ چي ه    
ــه يــې وه          ــه يــې ويــل چــي پــه زړه كــي ب ــه پرېښــوول او هغــه څــه ب دغــه . پيغامون

پيغامونه وروسته نشر سول چي وروسته ډېر خلك پـه وپوهېـدل، د دغـه غيـر      
رسمي او نامنظمو نظرياتو اورېدلو وروسته د راډيو مشر هغه پايلي ته ورسېد 

د افغانانو لومړني شكايتونه د برېښـنا د نسـته      . سېدلى و چي ولسشمر كرزى ر   
  .والي په اړه وه

د برېښـــنا غوښـــتنه بېلـــه شـــكه چـــي ډېـــره وه، خـــو د طالبـــانو تـــر واكمنـــۍ    
وروسته چي كله بازار ته برېښنايي توكي راوارد  سول څو چنده يـې نـوره هـم           

د نـړۍ سـره   هيواد اوس د موبايل ټليفون او برېښنا ليك لـه لاري       . زياته كړل 



 

ځـوان افغانـان د كمپيـوټر پـر     . وصل سو، چي همېشني چارج ته يې اړتيـا لـرل         
خـــوا ور مـــات ســـول، د كمپيـــوټر دوكانونـــه او كورســـونه د كابـــل پـــه شـــمول         

افغانـانو پـه خـورا پرېمانـه توګـه د موسـيقۍ د           . ښارګوټو او كليـو تـه وغځېـدل       
 كــي بــه يــې   ســي ډي ګــانو د كــاپي كولــو غــلاوي پيــل كــړې او پــه ډي وي ډي       

د امريكايي هغـو فلمونـو غيرقـانوني كـاپي بـه      . امريكايي او هندي فلمونه كتل    
په څو ورځو كي د كابل په دوكانونو كي تر لاسه كېده چي تازه بـه پـه امريكـا         
كي نندارې ته وړاندي سوي وه او په كوچنۍ كېمره به په ډېـره اسـانۍ سـره د      

ي وي ډيانو كتـل داسـي وه لكـه    د دغو ډ. تياتر د پردې څخه ريكارډ سوي وه  
سړى چي خپله په تياتر كي وي چـي د فلـم د لغړيـانو، خبـري، خنـدا او ټـوخى         

چي بالاخره بـه يـې پـرده هغـه وخـت بنـده سـول چـي         . به پكښې اورېدل كېدى  
افغانــانو . كلــه بــه يــو ليــدونكي او ليــدونكي ولاړ ســول، او پيــاده رو تــه بــه ووتــل  

 سـره مينـه درلـوده چـي دا كـار يـې د سـټلايټ        همدا شان د ټلوېزيون لـه ليـدلو     
  .ډيشونو له لاري كاوه او حتى په ليري پرتو سيمو كي به هم تر سترګو كېده

كرزي وويل چي البته موږ د نوري برېښنا له پاره پلان جوړوو خـو دا هـر      
اوس دا تـر ټولــو مهـم شــى دئ چـي نــړۍ    . څـه ډېـر ژر نــه سـي تــر سـره كېــدلاى    

  . وكړي چي تر څو د برېښنا د توليد ظرفيت ډېر كړوبايد زموږ سره مرسته
د نوي افغانستان په دغه لومړيو مراحلو كي تر هغه ډېر ژر وروسته چي   

ــانو خــورا         ــه افغان نــړۍ د جګــړې دغــه بېروونكــى هيــواد تــه بيرتــه راوګرځېدل
كـرزي وايـې چـي مـا پـه      .ډېري هيلي او ارزوګاني لرلې، چي دا خورا لـوړي وې          

كوي چي موږ به هيواد په څو كلونو كي ورغوو، چـي البتـه زه         خپله داسي فكر    
پخپله د ډېرو افغانانو سره غلط وم، هيله بلكـي فكـر مـو كـړى و چـي دا هـر څـه                 

خو د ژر تر سره كولو هيله لا تر اوسه ژوندۍ ده ځكه . به ډېر چسپ ورغېږي
چــي افغانســتان څــو كالــه لــه لاســه وركــړي دي دوى د هغــه فاصــلې پــه بيرتــه       

ولو كي خورا په بېـړه كـي دي او غـواړي چـي خپـل ځانونـه نـوري نـړۍ او پـه              ډك
  .ځانګړې توګه د ګاونډيانو سره برابر كړي

كله چـي هيـواد لـه كـورنۍ جګـړې لـه تيـارې څخـه راووت او طالبـانو تـه                 
واك ورسېد په لومړي سر كي پرمختګ خورا چټك و خو بيرته دغه پروسه 

سي پاته سو خو اوس ارزوګانو هم تغير ټكنى سوه، چي د هيواد حركت همدا



 

خلكو لوړي تنخواوي غوښتې چي ښه كالي په رانيسي او كورونـه پـه            . كړى و 
كرزى وايي چي كله به ما په لومړي سـر كـي د خلكـو سـره غونـډي               . سم كړي 

كولې خلكو به خراب كالي اغوستي وه او سـتړيا او مشـكلات بـه يـې لـه ورايـه          
ي ښه جامې اغوندي اونظرونه يې مثبت سوي له مخه ښكارېدل، نن دوى ډېر

په افغانستان كي ژوند مثبت تغير كوي چي همدا تغيـر لا      . او د هيلو ډك دي    
 كال كي وكـړه كلـه چـي د طالبـانو پـه      ۲۰۰۵كرزي دا خبره په  . پسې روان دئ  

حملــــو كــــي زيــــاتوالى راغلــــى، افغانــــان د پرمختــــګ د كــــراري ودي څخــــه        
 د هغــه ډول امنيــت نــه ورتــه برابــرول چــي  خواشــيني ســول، پــه ځــانګړې توګــه

  .دوى يې هيله لرل
 م كال په جنوري كي تر سـره سـوه،   ۲۰۰۳د اساسي قانون لويه جرګه د         

كرزى وايي چي هلته خورا سختي چنې ووهل سـوې مګـر پروفيسـر مجـددي        
چي د جرګې مشر وټاكل سو ټوله شيان ده د مختلفو خلكو د ګټو او د هغـوى          

 معاملــــه كــــي د خــــورا حيرانــــوونكي طريقــــې څخــــه كــــار د نظريـــاتو ســــره پــــه 
د اساسـي قـانون مختلـف شـكلونه پـه نظـر كـي نيـول سـوي وه، چـي                  . واخيست

دې . بالاخره استازو رياستي نظام خوښ كړ چي البته دا د افغانانو هيله هم وه
كيســې شــل ورځــي پــه بــر كــي ونيــولې چــي بــالاخره مســوده داســي حــال تــه             

 يـې حـل او د اضـافي تغيراتـو راوسـتلو تـر پـولي            راورسېده چي لوى مشـكلات    
ــېده ــور      . ورسـ ــه پروفيسـ ــه وه پاتـ ــه نـ ــور څـ ــو نـ ــو راوړلـ ــه چـــي د نـــورو تغيراتـ كلـ

دا آزادي رايي وې چـي ده يـې د   . مجددي و هغه ته د رايي وركولو اعلان وكړ       
 ډېر وه په تاييـد  ۵۰۰منلو له پاره د درېدلو وويل چي تقريباً ټوله غړي چي تر          

كــرزى وايــي چــي يــوازي دوه درې كســان يــې پــه تاييــد ونــه         . وليــې ولاړ س ــ
چي دا خورا د حيرانۍ وړ و، ځكه چي افغانستان اوس اساسي قـانون          . درېدل

درلــود چــي دا خــورا ښــه اساســي قــانون و چــي پــه نــړۍ كــي خــورا ځــانګړى او       
  .حكومت ته يې په خورا سمه توګه د رسېدلو چاره تنظيمول

وه ځانګړنـه دا ده چـي كـرزى پـه ويـاړي چـي       د دغه نوي اساسي قـانون ي ـ     
ټولــو ژبــو تــه پكښــې مســاوي حــق وركــړل ســوى دئ، چــي اوس بــه كوچنيــان      

  .كولاى سي چي په خپله سيمه كي په خپله ژبه زده كړي وكړي
 فيصده سيټونه وركړل سوي دي، خو عملاً   ۲۵ښځو ته په پارلمان كي        



 

ر دئ، چي ښـځي دي پـه   د هيواد په ډېرو برخو كي خورا مشكل او ناممكن كا     
په نتيجه كي د پارلمان . آزاده توګه دمحلي دفترونو له پاره كمپاين وچلوي      

ــاقبران،         ــي قاچــ ــو كــ ــه هغــ ــي پــ ــه چــ ــه توګــ ــو پــ ــړي د ځواكمنــ ــوي غــ ــرڅ ســ خــ
  .ټوپكسالاران د چوكيو د تر لاسه كولو له پاره هڅي كوي

ۍ خو بيا هم ښځو ته قانون دا اجازه وركړېده، چي په پارلمان كي چوك  
ــه        ــي پـ ــړې چـ ــته كـ ــه مرسـ ــږ څـ ــي لـ ــه دې اړخ كـ ــم پـ ــانون هـ ــي قـ ولـــري او اساسـ
افغانســتان كــي د ښــځو دغــه دردمنــه وضــع لــږ څــه ســمه كــړي چــي پــه روايتــي  
توګه  يې حيثيت خورا ټيټ و، چي د جګړو په جريان او د طالبـانو د واكمنـۍ          

د ښـځو وضـعيت مـخ پـر تغيـر دئ خـو       . په جريـان كـي خـو يـې  هـيڅ نـه درلـود              
 م كــال پــه پرتلــه مــا پــه   ۲۰۰۴د . روســه پــه اطرافــو كــي خــورا ټكنــۍ ده   دغــه پ
 م كال كي په كابل كـي خـورا لـږ ښـځي وليـدې چـي بـورقې بـه يـې كـړي             ۲۰۰۵

وې او هر وخت به مي دوې درې ښځي ليدې چي بېله نارنه به سره ملګـري او           
ه د ځوانـانو نجونـو ډلـي ب ـ   . د نوي ښار په لوړو مـاركېټونو كـي بـه يـې سـودا كـول         

ليدل كېدې چي د كابل د مركزي هوټل په هال كي به يې قهوه څښـل، بانـډار            
به يې كاوه او خندل به يې چي تر دوى څو مېزه ها خـوا بـه بيـا هلكـانو پـه نـاز او             

خـو د كابـل پـه اطرافــو كـي  د ښـځو حقـوق تقريبـاً لـه نېســت         . نخـرو ورتـه كتـل   
كـم  . دول خـورا عـام دي  كورنۍ تاوتريخوالي ډېر او پـه زوره و    . سره برابر دي  

عمره نجوني د كورنيو د غريبۍ له كبله د پيسو په مقابل كي څلوېښت كلونـو       
د داسي پېښو راپور خورا لږ وركـول كېـږي،      . پنځوس كلونو خلكو ته ودېږي    

خو بيا هم د بشر د حقوقو د خپلواك كمېسـيون مشـره سـيما ثمـر وايـي چـي د          
كمېسـيون وايـي   .  څېړلـي دي  افغان ښځو د ځـان وژنـي پـه سـلګونو پېښـي يـې              

چـي پــه زوره ودول، د كــم عمــر نجونــو ودول او پـر بنــو وركــول د ځــان وژنــي تــر   
  .ټولو لوى عاملونه دي چي اكثره دغه پېښي په مرګ پاى ته رسېږي

په افغانستان كي رسنيو ته په لاس رسي سره بېله شكه چي د ښځو پـه       
په اعاده كولو كي بـه  مرسـته   حقوقو كي به ښه والى راسي او د هغوى د اعتبار   

وكړي خو سـرعت يـو تصـوري ربـط دئ چـي دا بـه يـو او دوه نسـلونه پـه بـر كـي                    
ونيسي چي د ښځو په وضعيت كي رښتونى پرمختګ راسي خو په دې شرط  

  .چي په هيواد كي امن او ثبات وي



 

د اساسي قانون تر تصويب وروسته حكومت د ټاكنو له پاره په تيـاري            
ټــاكنو تــه ضــرورت يــو يــو د ولسمشــرۍ لــه پــاره او هغــه بــل د    دوو . بوخــت ســو

پـه نـړۍ   . پارلمان د غړو د ټاكلو له پاره چي دواړه بايد جلا تر سره سوي واى           
كي داسي شكونه وه چي پـه افغانسـتان كـي بـه آزادي ټـاكني تـر سـره نـه سـي،                     
 داسي بېره وه چي طالب او القاعده ترهګر به خلك د انتخابـاتو نـوم ليكلـو تـه               

كــرزى وايــي چــي زمــا . پــرې نــه ږدي او خلــك بــه د رايــو وركولــو څخــه بېــروي 
خپل توقعات خورا لوړ وه، چي يو ځل بيـا غلـط ثابـت سـول، مـا ويـل چـي كـه د            
شپږو څخه تر اوو ميليونو افغانانو پوري نوم ليكنـه وكـړي دا بـه زمـوږ لـه پـاره            

خـو پـه خـورا    . تر ټولو لوى شـى وي او د ډيموكراسـۍ لـه پـاره بـه سـتر ګـام وي          
 ميليونـو تـه ورسـېده چـي دا يـوازي د      ۱۰ډېر لږ وخت كي د نوم ليكني پروسـه         

خو كله چي پـه پاكسـتان او اېـران كـي مهـاجرو نـوم        . افغانستان د پولو دننه وه    
كــرزى وايــي چــي افغانــانو د .  مليونــو تــه ورســېده۱۲ليكنــه وكــړه دغــه شــمېره 

ــو     ــه لېـ ــرل او دې تـ ــه لـ ــورا مينـ ــره خـ ــاتو سـ ــه   انتخابـ ــواد پـ ــل هيـ ــي د خپـ ال وه چـ
  .راتلونكي كي برخه واخلي

د ولسمشرۍ ټولټاكني لومړى د جولاى پر پنځمه پلان سوي وې خـو د           
ــه پــاره چــي كــوم اټكــل ســوې و هغــه تــر هغــه ډېــر ګــران            ټــاكنو د امــاده ګــۍ ل

د رايو د كاغذونو له پاره ښه تياري ته اړتيا وه ځكه چـي پـه هيـواد             . راوخوت
چه خورالوړه وه، او خورا ډېرو كسانو د ولسمشرۍ له پاره  كي د بې سوادۍ ك    

ځانونه كانديد كړي وه، په لومړي سر كـي درويشـت كسـانو د ولسمشـرۍ لـه           
پــــاره ځانونــــه نومــــولي وه چــــي شــــپږ يــــې تــــر انتخابــــاتو مخكــــي لــــه خپلــــي           

د رايــي پــر هــر كاغــذ بــه د كانديــد       . كانديــداتورۍ څخــه لاس پــر ســر ســول    
دا چــي زيــات . چــي د ده او يــا دې لــه پــاره نښــاني ســي عكــس، نــوم او يــوه خانــه  

كانديدان مستقل وه او كه به كوم رايه وركـوونكي د كـوم كانديـد نـوم نـه سـو          
ويلاى او عكس به يې نه پېژندى نو دا به يـې زده كـول چـي كومـه خانـه نښـاني             

تر انتخاباتو وړاندي ټولو رايـه وركوونكـو تـه كارډونـه وركـړل سـول او              . كړي
دا . وازې هم وې چي ځينـو رايـه وركوونكـو څـو كارډونـه اخيسـتي دي          داسي آ 

چي د دې مخنيوى وسي چي رايه وركـوونكي تـر يوځـل ډېـر رايـه ورنـه كـړي                 
تر رايي وركولو وروسته به يې ګوته په رنګ ور لړل داسي تورونه هم وه چـي      



 

  .دغه رنګ په خورا اساني سره پاكېږي
ــه وه ســم     وســپټمبر تــه وځنډېــدل خــو چ ــ  ۵د جــولاى    ــه ن ي بيــا هــم كارون

  . ته وځنډېدې۷ټاكني يو ځل بيا د اكتوبر 
كرزى وايي چي تر ټاكنو وړاندي مـا د هيـواد د هـر ګـوټ لـه خلكـو سـره              

وليدل، د ولايتونو څخه په ډلو ډلو مشران راتلل او كه به هوا ښه وه نو په ارګ 
ر څه چي به يـې  كي به مي له دوى سر د ارګ په باغ كي تر ونو لاندي كتل او ه 

  .په زړه كي وه راته ويل به يې
پــه ارګ كــي دننــه غونــډي د كــرزي د انتخابــاتي كمپــاين تــر ټولــو ښــه او    

خونـدي لار وه، چـي پــه بهـر كـي د ده د وژلــو بېـره موجـوده وه خــو پـه ارګ كــي        
غونـډي هــم يــو ډېـر زړه ور سياســي تاكتيــك و، پـه اوونــۍ كــي څـو ورځــي چــي     

وجـود و د ولايتونـو څخـه چـي بـه كـوم قـومي مشـران             كله به دى په كابل كـي م       
راوســتل ســوي وه لــه ده ســره بــه پــه وار شــلو او تــر دې زيــاتو  قــومي مشــرانو           

دغه قـومي مشـران بـه تـر سـاعتي ټـاور لانـدي څوځايـه تلاښـي              . مخامخ  ليدل  
. كېدل او د ارګ مسجد ته نژدې به د لويو ونو تـر سـيوري لانـدي راغونډېـدل        

 ګلخـانې مـاڼۍ څخـه راووت او هلتـه بـه يـې لـه دوى سـره                ولسمشر كرزي بـه د    
دغه مشران بـه  . وليدل او د دوى خبري، شكايتونه او ستايني به يې واورېدې         

د ارګ د ستر والـي څخـه اغېـزمن كېـدل او پـه حقيقـت كـي بـه يـې يـو پـه يـو د                    
خو كله چي به خپلو كليو تـه وګرځېـدل   . هيواد له ولسمشر سره خبري كولې 

  . يې ويل چي ما له ولسمشر سره وليدل او هغه داسي راته وويلخلكو ته به
كــرزى وايــي چــي زمــا هغــه غونــډه پــه يــاد ده چــي د كابــل و جنــوب تــه د        

پكتيا د ولايت د مشرانو سره مي لـرل، يـوه مشـر حـاجي عبـدالرحمن ځـدراڼ               
مـوږ  . راته وويل چي موږ له دې كبله تا ته رايه نـه دركـوو چـي تـه پښـتون يـې                 

 د يوه افغان په توګه رايه دركوو، او ده زياته كړه چي رايه هم تـا تـه        تاسي ته 
دركوو، ځكه چي موږ پوهېږو چي ته به لـه هـزاره ګـانو سـره مرسـته وكـړې او                  
كه موږ په دې پوه سو چي ته د دوى ولسمشر نه يـې نـو مـوږ تاسـي تـه رايـه در         

  .نه كړو
كرزي ته وويل چي په يوه بله غونډه كي د مزار شريف يوه افغان ازبك   

مــا پرېكــړه كــړې ده چــي رايــه بــه تاســي تــه دركــوم دا لــه دې كبلــه چــي زه هــم   



 

ستاسي غوندي د پاكستان په كوټه كي مهاجر وم او مـا هغـه ځـاى ليـدلى دئ          
چي تاسي به كار پكښې كاوه او هلته بـه ټـول افغانـان درتلـل او غونـډي بـه يـې              

سوې چي ما تـه پكښـې د ګـډون    كولې او هلته هيڅ داسي غونډه نه ده تر سره   
  .بلنه نه ده راكړل سوې او له همدې كبله زه پر تاسو باور لرم

كرزى وايي چي يو اسـتازي لـه پـامير څخـه راغلـى و دا سـيمه پـه شـمال                 
كي واقع ده سفر كول ورته ډېر ګران دي او دا په خورا ډېرو كلونو كي د دوى 

  .لومړى ځل و، چي خپل مشكلات يې حكومت ته وويل
ولسمشر ته په خبرو كي پته ولګېده چي دوى ته ملي يووالى خورا ډېـر        

دوى داســي حكومــت غوښــت چــي د ټولــو پرګنــو اســتازيتوب    . ارزښــت لــري
وكړي او دا شي په ځانګړې توګه په غير پښتنو كي خورا پيـاوړى و، چـي څـو           

 خو زيات پښتانه ټولو افغانـانو تـه پـه مسـاوي    . پېړۍ پښتنو واكمني پر كړېده  
كرزى وايي څـه مـوده وړانـدي لـه       . توګه كتلو ته خورا زيات ارزښت وركوي      

كنــدهار څخــه يــو مخــور كــس چــي زمــوږ د كــورنۍ دوســت و دلتــه راغــى او تــر  
ما ورته . پنځلس ورځو تېرولو وروسته يې وويل چي زه بيرته كندهار ته ځم   

وويـــل چـــي زه كـــوم خـــدمت وكـــړم؟ ده وويـــل هـــيڅ نـــه زه مـــازي راغلـــم چـــي    
 احوال واخلم او تاسي هم شكر ښه ياست مګـر زه يـوه هيلـه لـرم هغـه             ستاسي

دا چي افغانان ټوله ځورېدلي دي او تاسي به البته د هغه چا سره مرسته كوئ     
مګـر د افغانسـتان هنـدوان تـر ټولـو ډېـر ځورېـدلي              . چي كومك تـه اړتيـا لـري       

  .دي خو په هره لار چي وي د دوى سره تر ټولو لومړى مرسته وكړه
 م كــال د اكتــوبر پــر نهمــه تــر ســره ســوې       ۲۰۰۴ ولسمشــرۍ ټــاكني د  د  

خلكو چي د كومي بېـري احسـاس كـاوه غلـط راوخـوت او پـه خـورا ډېـر شـمېر           
كي كسان د رايي اچولو له پـاره راووتـل او يـوازي يـو څـو پېښـي د ترهګـرو لـه                  

د رايـــي اچـــوني مركزونـــه د ســـهار پـــر شـــپږو او اوو بجـــو   . خـــوا تـــر ســـره ســـوې 
د ټــاكنو پــه ورځ اعــلان  .  بجــو وتــړل ســول ۴ل ســوه او د مــازديګر پــر  پرانيســت

وسو چي څونه امكان ولري هغونه رايـي اچـوونكي بايـد رايـي واچـوي، د رايـي           
خو دا خبـر  . اچوني مركزونه بايد د مازيكر تر شپږو بجو پوري پرانيستي وي       

د رايــو ځينــو مركزونــو تــه ناوختــه ورســېده، درې برخــي راجســټر ســوو خلكــو   
رايي واچولې او خلـك پـه ډېـره خوشـحالۍ سـره د ډيمـوكراتيكي پروسـې لـه                 



 

  .پاره راووتل
كــرزى وايـــي چـــي وروســته مـــي د انتخابـــاتو پــه اړه خـــورا حيرانـــوونكي      

ځيني دغه كيسې په نړيوالو مطبوعاتو كي هم خپرې سوې      . كيسې واورېدې 
 خپـل عمـر   يـو كـس چـي   . چي افغانستان ته د ټاكنو د خبرونو له پاره راغلي وه     

يې پنځوس كلن ښووه او پـر مـخ يـې د اوښـكو سـېلاب را روان و و بـي بـي سـي                  
پنځه ويشت كاله بې ځايه توب . ته وويل داسي ښكاري لكه خوب چي وينم

او د خپـل كـور څخـه ليـري ژونـد مـي مــلا راماتـه كـړه، خـو نـن داسـي احســاس            
  .كوم لكه چي بيرته زېږېدلى يم

د فـراه پـه ولايـت    : ه كيسـه داسـي بيـانوي    كرزى د انتخابـاتو د ورځـي بل ـ         
كي يوه زړه ښځه د رايو اچولو مركز ته راغله ويل چي دا د ځان او لور له پاره   

دې تـــه وويـــل ســـوه چـــي تـــه يـــوازي د خپـــل ځـــان لـــه پـــاره رايـــه   . رايـــه اچـــوي
ښـځي وويـل چـي ولـي     . كارولاى سـې، خـو د لـور پـر ځـاى يـې نـه سـې كـارولاى           

كـاركوونكو ورتــه  . ړم د هغـې پـر ځــاى رايـه واچـوم    هغـه خـو زمـا لــور ده زه غـوا    
دا ښـځه ولاړه او تـر دوه   . بخښنه غواړو خو تاسي داسي نـه سـئ كـولاى    : وويل  

درې ساعته وروسته بيرته راوګرځېده او خپله ځوانه لور يې د ځـان سـره پـه           
داســي حــال كــي راوســتل چــي يــو ګــړى مخكــي يــې اولاد زېږېــدلى و، او هغــې      

  .اچولهخپله رايه پخپله و
يوه بله كيسه له باميان څخه راغلـه چـي هلتـه يـوې سـپين سـري ښـځي                 

څلور ساعته په واوره كي پـر پښـو مـزل كـړى و تـر څـو د رايـو اچولـو مركـز تـه                 
كــاركوونكو ورڅخــه وپوښــتل چــي ولــي دي دونــه تكليــف د رايــو         . ورســېده

 اچولــو لــه پــاره پــر ځــان تېــر كــړ؟ ولــي رايــه دونــه ارزښــت درتــه لــري؟ دې پــه    
ــو           ــد خــو هغســي تېــر دئ خــو زه غــواړم د خپل جــواب كــي ورتــه وويــل زمــا ژون

د رايو اچولو په يوبل . كوچنيانو له پاره او د دوى د بچيانو له پاره رايه وركړم      
مركز كي يوه ناوې چي د واده جوړه يې په غاړه وه له موټر څخه راكښته سوه 

پـل واده تـه بـه پــه    او ويـې ويـل چـي پـه خـداى سـوګند كـه رايـه ورنـه كـړم نـو خ           
د كابل ورځپاڼي يوخبريال چي د مريم لېسې د رايـو  . آرامو مغزو ولاړه نه سم 

اچولـو مركــز مــخ تــه شــل دقيقــې ولاړ و خبــر وركــړ، چــي زه دلتــه ډېــري ښــځي   
ويــنم چــي د رايــو اچولــو د مركــز څخــه د خوشــحالۍ لــه كبلــه پــه اوښــكو ډكــي   



 

ړنـده وه د خپـل لمسـي پـه     يوه اتيا كلنه ښځه چي پـه سـترګو     . سترګي راوزي 
. مرسته د ملالۍ لېسې د رايو اچولو مركز تـه د سـهار پـر نهـو بجـو راورسـېدل         
دې يــوه خبريــال تــه وويــل چــي تېــره شــپه مــي يــوه ســترګه خــوب هــم نــه دئ       

خپل لمسى مي د شپې له دې كبله راكښېنوى چي حتى ليـدى مـي هـم           . كړى
ټكســي .  تــه ســوي وي نــه، چــي ســهار ســوى بــه وي د رايــو اچــول بــه راڅخــه پا    

ډرايور عبدالمتين وبي بي سي راډيو ته وويل دا يو داسي خوب دئ چي د تل   
دا ټولــه كيســې وې چــي رايــو اچوونكــو ټولــه خطــر هېــر   . لــه پــاره بــه راســره وي 

  .كړى و او د رايو وركولو له پاره راوتلي وه
د كرزي تر ټولو لوى سيال د شمالي ټلوالي وتلى كـس يـونس قـانوني و،             

ي پر ډېرو چوكيو يې كار كړى و او په لنډه مهاله اداره كي د كورنيو چارو د چ
كرزي بايد د ټولو رايو څخـه پنځـوس فيصـده  تـر       . وزير په توګه پاته سوى و     

لاســه كــړي واى تــر څــو د دوهــم ځــل لــه رايــو لوېــدلو څخــه يــې مخنيــوى كــړى  
 افغانسـتان د  كله چي د نومبر پر دريمه د رايـو پـايلي اعـلان سـوې دى د            . واى

دى وايــي چــي .  فيصــده رايــو وټاكــل ســو۵۵، ۴لــومړي ولسمشــر پــه توګــه پــه  
په رايو كي  . رايي د ټولو قومونو لخوا د هيواد په هره برخه كي وشمېرل سوې      

د درغليو ناري پورته سوى، چـي ملګـرو ملتونـو يـې د يـوه مسـتقل كمېسـيون          
پيـدا نـه سـو چـي هغـه دي      له لاري د پلټلو ژمنه وكـړه، خـو هـيڅ داسـي يـو شـى               

  .دغه پايلي بې اعتباره كړي
د ولسمشــــرۍ تــــر ټــــاكنو وروســــته سمدســــتي د پارلمــــاني او ولايتــــي         

 م كـال د  ۲۰۰۵شوراګانو د انتخاباتو له پاره امـاده ګـي نيـول پيـل سـوه، چـي د            
 ۲۷۰۷ سـيټونو لـه پـاره    ۲۴۹د ولسـي جرګـې د   .  مه تر سره سوې ۱سپټمبر پر   

كــرزى وايــي .  د ولايتــي شــوراګانو لــه پــاره ۳۰۲۵ وه او كســانو ځانونــه نومــولي 
چـــي ترهګـــرو د رايـــو اچولـــو پـــر ځينـــو مركزونـــو حملـــې وكـــړې تـــر څـــو رايـــي   
وركـــوونكي وبېـــروي، مګـــر افغانـــانو، كانديـــدانو او د هغـــوى ملاتـــړو او رايــــو        
اچوونكو تر هغه ځايه چي زه خبر يم د هيڅ وران كاري پېښي سره نه دي مخ 

  .سوي
كال راهيسي  او بيا تر اوسـه د  ) ۲۰۰۱(تان او حامد كرزي سفر  د افغانس   

كـرزى  . خورا ډېرو پېښو ډك و، چي اكثره به دغه پېښـي خـورا بېروونكـي وې    



 

. وايــي چــي زه احســاس كــوم دا د افغانســتان لــه پــاره خــورا د ويــاړ شــېبې دي      
ــو كــي قــومي           كــرزى وايــي زمــا پــه نظــر چــي د دغــه ښــو شــېبو پــه تــر لاســه كول

ــو، روحــانيونو او هــر چــا مرســته كــړې ده     مشــرانو، مــوږ خپــل  .  جهــادي رهبران
هيواد بيرته تر ډېري ورانۍ وروسته تر لاسه كړ، سره له دې چي خـورا لـويي          

خــو د هيــواد تــاريخ چــي پــه  . ســتونزي او دسيســې يــې پــه وړانــدي لوېــدلي وې 
ژوره توګــه يــې پــه ملــت كــي ريښــې غځــولي وې او هغــه باغيرتــه خلــك چــي د  

اد سره يې بې كچي مينـه لـرل دا ټـولي هڅـي شـنډي كـړې، كلـه چـي                خپل هيو 
  .موقع راورسېده ملت هم يو سو

په دغه يووالي كي هغه وخت بيرته درز پيدا سو، چي د افغانستان د بيا   
رغوني پروسه خورا ټكنۍ پر مخ روانه وه، چي دې كار د كـرزي او ډېـرو نـورو         

ستان د بيا رغوني پروسـه ځكـه كـراره      د افغان . افغانانو هيلي په اوبو لاهو كړې     
وه چي يو خو دا هيواد ټوله وران سوى و او بل دغه ناكامـه دولـت دې تـه اړتيـا          

بـل علـت يـې دا هـم و، چـي د      . لرله چي تقريباً ټوله بايد له سره جـوړ كـړل سـي          
جنګ په جريان كي يو نسل د جوړوني مهارتونه او ملكي تعليم يافته كسـان       

 م كـال پـه   ۲۰۰۱طالبـان چـي د   . امنيـت يوبـل مشـكل و   . وهيې له لاسه وركـړي      
پاى كي له واكه ليري كړل سوي وه هغه وخت بيرته راپورتـه سـول كلـه چـي             

راپورتـه سـوو طالـب ښورښـيانو      . متحده ايـالاتو خپلـه توجـه عـراق تـه واړولـه            
اســـتادان او اداري كـــاركوونكي يـــې ووژل او د هغـــه خلكـــو  . ښـــوونځي ونـــړول
 تر لاسه كړ چـي فكـر يـې كـاوه د كابـل اداره د دوى امنيـت نـه            ملاتړ يې بيرته  

كرزى د نړيوالي ټولني د مرستو په اهميت چي تر اوسـه       . سي خوندي كولاى  
يې د افغانستان سره كړي دي او كوي يې پوهېږي، او دا ورته معلومه ده چي        
د نــوري نــړۍ د مرســتي او ژمنــو پرتــه دغــه هيــواد دغــه ســفر پــه يــوازي ســر پــه  

ډېر څه تر لاسه سـوي دي او ډېـر   . ته اوخوندي توګه نه سي تر سره كولاى      ثاب
  .نور شيان بايد تر سره سي

افغانستان اوس يو انتخـابي حكومـت لـري، كـرزى وايـي چـي مـوږ اوس                
افغانان يوځل بيا دنړۍ د بلنو په ليست . بيرته د ملتونو ټولني ته راوګرځېدو

يســتل او وينــاوي بــه يــې اورولــې  كــي چــي پــه كنفرانســونو كــي بــه يــې برخــه اخ  
راغلى، دا د افغانانو له پاره د وياړ تر ټولو ښه نخښه ده چي دوى يوځـل بيـا پـه          



 

  .نړيوالي ټولني كي ځاى لري
افغاني پاسپورټونه يو ځل بيا وېشل كېږي چي دا تـر ټولـو مهـم شـى او د             

ه دې څرګندونه كوي چي افغانان نور بې دولته خلك نه دي چي نوري نړۍ ت         
د كابــل نــوى ښــار د جــادو پــر خامــه خــواوو چــي دغــه    . ســفرونه نــه ســي كــولاى 

سـيمه هـر واګــون چلـوونكي تـه معلومــه ده پـه درزنـو خلــك د پاسـپورټ د تــر        
په دغو كسـانو كـي زيـات يـې ليـك لوسـت نـه سـي         . لاسه كولو له پاره ولاړ وي   

د . كولاى چي عرضه ليكونكو د جادو پر څنډو دوكانونه ورتـه پرانيسـتي دي           
سړك د غاړي عكس اخيستونكي په زړو بكسي كـامرو بانـدي تصـويرونه ور           

  .باسي
كرزى وايي زه چي د نړۍ هر ګوټ ته سـفر كـوم پـه دې ډېـر خوشـحاله              

د افغـان حكومـت يـوه    . او وياړم چي د افغانستان بيـرغ مـا تـه ښـه راغلـى وايـي            
يسو ټولول او لاسته راوړنه دا وه چي كرزى په هغه ډېر فخر كوي هغه د زړو پ         

كلــه چــي انتقــالي حكومــت مــنځ تــه راغــى ډېــري     . پــه نــوې ســكه بدليــدل دي  
مــوږ فيصــله وكــړه چــي دغــه زاړه بانــك      . كرنســۍ د چلېــدو پــه حــال كــي وې    

نوټونه راټول كـړو، چـي ټولـه اتلـس تريولينـه وې او پـه نـوي كرنسـۍ مـو بـدلي               
او هغـه زړې  دى وايي چي دا هر څه مو په درو مياشتو كي تر سـره كـړه    . كړې

كلــه چــي نــوي نوټونــه چــاپ ســول لــومړى  ســړى چــي تــر   . پيســې مــو وســوځلې
كلــه چــي هغــه تــه پيســې پــه لاس كــي وركــړل  . لاســه يــې كــړې پــه كابــل كــي و

معنـا دا چـي دا د افغانـانو    . سوې مچ يې كړې او ويې ويل چي دا زما پيسـې دي      
خـرو، اسـانو   نوي پيسې د هيواد هري برخي ته په مـوټرو، الوتكـو،            . پيسې دي 

كرزى وايي چي يوه انه يې هم وركه نـه  . او په غرونو كي پر پښو ورسول سوې    
  .سوه
د كرزي هغه ياد دي چي په خپل يوه سفر كي ورته يـوه بزګـر ويلـي وه،       

دا داســي كيســه ده چــي دى يــې كــوي نــو ورســره خانــدي، ځكــه چــي دا ده تــه      
و رښـــتينتوب او ښــكاره كـــوي پــر كـــوم څــه چـــي دى بــاور لـــري هغــه د افغانـــان     

دى وايــي چـــي زه بدخشــان تـــه تللــى وم او هلتـــه د يـــوه    . حقيقــي طبيعـــت دئ 
د دغــه زيـارت ترڅنـګ يــوه كـوچنۍ كــوډل وه چـي يــو     . زيـارت سـره تــم سـوم   

دا د شاتو پـه شـان د خـوږو خټكيـو وخـت و، دغـه             . سړى پكښې مېوه خرڅول   



 

نه مي ترې كس يو خټكى مات كړ ما ته يې يوه دړه راكړه ما هم وخوړل او من
ما ورتـه وويـل ښـاغلې خـداى دي سـتا دوكـان دونـه در لـوى كـړي لكـه                  . وكړه

مـوږ بايـد د   . ده په جواب كـي وويـل نـه ښـاغلې زه داسـي نـه غـواړم          . افغانستان
ټول افغانستان د آبادۍ او ښه والي له پاره دعا وكړو چـي پـه هغـه صـورت كـي        

  .به زما دوكان هم ښه وي

  پرمختګ، ژمنه او مشكلات

 م كـال كـي تـر دې    ۲۰۰۵لخـوا چـي پـه    ) ABC News(د اې بي سي نيـوز   
ســرليك لانــدي ســروې تــر ســره ســول چــي ايــا افغانســتان بــه پــر پرتــو ســتونزو  

 افغانانو فكر كاوه چي هيواد يـې پـر   ۷۷: بريالى سي پايلي يې په دې ډول وې     
.  فيصده خلك دا حكومت د طالبانو تر هغـې خوښـوي       ۷۱. سم لورو روان دئ   

 فيصده خلك فكر كوي چي د امريكا پـه مشـري د طالبـانو لـه واكـه ليـري                  ۸۷
كول د افغانستان په ګټه دي او د لسو څخه نهه افغانان د اسامه په اړه بـد نظـر      

ې نظر دئ چـي د ژونـد پـه حالـت كـي ښـه والـى راغلـى         لوى اكثريت په د . لري
  .د نظر څرګندول تر پخوا ډېر آزاد دي او امنيت هم ښه سوى دئ. دئ

  . چي دا تر ټولو ښه خبر دئ
په همدې كال كي تر ټولو بد خبرونه دا وه، چي د افغانستان د ټوله نفوذ   

ســم د افغانســتان .  فيصــده خلــك د برېښــنا څخــه بــرخمن دي 6څخــه يــوازي 
نيمايي بالغ افراد بې سواده دي او افغانستان لا د نړۍ تر ټولو غريبو هيوادونـو    

د تېـــرو دوو كـــالو راهيســـي د پـــولي د هغـــي غـــاړي څخـــه د  . پـــه ليكـــه كـــي دئ
پاكســـتان ميشـــت طالبـــانو او القاعـــده ښورښـــيانو پـــه حملـــو،  پـــه كابـــل كـــي د   

الى راغلـى دئ او پـه   ځانمرګو بريدونو په شمېر او د اپيمو په توليـد كـي زيـاتو     
حكومــت كــي فســاد خپلــي لــوړي كچــي تــه رســېدلى دئ، چــي پــه كابــل كــي د  

تر هغه چـي دغـه   . حكومتي مامورينو ښايسته ودانۍ يې تر ټولو ښه بېلګه ده      
وضعيت حاكم وي تـر هغـه وختـه بـه افغانـان پـر خپـل حكومـت او د هيـواد پـر             

  .ښې راتلونكي اعتبار ونه كړي
.  ولسمشــر حامــد كــرزى ورســره مخــامخ دئ دا هغــه مشــكلات دي چــي  

  . دى په دې پوهېږي چي دا ټوله شيان په يوازي سر نه سي سمولاى
 م كـال راهيســي افغانســتان ډېـر پرمختګونــه كــړي   ۲۰۰۱كـرزى وايــي د    

خو موږ په مخ كي خورا اوږده لار لرو، چي وروسته دا دعوه وكړو چي موږ پـر             
شكلات لرو، چي بايد حل يې كـړو او  موږ ډېر م. خپل ځان ويسا او خوندي يو  

  .ډېر خنډونه چي بايد له مخه يې ليري كړو
يو تر ټولو لـوى مشـكل مخـدرات دي، د امريكـا او برتـانيې پنځـه كلنـي                     



 

ګډي هڅي چي د تارياكو توليد له منځه يوسي او يا يې كم كـړي پـه څرګنـد               
وګــه د او افغانســتان اوس پــه تخمينــي ت. ډول غيــر اغېزمنــي تمــامي ســوي دي

د سـي بـي سـي    .  فيصـده توليـدوي  ۹۰ څخـه تـر   ۸۵نړۍ د هيروئينو او اپيمـو د    
)CBC (  م كـال كـي يـې خپـور كـړ ويـل       ۲۰۰۵ دقيقو په راپور كي چي په        6۰د 

ســـوي وه چـــي اپـــيم د افغانســـتان تـــر ټولـــو لـــوى نقـــد حاصـــل دي او د هيـــواد د   
  .كورنۍ كرهڼي سم نيمايي توليد دئ

كرنه خورا سـخته نيوكـه وكـړه، خـو افغـان      ولسمشر كرزى د ترياكو پر     
د . حكومت د دې توان او منابع نه لري چي د دغي پديدې سره جګړه وكـړي        

افغان ملت ملي پاليسي هيڅ چيري د دې جوګه نه ده چـي د قاچـاقبرانو سـره        
چـي د همـدې   . مبارزه وكړي، چي زيـات يـې اوس پـه پارلمـان كـي ناسـت دي       

وس د هيــواد پــه سياســي تشــكل كــي ځــاى    لاري لاســته راغلــو پيســو بانــدي ا  
  .لري
چــارواكي . كــرزى وايــي د مخــدره مــوادو مشــكل اقتصــاد ټكنــى كــوي        

زه پـه دې بـاور لـرم هغـه ترهګـر         . فاسدوي او ترهګرو تـه مـالي منـابع برابـروي          
چي نړيوال تجارتي مركز يې ونړاوه د مخـدره مـوادو او نـورو غيـر قـانوني لارو         

  .يې استفاده كړې وهڅخه په لاس راغلو پيسو څخه 
ډېر څارونكي دا اندېښنه لري چـي افغانسـتان بـه د مخـدره مـوادو پـه يـو           

لكه . داسي چي هر څه به يې د قاچاقبرانو له خوا اداره كېږي   . دولت بدل سي  
 د كوكينــو نېكمرغــه شــركتونه چــي (Cali)او ) Pablo Escobar(د كولمبيـا د  

 چي هغسي يو حالت به هيڅكله كرزى وايي. هر څه د دوى په انحصار كي وه 
رانــه ســي خــو دا يــو جــدي مشــكل دئ او وي بــه، خــو افغانــان بــه يــې د نړيــوالي     

  .ټولني په مرسته او همكاري له منځه يوسي
اپيم به همېشـه  . كوكنار په افغانستان كي د پېړيو راهيسي كرل كېږي       

رب تـه د  د كوچنيو ډلو له خوا د اوښانو د كاروانو پـه واسـطه د شـرق څخـه و غ ـ         
د نـونس سـوه شـپېتمو او اويـايمو كلونـو          . افغانستان د ورېښـمو پـر لار تېرېـدل        

كي افغانستان د اروپا او امريكا د خوشحاله كلتور له پاره تر ټولو له دې كبله 
ښه ځاى و چي هلتـه بـه اپـيم او د هغـوى اشـتقاق سـوې بڼـه يعنـي هيـروئين پـه            

ــدل     ــه كېـ ــر لاسـ ــه تـ ــته بيـ ــورا كښـ  ــ . خـ ــه همـــدې كبلـ ــو د  لـ ــو كمپنيـ ه د هيروئينـ



 

پاكستان په غير علاقو يا قبايلي سيمو كي د اپيمو پـه تصـفيه پيـل وكـړ، چـي         
خو كرونده ګـر د همـدې پيسـو خـورا     . په غرب كي خورا ډېر غوښتونكي لري    

لـــږه برخـــه تـــر لاســـه كـــوي چـــي ډېـــري پيســـې يـــې د توليـــدونكو، قاچـــاقبرانو،  
دا چـي د مخـدره مـوادو د    . يمنځګړو او پر چـادو خرڅوونكـو جېبونـو تـه لـوېږ        

كرلو غوښتنه ډېره وه كوكنارو د افغانستان پـه نقـدي محصـولاتو كـي لـومړى          
ځاى ونيوى او هيواد چي د انارو، انګـورو او خټكيـو لـه كبلـه مشـهور و بـازار لـه          

د مجاهـدينو  . جګړو د هيـواد د غلـو محصـول تـه نـور زيـان واړوى      . لاسه وركړ 
دا چـي د هيـواد   . ره مـوادو پـه پيسـو چلېـدلې       ځيني ډلي بالاخره د همدې مخد     

اقتصاد په خورا بد حالت كي و ځينـو افغـان بزګرانـو لـه دې كبلـه چـي ژونـدي           
پاته سي خپلي مځكي د كوكنارو په مزرع واړولې او ځينـو تـه خـو د كوكنـارو         
نه كرلو په صورت كي د قاچاقبرانو له خوا د فصلونو اړولو او حتى وژلو ګواښ 

  .سوى و
 م ۱۹۷۹ په دې اړه داسي څرګندوني لري چي وايـي كلـه چـي پـه         كرزى  

كـال كــي روسـانو پــر افغانسـتان يرغــل وكــړ ډېـر افغانــان مختلفـو هيوادونــو تــه      
هغه خلك چي په افغانستان كي دننه د خپلو كورونو او فـارمونو  . مهاجر سول 

د ســاتلو لــه پــاره پاتــه ســول د روســانو اومجاهــدينو تــر مــنځ جګــړه كــي د دوام   
هـيڅ افغـان پرتـه لـه دې بېـري پـه خپـل كـور كـي               . داري بېري سره مخامخ وه    

بېديداى نه سواى چي سبا بـه د دوى كـور روغ وي، فـارم بـه يـې پـه راكټونـو او               
سبا به ډوډۍ وخوري او حتـى چـي سـبا بـه ووينـي كـه          . بمونو نه وي وران سوى    

هغــه ورځــي هغــه  افغانــان د ســبا لــه پــاره پــه پــلان جوړولــو نــه وه اړ بلكــي د    . نــه
  .ساعت او هغه دقيقې چي دوى پكښې ژوند كاوه

افغانان په خورا مايوسه حالت كي وه له همدې كبله نو د كرزي په قول          
د دغــه وضــعيت څخــه ګټــه پورتــه كــړه او د كوكنــارو    ) بهرنيــو عناصــرو (چــي 

بزګران چي د پېړيو راهيسي يې خټكي، انار او انګور . كرلو ته يې وده وركړه
و هغو چي غواوي او پسونه روزل د قاچاقبرانو له خوا وهڅول سول، چـي        كرل ا 

پـه ډېـرو   . خپل زاړه محصولات پرېږدي او په خپلو مځكو كي كوكنار وكري           
ځايونو كي دغه بزګران د ټوپك په څوكه دې ته اړ كړل سـول خـو زيـات يـې        

رانو د مخدره موادو قاچاقبرانو به بزګ. لارو هم رامات كړل سوي دي په نورو



 

تـه پـه لويـه انــدازه پيسـې پـه پــور وركـړې خـو د هغـه بيرتــه اداينـه بـه يــوازي د           
كرزى د همداسي يوې كورنۍ يادونه كـوي،  . كوكنارو په كرلو كي ممكنه وه 

چـي پـه زوره   . چي د كندهار ولايت تر ټولـو حاصـل خېـزه سـيمه كـي اوسـېدل        
وايـي دا چـي   دى . دې ته اړل كړل سول چـي خپـل د انـارو بـاغ لـه منځـه يوسـي               

نوره ټوله كورنۍ پاكستان ته مهاجره سـوې وه او يـو كـس تـر شـا پاتـه و، چـي              
دا ډېـــر ګـــران او   . مـــازي ژونـــدى پاتـــه ســـي د انـــارو پـــر ځـــاى كوكنـــار كـــرل        

ځوروونكى كار و، چي هغه دي په زړه پوري د انارو باغ له منځه يوسي، چي د      
 نازوى او له مېوو څخه ده په كورنۍ كي د څو كلونو راهيسي و، چي ډېر به دي

. خو دغه كس په دې اړ و، چـي همداسـي وكـړي   . دې خوند اوګټه پورته كول   
ډېر افغان بزګران په همدې شان وځورول سول، چي خپل باغونه او د خټكيو  
فارمونه يې وران كړل خو ځينو بيا دا كار بېله كومي اقتصادي ګټو او ژوندي         

  .پاته كېدلو له بېري وكړ
كرزى وايـي چـي تـر    . بان راغلل، چي هر څه له بدوبتر سول  وروسته طال   

دوى وړاندي په افغانستان كي د هيروئينو هيڅ كمپنۍ نـه وه كلـه چـي دولـت         
ونړېدى قاچاقبران وپوهېدل چي اوس نو په هيواد كي دننه په خونـدي توګـه              

تــر دې وړانــدي د هيروئينــو دغــه كمپنــۍ پــه همســايه       . فعاليــت كــولاى ســي  
البته دا د دې كبله نه چي بزګران دي د كوكنارو د كرلو له         . وېهيوادونو كي   

كبله شتمن سوي وي داسي نه ده، ځكه چي د غه زياته ګټه د اكمالولو كړۍ      
وړي خـو بيــا هــم بزګــران تــر انــارو ډېــري پيســې جــوړوي، چــي لــه همــدې كبلــه   
. كرزى د كوكنـارو پـه وړانـدي د سـوځېدونكي مځكـي پاليسـي مـخ تـه بيـايي               

ي چي بزګرانو ته بايد بدل معيشت برابر سي، تر څو دوى بيرته خپـل        دى واي 
رښتوني ژوند ته راوګرځي چي د افغانسـتان او نـړۍ پـه پرمختـګ كـي برخـه             

  .واخلي
يوازي پنځه ويشت كلنه جګړه نه وه چي تر څنګ يې وچكالي هم چـي           

مـدې  ه. په نونسوه نيويمو كلونو كي پيل او په يويشتمه پېړۍ كي لا روانـه ده    
ګډ تركيب په لويه پيمانه د افغانستان د اوبـو لګولـو زوړ سيسـټم زيـانمن كـړ       
چي څارويو او حاصلاتو ته يې زيان واړاوه او دې ته يې زمينه برابره كړه چي     

پـــه مليونونـــو پســـونه او غوايـــان لـــه منځـــه . بزګــران دي ډاډمـــن تـــوكي وكـــري 



 

و يــا پــه ارزانــه بيــه د   دوى اكثــره د لــوږي او تنــدي لــه كبلــه مــړه ســول ا   . ولاړل
مالكــانو لــه خــوا خــرڅ ســول ځكــه چــي نــور يــې نــه ســو كــولاى د دوى د اوبــو او       

كــرزى وايــي چــي زه يــو داســي كــوچي پېــژنم چــي هــر  . خــوراك تــر اوده ووزي
څــوك بــه دده ســره تېرېــدى نــو وريــان بــه يــې وركــول ځكــه چــي هغــوى دونــه      

.  ژونـد كولـو نـه وه   كمزوري سوي وه، چي ده مړولاى نـه سـواى او هغـوى نـور د               
ده به خلكو ته ويل چي دا درسره بوزئ كه يې مړولاى سئ وې ساتئ  كـه يـې        

  .نه سئ نو حلال يې كړئ
كرزي وايـې يوبـل شـى پـه غـرب كـي د مخـدره مـوادو لويـه غوښـتنه ده،                  

په مطبوعاتو كي لويه خالګاه د اكمال پـه  . چي دوى يې په اړه ډېر څه نه وايي      
 جوړوونكي يوازي په افغانستان كي د اپيمـو د توليـد      برخه كي ده، چي راپور    

د ډېرېدو خبر وركـوي چـي دا مناسـب او متـوازن راپـور نـه دئ ځكـه چـي هغـه            
اړخ يــې لــه پامــه غورځــول ســوى دئ چــي پــه افغانســتان او د هغــه پــه ګاونــډيو    
هيوادونــو كــي د توليــد ســوو هيروئينــو هــر ګــرام پــه غــرب كــي د روږدو كســانو  

خو كـرزى نـه غـواړي    . ږي وروسته څكول او پېچكاري كېږي   لخوا رانيول كې  
دى وايـي چـي مـوږ نـه سـو كـولاى غـرب تـه         . چي د پړې ګوته بل چا ته ونيسي     

ووايو چي د مخدره موادو مشكل له دې كبله رامنځته سوى دئ چي ستاسي      
دا يوازي د غرب مشكل نه دئ چي مبـارزه ورسـره وكـړي       . خلك يې رانيسي  
موږ په نشه يي توكو ډېر اخته كسان لـرو،  . ادونو وظيفه دهبلكي دا د ټولو هيو  

اېران همدا مشكل لري، چـي دا يـوازي تـر غـرب پـوري محـدود نـه دئ، ځكـه                    
برتانوي او امريكايي ځوان، په افغان كليـو  . چي دا د ټول بشريت مشكل دئ      

كي نجلۍ او هلك ټوله يو شان دي، ټولـه يـو ډول ارزښـت لـري، دوى ټولـه يـو            
 مــوږ ټولــه بايــد پــه ګــډه هڅــه وكــړو، چــي دوى د دغــه خطــر څخــه           بشــر دي،
كرزى يو داسي موقف غوره كوي چي بس افغانستان بايد د مخدره . وژغورو

موادو دغه مشكل په خپله حل كړي ځكه چي  افغانستان ته زيان رسـوي، او   
  .له بله پلوه  دا د اسلام، افغاني كلتور او اخلاقو خلاف كار دئ

فغانان په دې ډېر ښه پوهېږي چي كله زه دوى  د مخدره دى وايي چي ا  
ننګرهـار  . موادو په وړانـدي مبـارزې تـه رابـولم دوى هـم غبرګـون ښـوولى دئ                

چي د كوكنارو د كرلو ډېر لوى ولايت و په خورا لويه پيمانه يـې پـه توليـدولو               



 

ــتى دئ  ــوالى راوســ ــي   . كــــي كمــ ــه همداســ ــور ولايتونــ ــان اونــ ــان، ارزګــ بدخشــ
چي افغانستان په كراره يوځل بيا پر خپلو پښو درېـږي د يـو څـه          دا  . درواخله

استقرار له كبله بزګران يو ځل بيا پر دې بريالي سوي دي چي خټكي، انګور 
كـرزى وايـي چـي    . او انار تر ماركېټ پوري ورسوي، او په ښه بيه يې وپلـوري       

  .موږ د مخدره توكو په وړاندي مبارزه كي ښه پرمختګ وينو
 ــ۲۰۰۵د    ال پـــه پـــاى كـــي د ملګـــرو ملتونـــو د ســـروې پـــر اســــاس د         م كـ

 فيصـــده زيـــاتوالى راغلـــى و او د امريكـــا د متحـــده ۲۱كوكنـــارو پـــه كرنـــه كـــي 
 فيصـده خـو پـه نيولـو كـي يـې هـم زيـاتوالى راغـى          ۴۸ايالاتو د سروې له مخـي      

 كيلــو ګرامــه اپــيم،  ۱۸۰۰۰  م كــال كــي افغــان امنيتــي ځواكونــو   ۲۰۰ ۴چــي پــه
 د مخــدره مــوادو لابراتوارونــه ونيــول او لــه      ۸ هيــروئين او   كيلــو ګرامــه ۱۴۰۰

  .خو سره له دې بيا يې هم په توليد كي زياتوالى راځي. منځه يې يووړل
ترهګري او توندلاريتوب د افغانستان له پاره يو بل مشكل دئ، چي دا     

د نړۍ د ډېرو هيوادونو ګډه وظيفه ده، كـرزى وايـي اسـلامي هيوادونـه بايـد د        
د هغو په وړاندي چـي مـذهب     . ريتوب په وړاندي سخته مبارزه وكړي     توندلا

د نورو د ځورولو له پاره كاروي او د هغه چـا پـه وړانـدي چـي لـومړني قربانيـان            
دى وايـي چـي تونـدلاريتوب د غلطـو پاليسـيو او تنـګ       . يې اسلامي ټـولني دي   

ــه ده، چــي هغــه وخــت بيــا سياســي بڼــه خپلــوي چــي حكومتونــه د           نظريــو پايل
كـرزى اخطـار    . مذهب توندلاري بڼه د خپلو سياسي اهـدافو لـه پـاره وكـاروي             

وركوي چي د نړۍ پـه هـيڅ ګـوټ كـي بـه هيڅـوك پـر ارامـه پاتـه نـه سـي چـي                 
. توندلاريتوب د راپورته كېدو په حال كـي وي، او هغـه تـه پـه بـل نظـر ګـوري             

 نړۍ له په هر فورم كي او د هري ټولني او مذهب په نامه توندلاريتوب د ټولي
  .پاره خطر دئ او ټوله نړۍ د هغه سره د مبارزې مسئوليت لري

دا چــي افغانســتان اوس د مخــدره توكــو، فســاد او ترهګــرۍ لــه مشــكل       
سره لاس او ګرېوان دئ سبب يې دا دئ چي د طالبانو تر نسـكورولو وروسـته            
لــه دې هيــواد ســره لــږ مرســته وســوه، د ډېــرو ډالــرو مرســتي او وعــدې ورســره     

 م كــال كــي د افغانســتان د ژغورلــو لــه  ۲۰۰۱ خــو هغــه هيوادونــه چــي پــه  وســوې
پاره راغلـه چـي پـه سـر كـي يـې امريكـا دئ دلتـه يـې د يـوه فعالـه حكومـت پـه                      

دا بــس نــه وه چــي طالبــان دي لــه واكــه    . جوړولــو كــي غلطــه محاســبه كــړې وه   



 

دا چــي . ګوښــه ســي او د القاعــدې ښــوونيز مركزونــه دي لــه منځــه يــووړل ســي 
نستان د بيا ناكامۍ او د ټوپكسالارانو، تنګ نظرو او ترهګـرو و لاسـو تـه د     افغا

لوېــدلو څخــه وســاتو غربــي هيوادونــه تــر هغــه وختــه پــوري لــه افغانســتان ســره  
د ښـه امنيـت پـه صـورت     . مرسته وكړي چـي نـوى حكومـت پـر پښـو ودرېـږي           

 كي افغانـان كـولاى سـي چـي د ملـي سـړكونو د رغولـو سيسـټم، ملـي برېښـنا او                
د ښــه امنيــت پــه   . محلــي او ســاحوي د اوبــو لګولــو سيســټم تــه توجــه وكــړي       

صورت كي به ښوونځي د هلكانو او نجونو له پاره پرانيستي وي چي په همدې 
د ښه امنيت پـه صـورت كـي    . سره به د يوه نسل د افغان عالمانو تشه ډكه سي   

 وي او به وزارتونه او د حكومت قضايي سيسټم فعاله وي لكه څنګه چي بايـد      
په داسي حال كي به ممكن وي چي واك د ټوپكسـالارانو او قاچـاقبرانو څخـه             

  .واخيستل سي او يو قانوني ادارې ته وسپارل سي
كلــه چــي افغانســتان د طالبــانو څخــه ازاد ســو، اســامه بــن لادن او د هغــه        
جنګيالي د جلال آباد په شرق   ) د ځينو راپورونو له مخي چيچينيايان     (عرب  

ي بوړي غرونو سمڅو ته پر شا سول داسي ښكاري لكه چي متحده كي د تور
ايــالاتو ســترګي د تــوپ څخــه واړولــې، ولسمشــر بــوش پــه خپلــو خبــرو كــي دا    
شــعار ګرځــولى و، چــي دى بــه اســامه مــړ يــا ژونــدى عــدالت تــه راولــي، خــو د        
امريكايي ځواكونو هغه كوچنۍ ډلي ته چي اسامه يې په غرونو كي تعقيبوى         

. ه كـړل سـول، چـي پاكسـتان تـه د ده د تښـتېدلو لار بنـده كـړي        سـرتېري ورن ـ 
چــي لــه همــدې كبلــه د نــړۍ لــومړى لمبــر ترهګــر او د القاعــده ســازمان مشــر       

دا چي القاعده ماته سوې وه او نژدې و، چي له منځه يـووړل سـي بيـا          . وتښتېد
دغه ترهګري ډلي ته موقع وركـړل سـوه، چـي سـره راټولـه او خپـل ځـان سـره                 

  .يمنظم كړ
تـر هغــه وروســته د بـوش ادارې عــراق تــه د جګــړې لـه پــاره تيــارى پيــل      
 م كال بوش د يوې خبـري غونـډي پـه جريـان كـي دې تـه اړ        ۲۰۰6چي په   . كړ

لـه همـدې   . لـه پېښـي سـره هـيڅ تـړاو نـه درلـود       ۹/ ۱۱كړل سو چي ومنـي دې د      
كبلــه پــر افغانســتان د بســپني نــل ليكــه وچــه كــړل ســوه او نظــامي ځــواك يــې        

خه ليري كړ، چي له امله يې د افغانستان د نـوي ژونـد هيلـه پـه نـا اميـدي               ورڅ
توجــه تــر دې حــده ورســېدل چــي ولسمشــر بــوش پــه دې كــي پاتــه  . بدلـه ســوه 



 

 م كال په بودجه كي دافغانسـتان تـه بسـپنه ځـانګړې كـړي      ۲۰۰۳راغى چي د  
  .چي وروسته بيا د امريكا كانګرس دغه كار وكړ

 وزير ډونالـډ رمسـفلډ هغـه وړانـديز رد سـو چـي        د امريكا د دفاع پخواني     
 م كال په هغه  وخت كي هم ۲۰۰۱افغانستان ته اضافي عسكر ولېږي، حتى د     

چــي د افغانســتان تــوري بــوړي تــه پــه اســامه او د القاعــدې پــه مــورال بــايللو           
خــــو امريكــــا پــــه مځكــــه كــــي پــــر بــــې بــــاوره . ســــرتېرو پســــې عســــكر ولېــــږي
ړه او امريكايي الوتكو به پـه دوام داره توګـه لـه     ټوپكسالارانو باندي تكيه وك   

ــه دې څخــه انكــار وكــړ چــي هلتــه      . هــوا څخــه بمبــارۍ كــولې   خــو پينتــاګون ل
مځكني پوځونه ولېږي، تر څو پاكسـتان تـه د اسـامه د تېښـتي لار بنـده كـړي        
چي له كبله يې اسامه په اسانۍ سره تر پولي واوښت چيري چي هلته ده ته د 

هلتـه يـې پـر ســوونو كسـانو اغېـزه وكـړه او پــه       .  كتــل كېـږي يـو اتـل پـه سـترګه    
  .خپله ترهګري شبكې كي يې استخدام كړل

د ترهګرۍ ضد جګړې په پيل كي د پاكستان ولسمشر پروېز مشـرف               
د . د امريكا سره د ترهګرو په له منځه وړلو كي د پـوره همكـارۍ ژمنـه وكـړه          

ې پـه لـه منځـه وړلـو كـي      هغه راهيسي پاكسـتاني حكومـت د طالبـانو او القاعـد           
يوازي نمايشي جګړه كړې ده سره لـه دې چـي د ولسمشـر كـرزي د اعتـراض           

كلــه چــي پاكســتان خپــل    . او د امريكــا لــه فشــار ســره هــم مخــامخ ســوي دي      
ځواكونــه قبــايلي ســيمو تــه د عمليــاتو لــه پــاره ولېــږي نــو پــر ضــد يــې د تشــدده  

ي تونـدلارو سـره   ډكي مظاهرې وسـي او پـر مشـرف فشـار راوړي چـي د اسـلام              
موافقه وكړه او پوځ له هغه ځاى څخه راوباسـه، تـر څـو اسـلامي تونـدلاري پـر        

ــه وي ــو       . آرامـ ــري، خـ ــد لـ ــه آرام ژونـ ــورا ښـ ــه خـ ــوا تـ ــتان خـ ــه دوى د پاكسـ البتـ
امريكايي او افغان نظامي قوماندانان شكايت كوي چي تر تړون وروسـته پـه            

يو پــه حملــو كــي ډېروالــى افغانســتان كــي د طالــب او القاعــده ســازمان جنګيــال 
د طالبـانو  . راغلى دئ، ځكه چي دوى په آزاده توګه پر پوله تـګ راتـګ كـوي    

 م كال په جنوري كـي چـي كلـه افغانسـتان تـه را اوښـت       ۲۰۰۷پخوانى وياند د  
او ده افغان ادارې ته وويل چي د طالبانو مشر مـلا عمـر د كـوټي پـه            . ونيول سو 

 كـوي، دا هغـه ځـاى دئ چـي يـو وخـت           سرحدي ښار كـي پـه ازاده توګـه ژونـد          
 م كال كي يې پلار د ۱۹۹۹كار يې پكښې كوى او په . كرزى پكښې اوسېدى



 

  .طالبانو لخوا پكښې ووژل سو
په افغانستان كي د طالبانو او القاعده شبكې نقوذ په تدريجي توګه مخ         

پر ډېرېدو دي او دوى په ډېره پيمانه د عراقي ښورښـيانو تاكتيكونـه كـاروي            
ي په هغوى كي ځانمرګي بريدونـه، چاوديـدونكي مـواد او د سـړك د غـاړي        چ

  .بمونه د ناټو، امريكا او افغان امنيتي ځواكونو په وړاندي استعمالوي
 م كــال پـــه پيـــل كـــي څليرويشــت زره امريكـــايي ســـرتېري پـــه   ۲۰۰۷د   

افغانستان كي وه، چي د هغو څخه يې يوولس زرو د ناټو د ګڼ ملتي ځواكونو            
نظــامي . وكــاټ كــي كــار كــاوه چــي هغــوى هــم يــو دېــرش زرو تــه رســېدل پــه چ

قوماندانان او سياستوال د بـوش اداره دې تـه راكـاږي چـي افغانسـتان تـه نـور            
 م كـال كـي يـې بـوش تـه د      ۲۰۰۴سناتور جان كيري چي پـه      . سرتېري ولېږي 

ولسمشرۍ ټـاكني بـايلودې بـوش لـه دې كبلـه ملامـت كـړ چـي پـه افغانسـتان              
 نا زړه پاليسۍ پر مخ بيايي او پر ده يې ږغ وكـړ چـي هلتـه نـور پنځـه       كي د زړه  

امريكــــايي قومانــــدانانو هــــم د نــــورو اضــــافي عســــكرو  . زره ســــرتېري ولېــــږي
  .غوښتنه كړېده

 م كال پـه جنـوري كـي    ۲۰۰۷د دفاع نوي وزير رابرت ګېټس چي كله د          
 څخـه  د افغانستان څخـه ليدنـه وكـړه پـه دې راضـي سـو چـي د بـوش لـه ادارې              

غوښتنه وكړي چي هلته نور سرتېري ولېږي، خو پـه عـين حـال كـي بـوش پـه                  
. پـلان كـړ، چـي هلتـه بـه سـرتېري زيـاتوي       )) Surge(نظامي څپي  ( عراق كي   

چي په هغه كي بايد ځيني پوځيان له افغانستان څخه استول سوي واى، چي            
و ځينـي  پـه همـدې مهـال كـي د نـاټ     .  دې هيواد لا په نور بـد حالـت كـي پرېښـود       

هيوادونه په دې كي پاته راغله چي په ګڼ مليتيزه ځواكونو كي خپلي ژمنـي             
افغانســتان يــو ځــل بيــا د خــورا ضــرورت پــه وخــت كــي د مرســتو   .پـوره كــړي 

  .څخه محروم دئ
پر ولسمشر كرزي باندي له دې كبله انتقادونه كېږي، چـي پـه دې  كـي            

توګه د خودكفايۍ پـر لار  پاته راغلى دئ، چي خپل هيواد مخ ته او په چټكه    
پر ده باندي له دې كبله هم تورونه لګېږي، چي د كوكنارو د كښت په  . بوزي

ټوپكسالاران يې په ټولـه هيـواد كـي ايلـه كـړي او      . مخنيوي كي بريالى نه دئ 
مګر دغه ناروغي به تر هغـه وختـه پـوري پاتـه وي     . ملي اداره د فساده ډكه ده  



 

 ادارې ددې جوګه سي چـي افغـان قـانون      چي كله مركزي حكومت او ولايتي     
په ټوله هيواد كي نافض كړي ځكه چي په افغانستان كي تر جګړې وروسته          

خو دا كار يوه نسل او يا تر دې ډېر وخت ته اړتيا لـري،        . واك له منځه تللي و    
د كـرزي د بـې ځواكـه اقـداماتو     . چي افغانسـتان تـه بايـد مرسـتي وركـول سـي            

يوالو ملګرو واچول سي، په ځانګړې توګه د بيارغوني    ملامتي بايد د ده پر نړ     
په چارو كي چي د ده حكومت د دې جوګه نه دئ چي د هيواد لوى مشكلات 
دي حــل كــړي او بــل شــي پــه افغانســتان كــي د بوزكشــى د ذهنيــت حاكميــت      

  .دئ
لكه يو خان چي تر هغه وخته پوري به د بوزكشۍ لوبي راونه بـولي چـي                

كـرزى بـه هـم هيڅكلـه پـر هغـه لار ولاړ نـه سـي چـي          . سيپه بري يې ډاډمن نه     
ده ځينـــي ډېـــر بـــا جرئتـــه او بريـــالي  . وروســـته د ده ځـــواك تـــه زيـــان ورســـوي 

ــه چــي لويــه جرګــه پــه شــخړه كــي           اقــدامات كــړي دي د بېلګــي پــه توګــه كل
اوقــوي كســان يــې لــه خپلــو ســيمو څخــه    . راګيــره ســوه ده كابينــه اعــلان كــړه  

لكه اسعميل خان لـه هـرات او دوسـتم لـه مـزار      . لليري او مركز ته يې راوست     
څخــه چــي اوس دوى دواړه پــه كابــل كــي دي تــر څــو د دوى لــه نفــوذ څخــه پــه    

  .سمه توګه د حكومت په راتلونكو اهدافو كي كار واخيستل سي
هيچا تر اوسه داسي تور نه دئ لګولى چي كرزى شخصاً په فساد ككـړ        

څـه چـي بايـد دى وكـړي هغـه      . ي ديدئ او نه يې تر اوسه سترګي پر پټي كړ    
دا چــي د خپــل ټــول شخصــي او اخلاقــي نفــوذ څخــه كــار واخلــي چــي كابينــه او    
پارلمـان دې تــه چمتـو كــړي چـي پــه حكومــت كـي ريفــورم راولـي او پــه فســاد      
اختـــه چـــارواكي لـــه مخـــي ليـــري كـــړي چـــي دا لـــږ ناڅرګنـــده او مشـــكل تـــه د   

  .رسېدلو اوږده لار ده
و كي چيري چي لا ده ته د يو اتل په سـترګه كتـل         د ده په پراخو سفرون       

زمـوږ سـره مرسـته وكـړئ چـي دا بـه       : كېږي، د كرزي پيغام هغه يو شـان دئ         
 م كــال كــي د بوســټن ۲۰۰۵ده پــه . مــو پــه اصــل كــي لــه ځــان ســره كومــك وي  
همېشـه بايـد د ملـي ګټـو سـوال       : (پوهنتون فارغينو  ته په وينا كـي وويـل چـي             

. مو بايد پرېكړي بشريت ته د خـدمت پـه رڼـا كـي وي        او همېشه   ) درسره وي 
ــه دې كبلــه ملامــت كــړل چــي        ــه ل ــور ځــواكمن هيوادون ده متحــده ايــالات او ن



 

افغانستان يې د نونس سوه نوي په كلونـو كـي ترهګـرو تـه پرېښـود او  افغانـان              
له ځورونې څخه خلاصـول چـي  د دوى مســئوليت و سـترګي پـر پټـي كـړي او              

 پېښــه وســوه او دوى يــې متوجــه ۹/ ۱۱ټــو تــر هغــه چــي د حتــى پــر خپلــو ملــي ګ
د بوسټن په پوهنتون كي د نيكرسن په ځاى كـي د ده د خبـرو پـه تايـد             . كړل

  .دوه واره پنځه ويشت زره كسان په تودو چكچكو ودرېدل
ولسمشر كرزى په دې باور دئ، چي افغانستان خورا ښه اينده لري خو         

د . ټولني د مداخلې په اهميـت هـم پـوهېږي     دى و دغه راتلونكي ته د نړيوالي        
 پېښي تر پنځه كاله زياتـه مـوده كـي افغانسـتان بيـا هـم د نـړۍ د غريبـو                ۹/ ۱۱

  .هيوادونو څخه دئ
.  م كــال څخــه څونــه ليــري راغلــي يــو   ۲۰۰۱كــرزى وايــي چــي وګــورئ د     

پــه . پنځــه ســوه ښــوونځي مــو جــوړ كــړي او تــر درې زره زيــات مــو رغــولي دي   
 م ۲۰۰۸ړك مو جوړ كړى او كه مو كار همداسي روان وي نو   سلګونو مايله س  

  .كال ته به تر دوه زره مايله ډېر سړك جوړ سوي وي
 زره مايله زيـات نـوي سـړكونو تـه اړتيـا لـري او د       ۱۱خو هيواد تقريباً تر       

ښووني او روزني وزارت اټكل كـوي دا چـي ټولـو افغانـانو تـه ښـه ښـوونه برابـره             
  .تو نوو ښوونځيو ته اړتيا دهسي نو تر اوه زره زيا

كرزى وايي چي موږ بايـد ټولـه هيـواد تـه برېښـنا برابـره كـړو، ځكـه چـي                  
ــايي       ــان روغتيـ ــه همـــدې شـ ــه لـــري، پـ ــان نـ ــنا ســـرمايه ګـــذاري امكـ ــه برېښـ بېلـ

زمــوږ د زراعتــي توكــو پــه محصــولاتو كــي بايــد  . اســانتياوي بايــد برابــري ســي
دى وايي افغانان د سخت كار . ډېروالى راسي او نړۍ يې بايد راڅخه رانيسي

ــانو ســره پــه څنــګ كــي            ــوره نــړۍ بايــد د افغان ــري او ن ــره مينــه ل ســره خــورا ډې
  .ودرېږي، تر څو بالاخره ملت د خپلو ارزښتونو په رڼا كي پر پښو ودرېږي

ــولني        ــوالي ټـ ــه افغانســـتان د نړيـ ــه توګـ  يـــو غريـــب او كمـــزوري دولـــت پـ
ــډي     انو ســره يــې مثبــت اړيكــي   منځګړيتــوب تــه ضــرورت لــري تــر څــو د ګاون

كـرزى دا احسـاس كـوي چـي هيـواد يـې د ترانزيټـي لاري پـه         . رامځنتـه كـړي  
توګه يو ځل بيا ښه رول لوبولاى سي لكه د پېړيو په اوږدو كي چي يې لوبولى 

د مركــزي اســيا څخــه د تيلــو نــل ليكــه چــي د افغانســتان او پاكســتان څخــه   . و
 خـورا ډېـر بحـث پـر سـوى دئ         تېرېږي او تر هندي سمندر پوري غځېږي چي       



 

خو اوس چي د افغانستان او پاكستان اړيكـي خـورا ترينګلـي           . به يو مثال وي   
دي او په پراخـه توګـه د پاكسـتان څخـه د طالبـانو او القاعـده د غـړو را اوښـتل          
چي  تل د متحده ايالاتو د غندني سره مخ سوي دي په داسي يو وضعيت كي      

  .ل ممكن نه برېښينو د داسي يوې پروژې تر سره كېد
افغانستان ډېره مرسته تر لاسه كوي، پـه بليونونـو ډالـر افغانسـتان تـه د          

 م كــال پــه ۲۰۰۷ولسمشــر بــوش د . بيــارغوني او امنيــت لــه پــاره ورتــوى ســول  
پلان كي اعلان وكړ، چي د افغانستان د بيا رغوني له پاره به مرسته ډېروي او 

نـور  غربـي هيوادونـه د    . والى راولـي همدا شان د سرتېرو په شـمېر كـي بـه زيـات        
كرزى په روكـه توګـه وايـي چـي     . جاپان او چين په شمول همداسي در واخله   

زه بــه ډېــر خــوښ ســم چــي د اســلامي هيوادونــو ډېــره مرســته وويــنم چــي البتــه   
  .اوس دوې په خپله د دغه مشكل سره په كراره كراره مخامخ كېږي

ره پـه خصوصـي سـكتور كـي     په افغانستان كـي د سـرمايه ګـذارۍ لـه پـا          
 م كال كي په كابل كـي يـو عصـري هوټـل پرانيسـتل سـو،               ۲۰۰۵په  . ځاى سته 

چي ماركيټ، د كافي څښـلو ځـاى پـه افغانسـتان كـي لـومړى برقـي ځينـې يـې           
د اغـا  . لرلې، چي كابليانو به په خورا خندا سره پورتـه او كښـته پكښـې كېـدل        

مدا شان يـې د تـاريخي ځـايونو    خان بنياد يو پنځه ستوريز هوټل جوړ كړ او ه 
يو شمېر تعليم يافته افغانـان  . د بيا رغوني له پاره څو پروژو ته بسپنه وركړل     

چي د جګړې په جريان كي امريكا، اروپا او اسټراليا ته تللي وه، بيرته هيواد 
ځينو يې په حكومـت كـي پوسـټونه اشـغال كـړل او ځينـو بيـا                . ته راوګرځېدل 

ل، لكــه د راډيــو او ټلوېزيــون مركزونــه، د موبايــل  شخصــي تجارتونــه پيــل كــړ
  .ټليفون شركتونه او د بيا رغوني كمپنۍ

د افغانستان د بيا رغوني بريالۍ نمونه د كابـل د لرغونتـون بيـا رغونـه ده           
چي د مركزي او جنوبي آسيا د زرګونو كلونو تاريخي خزانـې پكښـې خونـدي      

غانستان څخه تېرېږي نو له كبله دا چي لرغوني او د تجارت لويه لار د اف       . وې
يــې همېشــه د چنګېزخــان ،لــوى ســكندر او نــورو د لښــكرو لخــوا اشــغال ســوي    

له همدې ځايه به كلتورونه تېرېدل چي خورا لرغوني مختلفـي تـاريخي      . دي
د كابل په لرغونتـون كـي اوس رومـي سـيكې،          . خزانې به يې تر شا پرېښودلې     

پېر وړاندي مجسـمو خزانـې خونـدي وې    هندي عاج بودايي آثار او تر اسلامي      



 

خـــو د كـــورنۍ جګـــړې پـــه جريـــان كـــي ورتـــه ســـخت زيـــان ورســـېد، چـــي پـــه   
خو كله چي طالبان واك ته ورسېدل دوى . دوامداره توګه به يې آثار لوټېدل

. د موزيم د لوټمارۍ مخه ونيول خو د غير اسلامي هنرونو ننداره يې منع كړه    
مـات كـړل چـي ژونـدي موجـودات بـه يـې        دوى هغه مجسمې او نور هنرونه يې      

انځـورول چـي پـه هغـه كـي يوتعـداد د لرګـي څخـه جـوړ د انسـانانو او حيوانــاتو           
د لرګـي څخـه   . لـويي مجسـمې وې، چـي لـه كافرسـتان څخـه پـه لاس راغلـى و        

جوړ په دغو مجسمو  كي ځيني يې تر دوه متره جګي وې چي د كافرانو جدي 
د افغانستان شمالي شرق غرونو كي وه او د دوى سيمه . او حيواني خدايان وو 

دا . دا د هيواد يوازينۍ سيمه وه چي اوسېدونكي يې ياغي او غير مسـلمانان و        
د دې هيواد يوازينۍ سيمه وه چي بايـد رعيـت سـوي او وګـړي يـې مسـلمانان            
ســوي واى چــي پــه اتلــس ســوه نوييمــو كلونــو كــي همــدا كــار تــر ســره ســو او د      

  .ده) رڼا مځكه(و چي معنى يې د ولايت نوم يې نورستان س
د طالبــانو تــر واكمنــۍ وروســته د مــوزيم كــاركوونكي پــه خــورا احتيــاط     

اخته وه تر څو ځيني اثار بيرته ترميم كړي چي اوس يې يو څـو و ننـدارې تـه             
ايښــوول ســوي وه، پــه نــونس ســوه اتيــايمو كلونــو كــي د مــوزيم د كــاركوونكو     

ره پــټ كــړي وه، چــي ځنــي د بــاختري  لخــوا ډېــر شــيان يــوې او بلــي خــوا تــه س ــ 
ــاتل ســـوي وه    ــه ملـــي زېرمتـــون كـــي سـ ــار پـ ــاره  . دورې آثـ د كابـــل مـــوزيم دوبـ

پرانيستل سـو او پـه خـورا ښـكلې بڼـه رغـول سـوى چـي د بيـا رغـوني كـار يـې لا              
  .دوام لري
د ملي ارشيف ودانۍ بيرته رغـول سـوې او پـه زرګونـو دوسـيې او اسـناد             

امنيتـي ځـواك مؤظـف سـوى دئ چـي       . دييې و مجمـوعې تـه وراضـافه سـوي         
كلتــوري او تــاريخي ځايونــه د بيــا تــالان څخــه وژغــوري چــي پــه هغــه كــي د          
باميان د بودا د مجسمو ځايونه هـم شـامل دي، چـي د طالبـانو تـر وخـت پـوري            

  . م كال كي د خاورو سره برابر كړل۲۰۰۱ولاړ او وروسته بيا هغوى په 
هيســي د لــوړو زده كــړو پــه موسســو   م كــال را۲۰۰۱پــه افغانســتان كــي د   

كي زده كوونكي ډېر سوي دي چي شمېر يې څلوېښت زرو تـه رسـېږي، چـي               
  .  فيصده يې نجوني دي۲۰

كــرزى وايــي چــي مــوږ د پرمختــګ پــه حــال كــي يــو، چــي بايــد هيڅكلــه     



 

بيرته شا ته راونه ګرځو، دى وايي كله چـي نـړۍ نـن د افغانسـتان پـه اړه فكـر             
و پسې ګرځي چي ولي بايد هلته منابع په كار واچـوي نـو       كوي او په هغه علتون    

 پېښــي ور پــه يــاد ۹/ ۱۱دې تــه اړتيــا نــه لــري چــي ليــري وګــوري يــوازي دي د  
دغه ښايسته ټاورونه د اور خوراك سـول او خلـك يـې    ! اوه  زما خدايه   . كړي

  .د اتيايم يا نيويم منزل څخه راوغورځېدل
وى خطر د له منځـه وړلـو لـه پـاره     كرزى وايي نړۍ افغانستان ته د هغه ل        

راغلــه چــي پــه افغانســتان كــي لــه دې كبلــه راپيــدا ســوى و، چــي ملــت لــه پښــو    
ترهګرو او نورو بهرنيو عناصرو دغـه هيـواد يرغمـل كـړى او         . غورځول سوى و  

پـه سـترګو خـو داسـي ښــكارېدل چـي هـر څـه د افغانـانو لـه خـوا تــر           . چلـوى يـې  
د هيـواد ټولـه   . و دا هيـواد نـه اداره كـاوه   سره كېږي، خو په حقيقت كـي افغانـان    

تاسيسات د ترهګرو په خدمت كـي وه چـي هـر وخـت يـې بېلـه كومـه مشـكله          
افغانستان هـوايي ډګرونـه، الـوتكي، ټيكنـالوژي،       .  استفاده ځني كولاى سول   

ماشينري او د ښه نظامي سابقې كارپوهان لرل چـي د هيـواد دا ټـول جوړښـت           
  .د ترهګرو لاس ته ورغلى و

كرزى وايي مګر نوري نړۍ افغانستان هېر كړى و، دوى فكر كاوه چـي           
دا و چي د نيويـارك او  . هلته هر څه روان وي تر دوى پوري به ور ونه رسېږي        

هـــر هغـــه هيـــواد چـــي اوس د افغانســـتان د  . واشـــنګټن پېښـــي رامنځتـــه ســـوې 
پرېښـودلو پــه لټــه كـي دئ او تــر هغــه وړانـدي چــي هيــواد پـر خپلــو پښــو نــه وي     
درېــدلى خپــل ځــان پــه خپلــه وســاتي خپلــه ډوډۍ ولــري، او د هغــو بــدو خلكــو  

 د ۹/ ۱۱سره جګړه وكړي، چي هر وخت د بيرته راتلو هڅه كوي، شايد بيا د  
موږ نه سو كولاى د هغسي يـوه افغانسـتان بيـه وركـړو     . پېښو سره مخامخ سي 

ــو وركـــړل   ــه چـــي مـ ــه دمخـ ــوو    . لكـ ــه غورځـ ــه ونـ ــه پامـ ــر لـ ــد دغـــه خطـ ــوږ بايـ . مـ
فغانستان بايد د نړۍ د سـولي او ثبـات او پـر افغانـانو د رحـم پـه توګـه ورغـول             ا

  .سي چي دا پخپله يو ښه دليل دئ
  
  
  
  



 

  
  
  
  
  
  
  
  
 
 
 

  

  وروستۍ خبري
 

 
 
 
 
 
 
 
 
 
 
  
  
  
  
  
  



 

  
  
  
  

 م كـــال پـــه پيـــل كـــي د امريكـــا پـــه كـــانګريس كـــي        ۲۰۰۷كلـــه چـــي د    
هر راوتونكى خبر ډيموكراتانو اكثريت تر لاسه كړ تقريبا د افغانستان څخه 

پر ايتلافي او افغان ځواكونـو بانـدي د طالبـانو او القاعـدي     . تكان وركوونكى و  
م كــــال كــــي چــــي د پاكســــتان او  ۲۰۰۶لخــــوا حملــــي زيــــاتي ســــوي وي او پــــه  

ښورښيانو تر منځ چي كوم تړون له دي كبله وسـو چـي تـر پـولي د ښورښـيانو           
بـره كـړه، چـي پـه خـورا      اوښتل كم كړي په اصـل كـي دوى تـه لا ښـه زمينـه برا          

كله چي پاكستان د افغانسـتان او پاكسـتان    . بيخاره به له سرحده پوري وتل     
پر پوله په قبايلي سيمو كي دنظامي عملياتو څخـه ځـان وژغـوري ښورښـيانو             
دا يـوه موقــع وبلــل چــي بيلــه د پاكســتان لــه بېــري يــي پــه افغانســتان كــي خپلــو   

  .حملو ته زور وركړ
 حكومــت د ښورښــيانو پــه مقابــل كــي پــه اقــدام   دا چــي د پرويــز مشــرف  

كولو كي سوړ او بـي ميلـه ښـكاري نـو سـړي تـه دا شـك ورپيـداكيږي چـي پـه                    
اصل كي دغه تړون ښورښيانو ته په افغانستان كي د خپلو وژونكو فعـاليتونو      

هم مهاله كوكنارو د خپل وخت ريكارډ .  له پاره يو جواز په لاسه وركول دي 
 مـوادو د پيسـو لـه لاري پـه افغـان حكومـت كـي فسـاد د          ټينګ كړ او د مخـدره     

د امريكـا او نـورو ايتلافـي ځواكونـه لخـوا پـر        . ساري ناروغي په شان خپرېږي      
غلطه رهبري سوي بمونه او د غلطو استخباراتي معلوماتو پـر اسـاس پـر كليـو      
هجوم وروړل د ملكي خلكو مرګ ژوبله زيـاتوي چـي دا د غربـي هيوادونـو پـه        

د عامو خلكـو كركـه راپـاروي او د ياغيـانو سـره  مرسـته كولـو تـه  يـي                 وړاندي    
 م كــال  ځينــو پيښــو د نونســوه اتيــايمو كلونــو لــه حوادثــو ســره  ۲۰۰۷د . هڅــوي

ورته والي درلود چي پاكستان ميشتو مجاهدينو به د روسي يرغلګـر ځـواك            
انو د اوس امريكـايي او نـاټو ځواكونـو تـه ډيـرو افغان ـ     . په مقابل كي جګړه كول  

اشغالګرو قواو په سترګه كتل چي د افغانانو پر خاوره هيڅ داسي يوه ځواك            
  .ته ښه راغلى نه دئ ويل سوى



 

د كانګريس د غړو په منځ كي ورځ په ورځ دا پوهاوي زياتېږي چي 
 ۹\۱۱امريكا د دواړو جګړو د بايللو په درشل كي ده او د بوش اداري هيواد د 

افغانسـتان تـه د   .  او عـراق پـه شـحړه اختـه كـړ     تـر پيښـو وروسـته د افغانسـتان    
نــورو مرســتو د وركــړي ږغونــه را اوچــت ســول ځكــه چــي ددي ســمي جګــړي     
ګټل ممكن دي او حتـي پـه كـانګريس كـي ډيمكراتـانو او جمهـوري خواهـانو                   
ويل چي د عراق څخـه دي د سـرتيرو د را ايسـتلو لـه پـاره مهـال ويـش وټاكـل                

  .خورا لږ ښكاريسي ځكه چي د هغه جنګ د ګټلو څرك 
 Op-ed column د نيويــارك ټــايمز د  ۱۳م كــال د ډســمبر پــر ۲۰۰۶د   

titled  تـــر ســر ليــك لانـــدي د   ) يــوه جګــړه اوس هـــم ګټــل كيــداي ســي     ( كــي
 پــر Anthony Cordesmanسـتراتيژيكو او نړيوالــو مطالعــاتو لــه مركـز څخــه   

ظـــامي او امريكـــا او د نـــاټو پـــر غـــړو هيوادونـــو ږغ كـــړى و چـــي افغانســـتان تـــه ن  
ده غــرب تــه اخطــار وركــړي و چــي پــر كابــل  . اقتصــادي مرســتي ډيــري كــړي 

توجه زياته كړي په خاصه توګه د ښه حكومتداري پـه برخـه كـي چـي د دي             
چــاري د نســته والــي لــه كبلــه د دښــمنو ډلــو د پياوړتيــا او نقــوذ لــه پــاره ډېــري       

  . خاليګاوي موجودي دي
  پـه ټـايمز   Rory Stewart م كـال پـه مـارچ كـي ژورناليسـت      ۲۰۰۷د 

ــي د          ــړي وه چـ ــه كـ ــه ملامتـ ــه دي كبلـ ــه لـ ــه ټولنـ ــي نړيوالـ ــالم كـ ــوه كـ ــه يـ ــي پـ كـ
افغانســتان د كلتــور او ارزښــتونو ســره اشــنايي نــه لــري او كوښــښ كــوي چــي       

ســټيورت اســتدال  . غربــي ډيموكراســي او مــدني ټولنــه پــر افغانســتان وتپــي      
 مــوادو پــر ضــد    كــړى و، چــي ډيــري پيســي افغانســتان تــه د فســاد او مخــدره        
يــي هــيڅ ) ميشــن(مبــارزې پــه لار كــي مصــرف ســوي چــي زمــوږ پــر عمليــايتو  

مثبتــه اغيــزه نــه ده كــړې او د نــورو غربــي هيوادنــو د مرســتي پرواګرامونــه  و         
محلــي كلتــور تــه د خطــر پــه ســترګه كتــل كېــږي، چــي همــدې شــي د افغانــانو    

ــه پــه خپــل هــدف كــي پــا     . كركــه راپــارولې ده  ك وي او شــايد غربــي هيوادنون
هـدف يـي د افغانسـتان ســره مرسـته كـول وي خـو تــر ټولـو مهمـه دا ده چـي پــه          
دغه غربـي پيسـو بانـدي كـوم هـدف تـر لاسـه سـي هلتـه د كلتـور او ارزښـتنونو                

هغه څوك چي افغانان ډېر ښه پېژنـي وايـي چـي افغانـان د هغـو       . پيژندنه وسي 



 

خالفـت كـوي   مرستو چي دوى ته وركول كېږي قدردانى كوي خو دا  د دې م         
  .چي كه چيري دوى غربي ارزښتونه ومني نو هر څه به د دوى له پاره سم سي

غربـي هيوادونـه فكـر    . په داسي وضعيت كي نو هر څه يوه معما ښكاري    
كوي چي دوى د يو داسي ټولني ملاتړ نـه سـي كـولاي چـي هلتـه نارينـه خپلـي             

مخدره موادو ښځي په بورقه كي ساتي، چيري چي د كوكنارو كرنه د نړۍ د 
مشكل تغذيه كوي، چيري چي يو غيـري انتخـابي ټوپكسـالار واك چلـوي او           

افغانـان اسـتدلال كـوي    . چيري چـي مـذهبي قـانون د غيـر مـذهبي مخـه نيسـي               
د كـــوم علـــت لـــه مخـــي چـــي دوى   . چـــي دا د دوى خپـــل شخصـــي كارونـــه دي 

كوكنار كري هغه ګټه ده نـه دا چـي دوى پـدې بـاور دي چـي كوكنـار ښـه شـى                 
ــرئ د       . يد ــه كـ ــار مـ ــي كوكنـ ــه وايـ ــي چـــي دوى  تـ ــو كـ ــه غربـــي هيوادونـ ــه هغـ پـ

هيروئينو غوښتنه خورا ډيـره ده نـه پـه افغانسـتان كـي كـه  څـه هـم د تخمينـي                     
كــه . راپورونــو پــر اســاس چــي يــو مليــون افغانــان پــه نشــه يــي مــوادو اختــه دي   

و د د افغانـان . چيري دوى د اپيمو غوښتنه لږ كـړي افغانـان بـه يـي هـم لـږ كـري                
ژوند او كلتور اړخ غربي هيوادونو ته د منلو وړ نه دئ او دا خورا مغلقه مسـئله         

دغـه  . كرځيدلې چي د بازاري ځواكونو په واسـطه يـي حلـول ناشـونى كـار دئ              
چي په مرور د زمـان  تغيـر وكـړي خـو        ) كيداي هم نه سي   (اړخ كېداي سي او     

  .دروميپه افغانستان كي د غربي نړۍ په پرتله وخت خورا ورو 
ــو           ــي بهرنيـ ــه چـ ــر هغـ ــه و، تـ ــور نـ ــد كلتـ ــانو د ژونـ ــلام د افغانـ ــال اسـ راډيكـ

تـر  . يرغلګرو شوروي اتحاد هڅه وكړه چي خپلو راډيكـالو تـه تغيـر وركـړي             
هغه وخت پوري افغانستان يو رښتوني او د زغمه ډك مسـلمان هيـواد و، چـي      

نيان شـاهدان  په نونسوه شپيته او د نونسوه اويا په لومړيو كي يـي غربـي سـيلا            
د روسانو د اشغال په وخت كي مليونونـو افغانـانو خپـل هيـواد پرېښـود او                 . دي

دا توندلاري وه چي د جهاد له پاره يې په لوړ اواز نـارې وهلـي او همـدې شـي د           
ــو پــه ځــانګړې توګــه امريكــا مرســتي راجلــب كــړې        ــي هيوادون د ســړې . غرب

 چي شـوروي اتحـاد   جګړې ذهنيت د هيڅ داسي موقع مخنيوى نه سو كولاى       
د توندلاريتوب . بېله مخامخ جګړې څخه په بهرني هيواد كي را ايسار كړي      

تر ټولو شرير او موقع پېژوندونكى ګلبدين حكمتيار و، چي په نتيجه كي يې 
ــتان         ــول او د پاكســ ــه كــ ــر لاســ ــه تــ ــه برخــ ــو لويــ ــر ټولــ ــتو تــ ــايي مرســ د امريكــ



 

 پيسـه ويشـونكي ادارې    چـي د امريكـا د لاسـپوڅي او    ISIاستخباراتي اداري 
موږ بايد دا هېر نـه كـړو چـي يـو     . په توګه يې كار كاوه د ده پوره درناوى كوي    

وخت امريكا دغه اسلامي توندلاري تربيه، تجهيـز او بسـپنه وركـول چـي نـن              
  .يې د له منځه وړولو هڅي كوي

ــه     ۹\۱۱   ــونه د لاســ ــوي چانســ ــر لــ ــته د بــــوش ادارې ډېــ ــو وروســ ــر پېښــ  تــ
ګند يي د اسامه په وژلو او نيولو كي پاته راتلـل دي چـي د   تر ټولو څر .وركړل

پر افغانستان د حملي په وخت كي چي د      .   د پېښي پلان جوړونكى دئ     ۹\۱۱
ده د القاعده سازمان د رهبري په نيولو كي چي ټوله بي زړه سوي، ماته سوي       
او د پښــو غورځيــدلي وه چــي ټولــه بايــد د شــرقي افغانســتان پــه غرونــو كــي لــه     

ځـــه تللـــي واى هلتـــه د پاكســـتان پـــولي تـــه نـــژدي د لاري بنـــدولو لـــه پـــاره د  من
پوځونو په استولو كي پاته راغلل چي همدې شي اسامه او د ده ډلـي تـه موقـع               

دې تېښتي اسـامه پـه يـو اتـل بـدل كـړ او       . برابره كړه چي پاكستان ته وتښتي 
خدام مرسته يي ورسره وكړه چي د خلكو كومكونه راجلب، نوي كسان اسـت    

د لارو د بنـدولو  . او دا تروريستي سازمان تر پخوا لا ډير ښه سره مـنظم كـړي           
ــډ       ــر  ډونالـ ــواني وزيـ ــاع پخـ ــو پريكـــړه د دفـ ــو د لېږلـ ــو پوځونـ ــاره د مځكنيـ ــه پـ لـ
رمسفلډ ته راجع كېږي داسي چي دا د ترهګرۍ په وړانـدي د بـوش د ادارې         

 ته اجازه وركـړه، چـي   دې د نړي تر ټولو لوي ترهګر   . تر ټولو لويه تېروتنه وه    
  .بيرته لوبي ته راسي

كلــه چــي امريكــا د طالبــانو پــر رژيــم  حملــه وكــړه اســامه او القاعــده پــټ     
د . سول ځكه چي په حمله كي تقريباً هيڅ ځمكنيو ځواكونو ګډون نه درلـود     

طالبانو چاره د شمال ټلوالي او د امريكايي او برتانوي كمانډو په لار ښـوونه او          
په ټولـه افغانسـتان كـي د طالبـانو د پخـواني          . ك په مرسته وسول   د هوايي ځوا  

مركز څخه نيولې په شرق كي تر هراته، له شماله تر كابله او نور پـه هـر ځـاي          
په دې ټوله راضي . كي چي د طالبانو حكومت نسكورېدى يو هوس يي درلود

ي وه چي د طالبانو دغه زيږ او ناپوه حكومت دي د دوى د غرب ملګرو سره چ     
  . دغه ناكامه هيواد ته د ويني په سرطان اوښتى دئ له منځه يوړول سي

ــه            ــون پ ــدي د ب حامــد كــرزى فكــر كــوي چــي دى د غــرب تــر اغېــزې لان
غونــډه كــي د مــوقتي ادارې د مشــر پــه توګــه ټاكــل ســوى دئ او لــه هغــه پــراخ     



 

 م كال په ملي ټاكنو كي افغانانو د لومړي ۲۰۰۴ملاتړ څخه خوند اخلي چي د       
ــاكلو لــه پــاره پــه ډېــري خوشــحالۍ ســره رايــي          ځــل ــه پــاره د خپــل مشــر د ټ  ل

نوي ښوونځي د نجونو او هلكانو څخه په خورا شوق سره ډكي سـوي        . واچولي
كلــه چــي طالبــان نســكور   .  او خوشــباوريو هــر چيــري خپــل وزرونــه غــوړولي و   

سول غربي يو بي كنټروله ځواك د ټانكونو سره هيـواد تـه ننـوت چـي ور پسـې       
 حكومتي ادارو، انجوګانو او شخصي د امنيتي كمپنيو هيـواد پـر سـر  سـره              يې

واخيست چي افغانانو ته به يې ويل د يو مكمل ملت له پاره بايـد څـه تـر سـره                
د غربـــي نظاميـــانو وظيفـــه چـــي ښـــورښ لـــه منځـــه وړل و، يـــو څـــه د دوى  . ســـي

سـئله نـوره هـم    دناپوهۍ او يو څه د افغانان كلتور او عنعناتو ته نه درنـاوي دا م        
ــړل  ــې كـ ــد      . پېچلـ ــرب ضـ ــړ او د غـ ــوري كـ ــت لاس پـ ــه مقاومـ ــه پـ ــانو بيرتـ افغانـ

ښورښيانو چي د خلكو په زړونو كي يې ځاى د لاسه وركړى و بيرته تر لاسـه         
  . كړ

د افغانستان د بنسټونو جوړونه او رغونـه تقريبـاً پـه هغـه اوايلـو كـي د بـې            
ك حكومــت لــه كبلــه د خنــډ  كــاره بيروكراټيــك او بــي اغېــزې او د فســاد لــه ډ  

حتــى پــه كابــل كــي چــي بــې ســاري ودانــۍ جــوړي ســوي او  . ســره مخــامخ ســوه
نفوس هم خورا ډيـر سـوى دئ حكومـت پـه دې بريـالى نـه سـو، چـي خلكـو تـه                  

مركــز د پيســو ډك و خــو بيــا هــم  . برېښــنا او نــور اساســي خدمتونــه برابــر كــړي 
انسـتان د ملـي اردو   د افغ. ملكي كاركوونكو او ښوونكو ته معـاش نـه رسـېدى      

او ملي پوليسو روزنه د تجهيزاتو د نسته والي او د فاسدو قواماندانانو له كبلـه          
پـه سـوونو مليونـه    . چي ټولي پيسې به يې په خپلو جيبونو كي اچولې وځنډيـد            

ډالر افغانستان ته راغله خو تر اوسه لا د  هيـواد د اقتصـادي پياوړتيـا تـر ټولـو       
ــل پــه خامــه      ــو كرځېــدل، د فاســدو      ښــه نښــه د كاب جــادو كــي د لوكســو موټران

حكومتي چارواكو لـوړي لـوړي ودانـۍ او ښايسـته او د خيـال رسـتورانتونه وه              
  . چي مړو غربيانو به را وارد سوي الكول پكښې څښل او ډوډي پكښې خوړل

بيـا هـم پرمختګونــه سـوي دي ځكـه چــي ډېـر افغانـان ســولي او ثبـات تــه          
مختــګ پــه كــارونو كــي ونــډي اخيســتلو تــه ډېــره    خــورا ډيــر لېــوال دي او د پر 

نجوني مكتبونو ته ځي ځكه چي ډېر افغانـان د نجـوني زده كـړي            . تلوسه لري 
غواړي او ډېرو استادانو او اداري كاركوونكو د ښوونځيو په فعال سـاتلو سـره            



 

خپــل ژونــد د هغــه دوامــدار تهديــد لــه كبلــه چــي دوى تــه د تونــدلارو  لــه خــوا       
د اطرافــو ډېــر ښــوونځي وران او ښــوونكي او   . كــي اچــولى و متوجــه و پــه خطــر  

ملكــــي . اداري كــــار كــــوونكي يــــې د طالــــب ښورښــــيان لــــه خــــوا ووژل ســــول  
د ښـاروالۍ  . كاركوونكو د تنخوا نه تر لاسه كولو له كبله غوغا جـوړه كـړې وه     

كار كوونكو چـي بايـد د كثافـاتو غرونـه يـي لـه منځـه وړي واى د نـوو خلكـو پـه              
ترافيـك پوليسـو پـه كابـل كـي         . ره د سونامي سره مخـامخ سـول       راستنېدلو س 

پـــه كابـــل كـــي د نظـــم راوســـتلو خوشـــي هڅـــي كـــولې او افغـــاني ســـرتېري بـــه د  
  . ښورښيانو سره په جګړه كي وژل كېدل

د حامـد كــرزي هغـه هڅــي چـي د ښــه حكومتـدارۍ لــه پـاره يــي كــولې د        
م كـال كـي   ۲۰۰۱ه پ. كورنيو شخړو او فساد له كبله له خنډ سره مخامخ سوې      

د طالبانو چټكه ماته چي په ټوله هيـواد كـي د خوشـحالۍ سـبب سـوه، چـي ور                  
سره سمدستي دا سوال ور سره راپورته سو چي په افغانسـتان كـي د ائتلافـي            
د . ځواكونو يو داسي ځواك ته اړتيا سته چي په افغانستان كي سوله وسـاتي    

 ټلـــوالي ډېـــر ژر پـــر دې ائتلافـــي ځواكونـــو د هـــوايي ځـــواك پـــه ملاتـــړ شـــمالي 
دغــه ټلوالــه د تــاجكو او ازبكــو   . بريــالي ســول چــي طالبــان لــه پښــو وغورځــوي   

څخـه جــوړه ده چـي پــه څرګنـد ډول يــي د جنــوب د پښـتنو د خــوا هـر كلــي ونــه      
د عبدالحق د وړانديز له مخي چي بايد په جنوب كي هم د ټوپكسالارانو            . سو

طالبـانو پـه بيـا راپورتـه كولـو كـي تـر        يوه ټلواله رامنځ ته سوې واى او دې به د            
  .ائتلافي ځواكونو ډېره اغېزه لرلاي چي اوس يي غربي ځواكونه لري

حامد كرزي په خپل وخت كي دغسي يو ايتلاف جوړوى او طالبان هم            
خورا غلي وه تر څو چي دوي بالاخره پـه هغـه ويرجنـه ورځ پـه ترينكـوټ كـي                  

ف تقويــه ســوى واى او ائتلافــي  كــه د پښــتنو دغــه نــاخبره ائــتلا  . تســليم ســول
ځواكونو يې د هوا څخه ملاتړ كولاي دا به د هيواد له پاره تر ټولو ښـه امنيتـي          

دا هغه طريقې دي چـي افغانسـتان خپـل ځـان  د تـاريخ پـه اوږدو             . ځواك واى 
افغانستان هيڅكلـه هـم پـه يـوي قـوي او ملـي اردو سـره نـه              . كي په ساتلى دئ   

ومتونو اتحاد د محلي او ساحوي حكومتونو په دئ ساتل سوى او د قومي حك 
چلولو كي خورا اغېزمن دئ لكه څنګه چي د كرزي پلار كارونـه د يـوه قـومي        

د افغانـانو مطلـق اكثريـت د طالبـانو د رژيـم څخـه       . مشر په توګه تر سره كـول      



 

ښــه خــاطره نــه لــرل خــو كــه د طالبــانو تــر نســكورېدلو وروســته د افغانــانو ســره     
كېــداى ســول چــي دوى پــه خپلــه د طالبــانو د بيرتــه راتــګ   مرســته ســوې واى 
  .مخه نيولې واى

ددي ټولو سره افغانستان يو ځل بيا د بهرنيو سرتېرو له خوا اشـغال سـو         
د جنـوب  .  مال په پيل كي هلته د نورو سرتېرو جوپې ور روانـي وې       ۲۰۰۷او د   

دا . ه ولاړهم كال په اخير كي د همېشه له پـاره لـه منځ ـ      ۲۰۰۱د ائتلاف موقع د     
شايد د غربي ځواكونو پر ځاي تر ټولو ښه چاره واى چـي د هـيڅ سـره هـم بلـد              

مګــر د دغــو غربــي ځواكونــو قومانــده او كنټــرول داســي يــو شــى دئ چــي     . نــه و
اوس هم كېداى سي چي خبري پر وسـي  او يـو تغيـر راولـي چـي پـه څـه ډول د              

  .افغانانو سره متقابل عمل وكړي
 ولسمشر كرزي سـپيني مـاڼۍ تـه ولاړ، چـي هلتـه           ۵م كال د مي     ۲۰۰۵د    

يــي پــه خپـــل هيــواد كـــي پــر بهرنيــو ځواكونـــو د ډېــر كنټـــرول غوښــتنه وكـــړه        
ولسمشــر بــوش نــه يــوازي دغــه غوښــتنه رد كــړل بلكــي پــه خلكــو كــي يــي د           

كرزي په دې اړه په عامه خبـري نـه دي كـړي    . ولسمشر كرزي سپكاوى وكړ 
سمشر ته نـژدي افغانـانو ماتـه وويـل چـي      او نه زما سره په شخصي توګه خو ول       
شــايد كـرزي پــه رســمي او عامـه توګــه پــر   . دى دې كـار ډېــر پــه غوسـه كــړى و  

خپلو غوښتنو ډېر ټينګار كړى وي خو ولسمشر بوش بايد له ده څخه د خلكو 
اوس ولسمشــر كــرزى د نــاټو او   . پــه وړانــدي خپــل ملاتــړ څرګنــد كــړى واى     

تو له كبله خورا ځورېږي او غندل كېږي او     امريكايي قواوو د وژونكو اشتباها    
كه چيـري كـرزى او دده   . له بله پلوه د هغوى په اداره كولو كي هم بېوسه دئ           

لوړ پوړي مشاورين پر دغو ځواكونـو ډېـره اغېـزه ولـري نـو پـه ډاډ سـره ويـلاى             
له بله اړخه به كرزى دافغانانو پـه سـترګو كـي د    . سو چي مثبت تغير به راسي    

د بلي خوا به د نـاټو او امريكـايي ځواكونـو لـه خـوا چـي كـوم          . د سي اعتبار خاون 
تاكتيك په كار اچول سوى دئ په تضمين سره به د وراني، ملكي وګړو ته د 
مـــرګ ژوبلـــي او د افغانـــانو ســـره د راشـــي درشـــي پـــه چـــارو كـــي د كلتـــوري          

  .حساسيتونو د پېښو په مخنيوي كي مرسته وكړي
اره هيلـي ژونـدۍ دي او خوشـبختي مـخ         په افغانستان كـي د سـولي لـه پ ـ           

ــوال دي       ــه لېـ ــان ورتـ ــر افغانـ ــي ډېـ ــه چـ ــدو ده، ځكـ ــر ډېرېـ ــتان  . پـ ــو د افغانسـ خـ



 

راتلونكى شكل بايد يوازي د افغانانو لخوا د دوى د خپل مهال وېش لـه مخـي        
څونه چي غرب پر افغانانو د خپلو . او د دوى په خپلو طريقو باندي وټاكل سي

.  هغونه د افغانانو د مقاومت سره مخـامخ كېـږي      نظرياتو د تپلو كوښښ كوي    
لكه څرنګه چي مخكي وويل سول چي افغانـان د بهرنـۍ نـړۍ د مرسـتي مننـه           

ــه نــه منــي      غــرب بايــد افغانــانو تــه بېلچــه پــه لاس      . كــوي خــو هيڅكلــه مداخل
دوى ته خښتي پـه  . وركړي خو دا بايد ورته ونه وايي چي كوم ځاي وكيندي           

افغانــان خــورا .  ونــه وايــي چــي څــه پــه جــوړ كــړي  لاس وركــړي خــو بايــد ورتــه 
دوى خــورا دوســتانه او ميلمــه . غښــتلي، ځــانګړي او پــه زړه پــوري خلــك دي 

دوى محافظـه كـار دي   . پال خلك دي خـو يـوازي ميلمنـو تـه نـه اشـغالګرو تـه          
توندلاريتوب  د افغانانو په خـاوره كـي د امريكـا او نـورو          . خو توندلاري نه دي   
پاليســيو نتيجــه ده چــي افغانــان يــي د خپلــو هــدفونو لــه پــاره   هيوادونــو د غلطــو 

په افغانستان كي به مثبت . يو وخت ټولي نړۍ د افغانو احترام كاوه. وكارول
تغيرات راسي  خو په كراره كه چيري موږ د ژر تغير راوسـتلو هڅـه وكـړو نـو      

  .پايلي به يي راته په زړه پوري نه وي
       
 
        




